
ᐱᖓᔪᐊᓐᓂᒃ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓂᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᔫᓂ 8, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᕌᓐ ᐃᐊᓕᐊᑦ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ 

ᓂᓐᖓᖅ, ᔮᓂ ᓂᖏᐅᖓᓐ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᖅ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐃᖅᓱᒃᑏ. ᐱᒋᐊᓚᐅᓐᖏᓂᑦᑎᓐᓂ ᒥᔅᑕ 

ᑕᑉᑑᓇ ᑐᒃᓯᐊᑎᑦᑎᖁᔭᕋᓗᐊᕋ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᑉᑑᓇ. (ᑐᓵᔨᑎᒍᑦ) 

ᑲᑎᒪᔾᔪᑎᒃᓴᑎᓐᓄᐊᕐᓗᑕ. ᑲᑎᒪᔾᔪᑎᒃᓴᖅ 2. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᕐᓇᖅ ᓯᕗᓕᖅᑏ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 051 - 3(3): ᓄᓇᕗᑦ 

ᒐᕙᒪᒃᑯᑦ ᖃᓄᐃᓕᓂᖏᑦ ᓄᒫᓱᓐᓇᖅᑐᒧᑦ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐅᓪᓗᒥ ᑕᕝᕙᓂ ᐃᖃᓗᓐᓂ 

ᓄᒫᓇᖅᑐᒃᑰᒻᒪᕆᒃᑲᑦᑕ ᓄᓇᕘᓕᒫᒥᓗ ᑐᓴᖅᓯᒪᒐᑦᑕ 

ᑎᓴᒪᑦ ᑎᒥᐅᔪᑦ ᐃᓅᔪᓐᓃᖅᓯᒪᒻᒪᑕ ᐃᒃᐸᒃᓴᓂᒃ. 

ᖃᓄᐃᑦᑐᒥᒃ ᐅᖃᐅᓯᖃᕐᓗᓂ ᓇᓗᓇᖅᐳᖅ ᑕᒪᓐᓇ 

ᑐᓴᖃᑖᖅᑕᕗᑦ ᐱᓪᓗᒍ, ᖃᓄᖅ 

ᐅᖃᑦᑎᐊᕈᓐᓇᕆᐊᔅᓴᖅ ᐊᐃᑦᑖᕈᓱᓐᓂᕗᓪᓗ. 

ᐃᖃᓗᒻᒥᐅᓕᒫᑦ ᐃᑉᐱᒍᓱᒻᒪᑕ ᐊᒻᒪᓗ ᐃᖃᓗᐃᑦ 

ᐅᖓᑖᓃᑦᑐᑦ. ᐆᒻᒪᑎᒐ ᑖᒃᑯᓄᖓ ᐃᓚᒌᓄᑦ 

ᐱᖃᓐᓇᕆᔭᐅᔪᓄᓪᓗ ᐃᓚᐃᖅᑐᓄᑦ ᑐᓂᕙᕋ. 

 

(ᑐᓵᔨᑎᒍᑦ) ᑖᓐᓇ ᐊᔾᔨᒌᓐᖏᑦᑐᑦ ᑲᑎᖅᑲᐅᔪᑦ 

ᐱᓕᕆᕕᐅᔪᑦ, ᒥᓂᔅᑕᐃᑦ ᑐᖏᓕᖏᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᐃᓕᓐᓂᐊᖅᑐᓕᕆᔨᒃᑯᑦ 

ᐊᒻᒪ ᐱᖁᔭᓕᕆᔨᒃᑯᑦ ᖃᓄᐃᓘᕐᓂᐊᕆᐊᒃᓴᒥᓂᑦ 

ᑕᒪᒃᑯᓂᖓ ᐸᕐᓇᒐᓱᐊᖅᑐᑎᒃ.  

 

ᐱᔨᑦᑎᕋᐅᑎᑕᖃᖅᐳᖅ ᒐᕙᒪᒃᑯᑎᒍᑦ 

ᒐᕙᒪᐅᓐᖏᑦᑐᑎᒍᓪᓗ ᐊᑐᐃᓐᓇᐅᔪᑦ ᐃᖃᓗᒻᒥᐅᓄᑦ ᐊᒻᒪ 

ᑭᓇᑐᐃᓐᓇᖅ ᐃᑲᔪᖅᑕᐅᔪᒪᔪᐃᑦ ᐅᐸᒍᑎᖁᓪᓗᒋᑦ. 

ᐅᖃᖅᑏ, ᐅᑯᐊ ᑕᕝᕙ ᐊᑐᐃᓐᓇᐅᕗᑦ:  

 

ᐃᓄᓕᕆᔨᒃᑯᑦ: ᑎᑎᕋᕐᕕᖓᓄᐊᕈᓐᓇᖅᐳᑎᑦ ᑕᒫᓂ 

ᐃᖃᓗᓐᓂ ᒍᐃᓂᐅᓪ ᐃᒡᓗᒥ ᐅᕝᕙᓘᓐᓃᑦ 

ᓯᕙᓂᕈᓐᓇᖅᐳᑦ 975-7250, ᑖᓐᓇ ᓈᓴᐅᑎᖓ 

ᐊᔪᖅᓴᖅᑐᓕᕆᔨᒃᑯᑦ ᐃᖃᓗᓐᓂ;  

 

ᐊᒻᒪᑦᑕᐅᖅ ᑲᒪᑦᑎᐊᖅᑐᑦ ᓄᓇᕗᒻᒥ 

ᓯᕙᓂᕐᕕᐅᔪᓐᓇᖅᑐᖅ: 979-3333; 

 

ᐊᒻᒪᓗᑦᑕᐅᖅ ᐃᓕᓐᓂᐊᖅᑐᓄᑦ ᐅᐸᑦᑕᐅᖅᔪᓐᓇᖅᑐᑦ: 

ᐃᓕᓐᓂᐊᖅᓯᒪᔪᑦ ᑖᒃᑯᐊ ᐊᐃᑦᑖᕈᓱᑦᑐᓄᑦ 

ᐅᐸᑦᑕᐅᖅᒍᓐᓇᖅᑐᑦ ᐃᓕᓐᓂᐊᖅᑐᓂᑦ;  

 

ᑖᒃᑯᐊ ᑐᒃᓯᐊᕐᕖᑦ ᐊᒻᒪᓗ ᐊᔪᕆᖅᑐᐃᔩᓪᓗ: 

ᐅᖃᓪᓚᖃᑎᒋᓗᒋᑦ ᐊᔪᕆᖅᑐᐃᔩᑦ ᑕᐃᒪᓐᓇ 

ᐃᑲᔪᕈᓐᓇᕐᒪᑕ ᐱᐅᓐᖏᑦᑐᒦᑦᑐᖃᖅᑎᒡᓗᒍ. 

ᐋᖕᓕᑲᒃᑯᑦ ᑐᒃᓯᐊᕐᕕᖓ 1-ᒧᐊᖅᐸᑦ ᒪᑐᐃᕐᓂᐊᖅᑐᑦ 

ᐃᑲᔪᖅᑕᐅᔪᒪᔪᓄᑦ ᑭᒃᑯᑐᐃᓐᓇᕐᓄᑦ; 

 

ᐃᓚᒌᓐᓄᑦ ᐃᑲᔪᖅᑕᐅᒡᕕᒃ: ᑕᒪᓐᓇ ᑕᐃᒪᓐᓇ 

ᐃᑉᐱᒍᓱᑦᑐᑦ ᑕᐃᒪᓐᓇ ᖃᐅᔨᓴᖅᑎᐊᕐᓂᐊᖅᐸᓯ 

ᐃᑲᔪᖅᑕᐅᒋᐊᖃᖅᑐᒋᒍᕕᒋ. ᑭᒃᑯᑐᐃᓐᓇᐃᑦ 

ᐊᕙᑎᑦᑎᓐᓃᑦᑐᑦ ᐅᔾᔨᖅᓱᖅᑎᐊᕐᓗᒋᑦ ᐊᑲᐅᓛᖑᒻᒪᑦ. 

ᓇᐅᒃᑯᓪᓗ ᐃᑲᔪᕆᐊᒃᓴᖏᓐᓂ ᐅᔾᔨᖅᓱᖅᑎᐊᕐᓗᒋᑦ. 

 

ᒐᕙᒪᒃᑯᑦ ᐃᖅᑲᓇᐃᔭᖅᑏᑦ (ᑐᓵᔨᑎᒍᑦ) ᑕᐃᒪᓐᓇ ᐃᓚᒌᑦ 

ᖁᕕᐊᓇᓐᖏᑦᑐᖃᖅᓯᑎᒡᓗᒋᑦ ᖁᕕᐊᓇᓐᖏᑦᑐᒦᑎᓪᓗᒋᑦ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓚᖏᓪᓗ 

ᑕᐃᒪᓐᓇ ᐃᑲᔪᖅᑕᐅᒍᓐᓇᕆᕗᑦ ᐃᑲᔪᖅᑕᐅᕕᖏᓐᓂ 

ᐃᖅᑲᓇᐃᔭᖅᑏᑦ 1-800-663-1142. 

(ᑐᓵᔨᑎᒎᕈᓐᓃᖅᑐᖅ) ᒪᑐᐃᖓᔪᖅ  

ᐅᓐᓄᓕᒫᖅ ᖃᐅᑕᒫᑦ ᐅᒡᓗᓕᒫᕐᓗ.  

(ᑐᓵᔨᑎᒍᑦ) ᐅᖃᖅᑎᑦᑎᔩᑦ, ᐅᐸᒃᑕᐅᕕᒃᓴᐃᑦ ᑕᒫᓂ 

counsellor-ᔪᑦ ᑕᒡᕗᖓ ᑎᑭᑉᐸᓪᓕᐊᒻᒪᑕ 

ᐊᔾᔨᒌᓐᖏᑦᑐᓂᑦ departments-ᓂᑦ ᑖᒃᑯᓇᓐᖓᑦ 

ᐃᖅᑲᓇᐃᔭᕐᕕᓂᒡᓗ ᐊᓯᖏᓐᓂᒡᓗ 

ᐃᑲᔪᕐᕕᐅᖃᑦᑕᕐᓂᐊᖅᑐᑦ. ᐊᒥᓱᒻᒪᕆᐅᒻᒪᑕ 

ᐊᔪᓐᖏᑦᑐᑦ ᑕᒪᒃᑯᐊ ᖃᐅᔨᒪᔨᑎᒋᔭᐅᔪᑦ ᓄᓇᕗᒻᒥ 

ᐊᔾᔨᒌᓐᖏᑦᑐᓂᑦ ᐃᖅᑲᓇᐃᔭᕐᕕᓐᓂᑦ 

ᐱᔨᑦᓯᕋᕈᓐᓇᖅᖢᑎᒡᓗ ᑐᓴᖅᑎᑕᐅᔾᔪᑕᐅᓂᐊᖅᖢᑎᒃ 

ᐊᑐᐃᓐᓇᐅᓕᕌᖓᑕ.  
 

ᐅᕙᖓᑦᑕᐅᖅ ᑕᕝᕙ ᐃᑉᐱᒋᑎᑕᐅᓯᒪᕗᖓ ᑖᒃᓱᒧᖓ 

ᑕᐃᒪᓐᓇ ᐱᓕᕆᐊᕆᒐᒃᑯᑦᑕᐅᖅ ᑕᐃᒫᑦᓴᐃᓐᓇᖅ 

ᕿᑦᓵᖃᑕᐅᒡᓗᖓ.  
 

ᐅᖃᖅᑎ, ᑕᐃᒪ ᐃᒡᕕᑦ ᑲᑎᒪᔨᐅᖃᑎᒃᑲᓗ ᑕᐃᒪᓐᓇ 

ᐃᓛᒃ ᓂᐱᖃᓐᖏᓚᐅᐱᓪᓚᖁᔨᕗᖓ ᑕᐃᒪᓐᓇ 

ᐃᓚᒌᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 

ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 

ᓯᕗᓕᖅᑏᑦ. ᑖᒃᑯᐊ ᑕᒪᕐᒥᒃ ᑐᒃᓯᐅᑎᓯᒪᕙᕗᑦ 

ᐃᒃᐱᒋᑎᑕᐅᔪᑦ ᑕᒪᑐᒧᖓ 

ᐃᖢᐃᓪᓕᐅᕈᑕᐅᓚᐅᖅᑐᒧᑦ ᑕᒡᕙᓃᑦᑐᒡᓗ 

ᓄᓇᓕᓐᓂᒥᐅᑕᐅᔪᒡᓗ ᓄᓇᕗᒥ ᐊᒻᒪᓗ 

ᖃᐅᔨᒪᕗᖓ ᑐᒃᓯᐅᑎᓯᒪᕙᕗᑦ ᓇᒡᓕᒋᕙᕗᒡᓗ.  
 

ᑕᐃᒪ ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᓕᖅᑯᓯᑐᖃᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 
 

ᐊᖓᔪᖅᑳᑉ ᐅᖃᐅᓯᖓ 052 - 3(3): 

ᐃᓄᑐᖃᓐᓄᑦ ᐱᓂᕐᓗᓂᕐᒧᑦ ᐅᔾᔨᕈᓱᓐᓇᐅᑉ 

ᐅᓪᓗᖓ (ᐋᕆᐊᒃ) 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊᑦᑕᐅᖅ ᐃᑉᐱᒋᑦᑎᐊᖅᐸᒃᑲ 

ᑕᐃᒫᒃ ᐊᑦᑐᖅᑕᐅᖃᓯᐅᑎᕗᒍᑦ ᑕᒫᓂ ᓄᓇᕗᒻᒥ.  

 

ᐅᖃᖅᑎᑦᑎᔩ, ᑕᐃᒪ ᐊᕐᕌᒍᑕᒫᑦ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐃᑲᔪᖅᓯᖃᑦᑕᕐᒪᑕ ᓄᓇᓕᓐᓂᑦ 

ᑕᒪᓐᓇ ᐃᓕᓴᕆᔭᐅᖁᓪᓗᒍ ᐃᓐᓇᐃᑦ ᐃᓐᓇᑐᖃᐃᑦ 

ᐱᑦᑎᐊᖅᑕᐅᖃᑦᑕᖏᓐᓂᖏᓐᓂ ᐅᔾᔨᕈᓱᓐᓂᖅ 

ᐅᓪᓗᖃᖅᑎᑕᐅᑎᒡᓗᒍ ᑕᒫᓂ ᐊᕐᕌᒍᒥ 

ᐅᓪᓘᓂᐊᖅᑐᖅ ᑖᓐᓇ ᐅᔾᔨᕈᓱᓐᓂᐅᔪᖅ ᐱᖓᑦᑎᕐᒥᑦ 

ᔫᓂ 15, 2011. 
 

ᑖᔅᓱᒥᖓ ᐅᓪᓗᒥ ᐅᔾᔨᕈᓱᓐᓂᖅ ᐃᓕᓴᖅᓯᓂᖅ 

ᖃᐅᔨᑎᑦᑎᔾᔪᑎᒋᒃᑲᓂᖅᐳᖅ ᑕᒪᑐᒥᖓ 

ᐱᕕᔾᔪᐊᖑᓂᖓᓂ ᑐᓴᒐᔅᓴᓂᒃ ᑐᓴᐅᒪᑎᑦᑎᓂᕐᒥᒡᓗ 

ᑕᒪᒃᑯᓄᖓ ᑭᒃᑯᑐᐃᓐᓇᐅᔪᓄᑦ ᐊᒻᒪᑦᑕᐅᖅ ᑕᒪᒃᑯᐊ 

ᐅᖃᓪᓚᐅᑎᔭᐅᒃᑲᓐᓂᕐᓗᒋᑦ ᖃᓄᖅ ᐃᓐᓇᐅᔪᑦ 

ᐱᑦᑎᐊᖅᑕᐅᒃᑲᓐᓂᕈᓐᓇᕐᒪᖔᑕ. ᑭᒃᑯᑐᐃᓐᓇᕐᓄᑦ 

ᑭᒃᑯᓕᒫᓄᓐᓂᖏᓛᒃ ᑐᓴᐅᒪᔭᐅᑎᑦᑎᓇᓱᓐᓂᖅ ᑕᒪᓐᓇ 

ᐱᒋᐊᕐᓂᐅᕗᖅ ᐊᒻᒪ ᓴᖅᑭᑎᑦᑎᒋᐊᒃᑲᓂᕐᓂᐅᓪᓗᓂ 

ᑕᒪᒃᑯᐊ ᐱᑦᑎᐊᖅᑕᐅᖃᑦᑕᖏᓐᓂᖏᑦ ᐃᓐᓇᐅᔪᑦ 

ᐊᒻᒪᓗᑦᑕᐅᖅ ᐃᑉᐱᒋᔭᐅᑦᑎᐊᖃᑦᑕᖏᓐᓂᖏᑦ ᐊᒻᒪ 

ᐊᒡᓛᓪᓘᓐᓃᑦ ᐊᓚᓐᖑᐊᖅᑕᐅᖃᑦᑕᕐᓂᖏᑦ. 
 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᖃᑦᑕᖅᐳᑦ 

ᐊᕐᕌᒍᓕᒫᖅ ᓈᓪᓗᒍ ᐱᓕᕆᖃᑎᖃᖅᑐᑎᒃ ᐃᓐᓇᐃᑦ 

ᑲᑎᒪᔨᖏᓐᓂ ᓄᓇᕘᓕᒫᒥ ᐊᒻᒪᑦᑕᐅᖅ 

ᑎᓕᐅᕆᒃᑲᓂᖅᑐᑎᒃ ᑕᒪᒃᑯᓂᖓ ᐱᓕᕆᐊᒃᓴᐅᔪᓂᒃ 

ᐊᒻᒪᑦᑕᐅᖅ ᐱᕈᒃᑲᓐᓂᐅᑎᔅᓴᖏᓐᓂ ᑖᔅᓱᒪ 

ᐊᐅᓚᑦᑎᔨᐅᔫᑉ ᑕᒪᑐᒥᖓ. ᑕᒪᓐᓇ ᑲᔪᓯᑎᒋᐊᒃᑲᓂᕐᓗᒍ 

ᐊᒃᓱᕈᒃᑲᓐᓂᖃᑦᑕᕆᕗᑦ ᐃᓕᖅᑯᓯᓕᕆᔨᒃᑯᑦ 

ᐃᑲᔪᖅᓱᐃᓪᓗᑎᑦ ᑮᓇᐅᔭᑎᒍᑦ ᓄᓇᓕᓐᓃᑦᑐᓄᑦ, ᑖᒃᑯᐊ 

ᐃᓐᓇᐃᑦ ᐱᓕᕆᓂᖓᑕ ᐊᐅᓚᔾᔪᑎᔅᓴᖏᓐᓄᑦ. ᔫᓂ 15-

ᖑᑎᓪᓗᒍ ᑕᒪᓐᓇ ᐱᒋᐊᖅᑎᑎᒃᑲᓂᖅᐳᖅ 

ᓴᖅᑭᔮᖅᑎᑦᑎᒋᐊᒃᑲᓂᖅᑐᓂ ᐃᓐᓇᑐᖃᐅᔪᑦ 

ᐱᑦᑎᐊᖅᑕᐅᖃᑦᑕᖏᓐᓂᑦ ᐅᔾᔨᕈᓱᒋᐊᓂᕐᒥᑦ. ᐊᒻᒪᑦᑕᐅᖅ 

ᐱᕕᔾᔪᐊᖑᓂᖓᓂᑦ ᑕᒪᑉᑕᖅᐳᑦ ᐃᓐᓇᑐᖃᕆᔭᑦᑕ 

ᓄᓇᑦᑎᓐᓂ ᐱᕕᔾᔪᐊᕆᔭᑦᑎᓐᓂᑦ.  
 

ᑕᕝᕙ ᐊᑕᖏᑦᑎᐊᕐᓗᓯ ᐱᖃᑎᒋᔪᒪᒐᓗᐊᖅᐸᔅᓯ 

ᑖᒃᑯᓇᓐᖓᑦ ᓄᓇᕘᒥᐅᓂᑦ ᐃᓚᒋᔭᐅᓗᓯ 

ᑎᓕᐅᕆᒃᑲᓂᕐᓗᓯᓗ ᐊᒻᒪᑦᑕᐅᖅ ᐱᖃᑕᐅᒋᐊᒃᑲᓂᕐᓗᓯ 

ᑖᒃᑯᐊ ᐃᓐᓇᑐᖃᕗᑦ ᐱᔾᔪᑎᒋᓪᓗᒋᑦ, ᑖᒃᑯᐊ 

ᐱᕕᔾᔪᐊᕆᒐᑦᑎᒍᑦ ᑕᒫᓂ ᐊᒻᒪᑦᑕᐅᖅ 

ᖃᐅᔨᒪᔾᔪᑎᒋᓪᓗᑎᒍ ᐃᒫᑦᑕᐅᖅ ᑭᖑᓂᕆᓚᐅᖅᑕᑎᓐᓂᑦ 

ᑐᓴᐅᒪᔾᔪᑎᒋᓪᓗᒍᑎᒎᕙᑦᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᖅ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 
 

ᐊᖓᔪᖅᑳᑉ ᐅᖃᐅᓯᖓ 053 - 3(3): 

ᐊᕕᑦᑐᖅᓯᒪᔪᓂᑦ ᑲᑎᒪᑎᑦᑎᓂᖅ 

ᐊᔪᖅᓴᓗᐊᖅᑕᐃᓕᑎᑦᑎᒋᐊᕐᓂᕐᒧᑦ (ᑕᑉᑑᓇ) 
 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊᑦᑕᐅᖅ ᕿᒃᓵᖃᑎᒋᕙᒃᑲ, ᓇᓪᓕᒋᓪᓗᒋᓪᓗ 

ᑕᐃᒃᑯᐊ ᐃᑉᐸᒃᓴᖅ ᖃᓄᐃᓘᕈᓘᔭᓚᐅᖅᑐᑦ. 

 

ᐅᖃᖅᑏ, ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑕᐃᔅᓱᒪᓂ 

ᑲᑎᒪᑎᓪᓗᑕ ᑲᑎᒪᒍᑎᖃᓚᐅᖅᓯᒪᒐᑦᑕ 

ᐊᔪᖅᓴᖅᑕᐃᓕᑎᑦᑎᒐᓱᐊᕆᐊᖃᓂᕐᒧᑦ ᓄᓇᕗᒻᒥ 

ᓄᓇᓕᓐᓂ ᑕᒪᐃᓐᓂ ᑕᐃᒪᓐᓇ ᖃᐅᔨᒡᓴᕈᑎᒋᓯᒪᕙᕗᑦ 

ᑕᒪᒃᑯᐊ ᐱᒍᒪᔭᐅᓯᒪᔪᑦ ᓯᕗᓂᔅᓴᐅᓂᐊᖅᑐᒥᑦ 

ᐊᔪᖅᓴᖅᑕᐃᓕᒪᖁᓪᓗᒋᑦ ᐃᓄᐃᑦ ᐊᒃᓱᕉᑎᒋᕙᕗᑦ, 

ᑕᒪᓐᓇ ᐱᓕᕆᐊᕆᕙᓪᓕᐊᒍᒪᓪᓗᒍ. 

 



ᐱᖓᑦᓯᖅ, ᔫᓂ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᑕᐃᒪ ᑲᑎᒪᔨᐅᔪᑦ ᖃᐅᔨᒪᖁᔭᒃᑲ 

ᓄᓇᓕᓐᓂ ᑕᒪᓐᓇ ᐅᖃᐅᓯᕆᖃᑦᑕᕐᓗᒍ, 

ᑕᒪᒃᑯᓄᖓ ᐊᑭᓕᖅᑐᒐᐅᖏᑦᑐᓄᑦ 

ᐃᖅᑲᓇᐃᔭᖅᑐᓄᑦ ᖁᕕᐊᒋᕙᕗᑦ ᑕᒪᒃᑯᐊ 

ᐊᑭᓕᖅᑐᖅᑕᐅᖏᑦᖢᑎ ᐃᖅᑲᓇᐃᔭᖃᑦᑕᖅᑐᑦ 

ᑲᑎᒪᑎᒃᑎᖃᑦᑕᖅᖢᑎᓪᓗ ᐱᒻᒪᑕ.  

 

ᐱᓇᓱᐊᕈᓰᒃ ᒪᕐᕉᓚᐅᖅᑐᒥᒃ 

ᑲᖏᖅᖠᓂᕐᒦᓚᐅᖅᐳᖓ ᑭᕙᓪᓕᕐᒥᑦ ᑕᒪᓐᓇ 

ᐊᓱᖅᓴᖅᑐᑦ ᐊᔪᖅᓴᖅᑕᐃᓕᒪᔾᔪᑕᐅᒋᐊᖃᕐᓂᖏᓐᓄᑦ 

ᑲᑎᒪᖃᑎᒋᓪᓗᒋᑦ ᔮᒃ ᐊᓇᕈᐊᕐᓗ, ᑖᓐᓇ 

ᐃᒃᓯᕙᐅᑕᐅᖃᑕᐅᔪᖅ ᓄᓇᕗᑦ ᑐᓐᖓᕕᒃᑯᓐᓄᑦ.  

 

ᐊᒻᒪᓗ ᑲᖏᖅᖠᓂᕐᒥᑦ ᑕᐃᒪᓐᓇ 

ᑲᑎᒪᑎᑦᑎᓛᖅᐳᒍᑦ ᐊᑭᖅᑐᒐᐅᖏᑦᑐᑦ 

ᐃᖅᑲᓇᐃᔭᖃᑦᑕᖅᑐᑦ ᒐᕙᒪᒃᑯᓪᓗ, ᐊᓯᖏᓪᓗ, 

ᑖᒃᑭᑯᐊᓗ ᓇᒻᒥᓂᖅ ᐱᓕᕆᕝᕕᖃᖅᑐᓪᓗ, 

ᑭᒃᑯᑐᐃᓐᓇᐃᓪᓗ ᐊᒻᒪᓗᑦᑕᐅᖅ ᐊᒥᓱᑦ ᐊᔪᓴᖅᓯᒪᔪᑦ 

ᑕᐃᒪᓐᓇ ᓇᒻᒥᓂᖅ ᐃᓅᓯᕐᒥᓐᓂ ᐃᓚᒋᔭᐅᓪᓗᑎᑦ. 

 

ᒥᔅᑕ ᐊᓇᕈᐊᕐᓗ; ᐅᓪᓗᓄ ᒪᕐᕉᓐᓄ 

ᐅᖃᐅᓯᕆᓚᐅᕋᑦᑎᒍ ᑕᒪᓐᓇ ᑕᓪᓕᒪᑦ 

ᐱᔾᔪᑕᐅᓗᐊᖅᑐᑦ: ᒪᒥᓴᕐᓂᖅ, ᓂᕿᖃᑦᑎᐊᕐᓂᖅ, 

ᐃᓕᓐᓂᐊᕈᑎᖃᑦᑎᐊᕐᓂᖅ, ᐃᓪᓗᖃᑦᓯᐊᕐᓂᖅ 

ᐊᒻᒪᓗᑦᑕᐅᖅ ᐃᑲᔪᖅᑕᐅᑎᐊᕐᓂᖅ 

ᐊᔪᖅᓴᖅᑐᓕᕆᔨᒃᑯᓐᓂᑦ ᐊᒻᒪᓗᑦᑕᐅᖅ 

ᐱᕙᓪᓕᐊᑎᑕᐅᓂᖅ ᐱᓕᕆᐊᒃᓴᑖᓂᕐᓗ. ᑕᒪᓐᓇ 

ᑲᑎᒪᔾᔪᑎᒋᓚᐅᖅᑕᕗᑦ 60-ᓂᑦ 

ᖃᓄᖅᑑᕈᑎᒃᓴᑖᖅᓯᒪᕗᖅ ᑖᒃᑯᐊ ᐱᔾᔪᑎᒋᓪᓗᒋᑦ. 

 

ᑕᒪᓐᓇ ᑲᑎᒪᓂᕆᓚᐅᖅᑕᕗᑦ ᑲᖏᖅᖠᓂᕐᒥᑦ 

ᕿᑎᕐᒥᐅᓂᑦᑕᐅᖅ ᑕᐃᒪᓐᓇ ᑲᑎᒪᑎᑦᑎᓂᐊᖅᐳᒍᑦ 

ᐊᔪᖅᓴᖅᑕᐃᓕᒪᒍᓐᓇᖁᓪᓗᒋᑦ ᐃᖃᓗᑦᑑᑦᑎᐊᕐᒥᑦ  

ᐊᒻᒪᓗᑦᑕᐅᖅ ᒥᓂᔅᑕ ᐲᑕᓴᓐ ᐃᓚᒋᓗᒍ ᑕᐃᑲᓂ 

ᕿᑭᖅᑕᓂ ᑲᑎᒪᑎᑕᐅᓂᐊᕐᓗᑎᑦ ᒥᑦᑎᒪᑕᓕᒻᒥ ᔫᓂ 13-

ᒥᑦ 15-ᒧᑦ ᐊᒻᒪᓗ ᐃᖃᓗᓐᓂᑦ ᔫᓂ 22-ᒥᑦ 24-ᒧᑦ. 

 

ᖃᐅᔨᒪᔪᖓ, ᐅᖃᖅᑏ, ᑕᐃᒪᓐᓇ ᓯᓚᑐᒐᓱᐊᕐᓗᑕ 

ᓄᓇᓕᑦᑎᓐᓂᑦ ᓯᓚᑐᔪᓂᑦ ᐅᖃᓪᓚᕝᕕᐅᖃᑦᑕᕐᓗᑕ 

ᐅᖃᐅᔾᔪᖅᑕᐅᖃᑦᑕᕐᓗᑕᓗ ᑕᐃᒪᓐᓇ 

ᐱᕚᓪᓕᕈᑎᖃᓂᐊᖅᐳᒍᑦ 

ᐊᔪᖅᓴᖅᑕᐃᓕᒪᒋᐊᖃᕐᓂᖏᓐᓄᑦ ᓄᓇᕗᒻᒥᐅᑦ, 

ᑕᐃᒪᓐᓇᐃᓕᓂᐊᖅᐳᒍᓪᓗ ᐊᕐᕌᒍ ᐃᓱᓕᓚᐅᖏᓐᓂᐊᓂ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᖅ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᕗᒥ 

ᓯᓚᑦᑐᖅᓴᕐᕕᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᑉ ᐅᖃᐅᓯᖓ 054 - 3(3): ᐅᑭᐅᖅᑕᖅᑐᒥ 

ᐃᓕᓐᓂᐊᕐᕕᔾᔪᐊᒥ ᓄᓇᕐᔪᐊᑉ ᑲᔾᔨᖓᑕ ᒥᒃᓵᓄᑦ 

ᐃᓕᓐᓂᐊᕈᑎᒃ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᓯᓚᑦᑐᖅᓴᕐᕕᒃ ᐅᑭᐅᑕᖅᑐᒥᑦ ᑕᒪᓐᓇ 

ᐱᓕᕆᖃᑎᖃᕐᒪᑦ 60 ᐅᖓᑖᓄᑦ ᓯᓚᑦᑐᖅᓴᕐᕕᒃᔪᐊᕐᓂᑦ 

ᑕᐃᒪᓐᓇ ᐃᓕᓐᓂᐊᑎᑦᑎᓂᕐᒧᑦ ᖃᐅᔨᓴᓂᕐᒧᑦ ᓯᓚᕐᔪᐊᒥ. 

ᓄᓇᕗᒻᒥ ᓯᓚᑦᑐᖅᓴᕐᕕᓕᕆᔨᒃᑯᑦ ᐃᓚᐅᒻᒪᑕ ᑖᒃᑯᓂᖓ 

ᓯᓚᑦᑐᖅᓴᕐᕕᒃᔪᐊᒥᑦ ᐅᑭᐅᑕᖅᑐᒥᑦ 2003-ᖑᓚᐅᖅᑐᒥᑦ. 

 

ᑕᖅᑭᐅᓚᐅᖅᑐᒥᑦ ᑕᐃᑲᓂ ᓅᒃᒥ ᓕᐅᓇ ᐊᒡᓗᑲᒃ 

ᖃᓇᑕᒥᐅᓂᑦ ᒐᕙᒪᒃᑯᓐᓂᑦ ᑭᒡᒐᖅᑐᐃᓪᓗᓂ ᑖᒃᑯᓂᖓ 

ᐅᐱᒋᔭᖃᓚᐅᖅᐳᖅ ᖁᓕᓂᑦ 

ᓇᓪᓕᐅᓂᖅᓯᐅᓚᐅᕐᓂᖏᓐᓂᒃ ᐃᑲᔪᖃᑦᑕᖅᖢᑎᑦ 

ᖃᓄᑐᐃᓐᓇᖅ ᐃᓕᓐᓂᐊᕈᑎᔅᓴᓂᑦ ᖃᓄᐃᓘᕈᑎᔅᓴᓂᑦ 

ᐱᓕᕆᐊᖃᖅᖢᑎᑦ. ᐃᓕᖅᑯᓯᑐᖃᕐᓂᓪᓗ 

ᓄᓇᖃᖅᑳᖅᑐᒥᓂᕐᓄᑦ ᐊᒻᒪᓗ ᖃᐅᔨᒪᔭᖏᓐᓂᑦ ᑕᒪᒃᑯᐊ 

ᐊᑐᐊᒐᓕᐅᖅᑎᑦ ᐊᒥᓱᐃᓪᓗ ᑕᐃᒪᓐᓇ  



ᐱᖓᑦᓯᖅ, ᔫᓂ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑐᐃᖏᓐᓇᖅᐳᑦ ᐃᓕᓐᓂᐊᕕᔾᔪᐊᒥᒃ 

ᐅᑭᐅᖅᑕᖅᑐᒥ.  

 

ᐃᓕᓐᓂᐊᕕᔾᔪᐊᑎᒍᑦ ᑖᒃᑯᐊ ᓯᓚᕐᔪᐊᒥ 

ᐅᑭᐅᖅᑕᖅᑐᒥ ᑕᐃᒪᓐᓇ 

ᐃᓕᓐᓂᐊᑎᑦᑎᖃᑦᑕᖅᖢᑎᒃ ᐃᓕᓐᓂᐊᖅᑐᓪᓗ 

ᑕᒪᒃᑯᐊ ᓄᓇᓂᑦ ᐃᓄᓐᓂᓪᓗ ᐊᓯᖏᓂᓪᓗ 

ᐱᔾᔪᑎᒋᔭᐅᔪᓂᑦ ᐅᑭᐅᖅᑕᖅᑐᒥ. 

ᐱᓕᕆᐊᖃᖃᑦᑕᖅᖢᑎᒃ ᐸᕐᓇᖅᑕᐅᖃᑦᑕᖅᖢᑎᓪᓗ 

ᑕᒪᒃᑯᐊ ᐃᖅᑲᓇᐃᔭᕈᓐᓇᖁᓪᓗᒋᑦ ᐊᔾᔨᒌᓐᖏᑦᑐᓂᑦ 

ᑕᒪᒃᑯᓂᖓ ᓄᓇᒥᐅᑕᓂᑦ ᐊᐅᓪᓚᑦᑎᓂᕐᒥᒃ 

ᓇᒻᒥᓂᖅ ᒐᕙᒪᖃᕐᓂᖅ ᐅᑭᐅᖅᑕᖅᑐᒥ 

ᖃᓄᐃᓕᐅᕈᑎᔅᓴᖃᕐᓂᓪᓗ. 

 

ᖁᕕᐊᓱᒃᐳᖓ ᐅᓪᓗᒥ ᐅᖃᕈᓐᓇᕋᒪ ᑖᒃᑯᐊ 

ᓯᓚᑦᑐᖅᓴᕐᕕᓕᕆᔨᒃᑯᓐᓂ ᐆᒪᔪᓕᕆᓂᕐᒧᑦ 

ᑲᑎᒪᔨᖏᑦ ᓕᐊᓇ ᐃᐅᔅᕗᑦ, ᐃᒪᓐᓇ ᐅᑭᐅᖅᑕᖅᑐᒥ 

ᐃᓕᓐᓂᐊᕕᔾᔪᐊᒥᒃ ᐱᐊᓂᓵᓚᐅᕐᒪᑦ 

ᐃᓕᓐᓂᐊᕈᑎᒋᔭᒥᓂᒃ. ᓕᐊᓇ ᑖᓐᓇ ᐃᓄᐃᑦ 

ᓯᓚᕐᔪᐊᒥ ᐅᑭᐅᖅᑕᖅᑐᒥ ᑲᑎᒪᔨᖏᓐᓂ ᐋᑐᕚᒥ 

ᑕᐃᑲᓂ ᐱᐊᓂᓐᓂᖓᓄᑦ ᑖᓐᓇ ᓕᐊᓇ 

ᐅᐱᒋᒋᐊᖃᖅᐸᕗᑦ.  

 

ᐊᒻᒪᓗᑦᑕᐅᖅ ᑕᕝᕙᓂ ᓄᓇᕗᒻᒥ 

ᓯᓚᑦᑐᖅᓴᕐᕕᓕᕆᔨᒃᑯᑦ ᑕᐃᒪᓐᓇ ᖃᕆᑕᐅᔭᒃᑯᑦ 

ᐃᓕᓐᓂᐊᕐᕕᔾᔪᐊᖑᓇᕋᖅᑕᐅᔪᒥ ᐅᑭᐅᖅᑕᖅᑐᒥ 

ᐃᓕᓐᓂᐊᖃᑦᑕᖅᐳᑦ ᐅᑭᐅᖅᑕᖅᑐᒥᐅᒃ 

ᐱᔾᔪᑎᒋᓪᓗᒋᑦ. ᑕᒪᓐᓇ ᓯᕗᓪᓕᖅᐹᒥ 

ᐃᓕᓐᓂᐊᑎᑦᑎᓯᒪᓕᖅᐳᖅ ᓯᓚᑦᑐᓴᖅᕕᓕᕆᔨᒃᑯᑦ 

ᖃᕆᑕᐅᔭᒃᑯᑦ. ᑕᐃᒪᓐᓇ ᐃᓕᓐᓂᐊᑎᑦᑎᓚᐅᖅᖢᑎᒃ 

ᐃᓄᑦᑎᑐᓪᓗ ᖃᓪᓗᓈᑎᑐᓪᓗ.  

 

ᐅᖃᖅᑏ, ᑕᒪᓐᓇ ᐱᕚᓪᓕᕈᑎᒻᒪᕆᐅᕗᖅ 

ᓯᓚᑦᑐᓴᖅᕕᓕᕆᔨᒃᑯᓐᓄᑦ ᐊᒻᒪᓗ 

ᐊᑐᐃᓐᓇᐅᑎᑕᐅᖁᓪᓗᒋᑦ ᑕᒪᒃᑯᐊ ᓄᓇᕗᒻᒥᐅᓄᑦ. 

15-ᖑᔪᑦ ᐃᓕᓐᓂᐊᖅᑎᑦ ᐃᖃᓗᓐᓂ, ᐋᑐᕚ, 

ᐃᖃᓗᒃᑑᑦᑎᐊᖅ, ᖁᕐᓗᖅᑑᖅ, ᐸᓐᓂᖅᑑᖅ, 

ᖃᐅᓱᐃᑦᑐᖅ, ᑲᖏᖅᖠᓂᕐᒥᓪᓗ  

ᐃᓕᓐᓂᐊᕌᓂᓚᐅᖅᐳᑦ ᑕᒪᑐᒥᖓ ᐊᒻᒪᓗ ᐅᑭᐊᔅᓵᒥ 

ᐃᓕᓐᓂᐊᒃᑲᓂᕐᓂᐊᖅᐳᑦ.  

 

ᑕᐃᒪ ᑖᒃᑯᐊ ᐃᓕᓐᓂᐊᖅᑎᑦ ᑲᔪᓯᑦᑎᐊᖁᕙᕗᑦ 

ᖃᓄᐃᓕᐅᕐᓂᐊᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐅᐱᒋᕙᕗᑦ ᐃᓕᓐᓂᐊᖅᑏᑦ ᐊᒻᒪᓗ ᓕᐋᓇ. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᑉ ᐅᖃᐅᓯᖓ 055 - 3(3): ᓄᓇᕗᒥ 

ᐅᔭᕋᓐᓂᐊᕐᓂᒧᑦ ᐊᒻᒪ ᕿᓂᕐᓂᕐᒧᑦ 

ᖃᓄᐃᓕᖓᓂᖓ (ᑕᑉᑐᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕆᕙᒋᑦ ᐱᕕᔅᓴᖃᖅᑎᒃᑲᕕᓐᖓ 

ᐅᖃᕈᓐᓇᑎᓪᓗᖓ ᑖᒃᑯᐊ ᓄᓇᕗᒻᒥ 

ᑮᓇᐅᔭᓕᐅᕈᑎᐅᕙᓪᓕᐊᔪᓂᑦ ᐅᔭᕋᓐᓂᐊᕐᓂᖅ ᐊᒻᒪᓗ 

ᐅᔭᕋᓐᓂᐊᒐᒃᓴᓂᑦ ᕿᓈᔭᓐᓂᑦ.  

 

ᐅᓂᒃᑳᖑᓚᐅᕐᒪᑦ 2011-ᖑᑎᓪᓗᒍ ᑕᒪᓐᓇ ᕿᓈᔭᓐᓇᒻᒧᑦ 

ᑮᓇᐅᔭᐃᕈᑕᐅᔪᖅ $223-ᒥᓕᐊᓐ. ᑕᒪᓐᓇ 

ᓇᓚᐅᑦᑖᖅᑕᐅᓯᒪᔪᖅ ᐅᓪᓗᒥᒧᑦ ᐊᓐᖑᑎᒋᐊᖅᑕᐅᓯᒪᔪᒃ 

$40 ᒥᓕᐊᖑᓕᖅᑐᖅ. ᐊᕐᕌᒍᑕᒫᑦ ᓄᓇᕗᒻᒥ 

ᐃᖅᑲᓇᐃᔭᖅᑎᑕᐅᖃᑦᑕᕐᒪᑕ ᐅᔭᕋᓐᓂᐊᓂᕐᒧᑦ. ᑖᒃᑯᐊ 

ᓈᓴᐅᑎᖏᑦ ᓇᓗᓇᕐᔪᒻᒪᑕ ᑭᓯᐊᓂ ᑕᒫᓃᑦᑐᑦ 300-500 

ᐃᖅᑲᓇᐃᔮᑦ.  ᓄᓇᓕᒻᒥᐅᑦ ᐱᑕᖃᖅᑎᑦᑎᔪᑦ ᓱᓇᒃᑯᑖᓂᑦ 

ᐊᒻᒪᓗ ᐱᔨᑦᓯᕋᐅᑎᓂᑦ ᑕᒪᓐᓇ 25 ᐳᓴᓐᑎᓂᑦ 

ᑮᓇᐅᔭᐃᕈᑕᐅᔪᑦ ᓄᓇᕗᒻᒦᖃᑦᑕᖅᑐᑦ.  

 

ᐊᖏᓂᖅᓴᑎᒍᑦ ᐅᔭᕋᓐᓂᐊᒐᔅᓴᓂᑦ ᕿᓈᔭᓐᓂᑦ ᑕᒪᓐᓇ 

ᑲᔪᓯᓯᒪᔪᖅ ᐊᒻᒪᓗ ᑮᓇᔭᐃᔭᖅᐸᓪᓕᐊᓂᖏᑦ 

ᑕᑯᔅᓱᕈᖅᐸᓪᓕᐊᔪᖅ. $100 ᒥᓕᐊᓐᕋᓴᓐᓂᑦ ᑕᒫᓂ 

ᓯᑕᒪᓄᑦ ᐊᕐᕌᒍᓄᑦ ᐊᑐᖅᑎᓪᓗᒍ. ᑕᒫᓂ  



ᐱᖓᑦᓯᖅ, ᔫᓂ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑎᓪᓗᒋᑦ ᑲᑎᓪᓗᒋᑦ ᐅᔭᕋᓐᓂᐊᓂᕐᒧᓪᓗ 

ᕿᓈᔭᓐᓂᕐᒧᓪᓗ ᕿᓈᔭᑦᑕᐅᖅᔪᑦ 

ᑎᑭᓐᓂᐊᖅᓱᒋᔭᐅᔪᑦ $1 ᐱᓕᐊᓐᒧᑦ. ᑕᒪᓐᓇ 

ᐅᓄᕐᓂᖓ ᑮᓇᐅᔭᐃᔭᕈᑕᐅᔪᑦ ᓂᕆᐅᔪᖅ 

ᑲᔪᓯᒃᑲᓂᕐᓂᐊᕐᓂᖓ 

ᐱᕈᖅᐸᓪᓕᐊᒃᑲᓂᕐᓂᐊᕐᓂᖓᓂ.  

 

ᑖᒃᑯᐊ ᓂᐅᒫᓐᑎ (Newmont) ᐱᓕᕆᐊᖏᑦ 

ᐃᖃᓗᒃᑑᑦᑎᐊᓂ, Hope Bay-ᒥ (ᕿᓐᖓᐅᑦ 

ᐃᓘᓪᓗ ᐊᑯᓐᓂᖓᓂ), ᐋᒡᓃᑯ (Agnico) ᐊᒻᒪᓗ 

ᐃᖃᓗᒑᕐᔫᑉ ᓯᓚᑖᓂ, ᑲᖏᖅᖠᓂᖅ  ᐊᒻᒪᓗ 

ᓄᓘᔮᒃᑯᑦ ᓴᕕᕋᔭᒃᓴᓂᑦ ᐱᓕᕆᐊᕆᔪᑦ ᓱᓕ 

ᓅᑉᐸᓪᓕᐊᔪᑦ ᐊᕐᕌᒍᓄᑦ ᒪᕐᕉᓐᓄᒃ ᐱᖓᓱᓄᓪᓗ 

ᑲᔪᓯᕙᓪᓕᐊᓪᓗᑎᒃ. ᑕᒪᒃᑯᐊ ᖄᖓᒍᑦ ᐊᒥᓲᒻᒥᔪᑦ 

ᐅᔭᕋᓐᓂᐊᒐᒃᓴᐃᑦ ᖃᐅᔨᓴᖅᑕᐅᒋᐊᓖᑦ.  

 

ᑭᖑᓪᓕᖅᐹᖓᓂ ᑕᕝᕙᓂ ᓴᖅᑭᖅᑎᒋᐊᖃᕐᓂᐊᖅᑐᑦ 

ᑖᒃᑯᐊ ᐅᔭᕋᓐᓂᐊᕐᒪᕆᓕᖅᐸᑕ ᓄᑖᓂᒃ 

ᐊᖦᖢᐃᓕᖅᐹᓪᓕᕐᓂᐊᕐᖓᑕ ᐃᖃᓗᒐᓱᐊᕐᓂᒃᑯᑦ 

ᐅᔭᕋᓐᓂᐊᓂᒃᑯᑦ ᓄᓇᓯᐅᑎᖃᖅᑎᑦᑎᓂᒃᑯᑦ ᑕᒪᒃᑯᐊ 

ᐱᑕᖃᕆᐊᖃᖅᑐᐃᓐᓇᐅᒻᒪᑕ 

ᑮᓇᐅᔭᓕᐅᕈᑎᖃᕐᓗᓂ. ᑖᒃᑯᐊ ᐊᐳᑦᑎᓐᓈᖅᑐᒥ 

ᑕᒫᓂ $15-ᒥᓕᐊᓐᒥ ᓴᖅᑭᑎᓯᒪᓕᖅᑐᑦ ᑕᒫᓂ 

ᐊᕐᕌᒍᒥ, ᑕᒪᓐᓇ ᐱᒋᐊᕐᓂᑐᐃᓐᓇᐅᓪᓗᓂ.  

 

ᓯᓚᑐᓂᖏᑎᒍᑦ ᓄᓇᑖᕈᑎᑎᒍᑦ ᓄᓇᕗᒻᒥᐅᑦ 

ᐊᒥᖅᑲᕈᑎᖃᕐᓂᐊᕐᒪᑕ ᑮᓇᐅᔭᓂᑦ 

ᑮᓇᐅᔭᓕᐊᖑᕙᓪᓕᐊᔪᓂᑦ ᐊᒻᒪᓗ ᐃᖅᑲᓇᐃᔮᓂᑦ. 

ᑖᒃᑯᐊ ᐃᓄᐃᑦ ᓄᓇᖅᑯᑎᖏᑦᑕ ᐊᑖᓃᒻᒪᑕ ᐊᒻᒪᓗ 

ᕿᑐᕐᖏᐅᕈᑏᑦ ᐱᔭᐅᒍᓐᓇᓂᐊᖅᓱᑎᑦ 

ᐃᖅᑲᓇᐃᔭᔅᓴᓪᓗ ᓇᒻᒥᓂᖃᕈᓐᓇᖅᑐᓪᓗ. 

ᑭᓇᑐᐃᓐᓇᖅ ᐅᖃᐅᑎᑉᐹᑎᑦ ᐃᓄᐃᑦ ᓄᓇᕗᒻᒥ 

ᐋᒥᑕᐅᓂᖏᓐᓂ ᑕᒪᓐᓇ ᓱᓕᓐᖏᑦᑐᖅ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᓂᔅᑕᐅᑉ ᐅᖃᐅᓯᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

ᐊᖓᔪᖅᑳᑉ ᐅᖃᐅᓯᖓ 056 - 3(3): ᐃᓄᑐᖃᕐᓂᒃ 

ᐃᓕᓴᕆᔭᐅᔾᔪᑎᑖᕈᑎᓄᑦ ᐱᓇᓱᐊᒐᖅ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᒡᓗᒥ ᖁᕕᐊᓱᑉᐳᖓ ᖃᐅᔨᒋᐊᖅᑎᑦᑎᑲᓐᓂᕈᒪᓪᓗᖓ 

ᓂᕈᐊᖅᑕᐅᖃᑎᒋᓯᒪᔭᒃᑎᓐᓂᒃ ᑕᒡᕙᓂ ᒫᓐᓇ 

ᖃᓄᐃᓘᖅᐸᓪᓕᐊᓯᒪᓕᕐᒪᖔᑦᑕ ᑕᒡᕙᓂ ᐃᓕᓐᓂᐊᕐᕕᐅᑉ 

ᐃᓗᐊᓂ. ᐱᒻᒪᕆᓐᖑᖅᐸᓪᓕᐊᑐᐃᓐᓇᖅᑐᓂᒃ 

ᐃᓕᓐᓂᐊᕐᓂᐅᑉ ᐃᓗᐊᓃᒃᑐᓂᒃ ᑕᒫᓂ ᓄᓇᕗᒻᒥ 

ᐃᓐᓇᕐᓄᑦ ᐱᔪᓐᓇᐅᑎᒥᒃ ᐸᐃᑉᐹᖅᑖᖅᐸᒡᓕᐊᓂᖏᑦ 

ᐃᓕᓐᓂᐊᕐᕕᒻᒥ. 

 

ᑕᒪᒃᑯᐊ ᐃᓐᓇᕆᔭᕗᑦ 

ᐃᓕᓐᓂᐊᑎᑦᑎᔨᔅᓴᕆᔭᐅᖃᑦᑕᓕᕐᒪᑕ ᐅᕝᕙᓘᓐᓃᑦ 

ᖃᐅᔨᒪᔨᑕᕆᔭᐅᒡᓗᑎᒃ ᑕᒡᕙᓂ ᐃᓄᐃᑦ ᐱᖅᑯᓯᖏᓐᓂᒃ 

ᐱᓕᕆᑎᒡᓗᒋᑦ ᐊᒻᒪᓗ ᐃᓄᐃᑦ ᓴᓇᔪᓐᓇᖅᑕᑐᖃᖏᓐᓂ 

ᐊᒻᒪᓗᑦᑕᐅᖅ ᐃᓄᑦᑎᑐᑦ ᐅᖃᐅᓯᕐᒥᑦ 

ᓴᖅᑭᑎᑦᑎᓇᓱᒃᑲᓂᕐᓂᕐᒧᑦ ᐃᓕᓐᓂᐊᕐᕕᑦᑕ ᐃᓗᐊᓂ. 

ᑖᒃᓱᒪ ᐊᑖᓂ ᐃᓕᓐᓂᐊᕐᓂᕐᒧᑦ ᒪᓕᒐᐅᑉ ᑕᒪᒃᑯᐊ 

ᐃᓐᓇᐃᑦ ᐃᓕᓐᓂᐊᕐᕕᐅᑉ ᐃᓗᐊᓃᑦᑐᑦ 

ᐃᖅᑲᓇᐃᔭᖅᑎᓪᓚᒃᑖᑎᑐᑦ ᐱᔪᓐᓇᖅᓯᒪᑕ 

ᐃᖅᑲᓇᐃᔭᓕᖅᑎᑕᐅᒡᓗᑎᒃ ᐃᓕᓐᓂᐊᕐᕕᓐᓄᑦ ᑲᑎᒪᔨᓄᑦ 

ᐊᒻᒪᓗᑦᑕᐅᖅ ᐸᐃᑉᐹᖅᑖᕐᓂᒃᑯᑦ ᐱᓗᑎᒃ ᐃᓅᓯᓕᐅᕆᔩᑦ 

ᑖᒃᑯᓇᓐᖓᑦ ᑐᓂᔭᐅᓗᑎᒃ ᒥᓂᔅᑑᔪᒥᑦ 

ᐃᓕᓐᓂᐊᖅᑐᓕᕆᓂᕐᒧᑦ. 

 

ᑕᒪᓐᓇ ᐸᐃᑉᐹᖅᑖᖅᑎᑦᑎᖃᑦᑕᕐᓂᖅ ᐃᓐᓇᕐᓄᑦ 

ᐃᓕᓐᓂᐊᕐᕕᐅᑉ ᐃᓗᐊᓂ ᑕᒪᑐᒧᖓ ᐃᓕᓐᓂᐊᕐᕕᖕᓄᑦ 

ᐃᓚᓕᐅᑎᑦᑎᐊᖅᐳᖅ ᐃᖅᑲᓇᐃᔭᖅᑎᑐᑦᑕᐅᖅ. 

ᐃᖅᑲᓇᐃᔭᖃᑎᒌᖦᖢᑎᒃ ᐱᓕᕆᖃᑎᒌᖦᖢᑎᒃ 

ᐃᓕᓴᐃᔨᐅᓪᓗᑎᒃ ᐊᒻᒪᓗᑦᑕᐅᖅ ᐃᓚᒋᔭᐅᑦᑎᐊᖅᖢᑎᒃ 

ᐱᓕᕆᐊᕆᔭᕆᐊᖃᖅᑕᖏᓐᓂ ᑕᕝᕙᓂ 

ᐃᓕᓐᓂᐊᖅᑕᐅᔪᔅᓴᓕᕆᒡᓗᑎᒃ ᑖᒃᑯᓄᖓ ᐊᒃᑐᐊᔪᓄᑦ 

ᖃᐅᔨᒪᔭᖏᑦ ᐊᒻᒪᓗᑦᑕᐅᖅ ᐊᑐᖅᓯᒪᔭᖏᑦ ᐊᑐᖅᖢᒋᒃ. 

ᑕᒪᓐᓇ ᐱᓕᕆᖃᑎᒌᑦᑎᐊᐸᓪᓕᐊᓂᖅ 

ᐃᑲᔫᑎᕙᓪᓕᐊᓪᓚᕆᒃᐳᖅ ᐃᓕᓐᓂᐊᕐᓂᐅᑉ 

ᐊᑐᖃᑦᑕᖅᑐᒡᓗ ᐃᓗᐊᓂ ᑖᒃᑯᐊ ᐃᓕᓐᓂᐊᖅᑐᑦ 

ᐱᓪᓗᒋᑦ.  

 

ᐅᖃᖅᑎᑦᑎᔩ, ᑕᕝᕙᓂ ᑖᒃᑯᐊ ᐃᓐᓇᖁᑎᕗᑦ 

ᐃᑲᔪᖃᑦᑕᖅᐳᑦ ᑖᒃᑯᓂᖓ ᐃᓄᐃᑦ ᐃᓕᖅᑯᓯᖏᓐᓂ 

ᐃᓕᓐᓂᐊᖅᑎᑦᑎᓂᕐᒥᑦ ᐊᒻᒪᓗᑦᑕᐅᖅ. . .  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐱᐊᓂᒍᒪᓗᒍ ᑲᔪᓯᒍᒪᕕᑦ 

ᐊᖏᖅᑕᐅᒍᒪᕕᑦ ᒪᓕᒐᓕᐅᖅᑎᓄᑦ? ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᐊᐱᕆᕗᖓ ᐃᓛᒃ ᑖᒃᓱᒥᖓ 

ᐃᓚᒃᑲᓐᓂᐊᕐᔪᒍᓐᓇᕐᒪᖔᕐᒪ? ᖁᔭᓐᓇᒦᒃ, ᐅᖃᖅᑎᑦᑎᔩ. 



ᐱᖓᑦᓯᖅ, ᔫᓂ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. ᑖᓐᓇ 

ᐊᖏᖅᑕᐅᔪᒪᒻᒪᑦ ᐱᐊᓂᒍᒪᒡᓗᓂ ᐅᖃᐅᓯᕆᔭᒥᓂᒃ. 

ᐋᒡᒑᖅᑐᖃᖅᐸ? ᐋᒡᒑᖅᑐᖃᓐᖏᒻᒪᑦ 

ᑲᔪᓯᑐᐃᓐᓇᓕᕆᑦ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ 

ᑖᒃᓱᒥᖓ ᑲᔪᓯᑎᑦᑐᓐᓇᖅᑎᑕᐅᒐᒪ.  

 

ᑖᒃᑯᐊᖏᓛᒃ ᐃᓕᓐᓂᐊᖅᑎᑦᑎᖃᑦᑕᕐᒪᑕ 

ᐃᓄᒃᓯᐅᑎᓕᕆᓂᕐᒥᑦ, ᐃᓅᓇᓱᐊᕐᓂᕐᒧᑦ 

ᐊᒻᒪᓗᑦᑕᐅᖅ ᕿᔪᓕᕆᓂᖅ ᒪᑯᐊᓗᑦᑕᐅᖅ 

ᒥᖅᓱᕐᓃᑦ ᐃᓚᒋᔭᐅᒡᓗᑎᒃ ᐊᒻᒪᓗ ᑕᒪᓐᓇ ᐃᓄᐃᑦ 

ᐅᖃᐅᓯᖏᓐᓂ ᓴᖅᑭᑉᐸᓪᓕᐊᔭᕆᐊᖃᕐᓂᖏᓐᓂᒃ 

ᐊᒻᒪᓗ ᐃᓕᓐᓂᐊᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ 

ᐱᕙᒃᑭᒡᓗᑎᒃ ᐊᒻᒪᓗ ᑕᒪᑐᒥᖓ ᓴᐳᒻᒥᒃᓯᓂᕐᒥᑦ 

ᐊᒻᒪᓗ ᐊᑐᐃᓐᓇᕈᓐᓇᕐᓂᖓᓂᒃ ᐊᕙᑎᑦᑎᓐᓃᑦᑐᒥᒃ 

ᒥᒃᓵᓄᑦ ᐃᓕᓐᓂᐊᖅᑎᑦᑎᒡᓗᑎᒃ. 

 

ᑕᐃᒪ ᒫᓐᓇᒧᑦ ᑎᑭᖦᖢᒍ ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᐊᕐᕕᐊᓂᑦ, 

ᐃᖃᓗᓐᓂ, ᒥᑦᑎᒪᑕᓕᒻᒥᓗ ᐱᓕᕆᖃᑎᖃᖅᓯᒪᕗᑦ 

ᐃᓕᓐᓂᐊᕐᓂᓕᕆᔨᒃᑯᑦ department-ᖓᓂᒃ 19-

ᓂᒃ ᐸᐃᑉᐹᖅᑖᖅᑎᑦᑎᔪᓐᓇᕐᓂᐅᑉ ᒥᒃᓵᓄᑦ 

ᐃᓕᓐᓂᐊᕐᕕᖏᓐᓂ ᐊᒻᒪᑦᑕᐅᖅ ᓂᕆᐅᑉᐳᖓ 

ᓯᕗᓂᑦᑎᓐᓂ ᑖᒃᑯᐊ ᐅᓄᖅᓯᕙᓪᓕᐊᑦᑎᐊᕐᓂᐊᕐᒥᔪᑦ. 

 

ᑕᐃᒪ ᐅᖃᖅᑎᑦᑎᔩ, ᑖᒃᑯᐊ ᐅᐹᖑᔪᑦ ᓲᕐᓗ 

ᑕᐅᑐᓐᖑᐊᖅᑕᐅᔪᑦ ᓯᕗᓕᖅᑎᐅᓂᕐᒥᑦ ᐊᒻᒪᓗ 

ᐃᓕᓐᓂᐊᖅᑎᑦᑎᓂᕐᒥᑦ ᑖᒃᑯᐊ ᑖᒃᑯᓇᓐᖓᑦ 

ᐃᓕᓐᓂᐊᖅᑎᑕᐅᑎᒡᓗᒋᑦ ᐃᓄᒃᓯᐅᑎᓕᕆᔩᑦ 

ᐃᑲᔪᖅᑎᐊᒻᒪᕆᒻᒪᑕ ᑕᒪᑐᒥᖓ ᐃᓕᓐᓂᐊᕐᓂᐅᑉ 

ᐃᓗᐊᓃᑦᑐᓂᒃ ᓄᓇᕗᒥ ᐊᒻᒪᓗᑦᑕᐅᖅ 

ᑐᓐᖓᕕᖃᖅᖢᑎᒃ ᐅᖃᐅᓯᑦᑎᓐᓂ 

ᐃᓕᖅᑯᑎᑦᑎᓐᓂᒃ ᐅᑉᐱᕆᔭᑦᑎᓐᓂ ᐊᒻᒪᓗ 

ᐃᑲᔪᒪᓯᓐᓇᖅᖢᑎᒃ ᑖᕗᓐᖓᓕᒫᖅ ᐃᓅᓯᓕᒫᒧᑦ 

ᐃᓕᓐᓂᐊᖅᐸᓪᓕᐊᓂᐅᑉ ᒥᔅᓵᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᑲᔪᓯᓗᑕ ᑲᑎᒪᔾᔪᑎᒃᑎᓐᓂ. 3. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ, ᒥᔅᑕ 

ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 083 - 3(3): ᓄᓇᓕᓐᓂ 

ᐃᓕᓐᓂᐊᑦᑎᐊᖅᑐᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᓇᖏᖅᓯᕗᖓ ᐱᒃᑯᒋᔪᒪᓪᓗᒋᑦ ᖁᑦᑎᑦᑐᒥᐅᓂᑦ 

ᐃᓕᓐᓂᐊᑦᑎᐊᓚᐅᕐᓂᖏᓐᓄᑦ.  

 

ᐅᖃᖅᑏ, ᐱᒃᑯᒋᔪᒪᕚᒃᑲ ᒪᕐᕉᒃ ᐃᓱᓕᓐᓂᓚᐅᖅᑑᒃ 

ᓄᓇᕗᑦ ᓯᕗᓂᒃᓴᒥᒃ, ᒫᓇᓯ ᓄᐊ ᐊᒻᒪᓗ ᒪᐃᓇ ᑭᒍᑦᑕᖅ, 

ᑕᒪᕐᒥᓪᓗ ᐊᐅᓱᐃᑦᑐᒥᐅᑕᐅᓪᓗᑎᒃ. ᑖᒃᑯᐊ 

ᐱᔭᕇᖅᓯᓚᐅᖅᐴᖅ ᓯᕗᓪᓕᖅᐹᖓᓂᒃ ᐊᕐᕌᒍᖓᓂᒃ 

ᐃᓕᓐᓂᐊᕐᓂᕆᔭᒥᓂᒃ. ᑕᒪᓐᓇ ᐊᓕᐊᓇᐃᑦᑐᒻᒪᕆᐊᓗᒃ 

ᐱᓗᐊᖅᑐᒥᒃ ᐅᖓᓯᒃᑐᒻᒪᕆᐊᓗᒻᒦᒃᑲᓗᐊᖅᖢᑎᒃ 

ᐊᖏᕐᕋᒥᓂᒃ. 

 

ᐅᖃᖅᑏ, ᐱᒃᑯᒋᔪᒪᕙᒃᑲᑦᑕᐅᖅ ᐃᓱᓕᑦᑎᑦᑎᐊᓚᐅᖅᑐᐃᑦ 

ᐃᒃᐱᐊᕐᔫᑉ ᓴᓇᔨᓐᖑᖅᓴᓂᕐᒧᑦ ᓈᓴᐅᓯᕆᓂᕐᒥᒃ ᐊᒻᒪ 

ᑭᓪᓕᓯᓂᐊᕐᓂᕐᒥᒃ. ᑕᒪᓐᓇ ᑲᔪᓯᑦᑎᐊᕐᓂᕆᔭᖓᑦ 

ᐱᕙᓪᓕᐊᓕᕈᑕᐅᓂᐊᖅᐳᖅ ᓯᕗᒧᒃᑲᓐᓂᖅ. 

ᐃᓱᓕᒃᓯᔪᖃᓚᐅᕆᕗᑦᑕᐅᖅ ᓯᕗᓪᓕᖅᐹᖓᓂᒃ 

ᐊᕐᕌᒍᖓᓂᒃ ᓇᑦᑎᓕᕆᓂᕐᒥᒃ ᐃᒃᐱᐊᕐᔪᒻᒥ. ᑕᒪᓐᓇᓗ 

ᐃᓕᓐᓂᐊᕐᓇᐅᑉ ᐊᕐᕌᒍᖓ ᐃᓱᓕᑉᐸᓪᓕᐊᓕᕐᒪᑦ, 

ᓄᓇᓕᓐᓂ ᐃᓐᓇᕐᓄᑦ ᐃᓕᓐᓂᐊᕐᕕᒃ 

ᐃᓕᓐᓂᐊᕈᑎᖃᖅᐳᑦ ᐊᖁᕆᐅᖅᓴᓂᕐᒥᒃ ᐊᒻᒪᓗ 

ᓄᓇᒦᖃᑦᑕᓂᒃᑯᑦ ᐋᓐᓂᖅᑐᓕᕆᓂᕐᒥ 

ᐱᔭᕇᖅᓯᔪᖃᓚᐅᕐᒥᔪᖅᑕᐅᖅ. 
 

ᐊᐅᓱᐃᑦᑐᒥ ᐊᒻᒪ ᖃᐅᓱᐃᑦᑐᒥ 

ᑲᔪᓯᓐᓂᖃᑦᑎᐊᖅᑐᖃᓚᐅᕐᒥᔪᖅ ᑎᑎᕋᕈᓐᓇᖅᓯᓂᕐᒧᑦ 

ᐊᒻᒪ ᑕᒪᓐᓇ ᓯᕗᓪᓕᖅᐹᖑᓚᐅᖅᑐᓂ ᐊᕐᕌᒍᕆᔭᖓ 

ᐊᐅᓱᐃᑦᑐᒥ ᑕᒫᖅᑕᖅᑐᒥᒃ ᐃᓐᓇᕐᓄᑦ 

ᐃᓕᓴᐃᔨᖃᓚᐅᖅᑐᑦ. ᑕᐃᒃᑯᐊ ᐱᒃᑯᒋᑦᑎᐊᖅᐸᒃᑲ ᔨᒥ 

ᖄᐱᒃ ᐊᒃᓱᕈᑦᑎᐊᓚᐅᕐᓂᖓᓄᑦ. 
 

ᐅᖃᖅᑏ, ᐊᕐᕌᒍᑦᑎᓐᓂ ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐊᕙᑎᓕᕆᓂᕐᒧᑦ ᐊᑐᖅᑐᓂᑦ ᐃᓕᓐᓂᐊᕐᓂᖓ 

ᓯᕗᓪᓕᖅᐹᖅᓯᐅᑎᖃᓚᐅᕐᒥᔪᑦ ᐊᕐᕌᒍᖓᓂᒃ ᒥᑦᑎᒪᑕᓕᒻᒥ. 

ᑖᓐᓇ ᐅᐸᒃᑕᐅᑦᑎᐊᖃᑦᑕᓚᐅᖅᐳᖅ ᐊᒻᒪ 

ᐃᖏᕐᕋᓯᐊᖅᑐᒻᒪᕆᐅᓪᓗᓂ. 

ᐅᖃᖅᑏ, ᐃᓕᓐᓂᐊᕈᑏᑦ ᓴᖅᑭᖅᑎᑕᐅᕙᓐᓂᖏᑦ 

ᓄᓇᓕᖁᑎᑦᑎᓐᓂ ᐱᕕᖃᖅᑎᑦᑎᐊᓂᖅᓴᐅᕙᑉᐳᖅ 

ᐃᓕᓐᓂᐊᖅᑎᖁᑎᕗᑦ ᑲᔪᓯᒍᓐᓇᓂᖅᓴᐅᓂᕐᒥᒃ. 

ᑕᒪᓐᓇ ᓄᓇᓕᓐᓂ ᐃᓕᓐᓂᐊᑎᑦᑎᖃᑦᑕᕐᓂᖅ 

ᐊᕝᕕᐊᕈᑎᑕᖃᖅᐸᓐᖏᓚᖅ 

ᐊᐅᓪᓚᖃᑦᑕᕆᐊᖃᕈᓐᓃᓯᕙᒻᒪᑕ ᐊᒻᒪᓗ 

ᐊᔪᕐᓇᖅᑐᖅᓯᐅᕐᓗᑎᑦ ᐸᐃᕆᔨᒃᓴᓂᑦ ᐊᒻᒪᓗ 

ᕿᑐᕐᖓᕆᔭᓂᑦ ᐃᓕᓐᓂᐊᕐᕕᒃᓴᖓᓂᒃ 

ᕿᓂᕈᑎᓗᒋᑦ ᐊᒻᒪ ᓄᓇᖃᕋᓱᓪᓕᑎᑦ 

ᖃᐅᔨᒪᓗᐊᓐᖏᑕᒥᓂᒃ. 

 

ᐅᖃᖅᑏ, ᐅᐱᒍᓱᒃᐳᖓ ᑕᒪᒃᑯᐊ ᐃᓕᓐᓂᐊᕈᑏᑦ 

ᐃᖏᕐᕋᑦᑎᐊᕐᓂᖏᓐᓄᑦ ᓄᓇᓕᖁᑎᑦᑎᓐᓂᑦ. ᒥᓂᔅᑕ 

ᐱᒃᑯᒋᕙᕋ ᐊᒻᒪ ᐃᖅᑲᓇᐃᔭᖅᑎᐅᔪᑦ 

ᓯᓚᑦᑐᖅᓴᕐᕕᒻᒥ ᑕᒪᒃᑯᓂᖓ 

ᓴᖅᑭᑎᑦᑎᓯᒪᓂᖏᓐᓄᑦ. ᓂᕆᐅᑉᐳᖓᓗ 

ᑐᓴᖅᑎᑦᑎᒃᑲᓐᓂᓛᕆᐊᒃᓴᖅ ᐊᒥᓱᒃᑲᓐᓂᕐᓂᑦ 

ᑲᔪᓯᔾᔪᑕᐅᑦᑎᐊᖅᑐᓂᑦ ᖁᑦᑎᑦᑐᒥᐅᓄᑦ 

ᓯᕗᓂᒃᓴᑎᓐᓂ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑭᒡᒐᑐᖅᑐᖅ 

ᓇᑦᑎᓕᒻᒧᑦ. ᒥᔅ ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 084 - 3(3): 

ᖁᔭᒋᔭᐅᓂᖏᑦ ᐱᖓᓱᑦ ᓇᑦᑎᓕᒻᒥᐅᑦ 

(ᐅᒡᔪᒃ) 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᑉᓗᓂ ᓇᖏᖅᑐᖓ ᐅᖃᖃᖃᐅᑎᖃᕈᒪᓪᓗᖓ 

ᐱᖓᕼᐅᓂᑦ ᐃᓄᓐᓂᒃ ᑖᕙᓐᖓᑦ ᓇᑦᑎᓕᖕᒥᐅᑕᓂᑦ. 

ᑖᒃᑯᐊ ᖁᕕᐊᒋᒻᒪᕆᒃᑲᑦᑎᒍᑦ ᖁᔭᒋᒐᑉᑎᒍᑦ 

ᕼᐊᑐᖃᑉᑎᒍᑦ ᐃᓄᐃᑦ ᕼᐊᓇᓪᓗᐊᖃᑦᑕᕐᒪᑕ 

ᓄᓇᕗᒻᒥᐅᑦ ᐱᔾᔪᑎᒋᓪᓗᒋᑦ. ᑖᑉᑯᐊ 

ᓇᓗᓇᓐᖏᑦᑎᐊᖅᑐᖅ ᑕᓗᕐᔪᐊᕐᒥᐅᑕᓄᓪᓗ 

ᐅᖅᓱᖅᑑᕐᒥᐅᑕᓄᓪᓗ ᑕᐃᒪᓐᓇᒻᒪᕆᑦᑕᐅᖅ 

ᐃᑉᐱᒋᔭᐅᔪᑦ ᐃᑲᔪᖃᑦᑕᑦᑎᐊᕐᓂᖏᑦ ᐱᓪᓗᒋᑦ.  

 

ᑖᒻᓇ ᕼᐃᕗᓪᓖᑦᑐᖅ ᑕᐃᔪᒪᔭᕋ ᓄᓇᕗᒻᒥᐅᑦ 

ᒪᓕᒐᓕᐅᖅᑎᕐᔪᐊᖏᓐᓄᑦ ᒐᕙᒪᑐᖃᒃᑯᓐᓄᑦ 

ᒪᓕᒐᓕᐅᖅᑎᐅᔪᖅ ᓕᐅᓇ ᐊᒡᓘᒃᑲᖅ,  

ᑖᒻᓇ ᐃᑲᔪᖅᑐᒻᒪᕆᐅᔪᖅ ᑲᓇᑕᒥᐅᓄᑦ ᑖᒻᓇᓗ 

ᕼᐃᕗᓪᓖᑦᑑᓪᓗᓂ ᐅᑭᐅᖅᑕᖅᑐᒥ ᑎᒍᒥᐊᖅᖢᓂ 

ᒥᓂᔅᑑᓂᕐᒥᒃ. ᑖᒻᓇ ᐱᔾᔪᑎᒋᓪᓗᒍ 

ᓇᑦᑎᓕᖕᒥᐅᑕᐅᕙᓪᓛᖅᑐᒍᑦ ᐱᓗᒍ ᖁᕕᐊᒋᒻᒪᕆᑦᑕᒃᑯᑦ 

ᕼᐊᑐᒻᒪᕆᑦᑕᒃᑯᑦ ᐃᑲᔪᕐᓗᐊᖃᑦᑕᕐᒪᑦ. ᑕᐃᒪ ᐅᑯᐊ 

ᐅᖃᐅᕼᐃᐅᒻᒪᑕ ᐃᓄᑐᖅᑲᓂᒃ 

ᓄᑕᕋᐅᖃᑎᒋᕼᐃᒪᓕᖅᑕᐃᓂᓪᓗ ᑕᓗᕐᔪᐊᕐᒥᐅᑕᓂᑦ. 

 

ᒪᒥᐊᑦᑐᒪᔪᖓ ᐅᖅᓱᖅᑑᕐᒥᐅᓄᑦ ᑕᐃᓐᓇ 

ᕼᐊᓇᔨᒋᔭᓐᓄᐊᕋ ᑐᑭᕼᐃᑦᑎᐊᓐᖏᓪᓗᓂ ᐅᖄᓪᓚᓐᓂᒻᒪᑦ 

ᐅᖅᓱᖅᑑᕐᒥᐅᑕᐅᑉ ᐅᖃᐅᕼᐃ ᑲᑕᕼᐅᓐᖏᒻᒪᒋᑦ 

ᑭᕼᐃᐊᓂᓪᓕ ᐅᕝᕙᐅᑯᐊ ᑕᓗᕐᔪᐊᕐᒥᐅᑕᐃᑦ 

ᐅᖃᐅᕼᐃᖏᑦ.  

 

ᖁᕕᐊᕼᐅᒃᓗᑎᒃ ᑖᒃᓱᒪ ᓕᐅᓇᐅᑉ ᒥᒃᓵᓄᑦ. ᓕᐅᓇ 

ᖁᑦᓴᕆᕙᕋ ᖁᕕᐊᕼᐆᑎᒋᕙᕋ ᕼᐊᓇᐅᒐᖃᑦᑎᐊᓕᒻᒪᑦ 

ᐃᓕᑦᑐᒃᑐᐸᓇᓗᖦᖢᒃ ᐊᔪᒐᐃᒋᓪᓗᐊᖅᑕᕋ ᐱᔪᒪᔭᒥᓂᒃ 

ᐱᖃᑦᑕᕐᒪᑦ. ᐃᓅᕼᐅᑦᑐᖁᑎᕗᑦ ᐅᑉᓗᒥ 

ᑖᓐᓇᐃᖁᓐᓇᖅᑑᒐᓗᐃᑦ. ᑖᒻᓇ ᐊᕐᓇᖑᓚᖅ 

ᐃᑦᑐᖓᒦᓐᖔᖅᑐᖅ.  

 

(ᑐᓵᔨᑎᒍᑦ) ᖁᕕᐊᓲᑎᕙᕋ ᓕᐅᓇ ᑖᒃᑯᓂᖓ ᓲᓯ ᑕᖅᑐᒥ 

ᐊᒻᒪᓗ ᐃᕐᓂᐊᓂ ᔮᓂ,  

 

(ᑐᓵᔨᑎᒎᕈᓐᓃᖅᑐᖅ) ᓴᓐᓈᖅᑕᒥᓄᑦ, ᖁᕕᐊᒋᓪᓗᒍᓗ 

ᐃᓄᑦᑎᑑᕈᓐᓇᖅᑎᐊᕐᓂᖓ. ᐅᓇᓂᕌᓗᖅᖢᖏᓪᓗᓂ 

ᑭᒡᒐᖅᑐᐃᖃᑦᑕᕐᒪ.  

 

ᐅᖃᖅᑏ, ᐱᔭᕇᕈᒪᓪᓗᖓ ᐊᖏᖅᑕᐅᔪᒪᕗᖓ 

ᑲᑎᒪᔨᐅᖃᑎᓐᓄᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᒡᔪᖅ. ᑖᓐᓇ 

ᒪᓕᒐᓕᐅᖅᑎ ᐊᖏᖅᑕᐅᒍᒪᒻᒪᑦ ᐱᐊᓂᒍᒪᓪᓗᓂ 

ᐅᖃᓕᒪᔭᒥᓂᒃ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ 

ᑲᔪᓯᒍᓐᓇᖅᑐᑎᑦ, ᒥᔅ ᐅᒡᔪᖅ.  

 

ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

ᑖᒻᓇ ᐊᓐᓇᕼᐋᖅ ᑑᑕᓕᒻᒦᖔᖅᑐᖅ 

ᐅᓇᓃᕌᓗᖦᖢᐃᓪᓗᓂ ᑭᒡᒐᖅᑐᐃᖃᑦᑕᕐᒪᑦ 

ᐅᕙᑉᑎᓐᓂ. ᑖᓐᓇᑦᑕᐅᖅ ᐊᒻᒪᓗ ᐅᑕᒥᓐᖔᖅᑐᖅ 

ᖁᕕᐊᓱᒻᒪᕆᑦᑐᖅᖢᒍᔪᑦ ᐅᑦᑕᕐᓗ. ᐸᑦᑕᑐᒻᒪᕆᑦᑐᒍᑦ 

ᑐᓴᕋᒪ ᓕᐅᓇ ᓂᕈᐊᖅᑕᐅᒻᒪᑦ ᐊᒻᒪᓗ ᑕᑯᔅᓴᐅᒻᒪᑦ 

ᐃᑲᔪᕋᕼᐅᐊᕐᓂᖓᓗ ᖃᐅᔨᒪᓐᓇᖅᖢᓂ. 

ᖃᐅᔨᒪᒐᑉᑎᒍ ᐃᑲᔪᕐᓂᖓ ᑕᑯᔅᓴᐅᑦᑎᐊᖅᑐᖅ.  

 

(ᑐᓵᔨᑎᒍᑦ) ᐊᓂ ᐅᓕᑲᑕᓕᒃ, ᐊᒻᒪ ᖁᕕᐊᓲᑎᕙᒋᑦ 

ᓕᐅᓇ ᐊᒻᒪᓗ ᖁᕕᐊᓱᑦᑎᐊᖅᑐᖓ 

ᓂᕈᐊᖅᑕᐅᑲᓐᓂᓚᐅᕋᕕᑦ. ᑖᓐᓇ 

ᐱᕈᖅᓴᖃᑎᕕᓂᖓ.  

 

(ᑐᓵᔨᒃᑰᕈᓐᓃᖅᑐᖅ)ᔮᓐ ᒪᓃᓚᒻᒥᑦ. ᖃᖏᐊᕆᒐᑉᑯ 

ᖁᔭᒋᓪᓗᐊᖅᑕᕋ ᓂᕈᐊᖅᑕᐅᕼᐋᒻᒪᑦ 

ᓂᕈᐊᖅᑐᒃᕼᐊᐅᒻᒪᑦ ᓂᕈᐊᖅᑕᐅᕼᐋᓐᓂᐊᖅᑐᖅ 

ᖃᐅᔨᒪᑲᐅᑎᒋᔭᕋ ᕼᐃᕗᓪᓕᕐᒥ ᐅᖃᒪᑦᑎᐊᕐᓂᖓ 

ᖃᐅᔨᒪᑦᑎᐊᕐᓂᖓᓗ ᓇᓗᓇᕈᐃᑲᐅᑎᒋᖃᑦᑕᕐᒪᑦ. 

 

ᑖᓐᓇᑦᑕᐅᖅ ᖂᔪᒃ ᐳᓪᓚᒻᒦᓐᖔᖅᑐᖅ, ᐊᒃᓱᐋᓗᒃ 

ᖁᔭᒋᕙᑦᑕᕋ ᑕᒫᓐᖔᖅᖠᒪᕐᒪᑦ ᑕᐃᑲᓐᖓᑦ 

ᑕᓗᕐᔪᐊᓂ. ᖁᔭᒋᖃᑦᑕᖅᑕᒃᑯᑦ ᓂᕈᐊᕆᓐᓇᖅᖢᒍᓗ 

ᐃᖢᐊᕆᓪᓗᒍᓗ ᑐᓐᖓᓱᕝᕕᒋᓪᓗᒍᓗ. 

ᓂᕈᐊᖅᐸᓐᓂᐊᖅᑕᕋ ᐃᓅᒍᒪ ᖃᓄᐃᓐᖏᒃᑯᒪ. 

ᐊᐱᕆᔭᐅᔭᕌᖓᑦ ᕿᓚᒥᓐᓄᐊᖅ ᑭᐅᖃᑦᑕᕐᒪᑦ 

ᐊᔪᒐᐃᒋᓪᓗᐊᖅᑕᕋ.  

 

ᑖᒻᓇ ᐃᓄᑐᖃᒦᓐᖔᖅᑐᖅ ᐃᓄᓐᓂᓪᓗ ᑕᓗᕐᔪᐊᓂ.  

 

ᑖᓐᓇᑦᑕᐅᖅ, ᐅᖃᖅᑎᑦᑎᔩ, ᐊᐃᑉᐹ, 

ᓇᑦᑎᓕᒻᒥᐅᑕᖅ, ᖁᕕᐊᒋᒻᒪᕆᑕᒃᑯᑦ 

ᖁᔭᒋᒻᒪᕆᑦᑕᒃᑯᑦ ᕼᐊᓇᓪᓗᐊᖃᑦᑕᕐᒪᑦ ᕼᐅᓕᓗ 

ᕼᐊᓇᓪᓗᓂ ᑖᓐᓇ ᔭᐃᒥᔅ ᐃᑦᑐᓗᒃ. ᖃᐅᔨᒪᔭᐅᔪᖅ 

ᐊᒥᓱᒻᒪᕆᓐᓄᑦ ᑖᓐᓇᓗ ᑐᒡᓕᕆᔭᐅᓪᓗᓂ ᐅᑭᐅᓂᑦ 

ᐊᒥᕼᐅᓄᑦ ᑕᕝᕗᖓ ᓄᓇᕗᑦ ᑐᓐᖓᕕᒃᑯᓐᓄᑦ. 

ᖁᔭᒋᒻᒪᕆᑕᒃᑯᑦ ᑕᐃᑯᖓ ᐊᑕᓂᐅᓂᕐᒧᑦ 

ᐃᓕᔭᐅᖃᑦᑕᕐᒪᑦ ᑖᒃᑯᐊ ᐊᑕᓂᐅᓃᑦ 

ᓇᓗᓇᖅᕼᐃᖃᑦᑕᕋᓗᐊᖅᑎᓪᓗᒋᑦ ᑖᒻᓇ 

ᖃᓄᕆᒃᑰᕆᐊᖅᑎᑦᑎᖃᑦᑕᕐᒪᑦ. ᑖᓐᓇ 

ᕼᐊᓇᑦᑎᐊᖃᑦᑕᖅᑐᖅ ᓄᓇᕗᒻᒥᐅᑦ ᑕᒪᐃᑕ 

ᐱᓪᓗᒋᑦ ᐅᓪᓗᒥ ᑕᑯᒐᒃᑯᑦ ᕼᐊᓇᐅᒐᑦᑎᐊᕙᐃᑦ 

ᓄᓇᕗᒻᒥᐅᓄᑦ. ᐅᓪᓗᒥ ᑕᑯᖃᑦᑕᖅᑐᒍᑦ 

ᕼᐃᕗᓕᖅᑎᓂᑦ ᓂᕈᐊᖅᑕᐅᖃᑦᑕᖅᑐᑦ 

ᐊᐅᓪᓚᖃᑦᑕᖅᑐᑦ ᑕᐃᒪᓐᓇ. ᑭᕼᐃᐊᓂᓕ ᑖᓐᓇ 

ᓂᕈᐊᖅᑕᐅᖏᓐᓇᖅᑐᖅ ᐊᒥᕼᐅᓄᑦ ᓄᓇᕗᒻᒥᐅᓄᑦ 

ᐅᑉᐱᕆᔭᐅᑦᑎᐊᖅᖢᓂᓗ ᕼᐊᓇᑦᑎᐊᕈᓐᓇᕐᓂᖓ 

ᐱᔾᔪᑎᒋᓪᓗᒍ. ᑖᓐᓇ ᐃᑦᑐᓗᒃ ᐃᑲᔪᖃᑦᑕᖅᑐᖅ 

ᑮᓇᐅᔭᔅᓴᐃᓇᓱᐊᖃᑦᑕᖅᑐᑦ ᕼᐃᓚᕐᔪᐊᒥ 

ᐱᓱᓪᓗᐊᖅᑐᖃᕌᖓᑦ ᑖᒃᑯᐊ ᑲᑎᑕᐅᔪᑦ ᑕᓗᕐᔪᐊᓂ, Red 

Cross-ᒧᑦ ᑐᔪᖃᑦᑕᖅᑕᐃ. ᑖᓐᓇ ᕼᐊᓇᑦᑎᐊᕐᓂᖓᓄᑦ 

ᓇᑦᑎᓕᖕᒥᐅᑦ ᐃᑲᔪᕈᓐᓇᖅᕼᐱᖃᑦᑕᖅᑐᑦ ᕼᐃᓚᕐᔪᐊᒥ 

ᐊᒃᑯᓇᖅᑐᐋᓘᒐᓗᐊᖅᑎᓪᓗᒋᑦ. 

 

ᑖᒻᓇᑦᑕᐅᖅ ᐱᖓᔪᐊᑦ, ᓇᑦᑎᓕᒻᒥᐅᑕᑦᑎᐊᕙᒃ 

ᐃᓕᑕᕆᔪᒪᒻᒥᔭᕋ, ᓄᐊ ᓇᕼᐊᐅᔭᐃᑦᑐᖅ, ᑖᒻᓇ 

ᐱᕈᖅᕼᐊᔭᐅᔪᖅ ᓇᕼᐊᐅᔭᐃᑦᑐᒧᓪᓗ ᐃᓕᓴᐱᓪᓗ ᑕᐃᑲᓂ 

ᑕᓗᕐᔪᐊᓂ. ᑖᑉᑯᐊ ᐊᖏᔪᖅᑳᖏᑦ ᐃᓄᒃᑎᑐᑦ ᑭᕼᐃᐊᓂ 

ᐅᖃᒪᖃᑦᑕᖅᑐᕕᓃᑦ. ᑖᑉᓇᓗ ᐃᓕᕼᐊᖅᑖᖅᖢᓂ 

ᓇᑦᑎᓕᒃ ᐃᓕᕼᐊᕐᕕᐊᓂ 1998-ᖑᑎᒡᓗᒍ ᑖᒻᓇᓗ 

ᐱᔭᕇᖅᑐᕕᓂᐅᒡᓗᓂ ᑕᑲᓇᓂ ᓄᓇᕗᑦ 

ᕼᐃᕗᓂᒃᕼᐊᖅᑯᑕᐅᔪᓂ. ᐃᓕᕼᐊᕐᕕᐊᓂ. 

ᐅᕙᓂᕼᐊᖅᑲᒻᒥᐅᔭᖅ ᑖᒻᓇ ᐊᐱᖅᓱᒐᐅᑎᒃᓗᒍ ᓰᐲᓰᒃᑯᑦ 

ᑕᐃᑉᕼᐅᒪ ᐊᐃᕙᓚᕼᐊ ᑕᕐᕋᓕᐅᑉ ᐊᐱᖅᕼᐅᒻᒪᒍ 

ᐃᖅᑲᐅᒪᔪᖓ ᐅᑉᓛᒃᑯᑦ ᓈᓚᒃᑕᕋ ᑖᒻᓇ 

ᐊᐱᖅᕼᐅᖅᑕᐅᑎᒡᓗᒍ.  

 

ᑖᒻᓇ ᐊᐱᖅᕼᐅᖅᑕᐅᑎᒡᓗᒍ ᓄᐊ ᓄᑕᕋᓐᓅᓪᓗᓂᒎᖅ 

ᐃᕼᐅᒪᖃᑦᑕᖅᕼᐃᒪᓕᖅᑐᖅ ᑎᒻᒥᔫᓂᒃ 

ᖃᖓᑕᑎᑦᓯᔪᒪᖃᑦᑕᖅᖢᓂ. ᑖᒻᓇ ᐅᒡᓗᒥ ᑲᒪᒋᑦᑎᐊᒑ 

ᐃᕼᐅᒪᒋᖃᑦᑕᖅᑕᓂ ᓄᑕᕋᐅᑉᓗᓂ ᐊᑐᑦᓯᐊᕋᕼᐅᐊᖅᑖ. 

ᑖᒻᓇ ᖁᕕᐊᒋᒻᒪᕆᒃᑕᒃᑯ ᖁᔭᕆᓗᑎᒡᒍᒡᓗ 

ᕼᐊᑐᖅᑐᑎᒍᒡᓗ ᐃᕼᐅᒪᒋᔭᒥᓂᒃ ᐊᑐᖅᑎᐊᕋᕼᐅᐊᕐᒪᑦ. 

ᑖᒻᓇ ᕼᐃᕗᒡᓕᖃᕈᒪᔪᖅ ᑎᒻᒥᔫᓂᒃ ᑎᒻᒥᖃᑦᑕᕐᓗᓂ 

ᑎᑭᑉᑕᖅᑐᓂᒃ ᑎᒻᒥᔪᓐᓇᖅᕼᐃᒡᓗᓂ. ᑕᒡᕙᐅᔪᖅ ᑕᒫᓂ 

ᐃᖃᓗᒡᓂ ᕼᐊᓇᔪᖅ ᑐᒡᓕᕆᔭᐅᔪᖅ ᑎᒻᒥᔫᓕᕆᔨᓄᑦ 

ᕼᐅᑲᔪᒃᑯᑦ ᐊᐃᔭᐅᖃᑦᑕᖅᖢᓂ ᑕᒫᓂ ᕿᑭᖅᑖᓗᒻᒥ 

ᑎᒻᒥᔫᓂᒃ ᕼᐊᓇᖃᑕᐅᔪᖅ ᑖᒻᓇ ᐃᑲᔪᒻᒪᕆᒻᒥᐅᒃ 

ᓄᓇᕗᒻᒥᐅᓂᑦ. 

 

ᐊᐱᕆᒐᑉᑯ ᓄᐊ ᕼᐅᓇ ᐱᔾᔪᑎᒋᒡᓗᒍ ᑕᐃᒪᓐᓇ 

ᕼᐃᕗᒧᑐᑉᐸᑕᓘᕕ ᐃᓅᕼᐃᑦᓂᑦ ᐅᖄᓪᓚᒃᑐᖅ 

ᐃᓅᕕᓃᓐᖒᖅ ᑕᐃᑉᓱᒪᓂ ᐊᖅᑯᓇᖅᑐᐊᓘᖃᑦᑕᕐᒪᑕ 

ᑕᐃᒪᓐᓇ ᐃᕼᐅᒪᒋᒡᓗᓂᒋᑦ ᕼᐃᕗᒧᑦᑎᐊᖅᑐᖅ. ᑕᐃᒪ 

ᑖᒻᓇ ᓄᐊ ᐅᖄᓚᒃᑭᒡᓗᓂ ᐊᑕᓂᓐᖑᕋᕼᐅᐊᖅᖢᓂ 

ᑎᒻᒥᔫᒥᑦ ᓇᒻᒥᓂᖅ ᑲᒪᔪᓐᓇᖅᕼᐃᑉᓗᓂ 

ᑎᒻᒥᔪᓐᓇᖅᕼᐃᒡᓗᓂ ᑭᕼᐃᐊᓂ ᐅᑉᐱᕆᕙᕗᑦ 

ᑕᒻᓇᐃᓕᓂᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐱᖓᑦᓯᖅ, ᔫᓂ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᖅ. 

ᐃᖅᑲᐃᑎᒍᒪᑐᐃᓐᓇᖅᖢᒋᑦ ᑖᒃᑯᐊ ᑲᑎᒪᔩᑦ 

ᐅᖃᐅᓯᖏᑦ 2 ᒥᓇᑦᑎᑐᐃᓐᓇᐅᖃᑦᑕᕐᒪᑕ ᑕᐃᒪᓐᓇ 

ᒥᒃᖠᒋᐊᕐᔫᒥᖃᑦᑕᖅᓯᐅ ᐅᖃᐅᓯᒃᓴᓯ 

ᐊᑯᓂᐅᓂᖅᓴᐅᓂᐊᖅᓱᒋᖔᕋᑦᓯᐅᒃ ᑕᐃᒪᓐᓇ 

ᖃᐅᑉᐸᒧᓪᓗ ᐃᓚᖏᑦ ᐱᖃᑦᑕᕐᓗᒋᑦ. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ ᐅᖅᑯᒻᒥᐅᓂᑦ 

ᑲᑎᒪᔨᐅᖃᑕᐅᔪᖅ, ᒥᔅᑕ ᐋᕆᐊᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 085 - 3(3): 

ᖁᔭᓕᑦᑕᓰᓐᓇᓕᓐᓂᖅ ᐆᒪᔪᓂᑦ ᓯᓐᓈᖅᑎᓂᑦ 

(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖅᑎᑦᑎᔩ. ᐅᖃᖅᑎᑦᑎᔩ ᑕᐃᒪ ᐊᕙᑎᕗᑦ 

ᐃᑉᐱᒋᓪᓚᕆᖃᑦᑕᕋᑦᑎᒍ ᐊᒻᒪᓗᑦᑕᐅᖅ ᑕᐃᒪ 

ᑐᓴᖅᓯᒪᒡᓗᑕ ᑕᐅᕙᓂ ᐊᑯᑭᑦᑐᓂ ᖃᓂᒋᔮᓂ 

ᑲᐃᕗᖅᑐᖃᕋᓱᓐᓂᖓᓂ ᖃᐅᔨᓴᖅᑐᑎᒃ 

ᐅᖅᓱᐊᓪᓗᖅᓴᖅᓯᐅᕐᓂᕐᒥᑦ. ᑕᐃᒃᑯᐊ 

ᐱᓕᕆᒻᒪᕆᑦᑐᑦ ᑕᒪᑐᒧᖓ ᑕᒪᓐᓇ ᓄᓇᕗᑦ 

ᐊᒃᑯᖅᑕᐅᑐᐃᓐᓇᕆᐊᖃᖅᑎᓪᓗᒍ 

ᐱᓂᕐᓗᒃᑐᖃᑳᓪᓚᑉᐸᑦ. 

 

ᑭᒡᒐᖅᑐᖅᑕᕐᓂᑦ ᑎᑎᕋᕐᕕᐅᓯᒪᒻᒥᒐᒪ ᑕᐃᒃᑯᐊ 

Greenpeace-ᑯᑦ ᖁᔭᒋᔭᐅᓂᕋᖅᑕᐅᒡᓗᑎᒃ ᑕᐃᒫᒃ 

ᐃᑲᔪᕋᓱᓐᓂᓇᔮᖅᑕᖓ ᑕᒫᓂ ᓄᓇᑦᑎᓐᓂ 

ᑕᑯᓐᓇᖅᑕᐅᓂᖓᓂᖏᓛᒃ ᑕᐃᒃᑯᐊ Greenpeace 

ᖁᔭᒋᔭᐅᔭᕆᐅᖅᑐᒡᒎᖅ ᑭᓯᐊᓂ ᑕᒪᑐᒥᖓ 

ᓂᕆᐅᖏᓐᓇᖁᔭᐅᓐᖏᑦᑐᑦ 

ᖁᔭᒋᖃᑦᑕᕐᓂᐊᕐᓂᑦᑎᓐᓂ ᐱᓕᕆᓂᖏᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 3. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. 

ᑲᑎᒪᔨᐅᔪᖅ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 086 - 3(3): 

ᓇᐅᔮᓂ ᐃᒡᓗᓕᕆᔾᔪᑕᐅᔪᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒃᑯᐊᑦᑕᐅᖅ ᑕᒫᓂ ᐱᑕᖃᕈᓐᓃᖅᑐᑯᓗᐃᑦ  

ᐃᓚᒌᑦ ᐆᒻᒪᑎᒃᑯᓪᓗ ᑐᒃᓯᐊᕐᓂᒃᑯᓪᓗ ᓇᐅᔮᕐᒥᐅᓂᑦ 

ᑰᒑᕐᕈᒻᒥᐅᓃᖔᖅᖢᒍ ᐅᕙᓐᓃᓐᖔᖅᖢᒍᓗ ᐃᑉᐱᒋᕙᕗᑦ 

ᑐᒃᓯᐅᑎᕙᕗᑦ ᐆᒻᒪᑎᒥᐅᑕᕆᕙᕗᑦ. 

 

ᐅᖃᖅᑎᑦᑎᔩ, ᑕᐃᒃᓱᒪᓂ ᓯᕗᓪᓕᖅᐹᒥ ᒪᒃᑯᓄᖓ 

ᐃᒡᓗᐃᑦ ᒥᒃᓵᓄᑦ ᐊᐱᖅᓱᖅᑕᐅᓚᐅᖅᓯᒪᒐᑦᑕ 1967-

ᖑᑎᒡᓗᒍ ᐃᒡᓗᑖᖅᐸᓪᓕᐊᓂᐊᓕᖅᖢᑕ 

ᐃᒡᓗᑖᖅᓯᒪᓕᖅᖢᑕᓗ. ᐊᒥᐊᓱᐊᓘᓕᕐᒪᑕ ᐅᑭᐅᑦ 

ᑕᐃᒃᑯᐊ ᐊᓂᒍᖅᑐᑦ ᑭᖑᓪᓕᖅᐹᖑᓚᐅᖅᑐᖅ 2010-ᓗᑭᐊ 

09-ᓗᑭᐊᖅ ᑕᒪᑐᒧᖓ ᐊᐱᖅᓱᖅᑕᐅᓚᐅᕐᒥᒐᑦ ᐃᓄᑦᑎᒍᑦ, 

ᓱᓇᓕᒫᓂᒃ ᑐᓴᕈᒪᔪᑦ, ᖃᑉᓯᐅᕕᓯ, ᖃᑉᓯᓂᑦ ᐅᑭᐅᖃᖅᐱᓯ 

ᐊᕐᓇᑦ ᖃᑉᓯᐅᕙᑦ, ᐊᖑᑎᑦ ᖃᑉᓯᐅᕙᑦ, ᓇᔪᖅᑕᐃᑦ 

ᖃᑉᓯᓂᑦ ᐃᒡᓗᑕᖃᖅᐸ ᓯᓂᒡᕕᖃᖅᐸ, ᖃᑉᓯᓂᑦ 

ᑮᓇᐅᔭᓕᐅᖅᐱᓯ, ᑕᐃᑦᓱᒪᖓᑦ 1967-ᒥᑦ ᐱᒋᐊᖅᑎᒡᓗᒍ. 

 

ᐅᖃᖅᑎᑦᑎᔩ, ᓱᓕ ᐊᒥᒐᕈᓐᓃᓚᐅᖅᓯᒪᖏᓪᓚᑦ ᐃᓪᓗᑦ 

ᑕᒪᒃᑯᐊ ᐊᒥᒐᐃᓐᓇᐅᔭᕐᒪᑕ ᐊᐱᖅᓱᖅᑕᐅᕙᒃᑲᓗᐊᖅᖢᑕ. 

ᐃᓚᖏᑦ ᑕᐃᒃᑯᐊ ᓱᓕ ᐊᐱᖅᓱᖅᑕᐅᕙᑦᑐᑦ ᐃᓪᓘᑉ 

ᒥᔅᓵᓄᑦ, ᑕᐃᒪ ᓱᓕ ᐅᑕᖅᑭᔪᑦ ᓂᕆᐅᓐᓂᕐᒥᑦ 

ᑐᓂᔭᐅᓯᒪᕗᒍᑦ, ᓂᕆᐅᖏᓐᓇᐅᔭᖅᐳᒍᑦ ᑭᓯᐊᓂ ᐃᓪᓗᒧᑦ 

ᓅᑦᑎᖅᑎᑕᐅᓚᐅᖅᓯᒪᓇᑕ. ᒫᓐᓇᓕ ᐅᕙᒍᑦ 

ᐊᐱᕆᔭᕆᐊᖃᓕᕋᑦᑕ ᒐᕙᒪᒃᑯᓐᓂᑦ, ᓄᓇᕗᑦ 

ᒐᕙᒪᒃᑯᖏᓐᓂᑦ ᒐᕙᒪᑐᖃᒃᑯᓂᓪᓗ. ᖃᓄᐃᒻᒪᑦ ᐃᓪᓗᑦ 

ᓴᓇᔭᐅᒋᐊᓚᐅᖅᑐᑦ ᐱᐊᓂᒃᓯᒪᖏᓚᑦ? ᓱᓇᒥᑦ 

ᐱᔾᔪᑎᖃᖅᑐᐃᑦ? ᑮᓇᐅᔭᒥ? ᓯᓚᒦᒃ? ᐅᕝᕙᓘᕝᕙ 

ᓴᓇᔪᖃᔾᔮᖏᒻᒪᑦ ᐅᕝᕙᓘᕝᕙ ᐃᓚᒃᓴᖏᑦ ᑎᑭᓯᒪᖏᒻᒪᑕ. 

 

ᐅᖃᖅᑎᑦᑎᔩ, ᑎᑎᕋᖅᓯᒪᑦᑎᐊᖅᑐᓂᑦ 

ᑐᓴᖅᑕᐅᔪᒪᒐᓗᐊᖅᐳᖓ  

ᓇᐅᔮᓂᑦ ᐃᓪᓗᑦ ᒥᔅᓵᓄᑦ ᓴᓇᔭᐅᕙᓪᓕᐊᔪᓂᑦ 

ᐱᐊᓂᒃᓯᒪᖏᑦᑐᓂᒃ ᑰᒑᕐᔪᒻᒥᓗ ᖃᓄᐃᒻᒪᑦ 

ᐱᐊᓂᒃᓯᒪᖏᓚᑦ? ᐊᐱᖅᓱᖅᑕᐅᖃᑦᑕᕋᑦᑕᓕ 

ᐃᓄᑦᑎᒍᑦ ᑐᓴᕈᒪᓕᖅᐳᒍᓪᓕ ᖃᓄᐃᒻᒪᑦ 

ᐱᐊᓪᓂᑦᑕᐅᖅᓯᒪᖏᓚᑦ ᓇᐅᔮᓂᑦ 

ᓇᑉᐸᑎᖅᑕᐅᕙᓪᓕᐊᔫᒐᓗᐃᑦ ᐊᒻᒪ ᑰᒑᕐᔪᒻᒥᑦ.  

ᐅᑭᐊᒃᓵ ᑲᑎᒪᒋᐊᕈᑦᑕ ᑐᓴᕈᒪᔪᒫᖅᑕᕋ ᑕᒪᓐᓇ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᖅ 4. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. 

ᓯᕗᓕᖅᑎ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᓂᕈᐊᖅᑕᐅᓯᒪᕕᓐᓃᑦᑐᒃ 

ᐃᓕᓴᕆᔪᒪᕚᒃᑲ ᑯᕆᔅ ᐊᒻᒪ ᒫᓇᓯ ᑲᓴᓐ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏᑦ. 

ᑐᓐᖓᓱᒋᑦᓯ ᑕᕝᕗᖓ ᑲᑎᒪᕕᐅᑉ ᐃᓗᐊᓄᑦ.  

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ 

ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 119 - 3(3): ᖃᖓᑕᓲᒃᑯᕕᒃᓴᐅᑉ 

ᖃᓄᐃᓕᖓᓂᖓ ᖃᒪᓂᑦᑐᐊᕐᒧᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑐᒃᓯᐅᑎᕙᒃᑲ ᐃᖃᓗᓐᓂᑦ ᐃᓚᐃᓵᖅᑐᑦ 

ᓄᓇᕗᒻᒥᐅᑦ ᐃᓚᒌᓪᓗ.  

 

ᐅᖃᖅᑏ, ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ. ᒥᔅᑕ 

ᑕᑉᑑᓇ. ᑖᓐᓇ ᐃᑉᐸᒃᓴᖅ ᐅᖃᐅᓯᕆᓚᐅᖅᑕᒃᑲ 

ᐱᔾᔪᑎᒋᓪᓗᒋᑦ.  

 

ᒫᑦᓯ 8 ᐊᕐᕌᓂᐅᓚᐅᖅᑐᒥᑦ ᐊᐱᕆᓚᐅᖅᓯᒪᒐᒃᑯ ᑕᒪᓐᓇ 

ᒥᑦᑕᕐᕕᑖᕋᔭᕐᓂᖓᓄᑦ ᓄᑖᒥᑦ ᖃᒪᓂᑦᑐᐊᕐᒥᑦ. ᑕᐃᔅᓱᒪᓂ 

ᒥᓂᔅᑕ ᐅᖃᓚᐅᖅᓯᒪᒻᒪᑦ ᐃᖅᑲᓇᐃᔭᕐᕕᖓᒎᖅ 

ᓄᑖᖑᕐᑎᑦᑎᓇᓱᐊᓂᐊᖅᑐᖅ ᖃᓄᖅ 

ᐸᕐᓇᑦᑕᐅᖅᓯᒪᓂᐊᕐᒪᖔᑦ ᖃᒪᓂᑦᑐᐊᕐᒥᑦ ᒥᑦᑕᕐᕕᒃ. 

ᖃᓄᐃᓘᖅᐸᓪᓕᐊᓕᖅᑲᓪᓕ ᐅᓪᓗᒥᒧᑦ ᑎᑭᓪᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᑲᑎᒪᔨᐅᔪᖅ 

ᖃᒪᓂᑦᑐᐊᕐᒥᑦ ᐊᐱᕆᒻᒪᑦ. ᐃᓛᒃ, ᑕᒪᓐᓇ 

ᐸᕐᓇᐅᑎᒋᔭᐅᓯᒪᔪᖅ ᐱᐊᓂᒃᑕᐅᓯᒪᓕᖅᑐᖅ 

ᖃᓄᑐᐃᓐᓇᖅ ᐅᖃᓪᓚᖃᑎᖃᓚᐅᖅᖢᑕ ᑭᒃᑯᑐᐃᓐᓇᕐᓂᑦ 

ᑎᒻᒥᓲᖃᖅᑐᓂᓪᓗ ᐅᔭᕋᑦᑕᕆᐊᓂᓪᓗ ᐸᕐᓇᐅᑎᒋᓯᒪᔭᖅᐳᑦ 

ᐱᐊᓂᒃᓯᒪᓕᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᒐᒃᑯ ᒥᓂᔅᑕ ᑖᓐᓇ ᐱᔾᔪᑎᒋᓪᓗᒍ ᐅᖃᓚᐅᕐᒪᑦ 

ᐱᓕᕆᔾᕕᖏᓪᓗ ᑎᓂᒥᐅᔪᓂᑦ ᐅᖃᓪᓚᖃᑎᖃᓂᐊᑐᒡᒎᖅ 

ᐅᔭᕋᓐᓂᐊᖅᑐᓕᕆᔨᒃᑯᓐᓂᑦ ᑕᐃᒪᓐᓇ ᑭᐅᖅᑲᐅᒻᒪᑦ. 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᓇᓗᓇᐃᔭᕆᐊᖃᓂᐊᕋᑦᑕ 

ᑮᓇᐅᔭᓂᑦ ᑖᒃᓱᒧᖓ ᒥᕝᕕᒻᒥ ᐅᑕᖅᑭᕕᒻᒧᑦ ᐱᔾᔪᑎᒋᓪᓗᒍ, 

ᒥᓂᔅᑕ ᑕᐃᒪᓐᓇ ᑐᓴᖅᑎᑦᑎᒍᓐᓇᖅᐸ ᑕᒪᑐᒪ ᒥᔅᓵᓄᑦ 

ᐅᕙᓐᓄᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᒻᒪᓗᒃᑲᓐᓂᖅ ᖁᔭᓐᓇᒦᖅᐸᕋ ᑖᓐᓇ 

ᑲᑎᒪᔨᐅᔪᖅ ᐊᐱᕆᒻᒪᑦ ᑕᒪᓐᓇ 

ᐱᓕᕆᐊᕆᖅᔪᐊᕋᓱᑦᑕᕋᓗᐊᖅᐳᑦ $5 ᒥᓕᐊᓐ 

ᐃᓱᐊᖅᓯᕚᓪᓕᑎᑦᑎᓂᕐᒧᑦ ᖃᖓᑕᓲᒃᑯᕕᒻᒥᒃ 

ᖃᒪᓂᑦᑐᐊᕐᒥ. ᒫᓐᓇ ᖃᒪᓂᑦᑐᐊᑉ ᖃᖓᑕᓲᒃᑯᕕᖓ 

ᓈᒻᒪᓚᐅᑲᒃᑑᒐᓗᐊᖅ ᓄᓇᓕᐅᑉ 

ᐱᔭᕆᐊᖃᖅᑕᖏᓐᓄᑦ, ᑭᓯᐊᓂᓕ ᓯᐴᔫᓄᑦ 

ᓈᒻᒪᓐᖏᓗᐊᕐᒪᑦ. ᒫᓐᓇᐅᔪᖅ ᑖᒃᑯᐊ $5 

ᒥᓕᐊᑐᐃᓐᓇᐃᑦ ᐱᒋᐊᕈᑎᒃᓴᐃᑦ 

ᐅᖃᖃᑎᒋᔭᐅᓪᓗᑎᑦ ᕼᐋᒻᓚᒃᑯᑦ ᑐᕌᖓᖁᓪᓗᒋᑦ 

ᓯᕗᓪᓕᐅᔾᔭᐅᔭᕆᐊᖃᖅᑐᑦ ᐸᕐᓇᐅᑎᒻᒪᕆᒻᒥ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᐃᑉᐋᓂᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᓕᐊᓇᐃ ᑖᓐᓇ ᑐᓴᖅᑐᒍ, ᓇᓗᓇᕋᓂᓗ 

ᕼᐋᒻᓚᒃᑯᑦ ᑲᑎᒪᔨᖏᑦᑕᐅᖅ ᐊᒻᒪ ᖃᒪᓂᑦᑐᐊᕐᒥᐅᑦ 

ᖁᕕᐊᓱᓐᓂᐊᕐᒥᔪᐃᑦᑕᖅ ᐸᕐᓇᑕᐅᑦᑎᐊᖅᐸᓪᓕᐊᒻᒪᑦ. 

ᑕᐃᒪᓐᓇᐃᑎᓪᓗᒍ ᓄᓇᕘᑎᒍᑦ ᐃᓱᒫᓘᑕᐅᓯᒪᔪᑦ 

ᒐᕙᒪᑐᖃᒃᑯᓐᓄᑦ, ᒥᓂᔅᑕ ᓇᓗᓇᐃᖅᓯᒍᓐᓇᖅᐹ 

ᐅᖃᖃᑎᖃᖅᓯᒪᒻᒪᖔᖅ ᑲᓇᑕᐅᑉ 

ᐱᖁᔭᓕᐅᕐᕕᖓᓄᑦ ᓂᕈᐊᖅᑕᐅᓯᒪᔪᖁᑎᑦᑎᓐᓂᒃ 

ᑕᒪᑐᒪᐅᑉ ᒥᒃᓵᓄᑦ, ᐊᒻᒪ ᐄᖑᒍᓂ, ᐅᖃᕈᓐᓇᖅᐹ 

ᑭᓱᓂᑦ ᐊᖏᖃᑎᖃᓚᐅᕐᒪᖔᑕ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ, 

ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᑐᑭᓯᑦᑎᐊᖃᑖᓐᖏᓇᒃᑯ 

ᐊᐱᖅᑯᑎᒋᔭᖓ.  

 

ᐅᖃᖃᑎᖃᐃᓐᓇᐸᒃᑐᒍᑦ ᑲᓇᑕᐅᑦ ᐱᖁᔭᓕᐅᕐᕕᖓᑕ 

ᓂᕈᐊᖅᑕᐅᓯᒪᔪᖁᑎᖏᓐᓂᒃ ᐊᒻᒪᓗ ᒐᕙᒪᑐᖃᒃᑯᑦ 

ᒥᓂᔅᑕᖓᓂᒃ. ᐅᓇ ᐃᓚᖓᑦ 

ᐅᖃᐅᓯᕆᖃᑦᑕᐃᓐᓇᖅᐸᒃᑕᕗᑦ ᖃᓄᖅ ᐱᖁᑎᕐᔪᐊᕗᑦ 

ᐱᐅᓯᒋᐊᒃᑲᓐᓂᕈᓐᓇᕐᒪᖔᑦᑎᒍᑦ ᓄᓇᕗᒻᒥ 

ᖃᖓᑕᓲᒃᑯᕖᑦ. ᒪᓕᒐᓕᐅᖅᑎ ᐅᖃᐅᑎᔭᕆᐊᖃᖅᑕᕋ 

ᓂᕈᐊᖅᑕᐅᓯᒪᔪᖁᑎᑦᑎᓐᓂᒃ ᐋᑐᐊᒥ 

ᐅᖃᖃᑎᒋᓚᐅᓐᖏᓇᒃᑯ ᑕᐃᒪᓐᖓᓂᒃ 

ᓂᕈᐊᖅᑕᐅᓚᐅᕐᒪᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐱᖓᔪᐊᓐᓂᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑲᐅᒐᒪᐃᓛᒃ ᒪᓕᒐᓕᐅᖅᑎᐅᓪᓗᖓ 

ᐅᖃᐅᓯᕆᓚᐅᖅᑕᕐᓂᑦ ᐃᒃᐸᒃᓴᖅ ᑖᒃᑯᐊ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐅᖃᖃᑎᖃᓚᐅᕐᒪᑕ ᐊᒻᒪ 

ᐅᖃᐅᓯᖃᖅᑐᑎᑦ ᐃᑲᔪᖅᑐᐃᓂᕐᒥᓂᑦ ᐊᖏᓂᖅᓴᒥᒃ 

ᖃᖓᑕᓲᒃᑯᕕᑕᖃᖁᓪᓗᒍ ᐊᒻᒪᓗ ᓄᑦᑎᖅᑕᐅᖁᓪᓗᒍ 

ᓈᒻᒪᒃᓯᒋᐊᖅᑕᐅᖁᓪᓗᒍ ᐱᔭᕆᐊᓕᓐᓄᑦ ᖃᒪᓂᑦᑐᐊᒥ. 

ᒥᓂᔅᑕᓗ ᖃᐅᔨᒪᖁᑐᐃᓐᓇᖅᑐᒍ ᓂᕆᐅᒃᑲᑦᑕ 

ᑭᐅᔾᔪᑎᒃᓴᖓᓂᒃ ᓄᓇᕘᒥ ᑐᕌᖓᔪᓐᓇᕐᓂᐊᕋᓗᐊᕐᒪᖔᑕ 

ᒐᕙᒪᑐᖃᒃᑯᑎᒍᑦ ᐃᑲᔫᑎᒋᕙᒃᑕᒥᓂᒃ ᖃᒪᓂᑦᑐᐊᕐᒥ 

ᐱᔭᕆᐊᖃᖅᑐᓂᑦ ᖃᖓᑕᓲᒃᑯᕕᖓᓄᑦ.  

 

ᐅᖃᖅᑏ, ᐃᒫᒃ ᒥᓂᔅᑕ ᐊᖏᕈᒪᒐᔭᖅᑐᖅ ᓇᓕᖅᑲᖓᓂᒃ 

ᑐᓂᓯᔭᐅᖁᓪᓗᑎᑦ ᐋᖅᑭᒋᐊᖅᑕᐅᓯᒪᓂᖓᓂᒃ 

ᖃᖓᑕᓲᒃᑯᕕᐅᑉ ᐸᕐᓇᐅᑎᒻᒪᕆᖓᓂᒃ ᑲᑎᒪᓂᕆᔭᕗᑦ 

ᐃᓱᓕᓚᐅᓐᖏᓐᓂᖓᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓯᕗᓪᓕᖅᐹᖓ ᐊᐱᖅᑯᑎᖓ ᑭᐅᖅᑳᕐᓂᐊᕋᒃᑯ. 

ᐄ, ᐅᖃᖃᑎᖃᖅᐸᓪᓕᐊᔪᒍᑦ ᐃᖏᕐᕋᔪᓕᕆᔨᒃᑯᓐᓂᑦ 

ᑲᓇᑕᒥ, ᑕᐃᒪᐃᖏᓐᓇᖅᐸᒃᑐᑕᓗ. ᓇᓗᓇᓐᖏᑦᑐᖅ 

ᑎᑎᖅᑲᐃᑦ ᓴᖅᑭᖅᑎᑕᐅᔪᓐᓇᖅᓯᑐᐊᖅᐸᑕ  

ᐊᑐᐃᓐᓇᐅᑎᒐᔭᖅᑕᕋ ᑕᕝᕙᓂ ᒪᓕᒐᓕᐅᕐᕕᒻᒥ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ. ᑭᒡᒐᑐᖅᑐᖅ 

ᐊᒥᑦᑐᕐᒧᑦ, ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 120 - 3(3): ᒐᕙᒪᒃᑯᑦ ᐱᓕᕆᔨᒃᓴᖓ 

ᓴᓂᕋᔭᕐᒥ (ᑕᐹᕐᔪᒃ) 

 

ᑕᐹᕐᔪᒃ: ᐅᓐᓄᓴᒃᑯᑦ ᓂᕈᐊᖅᑕᐅᕝᕕᒋᓯᒪᔭᓐᓃᑦᑐᑦ. 

ᐅᖃᖅᑎᑦᑎᔩ, ᑖᓐᓇᓕ ᐊᐱᖅᑯᑎᒋᔪᒪᔭᕋ 

ᒥᓂᔅᑐᒋᔭᐅᔪᒧᑦ ᒐᕙᒪᓕᕆᔨᒃᑯᓐᓄᓪᓗ 

ᓯᕗᓕᖅᑎᓄᓪᓗ ᓄᓇᕗᑦ ᒐᕙᒪᒃᑯᖏᓐᓂ. 

 

ᐅᖃᖅᑎᑦᑎᔩ, ᐃᒃᐸᒃᓴᖅ ᑕᐃᓐᓇ ᐊᐱᖅᓱᓚᐅᖅᑐᖅ 

ᑕᓯᐅᔭᕐᔪᐊᒧᑦ ᓂᕈᐊᖅᑕᐅᓯᒪᔪᖅ 

ᐊᐱᖅᑯᑎᖃᓚᐅᕐᒪᑦ, ᐃᓛᒃ ᖃᐅᔨᒪᑦᑎᐊᖅᑰᒻᒪᑦ 

ᓯᕗᓕᖅᑎ ᑕᒪᒃᑯᐊ ᐱᓕᕆᐊᒃᓴᓂᑦ 

ᒐᕙᒪᒃᑯᓐᓃᖓᖅᓯᒪᔪᓂᑦ ᑐᓂᔭᐅᓯᒪᓐᖏᑦᑐᑦ ᓲᕐᓗ 

ᓴᓂᕋᔭᒃ. ᑖᒃᑯᓂᖓ GLO’s-ᓂᒃ ᓂᕆᐅᓪᓚᕆᒻᒪᑕ 

ᑭᒡᒐᑐᖅᑎᒋᔭᐅᓂᐊᖅᑐᓂᑦ ᒐᕙᒪᒃᑯᑦ ᑕᒪᒃᑯᐊ 

ᐱᓕᕆᔨᖁᑎᒋᔭᐅᓂᐊᖅᑐᓂᑦ.  

 

ᑐᓴᐅᒪᓪᓗᖓ, ᐅᖃᖅᑎᑦᑎᔩ, ᑖᒃᑯᐊ ᓴᓂᕋᔭᒻᒥᐅᑦ 

ᑎᑎᕋᕐᕕᔅᓴᒥᒃ ᐃᓂᒃᓴᑦᑎᐊᕙᒻᒥᒃ ᐱᑕᖃᖅᐸᒌᕐᒪᑕ 

ᕼᐋᒻᓚᒃᑯᑦ ᑖᒃᑯᐊ GLO ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓐᖑᕐᓂᐊᖅᑐᖅ ᐃᓐᓄᒃᓂᖅᐸᑕ. 

ᑖᓐᓇ ᓯᕗᓕᖅᑎ ᐊᐱᕆᔪᒪᔭᕋᓗᐊᕋ, ᐅᖃᖅᑎᑦᑎᔩ, 

ᐃᖅᑲᓇᐃᔭᖅᑎᑦᑎᔨᒥᓂᖃᐃ ᑎᓕᓯᔪᓐᓇᕐᓂᐊᖅᐳᖅ 

ᑖᒃᑯᐊ ᕼᐋᒻᓚᒃᑯᒋᔭᐅᔪᖅ ᓴᓂᕋᔭᒻᒥ 

ᑐᑭᓯᔭᐅᑦᑎᐊᕈᓐᓇᕐᒪᖔᑕ ᐃᓂᒃᓴᖁᑎᖃᕐᒪᖔᑕᓗ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᑲᒪᒋᔭᓕᒃ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. 

ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᕆᕙᕋ ᑖᓐᓇ ᐊᒥᑦᑐᕐᒥ 

ᒪᓕᒐᓕᐅᖅᑎᐅᔪᖅ. ᑐᓴᕈᒥᓇᕐᒪᑦ ᑕᒪᒃᑯᐊ ᐊᒡᓚᕝᕖᑦ 

ᐊᑐᐃᓐᓇᐃᑦ  

ᓇᒥᑐᐃᓐᓇᖅ ᓄᓇᕗᒻᒥ. ᑕᒪᓐᓇ ᖃᐅᔨᓴᖁᔭᖓ 

ᖃᐅᔨᓴᑦᑎᐊᕐᓂᐊᖅᐸᕋ ᑕᕝᕗᖓᓗ ᐅᖃᐅᓯᕆᓗᒍ ᑕᒪᓐᓇ 

ᖃᐅᔨᔭᕋ ᓂᕈᐊᖅᑕᐅᖃᑦᑎᒋᓯᒪᔭᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑐᓴᖅᑎᑦᑎᓂᐊᖅᐳᑦ 

ᑖᒃᑯᐊ ᕼᐋᒻᓚᒃᑯᑦ ᒪᐃᔭᖓᓪᓘᓐᓃᑦ ᑕᐃᓐᓇ 

ᑐᓴᕈᒪᓪᓚᕆᒃᑲᔭᖅᑐᖅ ᓇᓗᓇᖅᑰᔨᖏᒻᒪᑦ.  

 

ᓴᓂᕋᔭᒻᒥᐅᑦ ᑕᒪᒃᑯᐊ ᒐᕙᒪᒃᑯᑦ ᐃᖅᑲᓇᐃᔮᔅᓴᖏᓐᓂ 

ᑐᓂᔭᐅᖃᑕᐅᓯᒪᓐᖏᒻᒪᑦ. ᑖᒃᑯᓂᖓᓗ ᓲᕐᓗ 

ᐃᖅᑲᓇᐃᔭᖅᑎᒋᔭᐅᓚᐅᐱᓪᓚᓐᓂᐊᖅᑐᓂᑦ ᒫᓐᓇ 

ᐃᓐᓄᖅᓯᕙᓪᓕᐊᓂᕋᖅᖢᓂ ᓇᓗᓇᐃᓚᐅᕐᒪᑦ. 

ᑖᔅᓱᒧᖓᖃᐃ ᑐᓴᖅᑎᑦᑎᒃᑲᓐᓂᕈᓐᓇᓂᐊᖅᐳᖅ 

ᓴᓂᕋᔭᒻᒥᐅᓂᓪᓗ ᐅᕙᓐᓂᓪᓗ ᑖᓐᓇ ᖃᖓ 

ᐃᓐᓄᑦᑕᐅᖅᓇᔭᕆᐊᔅᓴᖓᓂ ᖃᖓᐸᓗᓪᓗ 

ᓂᕆᐅᒃᑲᔭᕐᒪᖔᑕ ᑖᓐᓇ ᐃᖅᑲᓇᐃᔮᔅᓴᖅ 

ᐃᓄᑦᑕᐅᖅᓇᔭᕆᐊᔅᓴᖓᓂᑦ, ᐅᖃᖅᑎᑦᑎᔩ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᓐᓇᐃᓛᒃ GLO-ᖃᕐᓂᖅ ᓄᓇᕗᒻᒥ 

ᐱᒻᒪᕆᐅᒋᔭᐅᓯᒪᒻᒪᑦ ᖃᓄᒃᑲᓐᓂᖅ ᖃᐅᔨᓇᓱᑦᑎᓪᓗᑕ 

ᐊᒻᒪᑦᑕᐅᖅ ᑕᒪᑉᑕ-ᓕᕆᓕᖅᑎᓪᓗᑕ ᑕᒪᓐᓇ 

ᓴᖅᑭᓐᓂᐊᕐᓂᕋᐅᕋᑦᑎᒍ. ᑕᐃᒪᓐᖓᑦ ᐊᐅᓚᐃᓐᓇᕐᒪᑦ 

ᐱᓕᕆᐊᕇᓐᓇᕋᑦᑎᒍ ᐊᒻᒪᓗ ᓈᒻᒪᓈᑦᑎᐊᖅᐳᖅ 

ᐊᐱᖅᑯᑎᒋᔭᖓ ᐊᒻᒪᓗᑦᑕᐅᖅ ᑖᓐᓇ ᓴᓂᑭᓗᐊᕐᒥ 

ᓂᕈᐊᖅᑕᐅᓯᒪᔪᖅ ᐊᐱᖅᑯᑎᒋᓚᐅᖅᑕᖓ ᓈᒻᒪᓈᕐᒪᑎᒃ. 

ᒫᓐᓇ ᓇᒦᓪᓚᕆᓕᕐᒪᖔᑕ ᑎᑎᕋᕐᓂᐊᕋᒪ ᑖᒃᑯᓄᖓ 

ᓂᕈᐊᖅᑕᐅᓯᒪᔪᓕᒫᓄᑦ ᑕᒪᓐᓇ GLO-ᑖᖅᐸᓪᓕᐊᓂᖅ 

ᖃᓄᐃᑉᐸᓪᓕᐊᒻᒪᖔᑦ.  

 

ᐊᒻᒪ ᑕᐃᓐᓇ ᑐᓴᖅᑎᓐᓂᐊᕆᕙᕋ ᐊᒥᑦᑐᕐᒥ 

ᓂᕈᐊᖅᑕᐅᓯᒪᔪᖅ ᑕᒪᓐᓇ GLO-ᑖᕐᕕᔅᓴᖓ 

ᖃᖓᐅᒐᔭᕐᒪᖔᑦ ᐊᒻᒪᓗ ᒪᒃᐱᖓᓕᕐᒪᖔᑦ ᑕᒪᓐᓇ 

ᐱᔪᒥᓵᕈᑕᐅᔪᖅ ᓇᓗᓇᐃᑦᑎᐊᕐᓗᒍ ᖃᐅᔨᑎᓛᖅᐸᕋ 

ᑕᒪᒃᑯᐊ ᐱᒍᒃᑭᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑐᒡᓕᐊᓂ ᐃᓚᒋᐊᕈᑎ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᐅᔨᒪᑦᑎᐊᕋᓗᐊᖅᑐᖓᐃᓛᒃ ᑖᓐᓇ 

ᐊᒃᓱᕉᑎᖃᓲᖑᒻᒪᑦ ᑕᒪᒃᑯᓂᖓ GLO- 

ᐱᓇᓱᐊᖅᑕᐅᑎᓪᓗᒋᑦ ᓄᓇᓕᓐᓂ ᑕᒪᒃᑯᓂᖓᐃᓛᒃ. 

ᐃᒃᑯᐊ ᒥᑦᑕᑰᓂᕋᖅᐸᑲᒃᑭᑦ ᓲᕐᓗ ᑐᓂᔭᐅᓯᒪᓐᖏᑦᑐᑦ 

ᓄᓇᓕᕋᓛᖑᓂᖅᓴᐃᑦ ᒥᑭᓐᓂᖅᓴᐃᑦ, 

ᐃᖅᑲᓇᐃᔮᔅᓴᓂᓪᓗ ᕿᓃᓐᓇᐸᒻᒪᑕ ᓲᖃᐃᒻᒪᑦ 

ᐊᒥᓱᑦ ᐃᖅᑲᓇᐃᔮᑦᑖᕈᒥᓇᖅᐸᒻᒪᖏᓛᒃ.  

 

ᐅᖃᖅᑎᑦᑎᔩ, ᓯᕗᓕᖅᑎ ᑕᒪᑐᒥᖓ 

ᑐᓴᖅᕕᒋᔪᒪᔭᕋᓗᐊᕋ ᓴᓂᕋᔭᒻᒥᐅᑕᕐᒥᒃ 

ᐃᖅᑲᓇᐃᔭᔅᓴᖅᓲᖅᑐᖃᖅᑐᕕᓂᐅᓐᓂᖅᐸᑦ ᑖᒃᑯᐊ 

ᓄᓇᖃᖅᐸᒌᖅᑐᑦ ᑕᕝᕙᓂ ᓄᓇᓕᓐᓂ 

ᓯᕗᓪᓕᖅᐸᐅᔾᔭᐅᓗᑎᑦ ᐃᓱᒪᒋᔭᐅᓂᐊᕋᓗᐊᖅᐹᑦ 

ᑕᒪᒃᑯᓂᖓ ᐃᓄᔅᓯᕙᓪᓕᐊᓇᓱᓕᖅᐸᑕ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐊᐅᓚᑦᑎᔨᓂᑦ 

ᒐᕙᒪᐅᖃᑎᒌᓕᕆᔨᓂᓪᓗ, ᒥᔅ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ 

ᓯᐊᒻᒪᑦᑎᕐᕕᐅᓯᒪᓐᖏᓂᖅᓴᐃᑦ ᐅᖃᐅᓯᕆᕋᑖᖅᑕᖓ 

ᒥᑭᓐᓂᖅᓴᐅᔪᑦ ᒐᕙᒪᒃᑯᓐᓄᑦ 

ᐊᒡᓚᕝᕕᖃᓐᖏᓂᖅᓴᐅᔪᑦ ᓯᕗᓪᓕᐅᑎᓂᐊᖅᑕᕗᑦ 

ᑕᒪᒃᑯᓄᖓ GLO-ᑖᕐᓂᐊᖅᑐᓄᑦ. ᑕᒪᓐᓇ ᑕᐃᒪᓐᓇ 

ᐋᖅᑭᓯᒪᔭᕗᑦ ᑕᐃᒃᑯᐊ ᓯᐊᒻᒪᖅᑕᕐᕕᐅᓯᒪᓐᖏᑦᑐᑦ 

ᓯᕗᓪᓕᐅᓗᑎᒃ, ᑖᒃᑯᐊᑦᑕᐅᖅ ᓯᐊᒻᒪᖅᑕᖅᕕᐅᓯᒪᔪᑦ 

ᑭᖑᓪᓕᐅᓗᑎᑦ ᐃᓐᓄᐸᓪᓕᐊᓂᐊᕐᒪᑕ ᑕᒪᒃᑯᓂᖓ 

GLO-ᖑᔪᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᑭᐅᔭᐅᔾᔪᑎᒋᔪᒪᒐᓗᐊᖅᖢᒍ ᑕᐃᒃᑯᐊ ᓄᓇᖃᖅᑐᑦ 

ᓲᕐᓗ ᓴᓂᕋᔭᒻᒥᐅᑦ ᐃᖅᑲᓇᐃᔮᔅᓴᒥᒃ ᑖᔅᓱᒥᖓ 

ᓴᖅᑭᑎᕝᕕᐅᓂᖅᐸᑕ ᑕᐃᒃᑯᐊ 

ᐃᓱᒪᒋᔭᐅᖅᑲᐅᓐᖑᐊᑕᐅᒐᓗᐊᖅᐹᑦ,  

ᓯᕗᓪᓕᖅᐸᐅᓗᑎᑦ ᐃᓱᒪᒋᔭᐅᓂᐊᕋᓗᐊᖅᐸᑦ ᓄᓇᖃᖅᑐᑦ 

ᓴᓂᕋᔭᓐᓂ ᐃᖅᑲᓇᐃᔮᔅᓴᓄᑦ ᐆᒃᑐᕋᓱᑦᑐᖃᓕᖅᐸᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᖃᐅᔨᒪᔭᓐᓂᑦ ᐃᓛᒃ ᑕᒡᕙᓂ ᓇᓗᓇᐃᖅᓯᒪᔪᓂᑦ 

ᓴᓂᕋᔭᕐᒥᐅᑕᐃᑦ ᐱᔪᒪᔮᕈᑎᒥᒃ ᓴᖅᑭᒡᕕᐅᓯᒪᓕᕇᕐᒪᑕ 

ᑭᓯᐊᓂ ᐊᐱᖅᓱᖅᓯᒪᓐᖏᑦᑐᑦ ᒫᓐᓇᒧᑦ ᑎᑭᖦᖢᒍ 

ᐃᖅᑲᓇᐃᔭᖅᑐᔅᓴᓂᒃ. ᐃᖅᑲᓇᐃᔮᕐᒧᑦ ᐱᔪᒪᔾᔪᑎᒃᓴᓂᑦ 

ᓴᖅᑭᔮᖅᓯᒪᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᑲᔪᓯᓗᑕ 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᓯᑦᓱᒧᑦ ᒥᔅᑕ 

ᐃᐊᓕᐊᑦ. 

 

ᐊᐱᖅᑯᑦ 121 - 3(3): ᐃᓐᓇᕐᓄᑦ ᐃᓕᓐᓂᐊᕐᓂᐅᑉ 

ᐊᑐᐃᓐᓇᐅᓂᖓ ᓄᓇᓕᓐᓂ ᒥᑭᓂᖅᓴᓂ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᖓ ᒥᓂᔅᑕᒧᑦ ᐱᓕᕆᐊᖃᖅᑐᒥᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃ.  

 

ᑖᒃᑯᐊ ᐊᐱᖅᑯᑎᓄᑦ ᑐᒡᓕᐊᓂ ᐃᓕᓐᓂᐊᓕᖅᑐᑦ 

ᐱᔾᔪᑎᖃᖅᑐᑦ ᑕᒫᓂ ᒥᑭᓂᖅᓴᓂᑦ ᓄᓇᓕᐅᔪᓂᒃ ᑕᐃᒪ 

ᓯᓚᑦᑐᖅᓴᕐᕕᐅᑉ ᑐᕌᒐᖓ ᐃᓚᖓ ᑕᒪᒃᑯᐊ ᐊᖏᓂᖅᓴᓂᑦ 

ᐃᓕᓐᓂᐊᖅᑎᑦᓯᔾᔪᑎᖃᕈᒪᓪᓗᑎᒃ ᓄᓇᓕᓐᓂᑦ 

ᒥᑭᓂᖅᓴᐅᔪᓂᒃ ᑕᒪᒃᑯᐊ ᐊᔪᕐᓇᖃᑦᑕᕐᒪᑕ ᐃᓚᖏᑦ 

ᓄᑦᑎᕈᒪᓐᖏᑦᑐᑦ ᐊᖏᓂᖅᓴᓄᑦ ᓄᓇᓕᓐᓄᑦ  

 



ᐱᖓᑦᓯᖅ, ᔫᓂ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐅᖃᓚᐅᕋᒪ ᑖᓐᓇ ᓯᕗᓪᓕᖅᐹᒥ 

ᓯᕗᒧᐊᑦᓯᐊᓚᐅᕐᓂᖓᓂ ᑖᒃᑯᐊ ᐊᒥᓕᕆᓂᕐᒧᑦ 

ᐃᓕᓐᓂᐊᖅᑐᑦ ᐃᑉᐱᐊᔪᒻᒥᑦ ᒥᑦᓯᒪᑕᓕᒻᒥᒡᓗ 

ᐊᕙᑎᓕᕆᓂᕐᒧᑦ. ᑖᓐᓇ ᒥᓂᔅᑕᐅᑉ ᐅᖃᕈᓐᓇᖅᑳ 

ᓯᓚᑦᑐᖅᓴᕐᕕᒃᑯᑦ ᖃᓄᐃᓘᓕᕐᒪᖔᑕ ᓄᓇᓕᓐᓄᑦ 

ᒥᑭᓂᖅᓴᓄᑦ ᐃᓕᓐᓂᐊᕈᑕᐅᒍᓐᓇᕐᓂᐊᖅᑐᓂᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓯᓚᑦᑐᖅᓴᕐᕕᒻᒧᑦ ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᖁᔭᓐᓇᒦᕈᒪᕙᕋ 

ᑖᓐᓇ ᐅᒡᓗᒥ ᐅᖃᐅᓯᕆᖅᑲᐅᔭᖓᓄᑦ 

ᓇᓗᓇᐃᔩᓪᓗᓂ ᑖᒃᑯᐊ ᐱᒻᒪᕆᐅᓪᓗᓂ ᐃᓐᓇᕐᓄᑦ 

ᐃᓕᓐᓂᐊᕐᓂᖅ ᓄᓇᕗᒻᒥ.  

 

ᑖᒃᑯᐊ ᓂᕈᐊᖅᑕᐅᓯᒪᕕᖏᓐᓂ ᒥᑦᑎᒪᑕᓕᒃ 

ᐊᕙᑎᓕᕆᓂᕐᒧᑦ ᐃᓕᓐᓂᐊᓚᐅᖅᑐᑦ. ᐊᕐᕌᒍᒥ 

ᓯᕗᓪᓕᕐᒥᑦ ᐃᓕᓐᓂᐊᑎᑦᓯᓚᐅᖅᑐᐃᑦ ᐃᑉᐱᐊᕐᔪᒻᒥ 

ᐊᒻᒪᓗ ᒥᑦᑎᒪᑕᓕᒡᒥ ᖃᕋᓴᐅᔭᓕᕆᓂᕐᒥᑦ ᑕᒪᒃᑮ 

ᓯᕗᒧᐊᑦᓯᐊᓚᐅᖅᑑᒃ. ᐊᕐᕌᒍᑦ ᓯᕗᓪᓕᖅ 

ᐱᒋᐊᕈᑎᑐᐃᓐᓇᐅᒻᒪᑦ ᐃᓐᓇᐃᑦ ᐃᓕᓐᓂᐊᖅᑏᑦ 

ᐃᓕᓐᓂᐊᐸᓪᓕᐊᖁᓪᓗᒋᑦ ᑕᐃᒃᑯᐊ 

ᓂᕈᐊᖅᑕᐅᓯᒪᔪᑦ ᐊᕐᕌᒎᑉ ᑐᒡᓕᐊᓂ ᑕᒪᒃᑯᓇᓂ 

ᐊᖏᔫᑎᓂᒃ ᐃᓕᓐᓂᐊᕐᕕᓐᓂᑦ ᐊᑐᖅᑕᐅᖃᑦᑕᖅᑐᑦ 

ᐃᓕᓐᓂᐊᕈᑎᓄᑦ.  

 

ᖃᓄᖅ ᓴᖅᑭᑕᐅᖃᑦᑕᕐᒪᖔᑕ ᓄᓇᓕᓐᓂᑦ 

ᐱᔾᔪᑎᒋᓪᓗᒋᑦ. ᑖᒃᑯᐊ ᓄᓇᓖᑦ 

ᐃᓚᐅᑎᑕᐅᖃᑦᑕᖅᑐᑦ ᖃᓄᐃᑦᑐᓂᒡᓗ 

ᐃᓕᓐᓂᐊᑎᑦᓯᒍᒪᒻᒪᖔᑕ ᓄᓇᓕᓐᓂᑦ ᑕᐃᒪᓐᓇ 

ᓯᕗᓪᓕᐅᑎᒋᐊᓖᒃ ᐋᖅᑭᒃᓱᖅᑕᐅᖃᑦᑕᖅᑐᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ ᓯᐅᑦᓴᒃ. 

ᓯᕗᓪᓕᖅᐹᒥ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᐅᔨᒪᒐᓗᐊᖅᑐᖓ ᐃᓕᓐᓂᐊᑎᑦᓯᓂᖅ ᓄᓇᓖᑦ 

ᑭᓐᖒᒪᒋᔭᖏᑦ ᒪᓕᒡᓗᒋᑦ ᑮᓇᐅᔭᖃᕆᐊᖃᕐᓂᖏᓐᓂᒡᓗ 

ᐃᓕᓴᐃᓯᖃᕆᐊᖃᕐᓂᖏᓐᓂᒡᓗ ᑖᓐᓇ ᓯᓚᒃᑐᖅᓴᕐᕖᒃ 

ᑐᒡᓕᐊᓂ ᓴᖅᑭᑦᓯᒍᓐᓇᕐᓂᐊᖅᐸ 

ᐃᓕᓐᓂᐊᕈᑕᐅᔪᓐᓇᖅᑐᓂᒃ ᐃᑉᐱᐊᕐᔪᒻᒥ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐱᓕᕆᐊᖃᖅᑐᖅ ᓄᓇᕗᒻᒥ ᓯᓚᒃᑐᖅᓴᕐᕕᒻᒥ ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐋᒃᑲ, ᐃᓕᓐᓂᐊᑎᑦᓯᑲᓐᓂᕈᓐᓇᔾᔮᖏᑦᑐᒍᑦ 

ᑐᒡᓕᐊᓂ ᓇᒡᓕᐊᓂᑐᐃᓐᓇᖅ ᓄᓇᓕᓐᓂᑦ ᑭᓯᐊᓂ 

ᐃᖃᓗᓐᓂ ᑖᒃᑯᐊ ᐃᓕᓐᓂᐊᑎᑦᓯᔾᔪᑎᒋᔭᕗᑦ ᑕᒫᓂ 

ᑐᑭᓯᐅᒪᒋᐊᖃᖅᑐᖅ ᑖᓐᓇ ᑮᓇᐅᔭᒡᓗ ᐊᒻᒪᓗ 

ᐃᓕᓴᐃᓯᒃᓴᓪᓗ ᐱᔾᔪᑎᖃᕐᒪᑕ ᑖᒃᑯᐊ 

ᐊᒥᒐᖅᓯᔾᔪᑕᐅᒡᓗᑎᒃ ᐊᒥᒐᕈᑕᐅᒡᓗᑎᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑐᒡᓕᐊᓂ ᐃᓚᒋᐊᕈᑎᒃ ᐊᐱᖅᑯᑎᓄᑦ ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᕐᕕᒋᔪᓐᓇᓚᐅᕋᒃᑭᑦ ᑕᐃᒃᑯᐊ ᐃᓕᓐᓂᐊᖅᑏᑦ ᑖᒃᑯᐊ 

ᐊᕙᑎᕆᓂᕐᒧᑦ ᐃᓕᓐᓂᐊᓚᐅᖅᑐᑦ ᒥᑦᑎᒪᑕᓕᒻᒥ 

ᐃᓕᓐᓂᐊᖅᑏᑦ ᓯᕗᒧᐊᑦᓯᐊᕐᓂᖃᓚᐅᖅᑐᐃᑦ 

ᐃᓕᓐᓂᐊᖅᑕᒥᓂᒃ ᐊᒻᒪᓗ ᖁᕕᐊᒋᓪᓗᒋᑦ ᑖᒃᑯᐊ 

ᐃᓕᓐᓂᐊᖅᑕᒥᓂᑦ.  

 

ᑖᓐᓇ ᒥᓂᔅᑕᒧᑦ ᐊᐱᖅᑯᑎᒐ, ᑐᒡᓕᐊᓂ ᐊᕙᑎᓕᕆᓂᕐᒥᑦ 

ᐃᓕᓐᓂᐊᑎᑦᓯᑲᓐᓂᕈᓐᓇᕐᓂᐊᖅᐸᑦ ᑕᐃᑲᓂ 

ᒥᑦᑎᒪᑕᓕᒻᒥ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓯᓚᑦᑐᖅᓴᕐᕕᒻᒧᑦ ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑖᓐᓇ ᖁᔭᒋᓪᓗᒍ ᐊᐱᕆᔪᖅ 

ᑭᐅᒋᕙᕋ ᐋᒃᑳᖅᓱᒍ ᑖᒃᑯᐊ ᓴᖅᑭᒃᑲᓐᓂᔾᔮᖏᑦᑐᑦ 

ᑮᓇᐅᔭᑭᔅᓴᕐᓂᕐᒧᑦ ᐊᒻᒪᓗ ᐃᖅᑲᓇᐃᔭᑭᒃᓴᕐᓂᕐᒧᑦ. 

ᑭᓯᐊᓂ ᖁᕕᐊᓲᑎᒍᒪᔭᒃᑲ ᑕᐃᒃᑯᐊ 

ᐃᓕᓐᓂᐊᕌᓂᓚᐅᖅᑐᑦ ᓯᕗᓪᓕᖅᐹᒥ 

ᐊᕙᑎᓕᕆᓂᕐᒧᑦ ᑖᒃᑯᐊ 13-ᖑᓪᓗᑎᒃ ᐱᐊᓂᒃᑐᑦ 

ᓯᕗᒧᐊᑦᓯᐊᓚᐅᕆᒡᓗᑎᒡᓗ. ᑎᓕᐅᕆᕙᒃᑲ ᑕᐃᒃᑯᐊ 

ᖁᕝᕙᕆᐊᖁᓪᓗᒋᑦ ᐃᓕᓐᓂᐊᓚᐅᖅᑕᖏᑦ 

ᑮᓇᐅᔭᓂᑦ ᕿᓂᕐᓗᑎᑦ ᑐᒡᓕᐊᓂ ᐃᓕᓐᓂᐊᕈᑎᔅᓴᒥ 

ᐃᓕᓐᓂᐊᕈᓐᓇᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᒥ ᐃᓚᒋᐊᕈᑏᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐱᑕᖃᖅᐹ ᓄᓇᓖᓪᓘᓐᓂᑦ ᐊᑐᓃᑦᑐᓪᓘᓐᓃᑦ 

ᖃᓄᐃᓕᐅᕈᓐᓇᕐᓂᖏᑦ ᓲᕐᓗ ᐃᓕᓴᐃᔾᔪᑎᔅᓴᓂᑦ 

ᑕᒪᐃᑦᑐᓂᑦ ᓴᖅᑭᑦᑎᔪᓐᓇᖁᓪᓗᒋᑦ ᓲᕐᓗ 

ᐃᒃᐱᐊᕐᔪᒻᒥ ᒥᑦᑎᒪᑕᓕᒻᒥᓗ 

ᐃᓕᓐᓂᐊᕈᑕᐅᓚᐅᖅᑐᓄᑦ? 

ᖃᓄᐃᓕᐅᕆᐊᕈᓐᓇᖅᑲᑦ ᓄᓇᓕᓐᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑎᓕᐅᖅᐸᒃᑲ 

ᑐᒃᓯᕋᖁᓪᓗᒋᑦ ᑕᐃᑯᓄᖓ ᓯᓚᑦᑐᖅᓴᕐᕕᓐᓄᑦ 

ᐃᓕᓐᓂᐊᕈᒪᒍᑎᑦ ᐊᒻᒪᑦᑕᐅᖅ ᐊᕐᕌᒍᑕᒫᑦ 

ᐊᑐᖃᑦᑕᕐᒪᑦ ᐃᓕᓐᓂᐊᕈᑎᔅᓴᐃᑦ 

ᐋᖅᑭᓲᑕᐅᕙᓪᓕᐊᓕᖅᑎᓪᓗᒋᑦ ᓄᓇᓕᓐᓂ. ᑕᐃᒪ 

ᓯᕗᓪᓕᐅᔾᔭᐅᒋᐊᓖᑦ ᑕᐃᑲᓂ ᐋᖅᑭᓱᖅᑕᐅᖃᑦᑕᕐᒪᑕ 

ᑕᐃᑰᓇ ᐃᓚᐅᒐᓱᐊᕈᓐᓇᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, 

ᒥᔅᑕ ᕋᒻᐴᑦ.  

ᐊᑭᓕᖃᑦᑕᕆᐊᓖᑦ ᕿᒥᕐᕈᔭᐅᓂᖏᑕ 

ᖃᓄᐃᓕᖓᓂᖓ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᒧᑦ ᐱᓕᕆᐊᖃᖅᑐᒧᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ.  

 

ᐅᖃᖅᑎᑦᑎᔩ, ᐊᒃᑐᕝᕙ 2009-ᒥ, ᒪᓕᒐᓕᐅᖅᑎᓕᒫᑦ 

ᑐᓴᖅᑎᑦᑎᓚᐅᕐᒪᑕ ᐱᖃᑎᒌᔅᓱᑎᑦ ᓯᕗᓪᓕᐅᑎᓯᒪᔭᖓ 

ᒪᓕᒐᓕᐅᕐᕕᐅᑉ ᑖᒃᑯᐊ ᕿᒥᕐᕈᒍᒪᓪᓗᑎᑦ ᓄᓇᓖᑦ 

ᐃᓪᓗᓕᕆᔨᖏᑦᑕ ᐊᑐᖅᑐᐊᕈᑎᒋᕙᑦᑕᖏᓐᓂ 

ᐃᑲᔫᓯᐊᕐᓂᒥᓪᓗ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒫᓐᓇ ᐱᐊᓂᔅᓯᒪᓕᕐᒪᑕ 

ᐱᓕᕆᔅᓴᒥᓂᒃ ᐅᖃᖅᓯᒪᓪᓗᑎᑦ ᑕᒪᓐᓇ ᐃᓪᓗᓄᑦ 

ᐊᑐᖅᑐᐊᕐᓂᖅ ᐃᓚᒋᓂᐊᕐᒪᒍ ᑕᒪᑉᑕ ᐸᕐᓇᐅᑎᖏᓐᓂ. 

ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐱᐊᓂᓐᓂᐊᕐᓂᕋᓚᐅᕐᒪᑕ 

ᐅᐱᕐᖔᖓᓂ 2011.  

 

ᐅᖃᖅᑏ, ᐊᐅᔭᐅᓂᐊᓕᕐᖓᑦ ᐱᓇᓱᐊᕈᓰᒃ 

ᒪᕐᕈᐃᓐᓇᐅᓕᖅᑑᒃ. ᑖᓐᓇ ᒥᓂᔅᑕ ᐅᖃᕈᓐᓇᖅᑲ ᑕᒪᓐᓇ 

ᕿᒥᕐᕈᓂᐅᓚᐅᖅᑐᖅ ᖃᖓ ᐱᐊᓂᑦᑕᐅᖅᓂᐊᕐᒪᖔᑦ 

ᐊᒻᒪᓗ ᓴᖅᑭᑕᐅᓗᓂ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐱᓕᕆᐊᖃᖅᑐᖅ ᐃᓪᓗᓕᕆᔨᕐᔪᐊᒃᑯᓐᓄᑦ. ᒥᓂᔅᑕ ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒪᓕᒐᓕᐅᖅᑏᑦ ᐅᖃᐅᓯᖏᓐᓂᑦ 

ᐊᑐᖅᑐᐊᕈᑎᓄᑦ ᐱᕙᓪᓕᐊᓂᖓ ᓱᓕᔪᖅ. 

ᑐᕌᖅᑕᖓ ᑖᓐᓇᓴᐃᓐᓇᖅ ᐱᐊᓂᑉᐸᓕᐊᓕᖅᑐᑦ 

ᓯᑎᕝᕙ 2011 ᐱᔭᕇᖅᑕᐅᓂᐊᖅᑐᖅ. 

ᓇᓗᓇᐃᖅᓯᑐᐃᓐᓇᕈᓐᓇᖅᑐᖓ ᓴᖅᑭᑕᐅᔾᔮᖏᑦᑐᑦ 

ᓴᖅᑭᕕᔅᓴᖓᓂ ᑎᑭᓚᐅᓐᖏᓐᓂᖓᓂ ᐅᑭᐊᔅᓵᖅ 

ᑕᑯᔭᐅᒍᓐᓇᖅᓯᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥ ᐃᓚᒋᐊᕈᑎ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᑯᐊ 

ᐅᓪᓗᖏᑦ ᑕᒻᒪᕈᒃᑭᑦ ᒪᒥᐊᑉᐳᖓ.  

 

ᐅᖃᖅᑎᑦᑎᔩ, ᐅᔾᔨᕈᓱᓚᐅᕐᒥᒐᒪ 

ᐃᓪᓗᓕᕆᔨᕐᔪᐊᒃᑯᑦ ᐸᕐᓇᐅᑎᖏᓐᓂ ᐃᓚᖓᑦ 

2011-12 ᓯᕗᓪᓕᐅᔾᔨᓯᒪᔪᑦ ᐊᖏᕈᑎᖃᕐᓗᑎᑦ 

ᐊᑐᓕᖅᑎᑦᑎᓚᖓᒻᒪᑕ ᑐᑭᒧᐊᒍᑎᔅᓴᓂᑦ. ᒥᓂᔅᑕ 

ᐅᖃᕈᓐᓇᖅᐸ ᑖᒃᑯᐊ ᖃᖓ 

ᐊᑐᓕᖅᑎᑕᐅᓂᐊᕐᒪᖔᑕ ᐊᑐᖅᑐᐊᕈᑏᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 

ᑐᑭᓯᓂᕐᓗᖅᑰᖅᑲᐅᒐᒪ ᑖᓐᓇ ᑐᒡᓕᐊᓂ 

ᐊᐱᕆᕋᑖᖅᑕᐃᑦ. ᑕᒪᓐᓇ ᐱᓕᕆᐊᖑᔪᖅ ᑲᔪᓯᔪᖅ 

ᐱᔭᕆᐊᑐᔪᕈᓘᒻᒪᑦ. ᑖᒃᑯᐊ ᑲᒪᒋᔭᐅᖅᑳᓚᐅᖅᑐᑦ 

ᐱᓯᒪᔭᑐᐊᕆᒐᒃᑭᑦ ᐊᒻᒪᓗ 

ᐅᖃᓕᒪᐅᑕᐅᒻᒪᕆᓚᐅᖅᓱᑎᑦ ᑖᒃᑯᐊ 

ᐊᖓᔪᖅᑲᐅᑎᓄᑦ.  

 

ᐱᕕᔅᓴᖃᕈᒪᒻᒥᒐᒪ ᑖᒃᑯᐊ ᕿᒥᕐᕈᒍᓐᓇᕈᒪᓪᓗᒋᑦ 

ᑕᐃᒃᑯᐊ ᐱᔭᕆᐊᑐᖅᑎᑕᐅᖃᑦᑕᖅᑐᑦ ᑖᒃᑯᐊ 

ᐃᓚᖏᑦ ᐃᑲᔪᕈᒪᑦᓯᐊᓂᖅᓴᐅᖃᑦᑕᕐᒪᑕ  

ᐃᓚᖏᑕ ᐊᓯᖏᓐᓂ. ᑖᒃᑯᐊ ᐊᔾᔨᒌᓐᖏᓐᓂᖏᓂᓪᓘᓐᓃᑦ 

ᐅᖃᐅᓯᕆᔭᔅᓴᐅᖏᒻᒪᑕ. ᑖᒃᑯᐊ ᖃᐅᔨᓴᕈᑕᐅᖃᑦᑕᖅᑐᑦ 

ᐊᑭᓖᔾᔪᑎᒋᓂᐊᖅᑕᖏᓐᓄᑦ ᑖᒃᑯᐊᓗ ᐃᓚᓕᐅᔾᔭᐅᓪᓗᑎᑦ 

ᖃᑕᓐᖑᑎᒌᑦ ᐃᓪᓘᑉ ᐃᓗᐊᓂ.  

 

ᑕᒪᓐᓇ ᐊᑲᐅᓐᖏᓕᐅᕈᑕᐅᒻᒪᑦ ᑖᒃᑯᐊ ᐊᖓᔪᖅᑲᐅᑎᒪ 

ᐱᓕᕆᐊᕇᓐᓇᖅᑕᖏᑦ. ᑖᒃᑯᐊ ᑕᖅᑭᐅᓂᐊᖅᑑᓐᓂᒃ 

ᒪᕐᕉᓐᓂᒃ ᒪᕐᕉᓂᐊᖅᑐᒥ. ᑕᒪᒃᑯᐊ ᓴᖅᑭᕋᑖᖅᑕᖏᑦ 

ᒪᓕᒐᓕᐅᖅᑏᑦ ᓴᖅᑭᑎᒍᒪᓂᐊᖅᑲᕋ ᑖᒃᑯᐊ ᑎᑎᕋᖅᓯᒪᔪᑦ 

ᐅᑭᐊᔅᓵᖑᓕᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ ᒪᓕᒐᓕᐅᖅᑎ ᒥᔅ ᐅᒡᔪᖅ. 

 

ᐊᐱᖅᑯᑦ 123 - 3(3): ᐄᔭᒐᖅᑖᕐᕕᓕᕆᔾᔪᑏᑦ 

ᓄᓇᕘᒥ (ᐅᒡᔪᒃ) 

 

ᐅᒡᔪᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ ᐊᐱᖅᑯᑎᒐ 

ᒥᓂᔅᑕᖓᓄ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ.  

 

ᑲᑎᒪᑐᐃᓐᓇᖅᑎᓪᓗᑕ ᐅᖃᐅᓯᖃᓚᐅᕋᑦᑕ 2011-2012 

ᑮᓇᐅᔭᖅᑑᑎᒃᓴᓂᑦ ᒫᔾᔨᐅᑎᒡᓗᒍ ᒪᓕᒐᓕᐅᖅᑎᐅᖃᑎᒐ 

ᖁᑦᓯᑦᑐᒥ ᐊᐱᕆᓚᐅᕐᖓᑦ ᐱᔾᔪᑎᒋᓪᓗᒍ ᓄᑖᕐᒥᑦ 

ᑕᐃᒃᑯᐊ ᐃᖢᐊᖅᓴᐅᑎᓕᕆᔾᔪᑕᐅᓂᐊᖅᑐᑦ 

ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᒡᓗ.  

 

ᒥᓂᔅᑕ ᓇᓗᓇᐃᑦᓯᐊᕈᓐᓇᖅᑲ ᓱᓇᒥᑦ ᐱᔾᔪᑎᖃᕐᒪᖔᑕ 

ᑖᒃᑯᐊ ᐋᖅᑭᒃᓱᖅᑕᐅᒃᑲᓐᓂᕆᐊᖃᕐᓂᖏᑦ 

ᐃᖢᐊᖅᓴᐅᑎᓕᕆᔾᔪᑏᑦ. ᑕᒫᓂ 

ᐃᖢᐊᖅᓴᐃᔾᔪᑎᓕᕆᓂᖅᑕᖄᓂᑦᑎᒡᓗᒍ ᐊᒻᒪᓗ 

ᐱᑦᓯᐊᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᖁᔭᒋᕙᕋ ᐊᐱᖅᑯᑕᐅᔪᖅ 

ᖃᐅᔨᒪᓐᖏᒃᑲᓗᐊᖅᑐᖓ ᓄᑖᒥᑦ 

ᐃᖢᐊᖅᓴᐃᓕᓕᕆᓂᕐᒧᑦ ᐃᑲᔫᑎᑕᖃᕐᓂᐊᕐᒪᖔᖅ 

ᐱᓕᕆᕕᑦᑎᓐᓂ. ᑕᒪᓐᓇ ᐱᕙᓪᓕᐊᑎᑕᐅᖏᓐᓇᕐᒪᑦ 

ᖁᕝᕙᕆᐊᒃᓱᒋᑦ ᐋᖅᑭᒃᓱᑐᐃᕙᓪᓕᐊᒡᓗᑕ 

ᓄᑖᖑᓐᖏᒻᒪᑦ.  

 

ᑕᐃᒫᒃ ᑕᒫᓂ ᑳᓐᑐᓛᖃᐅᕐᒪᑕ ᒪᓕᒐᒃᓴᖃᖅᓱᑎᒡᓗ 

ᐊᑦᑕᓇᖅᑕᐃᓕᒪᔾᔪᑎᖃᖅᓱᑎᒡᓗ ᑖᒃᑯᐊ 

ᐃᓚᓕᐅᑎᔭᐅᒋᐊᓖᓐᓇᐃᑦ. ᑕᒪᓐᓇ 

ᖁᕝᕙᕆᐊᕈᑕᐅᒐᓱᐊᑐᐃᓐᓇᖅᑐᖅ ᒫᓐᓇ 

ᓴᖅᑭᓯᒪᒌᖅᑐᓄᑦ ᐊᒻᒪᓗ ᓄᑖᑦ ᑕᐃᓐᓇ 

ᑐᑭᒧᐊᑦᑎᑦᓯᕗᑦ ᖃᐅᔨᒪᑦᓯᐊᖅᑐᓂ 

ᐋᖅᑭᒃᓱᐃᖃᑎᖃᖅᓯᒪᒡᓗᓂᓗ ᒫᓐᓇ 

ᐃᓗᐊᖅᓴᐃᑎᓂᒃ ᓴᖅᑭᐅᒪᑎᑦᓯᖃᑦᑕᖅᑐᓂᒃ.  

 

ᑕᒪᓐᓇ ᓄᑖᖑᓐᖏᑦᑐᖅ ᑲᔪᓯᓯᒪᐃᓐᓇᖅᑐᖅ 

ᐱᓕᕆᐊᖑᐃᓐᓇᕐᓂᖓ ᐱᐅᓯᕚᓪᓕᕋᓱᐊᖅᓱᒍ 

ᓄᑖᕐᓂᒡᓗ ᑮᓇᐅᔭᓂ ᑐᒃᓯᕋᖅᓯᒪᔪᖃᕋᓂ ᑕᒪᓐᓇ 

ᑲᔪᓯᕙᓪᓕᐊᖏᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᖅ ᐊᐱᖅᑯᑎᒋᔭᐃᑦ ᒥᔅ ᐅᒡᔪᖅ. 

ᐃᓚᒋᐊᕈᑦ. 

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᐃᒪᔮᕐᓇᓕᕐᒪᑦ ᑕᒪᓐᓇ ᐊᐱᖅᓱᐃᓐᓇᕐᓂᐊᖅᐳᖓ.  

 

ᒫᔾᔨᐅᑎᒡᓗᒍ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 

ᐅᖃᓚᐅᕐᒪᑕ ᐋᖅᑭᒃᓱᐃᓂᐊᕐᓂᕋᖅᖢᑎᒃ ᑕᒪᒃᑯᓂᖓ 

ᓇᒻᒥᓂᖅ ᐱᓕᕆᒡᕕᖃᖅᑐᓂᑦ ᓄᑖᕐᒥᑦ 

ᐃᖢᐊᖅᓴᐅᑎᑖᕐᕕᒃᓴᒥᑦ ᒥᓂᔅᑕ ᐅᖃᕈᓐᓇᖅᐹ 

ᓇᒻᒥᓂᖅ ᐱᓕᕆᒡᕕᖃᕐᓂᕐᒧᑦ ᑕᒪᒃᑯᐊ 

ᖃᐅᔨᓴᖅᑕᐅᓂᐊᕐᒪᖔᑕ  

ᑕᒪᒃᑯᓂᖓ ᐃᖢᐊᖅᓴᐅᑎᑖᕐᕕᓐᓂᒃ ᓄᓇᕗᒻᒥ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᑎᔨᒍᑦ): ᖁᔭᓐᓇᒦᒃ ᒥᔅ ᐅᒡᔪᖅ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑖᓐᓇ ᐸᕐᓇᒃᓯᒪᒍᑎᒋᔭᐅᔪᖅ ᑕᒪᓐᓇ ᓇᒻᒥᓂᖅ 

ᐱᓕᕆᒡᕕᖃᖅᑐᓂᒃ ᑕᐃᒪᐃᓐᓇᐃᑦᑑᓂᐊᖅᐳᖅ. 

ᓄᑖᖑᓂᐊᖅᐸᑦ ᑕᒪᓐᓇ  ᑕᒪᒃᑯᓇᓂ 

ᐃᖢᐊᖅᓴᐅᑎᑖᕐᕕᒻᒥ ᑕᐃᒪᓐᓇᐃᓕᐅᕐᓂᐊᖅᑐᑦ ᑕᐃᒪᓐᓇ 

ᓲᕐᓗ ᐱᓕᕆᓂᐊᕐᓂᕐᒧᑦ ᖃᓄᖅ ᑕᐃᒪᓐᓇ 

ᑎᑎᕋᖅᓯᒪᔪᖅᑕᖃᕆᐊᖃᕐᒪᑦ ᑕᐃᒪᓐᓇ 

ᖃᐅᔨᒪᑎᑕᐅᒋᐊᖃᕐᓂᐊᕋᑦᑕ ᑕᐃᒪᓐᓇ ᑕᒡᕙ 

ᐸᕐᓇᐅᑎᖃᖃᑦᑕᖅᐳᒍᑦ ᐱᓕᕆᐊᕆᔭᐅᓂᐊᖅᑐᓂᒃ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᑐᖏᓕᖓᓂ 

ᐃᓚᒋᐊᕈᑦ ᒥᔅ ᐅᒡᔪᖅ. 

 

ᐅᒡᔪᖅ (ᑐᓵᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ 

ᐅᖃᕈᓐᓇᖅᐹ ᐃᖅᑲᓇᐃᔭᖅᑎᖏᒡᓗ ᒐᕙᒪᒃᑯᓐᓂ 

ᑮᓇᐅᔭᐃᕈᑎᒋᔭᐅᔪᓂᒃ ᐊᑭᑭᓐᓂᖅᓴᐅᖏᓐᓇᕐᓂᐊᖅᐸᑦ 

ᒐᕙᒪᒃᑯᓐᓄᑦ? ᐄᓘᕝᕙ ᐋᒃᑲᓘᕝᕙ?ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᐋᕐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐄᒻᒪᕆᒃ ᑕᐃᒪᓐᓇ ᐱᔾᔪᑎᖃᖅᐳᒍᑦ ᑕᒡᕙ 

ᐸᕐᓇᐅᑎᖃᑦᓯᐊᕈᒪᕗᒍᑦ ᑕᐃᒪᓐᓇ ᐋᖅᑭᒃᓱᐃᓗᑎᒃ 

ᓇᒻᒥᓂᖅ ᐃᓛᒃ ᐱᓕᕆᐊᕆᔭᐅᓂᐊᖅᑐᓂᒃ 

ᐲᑦᓯᕋᖅᑕᐅᑦᓯᐊᖁᓪᓗᒋᓪᓗ ᓄᓇᕗᒥᐅᑦ.  

 

ᐊᒻᒪᓗᑦᑕᐅᖅ ᑕᒪᒃᑯᐊ ᐃᖢᐊᖅᓴᐅᑎᓕᕆᓂᖅ ᑕᒪᓐᓇ 

ᑲᒪᒋᔭᐅᒻᒪᑦ ᐋᑐᕚᒥ ᑲᓇᑕᐅᑉ ᒐᕙᒪᒃᑯᖏᑦᑎᒍᑦ  

ᓇᓪᓕᐅᒃᑯᒫᖃᐅᑎᖃᓐᖏᑦᑐᒃᑯᑦ ᑕᐃᒪᓐᓇ 

ᑮᓇᐅᔭᓂᑦ 

ᐊᑐᓗᐊᕐᓂᖅᓴᐅᓐᖏᓐᓂᖅᓴᐅᒐᓱᐊᖅᑐᒍᑦ 

ᐊᐅᓪᓛᑦᓯᐊᖁᔨᓪᓗᑕᓗ ᑕᒪᑐᒥᖓ 

ᐃᖢᐊᖅᓴᐅᑎᑖᖃᑦᑕᖅᑐᓂᑦ ᐱᔨᑦᑎᕋᖅᑕᐅᓂᖏᑦ 

ᓄᓇᕗᒻᒥᐅᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᖏᖅᑰᕐᒪᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒥᓂᔅᑕ ᐱᓕᕆᔨᖏᓪᓗ 

ᓂᕆᐅᓐᓂᖃᒻᒪᖔᑕ ᐱᔨᑦᑎᕋᐅᑏᑦ 

ᐱᐅᓯᕙᓪᓕᐊᓂᐊᕐᓂᖏᓐᓂᑦ 

ᑭᖑᕙᖃᑦᑕᖏᓐᓂᖏᑎᒍᑦ ᐄᔭᒐᖅᑖᕈᑎᒥ ᓄᑖᒥ? 

ᐄ ᐅᕝᕙᓘᓐᓃᑦ ᐋᒡᒐ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄᓪᓚᕆᒃ, ᐊᒻᒪᓗ ᐱᓕᕆᔨᖁᑎᕗᑦ 

ᑕᐃᒪᐃᓕᐅᖏᓐᓇᖅᑐᑦ. ᐃᓚᖓᑦ 

ᐅᖃᐅᓯᐅᖅᑰᓚᐅᖅᑐᖅ ᒥᓂᔅᑕᐃᑦ ᑐᖏᓕᖏᑦ 

ᐅᓂᒃᑳᖅᑎᓪᓗᒋᑦ ᐱᐅᓯᕚᓪᓕᕐᓂᖃᕋᔭᕐᒪᑦ ᓯᕗᓪᓕᖅ 

ᖃᕆᓴᐅᔭᒃᑯᑦ ᐄᔭᒐᖅᑖᕈᑎᐅᒐᔭᖅᑐᖅ. ᑕᒪᓐᓇ 

ᐊᐱᖅᑯᑕᐅᕈᓘᔭᓕᓚᐅᖅᑑᒐᓗᐊᖅ ᒪᓕᒐᓕᐅᖅᑏᑦ 

ᐃᓚᖏᓐᓄᑦ.  

 

ᐃᒫᒃ ᒫᓐᓇ ᐃᖏᕐᕋᓂᖃᕐᒪᑦ ᐄᔭᒐᖅᑖᕈᓐᓇᕋᕕᑦ 

ᑭᓯᐊᓂ ᐊᑕᐅᓯᕐᒦᑦᑐᒥ ᐊᕕᑦᑐᖅᓯᒪᔪᓃᑦᑐᓂ. 

ᑭᓯᐊᓂᓕ ᐅᖃᖃᑎᒋᓪᓗᒋᑦ ᐊᕕᑦᑐᖅᓯᒪᔪᓂ 

ᐄᔭᒐᖅᑖᖅᑎᑦᑎᔨᒋᕙᑦᑕᑎᓐᓂᑦ ᑕᒪᑐᒥᓐᖓ 

ᐊᖏᓪᓕᒋᐊᕆᒋᐊᖃᒻᒪᑕ ᓲᕐᓗ ᖁᑦᑎᑦᑐᒧᑦ ᐊᒻᒪᓗ 

ᖃᕆᓴᐅᔭᒃᑯᑦ ᓇᒃᓯᐅᔾᔨᔪᓐᓇᕐᓗᑎᑦ ᐄᔭᒐᕐᓂᑦ 

ᐃᓅᓕᓴᐅᑎᓂᓪᓗ ᓄᓇᓕᓐᓂ ᐋᓐᓂᐊᓯᐅᕐᕕᖓᓐᓂᒃ 

ᐅᑕᖅᑭᔭᕆᐊᖃᖃᑦᑕᕐᓂᐊᖏᒻᒪᑕ ᐱᓇᓱᐊᕈᓰᓐᓂᒃ 

ᒪᕐᕉᓐᓂᒃ. ᑖᓐᓇ ᑕᕝᕙ ᐱᔾᔪᑎᒋᔭᖓ ᖃᕆᓴᐅᔭᒃᑯᑦ 

ᐄᔭᒐᖅᑖᖅᑎᑦᑎᓂᐅᓂᐊᖅᑑᑉ ᐊᒻᒪ  

ᐃᓱᒪᒋᔭᕋᓕ ᐱᐅᓯᕚᓪᓕᖅᑎᑦᑎᓂᐊᖅᑐᖅ ᐊᒻᒪ 

ᑮᓇᐅᔭᖅᑐᓐᖏᓂᖅᓴᐅᓗᓂᓗ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ. ᑭᒡᒐᑐᖅᑐᖅ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᓯᐊᓪ. 

ᓄᓇᓯᐅᑎᖓ ᐊᑐᖅᑕᐅᓂᖓᓂ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒐ 

ᒥᓂᔅᑕᕆᔭᒧᑦ ᒐᕙᒪᓕᕆᔨᒃᑯᓐᓄᑦ ᐊᐱᖅᑯᑎᒋᒃᑲᓐᓂᕐᓗᒍ 

ᑭᖑᓪᓕᕐᒥ ᑲᑎᒪᑎᓪᓗᑕ ᐊᐱᖅᑯᑎᒋᓚᐅᖅᓯᒪᔭᕐᓂᒃ 

ᕕᕝᕗᐊᕆᒥ. ᒥᓂᔅᑕ ᑐᓴᖅᑎᑕᐅᓚᐅᖅᓯᒪᕚ ᒐᕙᒪᒃᑯᑦ 

ᓄᓇᓯᐅᑎᖓᓂᒃ ᐃᖅᑲᓇᐃᔮᒍᓐᖏᑦᑐᒧᑦ ᐊᑐᖅᑕᐅᑎᓪᓗᒍ 

ᐃᓅᒍᓐᓃᖅᑐᖃᖅᑐᓂᓗ ᓄᓇᓖᑦ ᐃᓚᖓᓐᓂ 

ᑎᓯᐱᕆᐅᓚᐅᖅᑐᒥ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 

ᒐᕙᒪᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᓗ ᐊᐱᖅᑯᑎᒋᔭᖓᓄᑦ. ᐄ, 

ᖃᐅᔨᑎᑕᐅᓚᐅᖅᑐᖓ ᑕᐃᒪᐃᑦᑐᖃᖅᑐᒥᓂᐅᑎᓪᓗᒍ, 

ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᐅᓂᒃᑳᕈᓐᓇᖅᐹ ᐱᓕᕆᕕᖓᑦ ᖃᓄᐃᓘᓚᐅᕐᒪᖔᑕ 

ᑕᐃᒪᓐᓇᑎᑐᑦ ᐊᑐᕐᓂᓗᖅᑕᐅᔪᖃᖃᑦᑕᖁᓇᒍ ᒐᕙᒪᒃᑯᑦ 

ᓄᓇᓯᐅᑎᖏᓐᓂᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 

ᒐᕙᒪᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᒃᑲᓐᓂᕐᓗᖓ ᐊᒻᒪ ᑕᐃᒫᖑᖅᑰᖅᑐᖅ 

ᐅᖃᖃᑦᑕᐃᓐᓇᖅᓯᒪᓪᓗᒍ ᐅᑭᐅᒃ ᒪᕐᕉᓕᖅᑑᓐᓂ,  

ᐱᓕᕆᕕᕗᑦ ᖃᓄᓕᒫᖃᑦᑕᕐᓂᐊᕐᒪᑕ ᑕᒪᒃᑯᐊ 

ᒐᕙᒪᒃᑯᑦ ᓄᓇᓯᐅᑎᖁᑎᖏᑦ ᑐᕌᖓᓂᖏᓐᓄᑦ 

ᐊᑐᖅᑕᐅᖃᑦᑕᕋᓗᐊᕐᒪᖔᑕ 

ᐊᑐᕐᓂᓗᖅᑕᐅᖏᓪᓗᑎᑦ, ᐅᖃᖅᑏ, ᐊᒻᒪ ᐅᓪᓗᒥᒧᑦ 

ᑕᐃᒪᐃᓕᖓᔪᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑐᑭᓯᐊᔭᒃᑯᑦ ᑕᐃᓐᓇᓴᐃᓐᓇᖅ ᓄᓇᓯᐅᑦ 

ᑐᖁᔪᖃᖅᑎᓪᓗᒍ ᐊᑐᖅᑕᐅᓚᐅᖅᑐᒥᓂᖅ ᓱᓕ 

ᐃᖅᑲᓇᐃᔮᒍᓐᖏᑦᑐᒧᑦ ᐊᑐᖅᑕᐅᖃᑦᑕᕐᒪᑦ, ᓱᕈᓰᑦ 

ᐃᑭᒪᕙᒃᑐᑎᑦ ᑐᓄᐊᓂ. ᒥᓂᔅᑕ ᐅᓂᒃᑳᕈᓐᓇᖅᐹ 

ᑕᒪᑐᒥᓐᖓ ᕿᒥᕐᕈᒃᑲᓐᓂᕈᓐᓇᕐᒪᖔᖅ 

ᐱᓕᕆᐊᖑᓗᓂᓗ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᒐᕙᒪᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 

ᐅᖃᒃᑲᓐᓂᕐᓚᖓ ᓈᒻᒪᒃᓴᓚᐅᖅᓯᒪᔾᔮᓐᖏᓇᑦᑕ 

ᓄᓇᓯᐅᑏᑦ ᐊᑐᕐᓂᓗᖅᑕᐅᓂᖏᓐᓂᑦ 

ᑕᐃᒪᓐᓇᑎᑐᑦ. ᑕᐃᒪᐃᑦᑐᒥᓂᐅᓐᓂᕈᓂ 

ᕿᒥᕐᕈᒐᔭᖅᑕᕗᑦ ᐊᒻᒪ 

ᑕᐃᒪᐃᑦᑕᕆᐊᖃᓐᖏᒃᑲᓗᐊᕐᒪᑦ. 

ᖃᐅᔨᒋᐊᕐᓂᐊᖅᐳᖓ ᑲᒪᔨᓂᑦ ᑲᒪᑎᑕᐅᔪᓂᑦ 

ᑕᐃᒪᓐᓇᒃ ᐊᑐᕐᓂᓗᖅᑕᐅᔪᖃᖁᓇᒍ. 

ᖃᐅᒪᑎᓐᓂᐊᖅᐸᕋ 

ᑕᐃᒪᓐᓇᐃᑦᑐᖃᓐᖏᒃᑲᓗᐊᕐᒪᖔᖅ. 

ᓄᖅᑲᖅᑎᓂᐊᖅᐸᕗᑦ ᓱᓕ 

ᑕᐃᒪᐃᓕᖓᔪᒥᓂᐅᓐᓂᖅᐸᑦ ᐅᓪᓗᒥ, ᐅᖃᖅᑏ. 

ᖁᔭᓐᓇᒦᒃ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ. ᑭᒡᒐᖅᑐᐃᔪᖅ 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

ᑰᒐᕐᕈᒻᒥᓗ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᓐᓄᒃᓴᒃᑯᓪᓗ ᐅᖃᖅᑎᑦᑎᔩ.  

ᐅᓇᖃᐃ ᐊᐱᖅᑯᑎᒋᒍᒃᑯ, ᐃᒡᓗᓕᕆᔨᒃᑯᑦ, ᒥᓂᔅᑕᖓᓄᑦ, 

ᐊᖏᔪᖅᑳᖅ ᑰᓕᒧᑦ,  

 

ᐃᑲᔪᖅᑎᒌᒋᐊᖃᕋᑦᑕ ᑕᒪᓐᓇ ᖃᐅᔨᒪᒐᑦᑎᒍᑦ, 

ᒪᓕᒐᓕᐅᖅᑎᑎᒍᑦ, ᓂᕈᐊᖅᑕᐅᓯᒪᔪᑎᒍᑦ ᐊᒻᒪᓗ 

ᒐᕙᒪᒃᑯᑦ ᐊᒻᒪᓗ ᓄᓇᓖᑦ. 

 

ᑕᐃᒪ ᓇᐅᔮᓂᓗ ᑰᒑᕐᕈᒻᒥᓗ ᐅᖃᐅᑎᔭᐅᓯᒪᒐᒪ 

ᓱᒃᑲᐃᓗᐊᖅᑐᑦ ᐅᕝᕙᓗᑭᐊ ᓄᖅᑲᖓᔪᓂᒃᑯᐊ ᐃᓪᓗᕐᔪᐊᑦ, 

ᖃᓄᒻᒪᕆᒃ ᐱᔾᔪᑎᖃᕐᒪᖔᑕ ᐊᒥᓱᓂᒃ ᐱᔾᔪᑎᖃᓲᖑᒻᒪᑕ, 

ᐅᖃᖅᑎᑦᑎᔩ, ᓯᓚᒥᒡᓗ ᐃᓛᓐᓂᒡᓗᖃᐃ ᐅᒥᐊᕐᔪᐊᑦ 

ᑭᖑᕙᓗᐊᖅᐸᑦ ᐅᕝᕙᓗᖃᐃ ᑮᓇᐅᔭᖅ ᐊᒥᒐᓗᐊᓕᕐᒪᑦ 

ᑕᒪᒃᑯᓄᖓ ᐊᔾᔨᒌᓐᖏᑦᑐᓄᑦ, ᑕᐃᒪ ᖃᐅᔨᔪᒪᒍᑦᑕ, ᓱᓇ 

ᐱᔾᔪᑕᐅᒻᒪᑦ, ᖃᐅᔨᐅᒪᑦᑎᐊᖅᑎᑕᐅᒍᑉᑕ ᑐᑭᓯᑎᑕᐅᒍᑉᑕ 

ᐃᒻᒪᖄ ᐃᑲᔪᕈᑎᒃᓴᒥᒃ ᓴᖅᑭᑦᑎᔪᓐᓇᕋᑦᑕ. 

 

ᐅᓇᖃᐃ ᑎᑎᕋᖅᓯᒪᓗᒍ ᐊᐱᖅᑯᑎᒋᒍᒃᑯ 

ᐃᖢᐊᕐᓂᖅᓴᐅᓇᔭᖅᑲᐅᔫᒐᓗᐊᖑᔪᒃᓴᐅᔪᖅ, 

ᐊᐱᕆᔪᒪᔭᕋᓕ ᐃᕝᕕᑦ ᐊᑐᕐᓗᑎᑦ ᐅᖃᖅᑎᑦᑎᔩ, 

ᐅᑭᐊᒃᓵᖃᐃ ᑕᖅᑮᑦ ᐱᖓᓱᑲᓴᐃᑦ ᐱᐊᓂᑉᐸᑕ 

ᑲᑎᒪᓕᕐᒥᒍᑦᑕ ᐅᓂᒃᑲᐅᑎᔪᓐᓇᓂᐊᖅᑖᖓ ᐅᓇᓘᓐᓃᑦ 

ᐃᒡᓗᕐᔪᐊᖅ ᖃᓄᐃᒻᒪᑦ ᓇᐅᔮᓂᓗ ᑰᒑᕐᕈᒻᒥᓗ ᑖᒃᑯᐊ 

ᐃᒡᓗᕐᔪᐊᑦ ᓱᒃᑲᐃᓗᐊᖅᑐᑦ ᓄᖅᑲᖓᑲᑕᖅᖢᑎᓪᓗ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᒃ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑕᖓ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 

ᑐᑭᓯᑦᑎᐊᖅᑕᕋ ᑖᓐ ᐊᐱᖅᑯᑖ ᓱᒃᑲᐃᓗᐊᖅᑐᑦ ᐅᑭᐅᓕᒫᖅ 

ᐃᒡᓗᕐᔪᐊᓂᒃ ᓴᓇᓂᖅ ᐊᔪᖃᑦᑕᕐᒪᑕ ᓄᓇᕗᒻᒥ.  

ᐅᑭᐅᖅ ᐅᒥᐊᕐᔪᐊᒃᑯᑦ ᑎᑭᓐᓇᓵᓗᐊᖅᖢᑎᒃ 

ᐱᓗᐊᖅᑐᒥ ᑕᐅᕙᓂ ᑰᒑᕐᔪᒻᒥ. ᐃᒡᓗᕐᔪᐊᑦ 

ᐱᐊᓂᒃᑕᐅᓂᖅ ᐊᔪᖃᑦᑕᕐᒪᑕ. ᑕᐃᒪ ᐅᑭᐊᑦᓵᖅ 

ᐅᖃᓚᐅᖅᐳᒍᑦ ᐃᒪᓐᓇ, ᑖᒃᑯᐊ shell-

ᖑᑐᐃᓐᓇᓚᐅᕈᕕᑦ ᑳᓐᑐᓛᒃ ᑐᓂᔭᐅᓚᐅᖅᑐᖅ 

ᐊᒻᒪᓗ shell-ᒨᖅᑎᑕᐅᒐᓱᑦᑐᑦ ᑕᐃᒃᑯᐊ 

ᐱᐊᓂᒃᑕᐅᓚᐅᖅᑐᑦ ᐃᓚᖏᑦ ᕿᑎᕐᒥᐅᓂ 

ᐱᐊᓂᓚᐅᓐᖏᑦᑐᑦ ᐅᒥᐊᕐᔪᐊᖅ ᑭᖑᕙᓗᐊᓚᐅᕐᒪᑦ.  

 

ᑕᐃᒪᓕ, ᓇᐅᔮᓂᓗ ᑰᒑᕐᔪᒻᒥᓗ, ᐊᐃᑉᐹᓂ 

ᑲᒪᒋᔭᐅᓂᖓᓂ, ᑖᒃᑯᓇᓂ ᑲᓇᑕᒥ 

ᐊᐅᓚᔾᔭᐃᒋᐊᕈᑕᐅᔪᓄᑦ ᐱᓕᕆᐊᒃᓴᑎᒍᑦ 

ᑲᒪᒋᔭᐅᔪᑦ ᑖᒃᑯᐊ ᓴᓇᔭᕗᑦ ᐃᒡᓗᕐᔪᐊᒃᓴᐃᑦ 

ᐅᐱᕐᖔᖅ ᐱᒋᐊᒃᑲᓐᓂᓛᖅᐳᑦ ᐊᓯᖏᓐᓂᒃ 

ᑳᓐᑐᓛᖃᓕᕐᓗᑎᒃ. ᓇᐅᔮᑦ ᑯᐊᑉ ᑳᓐᑐᓛᒃᑖᖅᓯᒪᔪᑦ 

ᑖᒃᑯᐊ 6-ᖑᔪᓂᒃ ᐃᓪᓗᓂᐅᖅᑰᖅᑐᓄᑯᐊ ᓇᐅᔮᓂ 

ᑕᓪᓕᒪᐅᓐᖏᑉᐸᑕ ᐃᓪᓗᐃᑦ ᑲᑎᓐᖓᐅᑦᑐᑦ, 

ᒪᐃᖑᑎᓪᓗᒍ ᑳᓐᑐᓛᒃ ᐊᑎᓕᐅᖅᑕᐅᖅᑲᐅᔪᖅ 

ᓇᐅᔮᑦ ᑯᐊᑉ, ᑕᖅᑭᖅ ᓈᓕᖅᑐᖅ. ᐊᑕᐅᓯᕐᒥᒃ 

ᑕᖅᑭᒥᒃ ᐊᔪᖅᑐᖅ ᖃᐅᔨᒪᔭᒃᑲ ᐃᒪᖃ 

ᓱᒃᑲᐃᓗᐊᕐᓂᑐᐃᓐᓇᕐᒨᒐᓗᐊᖅ ᑭᓯᐊᓂ 

ᐱᐊᓂᕝᕕᒃᓴᖃᖅᑐᑦ ᐆᑦᑑᕝᕙ ᑕᒫᓂ ᐃᓱᐊᓂ. 

ᐱᐊᓂᕝᕕᒃᓴᖓ ᑕᐃᑯᖓ ᐆᑦᑑᕝᕙᒧᑦ ᑎᑭᓯᒪᔨᐊᕗᑦ 

ᑐᖔᓂ ᐱᐊᓂᓐᓂᐊᕋᓱᒋᔭᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᓂᓐᖓᒃ, ᓯᕗᓪᓕᖅᐹᖅ ᐃᓚᒋᐊᕈᑦ. 

 

ᓂᓐᖓᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᖓᔪᖅᑳᖅ 

ᑕᒑᖅ ᑰᓕ ᖁᔭᓐᓇᒦᖅᐸᕋ. ᑕᐃᒃᑯᐊᓕ 

ᐅᒥᐊᕐᔪᐊᓄᑦ ᕿᑎᕐᒥᐅᑦ ᓄᓇᓕᖏᓪᓗ, ᑰᒑᕐᕈᓪᓗ 

ᐊᔾᔨᒌᓐᖏᑦᑐᒥᒃ ᐅᒥᐊᕐᔪᐊᑕᐅᖃᑦᑕᕐᒪᑕ. ᑰᒑᕐᕈᒃ 

ᕿᑎᕐᒥᐅᓂ ᑕᒃᑯᓄᖓ ᓯᑯᓯᐅᑎᓄᑦ, 

ᐅᒥᐊᕐᔪᐊᖅᑕᐅᓲᖑᓪᖤᖅᐳᖅ, ᑕᐃᒃᑯᐊᓕ ᐊᓯᖏᑦ 

NTCL-ᒨᖅᑰᖅᑐᖅ ᐅᒥᐊᕐᔪᐊᖅᑕᐅᖃᑦᑕᕐᒪᑕ, 

ᐊᑕᐅᑦᑎᒃᑯᑦ ᑭᖑᕙᓗᐊᕋᔭᓐᖏᑦᑐᒃᓴᐅᔫᒐᓗᐃᑦ. ᐄ, 

ᖁᔭᓐᓇᒦᖅᐸᕋ ᒥᓂᔅᑕ. ᐅᓇ ᑐᑭᓯᑦᑎᐊᖏᓐᓇᒃᑯᑦ,  

ᓇᐅᔮᑦ ᑐᑭᓯᒐᓗᐊᖅᖢᒍ, ᑰᒑᕐᕈᓪᓕ ᒫᓐᓇ 

ᖃᓄᐃᓕᖓᓪᓚᑦᑖᓕᖅᐸ ᑖᓐᓇ ᑐᓴᕈᑎᖃᐃ 

ᐱᓯᒪᓐᓂᕈᓐᓂ ᑐᓴᕈᒪᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᒃ. 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑰᒑᕐᔪᒻᒥᓕ ᑕᐃᒃᑯᐊ ᑖᒃᑯᐊ ᐱᓯᒪᔭᒃᑲᓐᓂ 22-

ᖑᓚᐅᖅᓯᒪᒻᒪᑕ ᑕᐃᒃᑯᐊ ᓯᕗᓪᓖᑦ ᓴᓇᔭᐅᒋᐊᖅᑎᓪᓗᒋᑦ, 

700-ᖑᓚᐅᖅᑐᑦ ᓄᓇᕗᑦ ᐃᒡᓗᓕᕆᔨᒃᑯᓐᓂ 

ᐸᐸᑦᑎᔨᒃᑯᑎᒎᖅᑐᑦ. ᒫᓐᓇ ᐄᑉᕈ 30-ᒥ ᑖᒃᑯᐊ ᐱᓯᒪᔭᕗᑦ 

22-ᖑᑎᓪᓗᒋᑦ ᑕᐃᒃᑯᐊ, 22-ᖑᔪᑦ ᐃᓪᓗᐃᑦ, ᐃᒡᓗᒃᓴᐃᑦ 

ᐱᐊᓂᒃᓯᒪᓕᖅᑐᓪᓕ ᑰᒑᕐᔪᒻᒥ. ᓇᐅᔮᓂ ᑭᓯᐊᓂ ᑖᒃᑯᐊ 

ᐅᐱᕐᖓᖅᓰᑎᑕᐅᖅᑲᐅᖕᒪᑕ ᐊᒻᒪ ᓇᐅᔮᑦ ᑯᐊᑉ 

ᐊᖏᖅᓯᒪᓪᓗᓂ ᓴᓇᒋᐊᕐᓂᐊᕐᒪᒋᑦ ᐊᐅᑉᐸᓪᓕᐊᓂᖓ 

ᒪᓕᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᐊᒥᑦᑐᕐᒥᒃ, ᒥᔅᑕ 

ᑕᐹᕐᔪᒃ.  

 

ᐊᐱᖅᑯᑦ 126 - 3(3): ᑮᓇᐅᔭᐃᑦ ᐃᓄᑐᖃᓐᓄᑦ 

ᐱᓂᕐᓗᓂᕐᒧᑦ ᐅᔾᔨᕈᓱᓐᓂᐅᑉ ᐅᓪᓗᖓᓄᑦ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩᖑᓇ 

ᐊᐱᖅᑯᑎᒋᔪᒪᔭᕋ ᒥᓂᔅᑕᒋᔭᐅᔪᒧᒃ ᑖᔅᓱᒧᖓ 

ᐃᓕᖅᑯᓯᓕᕆᔨᒃᑯᓅᖅᑐᖅ, ᐊᓐᓄᕌᖃᑎᒪ 

ᒥᓂᔅᑑᕝᕕᖓᓄᑦ. ᖁᔭᓐᓇᒦᒃ 

ᐃᖅᑲᐃᑎᑦᑎᒃᑲᓐᓂᖅᑲᐅᒻᒥᒐᕕᑦ ᔫᓂ 15 ᐅᓪᓗᖅ ᑖᓐᓇ 

ᑕᒪᒃᑯᓄᖓ ᐊᖓᔪᒋᔭᑦᑎᓐᓄᑦ ᐃᓐᓇᕆᔭᑦᑎᓐᓄᑦ 

ᐃᓕᑕᕆᔭᐅᓯᒪᑦᑎᐊᕐᓂᐊᖅᐸᓕᑦᑎᒥᒻᒪᓂᓛᒃ. ᑕᒪᒃᑯᐊ 

ᓇᓪᓕᓇᖅᑐᐋᓘᖃᑦᑕᕐᒪᑕ ᐃᓚᖏᑦ 

ᐃᓪᓗᒥᓃᖏᓐᓇᖅᑎᓪᓗᒋᓪᓘᓐᓃᑦ 

ᐱᔨᖃᑦᑎᐊᓐᖏᒧᓪᓘᓐᓃᑦ.  

 

ᑕᐃᒪᓕ ᑮᓇᐅᔭᓂᑦ ᑖᒃᑯᓄᖓ ᒪᓂᒻᒪᐃᔪᓐᓇᓂᐊᖅᖢᑎᒃ 

ᑕᕝᕙᓂ ᓇᓗᓇᐃᖅᓯᖅᑲᐅᒐᕕᑦ. ᐅᖃᖅᑎᑦᑎᔩ, ᐅᓇ 

ᑐᑭᓯᕕᒋᒃᑲᓐᓂᕈᒪᔭᕋ ᑮᓇᐅᔭᐃᑦ  



ᐱᖓᑦᓯᖅ, ᔫᓂ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓂᒻᒪᐃᓂᐊᕐᒪᒡᒎᖅ ᐅᓪᓗᖅ ᑖᓐᓇ 

ᓇᓗᓇᐃᖅᑕᐅᓯᒪᑎᓪᓗᒍ, ᓄᓇᓕᒃ ᐊᑕᐅᓯᖅ 

ᖃᔅᓯᓂᑦ ᑮᓇᐅᔭᓂᑦ ᐃᑲᔪᖅᑕᐅᔾᔪᑎᖃᕈᓐᓇᓂᐊᖅᐸ 

ᐅᕝᕙᓘᓐᓃᑦ ᑕᐅᕗᖓ ᑕᐅᕗᖓ ᑐᒃᓯᕋᕈᓐᓇᖅᐱᑖ? 

ᑐᑭᓯᔪᒪᒐᓗᐊᖅᑐᖓ ᑖᓐᓇ ᓇᓗᓇᓐᖏᑦᑐᖅ 

ᑕᐃᒃᑯᐊ ᑐᓵᖅᑲᐅᔪᑦ ᐸᕐᓇᒍᒪᓇᔭᖅᑐᔅᓴᐅᒻᒪᑕ 

ᐅᓪᓗᖅ ᑖᓐᓇ ᐃᑉᐱᒋᔭᐅᒻᒪᕆᓐᓂᐊᑎᓪᓗᒍ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒪᒥᐊᒃᑲᓗᐊᖅᑐᖓ 

ᑖᔅᓱᒧᖓ ᐊᓐᓄᕌᖃᑎᓐᓄᑦ ᖃᔅᓯᓚᑦᑖᓂᑦ ᒫᓐᓇ 

ᐅᖃᐅᑎᔪᓐᓇᖏᓐᓇᒃᑯ ᑭᓯᐊᓂ ᑐᒃᓯᕋᓕᒃ ᑕᐃᒃᑯᐊ 

ᑖᔅᓱᒧᖓ ᐅᓪᓗᒧᑦ ᐊᑕᐅᓯᕐᒧᑦ ᐊᑐᕐᓂᐊᕐᒪᑕ 

ᓇᓗᓇᐃᔭᖅᓯᒪᑦᑎᐊᕐᓗᑎᑦ ᐊᒻᒪᑦᑕᐅᖅ 

ᐊᑑᑎᔅᓴᖏᓐᓂ ᐋᖅᑭᓱᖅᓯᒪᑦᑎᐊᕐᓗᑎᑦ 

ᑕᑯᔪᒪᓂᐊᕐᒥᒐᑦᑕ.  

 

ᒫᓐᓇ ᖃᔅᓯᓂᑦ ᐃᓱᖃᕐᓂᐊᕐᒪᖔᑦ 

ᐅᖃᐅᑎᔪᓐᓇᕐᓇᒍ ᑭᓯᐊᓂ ᐱᔪᒪᖃᑦᑕᓂᐊᖅᐳᒍᑦ 

ᑐᒃᓯᕋᐅᑎᓂᑦ ᑕᒫᓐᖓᑦ ᓄᓇᕗᒻᒧᑦ ᐃᓐᓇᕐᓄᑦ 

ᐃᓕᓴᕆᔭᐅᔾᔪᑎᒋᓯᒪᓂᐊᖅᑕᖓᓂ 

ᑲᒪᒋᔭᐅᑦᑎᐊᕆᐊᖃᕐᓂᖓ ᑖᓐᓇ. ᑖᓐᓇ ᐅᓪᓗᖅ 

ᔪᓐ 15 ᐊᑐᕐᓂᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ ᑭᐅᑦᑎᐊᒥᒻᒪᖔ. ᐅᑯᐊ ᐊᒥᓲᒻᒪᑕᐃᓛᒃ 

ᑕᒫᓂ ᑲᑎᒪᔨᕋᓛᖑᓪᓗᑎᑦ ᐃᓐᓇᐃᑦ 

ᑲᑎᒪᔨᕋᓛᖏᑦ, ᓄᓇᓖᑦ ᐃᓚᖏᑦ 

ᐱᓕᕆᑦᑎᐊᓂᖅᓴᐅᓪᓗᑎᑦ ᐃᓚᖏᓪᓗ 

ᐱᓕᕆᑦᑎᐊᖏᓐᓂᖅᓴᐅᓪᓗᑎᑦ.  

 

ᑕᒪᒃᑯᐊ ᑐᓴᕈᑎᑎᒍᑐᐃᓐᓇᖅ ᐅᖃᓕᒫᑎᒍᑐᐃᓐᓇᖅ 

ᑕᒪᒃᑯᐊ ᓇᓗᓇᐃᖅᑕᐅᓯᒪᑎᓪᓗᒋᑦ 

ᑐᓴᐅᒫᓂᒍᓐᓇᖃᑦᑕᖏᒻᒪᑕ ᓄᓇᓖᑦ 

ᐅᖃᓕᒫᖅᑐᐃᓐᓇᐅᔪᓐᓇᖃᑦᑕᖏᓐᓇᑦᑕᐃᓛᒃ. 

ᐅᖃᖅᑎᑦᑎᔩ, ᐊᖏᕈᓐᓇᖅᐳᖃᐃ ᑕᐃᓐᓇ 

ᒥᓂᔅᑐᒋᔭᐅᔪᖅ ᑖᒃᑯᐊ ᕼᐋᒻᓚᒃᑯᑦ ᑕᒪᑐᒥᖓ 

ᑐᓴᐅᒪᔭᐅᑎᑕᐅᑦᑎᐊᕐᓂᐊᕋᓗᐊᕐᒪᖔᑕ  

ᑖᓐᓇ ᔫᓂ 15 ᖃᖏᓪᓕᓗᐊᓚᐅᓐᖏᓐᓂᖓᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᐃᓕᖅᑯᓯᓕᕆᔨᒃᑯᓐᓄᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᓐᓄᕌᖃᑎᒐ ᑖᓐᓇ ᐊᖏᕈᒪᔮᓗᒋᒐᒃᑯ ᐊᖏᖅᐸᕋ 

ᑐᓴᐅᒪᑎᑦᑎᐊᕐᓂᐊᖅᐸᕗᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 

ᐃᐊᓕᐊᑦ.  

 

ᐊᐱᖅᑯᑦ 127 - 3(3): ᐃᓅᓯᓕᕆᓂᕐᒧᑦ ᐊᔭᐅᕆᔨᐅᑉ 

ᑎᑎᕋᕐᕕᖓ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒐ ᒥᓂᔅᑕᖓᓄᑦ ᐊᐅᓚᑦᓯᔩᑦ ᐊᒻᒪᓗ 

ᒐᕙᒪᐅᖃᑎᒌᓕᕆᔨᓄᑦ. ᐊᐱᖅᑯᑎᒃᑲ ᒪᓕᔅᓯᒪᔪᑦ 

ᐃᓅᓯᓕᕆᓂᕐᒧᑦ ᐊᓪᓚᕕᒻᒥ. 

 

ᑖᓐᓇ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓚᐅᕐᒪᑦ ᑖᒃᑯᓂᖓ 

ᓱᕈᓯᓕᕆᓂᕐᒧᑦ ᖃᑕᓐᖑᑎᒌᓄᓪᓗ ᐃᑲᔫᑕᐅᔪᓂᑦ. 

ᓇᓗᓇᕈᓐᓃᓚᐅᕐᒪᑦ ᑖᓐᓇ ᐋᓐᓂᐊᖃᖅᑐᓕᕆᔨᑑᖏᑦᑐᑦ 

ᐱᓕᕆᐊᖃᕆᐊᖃᕐᒪᑕ ᑕᒪᒃᑯᐊ ᓱᕈᓰᑦ ᑲᒪᒋᔭᐅᑎᓪᓗᒋᑦ. 

ᑕᒪᓐᓇ ᐃᑲᔪᖅᑎᒌᒍᑕᐅᒋᐊᖃᕐᒪᑦ ᐱᓕᕆᕕᐅᔪᓕᒫᒧᑦ 

ᒐᕙᒪᒃᑯᓐᓂ, ᐃᓚᒌᓂᑦ ᐊᒻᒪ ᓄᓇᓕᓐᓂᑦ. ᑖᒃᑯᐊ 

ᐃᓅᓯᓕᕆᔩᑦ ᐊᓪᓚᕝᕕᖓ ᑖᒃᑯᐊ ᐊᓪᓚᕝᕕᖓ 

ᖃᓄᐃᓕᐅᖅᐸᓪᓕᐊᔾᔪᑎᖃᖅᐸ ᑕᒪᑐᒥᖓ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐱᓕᕆᐊᖃᖅᑐᖅ ᐊᐅᓚᑦᓯᓂᕐᒥᑦ  

ᒐᕙᒪᐅᖃᑎᒌᓕᕆᔨᓂᒡᓗ ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᓐᓇᓗ ᐊᐱᕆᔪᖅ. ᓲᖃᐃᒻᒪ ᑖᒃᑯᐊ 

ᑕᒪᑦᑕ ᐃᓚᒋᒻᒪᒍᑦ ᐸᕐᓇᐅᑕᐅᓯᒪᔪᑦ ᐱᓕᕆᐊᒃᓴᐃᑦ 

ᑖᒃᑯᐊ ᒐᕙᒪᒃᑯᑦ ᓇᓗᓇᐃᖅᓯᒪᔪᑦ ᐋᖅᑭᒃᓯᒍᒪᒡᓗᓂ 

ᑖᒃᑯᓄᖓ ᐃᑲᔪᖅᑐᐃᔨᐅᓂᐊᖅᑐᓄᑦ ᐃᓅᓯᕐᒥᑦ 

ᑕᒪᒃᑯᓄᖓ ᐊᑦᑕᓐᓇᖅᑐᒦᓐᓂᖅᓴᓄᑦ. 

 

ᐄ, ᒐᕙᒪᒃᑯᑦ ᐃᑲᔪᖅᑐᐃᓯᒪᓂᐊᖅᑐᑦ ᑲᑎᓯᒪᔪᓂᒃ 

ᑭᒃᑯᓕᒫᓄᑦ ᐃᒪᓐᓇ ᐊᒃᓱᕈᒃᓴᓂᒃᑰᖅᑐᑦ ᑖᒃᑯᐊᓗ 

ᑐᕌᒐᕆᓗᒋᑦ ᐊᑦᑕᓐᓇᖅᑐᒦᓗᐊᖅᑐᑦ ᐊᒻᒪᓗ 

ᐃᒃᐱᒋᔭᐅᓐᖏᓗᐊᖅᑐᑦ ᑕᒫᓂ ᓄᓇᑦᑎᓐᓂ ᑖᒃᑯᐊ 

ᐃᓄᓕᕆᓂᕐᒧᑦ ᑲᒪᑦᓯᐊᕐᓂᕐᒧᑦ ᐊᒡᓚᒡᕕᐅᔪᖅ 

ᐅᑯᓂᖓ ᑕᐅᑐᒐᖃᖅᑐᑦ. 

 

ᑕᒪᒃᑯᐊ ᐊᑦᑕᕐᓇᓗᐊᓐᖏᑦᑐᒦᓕᒃᑲᓗᐊᕐᒪᖔᑕ 

ᖃᐅᔨᓴᕐᓗᒋᑦ ᑎᒥᒥᒍᓪᓗ ᐃᓚᒃ ᑎᒥᒥᒍᑦ 

ᐱᒡᒐᕈᑎᖃᖅᑐᑦ ᓇᓕᒧᒌᖁᓪᓗᒋᒡᓗ ᐊᕐᓇᐃᑦ 

ᐊᖑᑏᒡᓗ ᐊᒻᒪᓗ ᐱᓕᕆᕕᐅᔪᑦ ᑕᐅᑐᒐᖃᕐᓗᑎᒃ 

ᐃᓄᐃᑦ ᐃᓅᓯᖏᓐᓂ ᐊᒻᒪᓗ ᐱᐅᓯᕚᓪᓕᕐᓗᒋᑦ 

ᑕᒪᒃᑯᐊ ᐃᓅᔾᔪᑕᐅᒐᓱᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. ᑖᓐᓇ 

ᓯᕗᓪᓕᖅᐹᒥ ᐃᓚᒋᐊᕈᑎᒃ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᓯᕗᓕᖅᑎ ᐅᖃᕈᓐᓇᖅᑲᑦ ᓇᓗᓇᐃᔭᕐᓗᒋᑦ ᑖᓐᓇ 

ᐊᒡᓚᒡᕕᖓ ᐃᓅᓯᓕᕆᓂᕐᒧᑦ ᖃᓄᐃᓘᖅᓯᒪᒻᒪᖔᖅ 

ᑕᒫᓂ ᐊᕐᕌᒎᔪᒥᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᒐᕙᒪᓕᕆᔨᓂᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ ᐊᒻᒪᓗ ᖁᔭᓐᓇᒦᕈᒪᒋᕙᕋ ᑖᓐᓇ 

ᐊᐱᖅᑯᑕᐅᔪᖅ. ᒪᓕᒐᓕᐅᖅᑎ  

ᖃᐅᔨᒪᒐᕕᑦ ᑖᒃᑯᐊ ᐃᓄᓕᕆᓂᕐᒧᑦ ᐃᑲᔪᖅᓱᐃᕕᒃ 

ᐱᓕᕆᐊᖅᓴᖃᖅᑎᑕᐅᔪᖅ ᓲᕐᓗ ᐊᑐᐊᒐᕐᓂᑦ 

ᐋᖅᑭᒃᓱᐃᕙᓪᓕᐊᓗᑎᒃ ᐃᓅᓯᕐᓅᖓᔪᓂᒃ. ᑖᒃᑯᐊ 

ᐱᓕᕆᓯᒪᒻᒪᕆᑦᑐᑦ ᑕᐃᒫᒃ ᐅᖃᖅᑲᐅᒐᒪ ᓲᕐᓗ 

ᓱᕈᓯᓕᕆᓂᕐᒧᑦ ᖃᑕᓐᖑᑎᒌᓕᕆᓂᕐᒧᓪᓗ ᐃᑲᔪᖅᑎᒃᓴᒥᑦ 

ᖃᐅᔨᓴᕆᐊᖃᕋᑦᑕ ᐃᓅᓂᐊᖅᑐᒥᑦ ᓱᓇᒥᑦ 

ᐃᓗᓕᖃᕐᓂᐊᕐᒪᖔᖅ ᓱᓇᓂᑦ ᐱᓕᕆᐊᒃᓴᖃᕐᓂᐊᕐᒪᖔᖅ 

ᑖᒃᑯᐊ ᒪᓕᒡᓗᒋᑦ ᑭᓐᖒᒪᔭᐅᔪᑦ ᓄᓇᕗᒥ ᐱᔾᔪᑎᒋᓪᓗᒋᑦ 

ᐃᓕᖅᑯᓯᕗᑦ ᐊᒻᒪᓗ ᐅᖓᓯᑦᑐᒦᓐᓂᕗᑦ ᐊᓯᖏᒡᓗ. 

 

ᐊᓯᖏᓐᓂᑦᑕᐅᖅ ᐱᑕᖃᕐᒥᒻᒪᑦ ᐱᓕᕆᐊᖑᔪᓂᑦ ᑖᑦᓱᒪ 

ᐊᑖᒍᑦ. ᑖᒃᑯᐊ ᐱᓕᕆᖃᑎᖃᖃᑦᑕᖅᑐᑦ ᖁᓪᓕ ᐊᕐᓇᐃᑦ 

ᑲᑐᔾᔨᖃᑎᒌᖏᓐᓂ ᐊᓯᖏᓐᓂᒡᓗ ᑕᒪᒃᑯᐊ 

ᐅᓂᒃᑳᖅᑕᐅᓯᒪᓂᖏᓐᓄᑦ ᐅᓂᒃᑳᖅᓯᒪᔪᓂᒃ ᓲᕐᓗ 

ᖃᓄᐃᓘᖅᐸᓪᓕᐊᓂᖏᓐᓄᑦ ᐄ ᖁᕕᐊᓱᑐᓐᓇᕋᔭᖅᑐᖓ 

ᐱᑕᖃᖅᑎᒃᑯᒃᑯᑦ ᑕᒪᓐᓇ ᑲᑎᖅᓱᓚᐅᕐᓗᒋᑦ ᑕᒪᒃᑯᐊᓕᒫᑦ 

ᑐᑭᓯᒋᐊᕈᑕᐅᒋᐊᓖᑦ ᐱᓕᕆᐊᖑᓯᒪᔪᓪᓗ ᐊᕐᕌᒎᓐᓄᑦ 

ᒪᒃᕉᓯᒪᔫᓂ ᓄᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. ᑖᓐᓇ 

ᐱᖃᑖᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᖁᕕᐊᓇᕋᔭᖅᐳᖅ. ᑖᒃᑯᐊ ᐱᓕᕆᐊᖃᕐᓗᓂ 

ᓱᕈᓯᕐᓅᖓᔪᓂᑦ ᑖᒃᑯᐊᓕ ᐊᒡᓚᒡᕕᖓᓪᓕ ᑖᒃᑯᐊ 

ᖃᓄᐃᓘᕆᐊᓲᖑᕙᑦ ᐃᑲᔪᕆᐊᕈᑎᒃᓴᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᓯᒪᒐᒪ ᐊᑕᐅᓯᐊᕐᓇᖓ ᑖᒃᑯᐊ 

ᐃᓄᓕᕆᓂᕐᒥᑦ ᐃᑲᔪᖅᓱᐃᕖᑦ ᐊᒡᓚᒡᕕᖓ ᐊᒻᒪᓗ ᑖᓐᓇ 

ᐃᓄᓕᕆᔨᒃᓴᐅᑉ ᐃᓂᖓ 2013-ᒥ ᐅᖃᐅᓯᖃᓕᕌᖓᑦᑕ 

ᒪᓕᒐᕐᓂᑦ ᒪᓕᒐᑎᒎᕆᐊᖃᕋᔭᕐᒪᑦ ᐅᖃᐅᓯᖃᕌᖓᑦᑕ 

ᒪᓕᒐᕐᓂᑦ ᐱᖁᔭᕐᓂᑦ ᓲᕐᓗ ᓄᑖᓂᒃ ᓇᒡᓕᐊᓐᓂᑐᐃᓐᓇᖅ 

ᓴᖅᑭᖅᑎᑕᐅᕙᓪᓕᐊᓂᐊᖅᑐᓂᒃ ᑕᒪᓐᓇ 

ᐱᕕᒃᓴᖃᕆᐊᖃᓲᖑᒻᒪᑦ ᓴᖅᑭᑲᐅᑎᒋᔪᓐᓇᖏᒻᒪᑕ ᓱᓕ 

ᐃᓚᐅᓂᖃᖅᑐᒍᑦ  

ᐸᕐᓇᑦᑕᐅᖅᓂᖓᑎᒍᑦ ᑖᓐᓇ ᐃᓂᐅᔪᖅ 

ᓴᖅᑭᖁᓪᓗᒍ ᐃᖅᑲᓇᐃᔭᖅᑎᔅᓴᐃᑦ ᐃᓂᖓ 

ᓴᖅᑭᖁᓪᓗᒍ ᐊᕐᕌᒎᒃ ᒪᕐᕉᒃ ᐊᑐᖅᑎᒡᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐋᖅᑭᓱᐃᓯᒪᕕᓰ ᐊᖅᑯᑎᒋᓂᐊᖅᑕᓯᓐᓂ ᐃᒪᓐᓇ 

ᕿᒥᕐᕈᖃᑦᑕᕈᑕᐅᓂᐊᖅᑐᒥ ᑖᒃᑯᓄᖓ 

ᐃᓅᓯᓕᕆᓂᕐᒥᒃ ᐃᑲᔪᖅᓯᕕᐅᔪᒥᒃ 

ᐱᓕᕆᐊᔅᓴᖏᓐᓄᓪᓗ ᕿᒥᕐᕈᓗᓂ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᑉᐱᕈᓱᒃᑲᒪ ᑖᒃᑯᐊ ᒪᓕᓪᓗᒋᑦ 

ᐱᓕᕆᐊᔅᓴᐃᑦ, ᐄ ᑖᒃᑯᐊ ᐱᓕᕆᐊᔅᓴᑦᑕ ᐅᖓᑖᓄᑦ 

ᐱᓕᕆᖃᑦᑕᖅᑐᒍᑦ. ᑕᐃᒪ ᐅᖃᖅᑲᐅᒐᒪ 

ᖁᕕᐊᓱᑐᐃᓐᓇᕋᔭᖅᐳᖓ 

ᖃᓄᐃᓕᐅᖃᑦᑕᖅᓯᒪᓕᕐᒪᖔᑦ ᑖᓐᓇ ᐃᓅᓯᕐᒧᑦ 

ᐃᑲᔪᖅᓱᐃᕕᐅᔪᖅ. ᑕᐸᐃᕋᔭᖅᑰᖅᑐᑎᑦ ᑖᒃᑯᐊ 

ᑭᓱᓂᑦ ᐱᓕᕆᐊᖃᕐᒪᖔᑕ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 128 - 3(3): ᐆᒻᒪᖅᑯᑎᐅᒍᓐᓇᖅᑐᑦ 

ᐊᑐᒃᑲᓐᓂᕈᓐᓇᖅᑐᐃᑦ 

ᐅᖅᓱᐊᓗᖅᑐᓐᖏᑐᓪᓗ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑖᓐᓇ ᒥᓂᔅᑕᖓᓐᓄᑦ ᖁᓪᓕᖅ 

ᑯᐊᐳᕇᓴᒃᑯᑦ. ᐅᖃᖅᑎᑦᑎᔩ, ᑖᒃᑯᐊ ᐊᐱᖅᑯᑎᒃᑲ 

ᒪᓕᑦᑐᑦ ᓲᕐᓗ ᓄᑖᕈᒃᑲᓐᓂᕈᓐᓇᖅᑐᓄᑦ 

ᐆᒻᒪᖅᑯᑎᖃᕈᑕᐅᒍᓐᓇᖅᑐᓄᑦ.  

 

ᐅᖅᓱᐋᓗᐃᓐᓇᕐᓂᑦ ᐊᑐᖃᑦᑕᕋᑦᑕ. ᐊᒻᒪᓗ 

ᓄᓇᓕᒻᒥᐅᑦ ᐊᐅᓚᐅᑎᖏᑦ ᐱᑐᖄᓘᓕᖅᑐᑎᑦ.  

ᑖᓐᓇ ᒥᓂᔅᑕ ᑎᓕᐅᕆᓯᒪᕙ ᐊᖏᔪᖅᑳᖏᓐᓂ ᖁᓪᓕᒃᑯᑦ 

ᖃᐅᔨᓴᖅᐸᓪᓕᐊᖁᓪᓗᒋᑦ ᐊᓯᖏᓐᓂ ᐃᒪᓐᓇ 

ᓱᕋᐃᓗᐊᕐᓂᐅᓴᓐᖑᑦᑐᓂᑦ ᐆᒻᒪᖅᑯᑎᕈᑕᐅᒐᔭᖅᑐᓂᑦ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑖᓐᓇ ᐊᐱᖅᑯᑎᒋᖅᑲᐅᔭᖓ ᐊᕕᐅᔨᒍᑎᒋᒻᒪᕆᑉᐸᕋ.  

 

>>ᐃᓪᓚᖅᑐᑦ 

 

ᖁᔭᓐᓇᒦᖅᐸᕋ ᐊᐱᕆᕋᑖᖅᑐᖅ. ᐄ, ᑖᓐᓇ ᒐᕙᒪᐅᔪᖅ 

ᕿᓃᓐᓇᖃᑦᑕᕋᑦᑕ ᐱᐅᓂᖅᐹᓂᑦ ᐊᑐᕈᕐᓇᑕᑦᑎᓐᓂᑦ 

ᐱᓕᕆᖃᑎᒋᓪᓗᑎᒍᓗ ᐱᖃᓐᓇᕆᔭᕗᑦ ᒐᕙᒪᑐᖃᒃᑯᓐᓂ 

ᖃᓄᒃᑲᓐᓂᖅ ᕿᒥᕐᕈᒍᓐᓇᕐᒪᖔᑦᑕ ᓲᕐᓗ 

ᐅᖅᓱᐋᓗᖅᑐᖏᑦᑐᓂᑦ ᐆᒻᒪᖅᑯᑎᖃᕈᑎᔅᓴᓂᑦ. ᓲᕐᓗ 

ᑖᒃᑯᐊ ᐊᓯᐊᖑᑦ ᓇᐅᒃᑰᕐᓗᑕᐅᒍᓐᓇᕋᓗᐊᕋᑦᑕ ᑭᓯᐊᓂ 

ᐊᑭᑐᔪᒻᒪᕆᕈᓘᒻᒪᑕ ᑖᒃᑯᐊ 

ᖃᐅᔨᓴᖅᑖᖅᑲᐅᒋᐊᖃᖅᑎᓪᓗᒋᑦ.  

 

ᓇᐃᓈᕐᓗᒍ, ᐄ, ᕿᒥᕐᕈᕙᓪᓕᐊᔭᕗᑦ ᓇᓂᓯᒍᓐᓇᕐᒪᖔᑦᑕ 

ᐱᐅᓂᖅᓴᒥᒃ ᐆᒻᒪᖅᑯᑎᕈᑕᐅᒐᔭᖅᑐᒥᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᕕᐅᔨᔪᖃᕆᐊᖃᓐᖏ ᒪᓕᒐᓕᐅᕐᕕᐅᑉ ᐃᓗᐊᓂ. 

ᐃᓚᒋᐊᕈᑏᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓗᓇᐃᕆᐊᑐᐃᓐᓇᕐᓗᒋᑦ ᐃᑲᔪᖅᓱᐃᓂᕋᖅᑐᑦ ᑖᒃᑯᐊ  

ᑯᐊᐳᕇᓴᒃᑯᑦ ᖃᐅᔨᓴᕋᔭᖅᐸᑕ 

ᐊᓯᐊᒎᕈᑕᐅᒍᓐᓇᖅᑐᓂᑦ ᐆᒻᒪᖅᑯᑎᓕᕆᓂᕐᒧᑦ 

ᐅᐊᔭᓅᖅᑐᓄᓪᓘ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐄ, ᐃᑲᔪᖅᓱᖅᑕᕋ ᑯᐊᐳᕇᓴᒃᑯᑦ 

ᕿᓂᖅᑎᓪᓗᒋᑦ ᐊᓯᐊᒍᑦ 

ᐆᒻᒪᖅᑯᑎᖃᕈᑕᐅᒐᔭᖅᑐᓂᑦ. ᑭᓯᐊᓂ 

ᐊᑭᑭᓐᓂᖅᓴᐅᑉᐸᑦ ᒫᓐᓇ ᐊᑭᓕᐅᑎᒋᕙᑦᑕᑎᓐᓂ 

ᐊᒻᒪᓗ ᓱᕈᕐᓇᓗᐊᓐᖏᓪᓗᓂ ᐅᑭᐅᖅᑕᖅᑐᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᓂᕆᐅᒋᔭᖏᑦ ᖁᓪᓕᖅ ᑯᐊᐳᕇᓴᒃᑯᑦ 

ᐅᖃᐅᓯᖃᕋᓗᐊᖅᐸᑦ ᓂᕆᐅᒋᔭᐅᔪᓂᑦ ᐊᕐᕌᑕᒫᑦ 

ᑖᒃᑯᐊ ᐊᖓᔪᖅᑳᓄᑦ ᑖᒃᑯᓄᖓ ᑎᒥᐅᔪᓄᑦ 

ᖃᐅᔨᒋᐊᖅᑎᐅᔪᓄᑦ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄᖑᒍᒥᓇᖅᑑᒐᓗᐊᖅ ᑭᓯᐊᓂ 

ᖃᐅᔨᒋᐊᖅᑳᕋᔭᖅᑕᕋ ᑕᒪᓐᓇ ᑭᓱᓂᑦ 

ᐃᓗᓕᖃᕐᒪᖔᖅ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑖᓐᓇ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ 

ᑖᓐᓇ ᒥᓂᔅᑕᐅᑉ ᐅᖃᐅᓯᕆᐊᕐᔪᖅᑰᖅᑲᐅᔭᖓ ᑖᓐᓇ 

ᓇᓗᓇᐃᖅᑕᐅᓯᒪᖁᓪᓗᒍ ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᑖᒃᑯᐊ ᓂᕆᐅᒋᔭᐅᓂᖓᓂ 

ᐊᐅᓪᓚᖅᑎᑕᐅᓚᐅᖅᑐᓄᑦ ᖁᓪᓕᖅ 

ᑯᐊᐳᕇᓴᒃᑯᓐᓄᑦ ᐊᖏᔪᖅᑳᖓᓐᓄᑦ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᖁᓕᒃᑯᓐᓄᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᐊ ᑲᑎᒪᔨ ᐊᒻᒪᓗ ᖁᓪᓕᒃ ᐊᖏᔪᖅᑳᖓ 

ᐱᓕᕆᖃᑎᒌᖏᓐᓇᖅᑐᑦ ᕿᓂᖅᓱᑎᒃ ᖃᓄᖅ 

ᐊᑭᑭᓐᓂᖅᐹᖑᔪᓐᓇᕐᒪᖔᑦ ᐊᐅᓚᓗᒋᑦ ᑖᒃᑯᐊ 

ᑯᐊᐳᕇᓴᒃᑯᑦ ᐃᒡᓗᓕᕆᔨᕐᔪᐊᒃᑯᑦ ᑖᓐᓇᓗ 

ᓯᕗᓪᓕᐅᔾᔭᐅᖃᑕᐅᓯᒪᓪᓗᓂ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᐊᐱᖅᑯᑏᑦ ᐅᖃᐅᓯᒃᑯᑦ ᖁᑦᑎᑦᑐᕐᒥᐅᑕᖅ ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 129 - 3(3): ᐃᓕᓐᓂᐊᓂᕐᒧᑦ ᑮᓇᐅᔭᒃᓴᐃᑦ 

ᓂᕿᑦᑎᐊᕙᓕᕆᓂᕐᒧᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᐊᐱᖅᑯᑎᒋᔭᕋ ᒥᓂᔅᑕᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ.  

 

ᐅᓪᓗᓂᒃ ᖃᑦᓯᑲᓪᓚᓐᓂᒃ ᑕᐃᒪᓐᓇ ᓂᕿᑦᓯᐊᕙᓐᓂᒃ 

ᑲᓇᑕᒥ ᐅᖃᐅᓯᖃᖅᓯᒪᓐᖏᓪᓕᕋᑦᑕ ᐊᑯᓂ ᑕ 

 

ᐃᒪ ᐅᖃᐅᓯᕆᔭᐅᓚᐅᖅᑐᖅ ᑲᓇᑕᒥ ᑲᑎᒪᔨᕐᔪᐊᑕ 2009-

2010-ᒥ ᑕᒪᒃᑯᐊ ᐃᓕᓐᓂᐊᕈᑎᒋᔭᐅᓂᐊᓚᐅᕐᒪᑕ 

ᑕᐃᒪᓐᓇ ᓂᕿᑦᓯᐊᕙᐃᑦ ᖃᑦᓯᒃᑭᐊᖅ ᐃᓛᒃ ᑮᓇᐅᔭᓂᒃ 

ᐅᖃᐅᓯᖃᔾᔮᖏᑦᑐᖓ ᑭᓯᐊᓂ ᖃᑦᓯᑦ ᑮᓇᐅᔭᑦ 

ᑐᓂᔭᐅᓛᖅᐸᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑖᒃᑯᓄᖓ 

ᐊᑐᕐᓂᐊᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᐊᔾᔨᒌᑐᐃᓐᓇᖅᑐᑦ ᓄᑕᐅᓐᖏᑦᑐᑦ ᑭᑐᑦ 

ᑖᒃᑯᐊ $900,000 ᐋᕐᕌᒍᑕᒫᖑᖃᑦᑕᕐᒪᑦ,  

ᐊᒻᒪ ᑕᐃᒪᓐᓇ ᐅᐃᕆᓵᕆᒐᓱᐊᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑖᓐᓇ ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑖᓐᓇ ᓄᑖᖑᒻᒪᑦ ᑖᒃᑯᐊ $900,000 ᐅᖃᐅᓯᕆᔭᑎᑦ 

ᑖᒃᑯᐊ ᓄᑖᑦ ᑮᓇᐅᔭᐅᓇᓱᒋᓚᐅᕋᒃᑭᑦ 

ᐃᓕᓐᓂᐊᕈᑎᒃᓴᐃᑦ ᓂᕿᑦᓯᐊᕙᓐᓂᑦ 

ᓂᕆᖃᑦᑕᓂᕐᒧᑦ ᑖᒃᑯᐊ $900,000 ᑕᐃᒪᖃᐃ 

ᓄᓇᕗᒻᒨᖅᑕᐅᕙᒌᓐᓂᐊᓚᐅᖅᐸ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ. ᑖᒃᑯᐊ 

ᑮᓇᐅᔭᑦ ᑲᓇᑕᐅᑉ ᒐᕙᒪᒃᑯᓐᓂ ᓄᓇᕗᑦ 

ᒐᕙᒪᒃᑯᓐᓅᖅᑕᐅᓂᐊᖅᑐᑦ 

ᐃᓕᓐᓂᐊᕈᑎᒃᓴᐅᓂᐊᖅᑐᑦ ᓂᕿᑦᓯᐊᕙᓐᓂᒃ 

ᓂᐅᕕᖃᑦᑕᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒪᒥᐊᓇᖅ ᑐᖏᓕᖅ, ᑐᖏᓕᖓᓂ ᐃᓚᒋᐊᕈᑦ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᖃᖓᑕᔫᖅᐸᔾᔪᐊᓕᕆᓂᕐᒧᑦ.  

 

ᑖᓐᓇ ᖁᐊᖅᓵᕈᑎᒋᔭᕋ ᐅᖃᓪᓚᖃᑎᒌᑦᑎᓪᓗᑕ 

ᑕᐃᓐᓇ ᑲᓇᑕᐅᑉ ᒐᕙᒪᒃᑯᖏᓐᓂ ᑭᒡᒐᖅᑐᖅᑎᕗᑦ 

ᓂᕿᑦᓯᐊᕙᓕᕆᔨᒃᑯᓪᓗ ᐅᖃᐅᓯᖃᖃᑦᑕᕐᒪᑕ $4-

ᒥᓕᐊᓐᓂᒃ ᓄᑖᓂᑦ ᐃᓕᓐᓂᐊᕈᑎᒃᓴᐅᓂᐊᖅᑐᓄᑦ. 

ᑕᐃᒪᓐᓇ ᐃᑲᔪᖅᑕᐅᔪᓐᓇᖁᓪᓗᑕ ᓱᖏᐅᑎᓂᕐᒥᑦ 

ᑕᒪᒃᑯᓂᖓ ᓂᕿᑦᓯᐊᕙᓐᓂᒃ ᓂᕆᖃᑦᑕᕐᓂᕐᒥᑦ 

ᑕᒪᓐᓇ ᖁᐊᖅᓵᕈᑎᒋᕙᕋ  

 

ᐊᐃᑉᐸᖓ ᐊᐱᖅᑯᑎᒐᓕ, 2010-2011-ᒥᓗ ᓄᑖᕐᓂᑦ 

ᑮᓇᐅᔭᖅᑖᖅᑎᑕᐅᓂᐊᓚᐅᕋᑦᑕᑦᑕᐅᖅ ᑕᒪᓐᓇ 

ᐊᑐᓕᖅᑎᑕᐅᔪᓐᓇᖁᓪᓗᒍ ᐱᓕᕆᖃᑎᖃᖁᓪᓗᑕᓗ 

ᓂᕿᑦᓯᐊᕙᓕᕆᓂᖅ ᑕᒪᓐᓇ ᐊᑐᖅᑕᐅᑦᓯᐊᖁᓪᓗᒍ ᑕᒫᓂ 

ᐅᖃᕋᓱᐊᖅᐲᑦ ᑕᐃᒪ $900,000-ᑲᓐᓂᐅᓂᐊᖅᐸᑦ 

ᓄᑖᕐᓂᑦ ᑮᓇᐅᔭᖅᑖᔾᔮᖏᑉᐱᑕ ᒪᒥᐊᓇᖅ ᑕᒻᒪᕋᒪ 2011-

12-ᖑᓂᐊᖅᑐᒥᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ. ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᖅᑏ. ᑕᐃᒪᓐᓇ ᐅᖃᓪᓚᑦᑖᕈᓐᓇᖏᑦᑕᕋ ᑕᐃᓐᓇ 

ᑲᑎᒪᔨᕐᔪᐊᕆᔭᕗᑦ ᑭᒡᒐᑐᖅᑎᕗᑦ ᓄᓇᕗᒻᒥ 

ᐅᖃᐅᑎᓚᐅᕐᒪᖓ ᖃᓄᐃᑦᑐᓂᒃ ᖁᑦᓯᑦᑐᒥᐅᑦ 

ᒪᓕᒐᓕᐅᖅᑎᖓᓄ ᐅᖃᓚᐅᕐᒪᖓᑦ. ᑖᓐᓇᑐᐊᖅ ᑕᒡᕙ 

ᐅᖃᐅᓯᕆᖅᑲᐅᔭᕋ ᑖᒃᑯᐊ ᓄᑕᐅᓐᖏᑦᑐᑦ 

ᐊᑐᖅᑕᐅᓚᐅᖅᑐᑦ $900,000-ᓂᒃ ᐱᖃᑦᑕᓚᐅᖅᓯᒪᒐᑦᑕ 

ᓄᑕᐅᓐᖏᑦᑐᒥᒃ ᑎᑭᓴᐃᖃᑦᑕᕈᓯᕐᒥᒃ ᑎᑎᖅᑲᑎᒍᑦ 

ᐱᓕᕆᐊᖃᖅᑎᓪᓗᑕ ᓂᕿᑦᓯᐊᕙᓐᓂᒃ. 

 

ᑖᒃᑯᐊ ᓂᕿᑦᓯᐊᕙᓕᕆᓂᖅ ᐅᑭᐅᖅᑕᖅᑐᒥ 

ᐃᓄᓕᕆᔨᑐᖃᒃᑯᑎᒍᑦ, $840,000 ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᐊᖅᑕᐅᖃᑦᑕᕐᓂᐊᖅᑐᑦ 

ᓄᓇᓕᓐᓂᒥᐅᑦ ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ 

ᓂᕿᑦᓯᐊᕙᓕᕆᓂᕐᒥᒃ ᐃᑲᔫᓯᐊᕐᓂᒥᓪᓗ. ᖃᓄᖅ ᑕᒪᓐᓇ 

ᐊᐅᓚᑕᐅᓂᐊᕐᒪᖔᖅ ᖃᐅᔨᒪᓐᖏᑕᕋᓗᐊᕋ ᑕᐃᒪ 

ᐃᒪᓐᓇᐃᓕᐅᖅᓯᒪᔫᒐᓗᐊᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᐱᖓᔪᐊᑦ 

ᐃᓚᒋᐊᕈᑦ ᑭᖑᓪᓕᖅᐹᕐᓗ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᑐᖏᓕᖓ ᐊᐱᖅᑯᑎᒋᓂᐊᖅᑕᕋ: ᑖᒃᑯᐊ $800,000 

ᑖᓐᓇᖃᐃ $900,000 ᖄᖓᒍᑦ ᐱᑖᕆᓂᐊᖅᐱᑎᒎ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᑰᓕ. 

 



ᐱᖓᑦᓯᖅ, ᔫᓂ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐋᒡᒐ. ᑖᒃᑯᐊ $900,000-ᖑᓚᐅᖅᑐᑦ 

ᑭᖑᓪᓕᕐᒥ ᓂᕿᑦᓯᐊᕙᓕᕆᓂᕐᒧᑦ ᑲᓇᑕᒥ ᑖᓐᓇ 

ᐋᖅᑭᒋᐊᖅᑕᐅᓯᒪᔪᖅ $840,000 ᐊᕐᕌᒍᑕᒫᑦ 

ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ 

ᐱᔭᐅᖃᑦᑕᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔾᔪᑎᒃᓴᕗᑦ 

ᑕᑯᒋᐊᓕᕐᒥᓗᒋᑦ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ 

ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 

9. ᑭᐅᔾᔪᑏᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑦ ᑐᒃᓯᕋᐅᑎᑦ. 

ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ ᐊᑎᓕᐅᖅᓯᒪᔪᒃᑯᑦ 

ᑐᒃᓯᕋᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 12. 

ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ 

ᐱᖁᔭᒃᓴᓪᓗ ᐊᓯᖏᓪᓗ ᐱᔾᔪᑎᒋᓪᓗᒋᑦ. 

ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 062 - 3(3): ᑲᓇᑕᒥ 

ᑲᑎᒪᔩᑦ ᐳᓚᕋᖅᑐᓕᕆᓂᕐᒧᑦ ᒥᓂᔅᑕᓄᑦ, 

ᐅᑐᐱᕆ 14-15, 2010-ᒥ (ᑕᑉᑑᓇ) 

 

ᐊᖓᔪᖅᑳᖅ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ 

ᓴᖅᑭᑎᑦᑎᒍᓐᓇᕋᒪ ᑖᒃᑯᐊ ᐳᓚᕋᖅᑐᓕᕆᓂᕐᒧᑦ 

ᐆᑦᑑᕝᕙ 14-ᒥᒃ 15-ᒧᑦ, 2010 ᑎᑎᕋᖅᑕᐅᓯᒪᔪᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑎᑎᖅᑲᐃ ᓴᖅᑭᑎᑕᐅᓂᖏᑦ, ᒥᔅᑕ ᓂᓐᖓᒃ. 

ᓴᖅᑭᑕᐅᔪᖅ ᑎᑎᖅᑲᒃ 063 - 3(3): ᑎᑎᖅᑲᐃᑦ 

ᒥᓂᔅᑕᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᐹᓯᓕᕆᓂᕐᒧᑦ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᓴᖅᑭᑎᑦᓯᒍᒪᔪᖓ ᐅᓪᓗᒥ ᑎᑎᖅᑲᓂᒃ 

ᑎᑎᖅᑲᐅᓯᐊᕆᓚᐅᖅᑕᕐᓂᒃ ᑕᒪᒃᑯᐊ ᕚᓰᑦ, 

ᐃᓕᓐᓂᐊᖅᑐᓄᑦ ᐊᔾᔭᖅᑐᕈᑎᑦ ᐱᔾᔪᑎᒋᓪᓗᒋᑦ ᑰᒑᕐᔪᒻᒥ. 

ᑕᐃᒪ, ᒥᓂᔅᑕ ᐅᖃᐅᑎᑦᓯᐊᕈᒪᓪᓗᒍ ᐅᖃᕈᒪᔪᖓ 

ᐊᐱᖅᓱᕈᑎᖃᓛᕋᒪ ᑖᒃᑯᓄᖓ ᖃᐅᒃᐸᑦ ᑲᑎᒪᓕᕈᑦᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑲᑎᒪᔾᔪᑎᒃᓴᖅ 13 ᓴᖅᑭᑎᑕᐅᓂᖏᑦ ᑎᑎᖅᑲᐃ. 

ᐱᑕᖃᓐᖏᑉᐸ ᒪᕐᕉᓐᓂᒃ ᐱᓯᒪᒐᒪ. 

 

ᓴᖅᑭᑕᐅᔪᖅ ᑎᑎᖅᑲᒃ 064 - 3(3): 2010-2011 

ᐊᕐᕌᒍᑕᒫᑦ ᐅᓂᒃᑳᖅ 

ᐊᑲᐅᓐᖏᓕᐅᖅᑕᐅᓕᑎᑦᑎᓂᕐᒧᑦ ᑲᒥᓴᓇᒥᒃ 

ᓄᓇᕘᒧᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 065 - 3(3): 2010-ᒧᑦ 

ᐊᕐᕌᒍᑕᒫᑦ ᐅᓂᒃᑳᖅ ᓂᕈᐊᖅᑐᓕᕆᔨᒻᒪᕆᒻᒥᒃ 

(ᐅᖃᖅᑎ) 

ᐅᖃᖅᑎ (ᑐᓵᔨᑎᒍᑦ): 2010-2011 ᐊᕐᕌᒍᑕᒫᖅᓯᐅᑦ 

ᐅᓂᒃᑳᖅ ᑖᒃᑯᐊ ᐱᑦᓯᐊᕆᐊᖃᕐᓂᕐᒧᑦ ᑲᒥᓯᓇᐅᑉ ᓄᓇᕗᒥ 

ᐅᓂᒃᑳᖏᑦ ᐊᒻᒪᓗ 2010 ᐊᕐᕌᒍᑕᒫᖅᓯᐅᑏᑦ 

ᓂᕈᐊᖅᑐᓕᕆᔨᒃᑯᑦ ᐊᖏᔪᖅᑳᖓᑦᑕ ᐅᓂᒃᑳᖏᑦ, 2010-ᒥ 

ᓇᑦᑎᓕᒻᒥ ᐃᓇᖏᖅᑎᑦᓴᒥᒃ ᓂᕈᐊᕐᓇᐅᓚᐅᖅᑎᓪᓗᒍ. 

ᖁᔭᓐᓇᒦᒃ. 

 

ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᑎᑎᖅᑲᐃ. 

ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ 

ᐱᖁᔨᕗᖔᖑᓂᐊᖅᑐᓂᒃ, ᒥᔅᑕ ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 011 - 3(3): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ 

ᑕᓪᓕᒥᕐᒥ ᔫᓂ 10, 2011, ᐱᖁᔨᕗᖔᕐᓂᐊᕋᒪ.  



ᐱᖓᑦᓯᖅ, ᔫᓂ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔨᕗᖔᓕᐅᖅᐳᖓ ᑐᒡᓕᖅᑕᐅᓪᓗᖓ 

ᐊᖓᔪᖅᑳᒧᑦ, ᑲᖏᖅᖠᓂᐅᑉ ᓂᒋᐊᓂ 

ᑎᑭᕋᕐᔪᐊᒧᓪᓗ ᒪᓕᒐᓕᐅᖅᑎᒧᑦ, ᑖᒃᑯᐊ ᐊᑐᐊᒐᖅ 

4 ᐊᑐᓐᖏᓪᓗᒍ, ᑲᑎᒫᓂᒃᑯᑉᑕ ᐃᖃᓗᓐᓂ 

ᓄᖅᑲᖓᓂᐊᖅᐳᒍᑦ ᑎᑭᓪᓗᒍ ᐆᑦᑑᕝᕙ 18, 2011.  

 

ᐅᖃᖅᑏ ᓈᒻᒪᒃᓯᑉᐸᑦ, ᐊᖏᖅᑕᐅᒍᒪᓂᐊᖅᐳᖓ 

ᐅᓪᓗᒥ ᐱᖁᔨᕗᖔᓕᐅᖁᓪᓗᒍ ᑕᒪᓐᓇ. ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᐊᓕᐊᑦ. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. 

ᖃᐅᔨᒃᑲᐃᓂᖅ ᓯᕗᓪᓕᖅᐹᖓᓂᒃ ᐅᖃᓕᒫᕐᓂᕐᒥᒃ 

ᒪᓕᒐᒃᓴᓂᑦ. 16. ᐱᒋᐊᖅᑎᑕᐃᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑐᑭᓯᐊᔭᒃᑯᑦ ᑕᐃᓐᓇᓴᐃᓐᓇᖅ ᓄᓇᓯᐅᑦ 

ᑐᖁᔪᖃᖅᑎᓪᓗᒍ ᐊᑐᖅᑕᐅᓚᐅᖅᑐᒥᓂᖅ ᓱᓕ 

ᐃᖅᑲᓇᐃᔮᒍᓐᖏᑦᑐᒧᑦ ᐊᑐᖅᑕᐅᖃᑦᑕᕐᒪᑦ, ᓱᕈᓰᑦ 

ᐃᑭᒪᕙᒃᑐᑎᑦ ᑐᓄᐊᓂ. ᒥᓂᔅᑕ ᐅᓂᒃᑳᕈᓐᓇᖅᐹ 

ᑕᒪᑐᒥᓐᖓ ᕿᒥᕐᕈᒃᑲᓐᓂᕈᓐᓇᕐᒪᖔᖅ 

ᐱᓕᕆᐊᖑᓗᓂᓗ? ᖁᔭᓐᓇᒦᒃ, ᐅᖃᖅᑏ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᖏᖅᑕᐅᔪᒪᓪᓗᖓ ᐱᒋᐊᖅᑎᒍᒪᔭᕋ 

ᐱᓕᕆᐊᕆᔪᒪᓪᓗᒍ ᐅᓪᓗᒥ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐊᖏᖅᑕᐅᔪᒪᒻᒪᑦ ᐱᒋᐊᖅᑎᒍᒪᔭᖓᓂᒃ 

ᐱᓕᕆᔪᓐᓇᖁᓪᓗᒍ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ ᑲᔪᓯᒋᑦ, ᒥᔅᑕ ᐃᐊᓕᐊᑦ. 

 

ᐱᒋᐊᖅᑎᑕᖅ 011 - 3(3): ᓄᖅᑲᖓᑯᑖᕐᓂᖅ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᑭᒡᒐᖅᑐᐃᔪᖅ 

ᑲᖏᖅᖠᓂᐅᑉ ᓂᒋᐊᓄᑦ ᐊᒻᒪ ᑎᑭᕌᕐᔪᐊᕐᒧᑦ 

ᒪᓕᒐᕈᓯᖅ 4 ᐱᒐᓗᐊᖅᑎᓪᓗᒍ ᒪᓕᒐᓕᐅᕐᕕᒃ 

ᐃᓱᓕᑉᐸᑕ ᑲᑎᒪᓂᕆᔭᒥᓂᒃ ᒫᓐᓇ ᐃᖃᓗᓐᓂ, 

ᓄᖅᑲᖓᓂᐊᕐᒪᑕ ᐅᑐᐱᕆ 18, 2011-ᒥ. 

 

ᐊᒻᒪᓗ, ᖃᖓᓕᒫᒃᑯᑦ ᐅᑐᐱᕆ 18, 2011 ᑐᖔᓂ, 

ᐅᖃᖅᑎ ᓈᒻᒪᒃᓴᖅᐸᑦ ᐅᖃᖃᑎᖃᓚᐅᖅᑎᓪᓗᒍ 

ᓯᕗᓕᖅᑎᑦ ᑲᑎᒪᔨᖏᓐᓂᑦ ᐊᒻᒪᓗ 

ᒪᓕᒐᓕᐅᖅᑎᓂᑦ, ᐃᓄᓕᒫᑎᒍᑦ  

ᐱᔭᕆᐊᖃᑳᓪᓚᓂᖅᐸᑦ ᑲᑎᒪᓵᓕᒋᐊᖃᓐᓂᖅᐸᑕ, ᐅᖃᖅᑎ 

ᓇᓗᓇᐃᖅᓯᔪᓐᓇᕐᒪᑦ ᑲᑎᒪᖁᔨᓗᓂ ᐊᒻᒪ ᑲᑎᒪᓕᕐᓗᑎᑦ 

ᐅᓪᓗᖓᓂ ᓇᓗᓇᐃᖅᑕᖓᓂ ᐊᒻᒪ ᑲᑎᒪᔾᔪᑎᖃᕐᓗᑎᓪᓗ 

ᓄᖅᑲᖓᑯᑖᖅᓯᒪᓂᖓᑎᑑᖓᔪᒥᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. 

ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑕᐃᑦ. ᑲᑎᒪᔾᔪᑎᒃᓴᖅ 17. 

ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 

19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᕐᓗᓂ ᒪᓕᒐᒃᓴᐃᑦ 

ᐊᓯᖏᓪᓗ. ᒪᓕᒐᒃᓴᐃᑦ 6, 7 ᐊᒻᒪᓗ 8. ᓴᖅᑭᑕᐅᓯᒪᔪᑦ 

ᑎᑎᖅᑲᐃᑦ, 248-3(2), 249-3(2) ᐊᒻᒪᓗ 251-3(2). 

ᒥᔅᑕ ᓂᖏᐅᖓᓐ ᐃᒃᓯᕙᐅᑕᐅᓂᐊᖅᑐᖅ.  

 

ᐱᔪᓐᓇᖅᑎᑕᐅᓂᕋ ᒪᓕᓪᓗᒍ ᐱᒋᐊᖅᑎᑕᐅᔪᒧᑦ 6-3(3), 

ᑲᑎᒪᑐᐃᓐᓇᖅᑐᑦ ᑲᔪᓯᓂᐊᖅᐳᑦ ᐅᓂᒃᑳᓕᐅᕋᓱᓐᓂᖏᓐᓂ.  

 

ᑲᔪᓯᖏᓐᓂᑎᓐᓂ ᓄᖅᑲᖔᑲᐃᓐᓇᓂᐊᖅᑐᒍᑦ 20 

ᒥᓇᑦᑎᓂᑦ. 

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 15:17ᒥ ᑲᔪᓯᒃᑲᓂᖅᑐᑎᓪᓗ 

15:47ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ. (ᑐᓵᔨᑎᒍᑦ) 

ᑕᐃᒪ ᑲᑎᒪᔪᑦ ᑲᑎᒪᒋᐊᖁᓕᖅᐸᑦᑕ ᑲᑎᒪᑐᐃᓐᓇᑎᓪᓗᑕ  



ᐱᖓᑦᓯᖅ, ᔫᓂ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑯᓂᖓ ᐱᓕᕆᐊᖃᕐᓂᐊᖅᑐᒍᑦ. ᒪᓕᒐᒃᓴᖅ 6, 7, 

8. ᓴᖅᑭᑎᑕᐅᓯᒪᔪᑦ ᑎᑎᖅᑲᐃᑦ 248-3(2), 249-

3(2) ᐊᒻᒪ 251-3(2). ᖃᓄᐃᓕᐅᕈᒪᓕᖅᐱᓯ? ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᐊᖃᕈᒪᔪᒍᑦ ᑖᓐᓇ 

ᐱᐊᓂᒃᐸᓪᓕᐊᒍᓱᓪᓗᒍ 248-3(2), 249-3(2) ᐊᒻᒪ 

251-3(2). ᑖᓐᓇ ᓯᕗᓪᓕᖅᑎ ᐄᕙ ᐋᕆᐊᒃ 

ᓯᕗᓪᓕᖅᐸᐅᓗᓂ ᐊᒻᒪᓗ ᑕᒑᖅ ᑰᓕ, 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᑮᑦ ᐲᑕᓴᓐ, 

ᑮᓇᐅᔭᓕᕆᔨᒃᑯᓐᓂ, ᒪᓕᒐᓕᕆᔨᒃᑯᓂᓪᓗ, ᑖᓂᐅᓪ 

ᓯᐅᑦᓴᒃ, ᐊᕙᑎᒥᐅᑕᓕᕆᔨᒃᑯᓐᓂ, ᐊᒻᒪᓗᑦᑕᐅᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ, ᔭᐃᒥᓯ ᐋᕆᐊᒃ, 

ᐃᓕᖅᑯᓯᓕᕆᔨᒃᑯᓐᓂ, ᐊᒻᒪᓗ ᐲᑕ ᑕᑉᑑᓇ, 

ᐱᕙᓪᓕᐊᔪᓕᕆᔨᒃᑯᓐᓂ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐊᖏᖅᐱᑖ ᓯᕗᓪᓕᖅᐹᒥ ᑖᒃᑯᐊ 

ᐊᐅᓚᑦᑎᔩᑦ ᑐᑭᒧᐊᑦᑎᑦᑎᔩᓪᓗ, ᐊᐅᓚᑦᑎᔩᑦ 

ᑲᑎᒪᔨᒃᑯᖏᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 248 - 3(2): ᓄᓇᕗᑦ 

ᒐᕙᒪᒃᑯᑦ ᑳᓐᑐᕌᓕᕆᓂᖓᓄᑦ ᐅᓂᒃᑳᖅ 

ᑮᓇᐅᔭᐅᑉ ᐊᕐᕌᒍᖓᓄᑦ 2009-2010 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᓴᖅᑭᑕᐅᔪᖅ ᑎᑎᖅᑲᒃ 249 - 3(2): 

ᐊᑐᖅᑐᐊᓂᕐᒧᑦ ᐅᓂᒃᑳᖑᔪᖅ ᐊᕐᕌᖓᓄᑦ 

2009-2010 ᓄᓇᓕᓐᓂᑦ ᒐᕙᒪᒃᑯᓐᓄᑦ 

ᐱᔨᑦᑎᖅᑎᓄᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᓴᖅᑭᑕᐅᔪᖅ ᑎᑎᖅᑲᒃ 251 - 3(2): 

ᓂᐅᕕᖃᑦᑕᓂᕐᒧᑦ ᖃᓄᐃᓕᐅᕐᓂᖓᓄᑦ 

ᐅᓂᒃᑳᑦ ᐊᕐᕌᒍᒧᑦ 2009-2010 ᓄᓇᓕᓐᓂᑦ 

ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᐸᔅᓴᖅ 

ᓯᕗᓕᖅᑎ ᒪᑐᐃᖅᓯᒍᑎᖃᓚᐅᕐᒪᑦ 

ᒐᕙᒪᐅᖃᑎᒌᓕᕆᔨᒃᑯᓐᓄᑦ. ᑕᐃᒪ ᖃᐃᖁᔨᓯᒪᕖᑦ 

ᐊᐱᖅᓱᖅᑕᐅᕕᒻᒧᑦ?  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᐄ., ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᑕᐃᒪ 

ᐊᖏᖅᐱᓰ ᑖᒃᑯᐊ ᖃᐃᖁᔭᐅᖁᓪᓗᒋᑦ 

ᐃᖅᑲᓇᐃᔭᖅᑎᖏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᑲᐃᓐᓇᕈᓐᓇᕈᕕᒋᑦ ᑖᒃᑯᐊ.  

 

(ᑐᓵᔨᑎᒍᑦ) ᖁᔭᓐᓇᒦᒃ. ᓯᕗᓕᖅᑏ, ᐊᑏ ᑭᒃᑰᒻᒪᖔᑕ 

ᑖᒃᑯᐊ ᐅᖃᓚᐅᕆᑦ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᓕᖅᐱᓐᓃᑦᑐᖅ ᒫᑲᔅ ᕙᐃᐸ, ᒥᓂᔅᑕᐅᑉ ᑐᒡᓕᐊ 

ᐊᒻᒪ ᓴᐅᒥᓐᓃᑦᑐᖅ ᓖᑎᐊ ᐆᕕᑦ, ᑖᓐᓇ ᐊᐅᓚᑦᑎᔨᐅᔪᖅ 

ᓄᓇᖃᖅᑳᖅᑐᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑖᒃᑯᐊ 

ᐅᖃᐅᓯᕆᓐᓂᓚᐅᖅᑕᖐᓛᒃ ᑲᔪᓯᐊᓂᓚᐅᕐᒪᑕ ᒫᓐᓇ 

ᑲᔪᓯᒋᐊᕈᓐᓇᕐᓂᐊᕋᑦᑕ ᑖᓐᓇ ᐊᐱᖅᓱᓂᕐᒧᑦ ᑖᒃᑯᐊ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᒥᔅᓵᓅᓕᖓᔪᓂᑦ. ᑕᐃᒃᑯᐊ 

ᐊᐱᖅᑯᑎᔅᓴᐃᑦ ᑕᓃᖅᖢᑎᓪᓗ. ᒥᔅᑕ ᓂᓐᖓᖅ.  

 

ᓂᓐᖓᖅ: ᐅᓐᓄᓴᒃᑯᑦ, ᐃᒃᓯᕙᐅᑖᖅ ᐊᒻᒪᓗ ᓯᕗᓕᖅᑎ, 

ᑐᓐᖓᓱᑦᑎᐊᕆᑦ ᓵᑉᑎᓐᓂᑦ, ᐃᖅᑲᓇᐃᔭᖅᑎᓪᓗ. ᑕᒪᓐᓇ 

ᐃᓂᓪᓚᑎᑦᑎᓕᕆᓂᖃᐃ Devolution, 

ᐃᑲᔪᖅᑐᓪᓚᕆᒃᑲᓗᐊᕐᒥᒐᒃᑯ, ᐅᓐᓄᐊᖏᓐᓇᖅ 

ᐱᔭᕇᕐᓂᐊᖏᑦᑑᒐᓗᐊᖅ ᓇᓗᓇᓐᖏᑦᑐᖅ. 

ᓂᕆᐅᓐᓇᕈᔪᒻᒪᑦ ᑕᒫᓂ ᓄᓇᕗᑦ ᐃᓗᐊᓂ ᑕᒪᒃᑯᐊ 

ᓱᓇᐃᑦ ᖃᓪᓗᓈᑐᖅᑲᐃ Main Renewable Resources 

ᑕᒪᔾᔭᐅᒻᒪᑕ. ᑕᒫᓐᖓᑦ ᓴᓂᕌᓂᑦ ᐱᓕᕆᐊᖑᑎᓪᓗᖏᑦ 

ᐊᕙᑎᑉᑎᓐᓂ ᑕᐅᑐᑦᑐᐃᔮᑐᐃᓐᓇᕋᑉᑕ. 

ᐱᕙᓪᓕᓪᐊᖁᓐᓇᖅᑐᐋᓘᒻᒪᑦ ᑖᓐᓇ.  

ᑖᔅᓱᒪ ᐊᑖᓂ ᑮᓇᐅᔭᒥᒃ ᑳᓐᑐᕌᑎᑦᑎᓚᐅᖅᓯᒪᓂᓯ 

ᓇᓗᓇᐃᖅᓯᒪᒻᒪᑦ $72,000 2008-09-ᒥᑦ, ᑖᑉᓱᒪ 

ᐃᓂᓪᓚᑎᑦᑎᓕᕆᓂᐅᑉ ᒐᕙᒪᑐᖃᒃᑯᓐᓂ ᓄᓇᕗᑦ 

ᒐᕙᒫᓄᑦ ᐱᓕᕆᓂᐅᔫᑉ ᐊᑖᓂ ᐊᒻᒪ ᓱᓕ 

ᑖᓐᓇᔅᓴᐃᓐᓇᖅ $12,000 ᑳᓐᑐᕌᓚᐅᕆᓪᓗᓂ 

2009-2010. ᐃᒻᒪᖃ ᑳᓐᑐᕌᖓᑕ ᓈᓴᐅᑎᑖ 

ᓇᓗᓇᐃᕐᓗᒍ C170. ᐱᕙᓪᓕᐊᕈᓐᓇᖅᑐᐋᓘᒻᒪᑦ 

ᑕᒪᓐᓇ. ᑖᓐᓇᓕᑭᐊᖅ ᓇᒧᑦ ᐊᑐᕐᓂᖃᓚᐅᖅᑕᑉᐸ? 

ᓱᓇᒥᓪᓕ ᓴᖅᑭᑎᑦᑎᕙ? ᐅᕝᕙᓗᑭᐊᖅ ᐱᖁᔭᓂᑦ 

Policy-ᓂᑦ ᐸᕐᓇᐅᔾᔪᑕᐅᕙ ᐅᕝᕙᓘᑭᐊᖅ 

ᐊᓯᖓᓄᑦ ᑖᒃᑯᐊ ᒪᕐᕉᒃ? ᓇᓗᓇᐃᒃᑲᓂᕐᓗᒋᒃ 

$72,000 ᐊᒻᒪ $12,000. ᓱᓇᒥᓪᓕ 

ᓴᖅᑭᑎᑦᑎᓚᐅᖅᐸᑦ ᒐᕙᒪᐅᕕᕕᑦ ᐊᑖᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᑦᑕᐅᖅ ᑖᓐᓇ ᐃᑲᔪᖅᑐᐃᓐᓇᖃᑦᑕᕐᒪᑦ 

ᖁᔭᓐᓇᒦᕆᕙᕋ ᓂᕈᐊᖅᑕᐅᖃᑎᒋᓯᒪᔭᕋ ᑕᒪᑐᒥᖓ 

ᓴᓐᖏᓂᖅᑖᖅᐸᓪᓕᐊᒐᓱᓐᓂᕐᒥᒃ. ᑖᒃᑯᐊ 

ᐱᔾᔪᑎᒋᓪᓗᒍ ᑮᓇᐅᔭᐃᑦ ᑐᕌᖅᓯᒪᓗᐊᖅᑐᑦ 

ᐃᖅᑲᓇᐃᔭᖅᑎᑖᒃᑲᓂᖅᓯᒪᓕᕋᑦᑕ ᑕᑲᓇᓂ 

Devolution Division-ᖑᔪᒥᒃ ᐃᖅᑲᓇᐃᔭᕐᕕᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ 

ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᓯᕗᓕᐅᖅᑎ ᖁᔭᓐᓇᒦᖅᐸᕋ ᑐᑭᓯᑎᑦᑎᐊᕐᒪᖓ. 

ᑖᒃᑯᐊᓗ ᑲᑎᒪᔨᐅᖃᑎᕗᑦ ᐆᒪ ᐃᓗᐊᓃ 

ᑐᑭᓯᑎᑦᑎᐊᕐᒪᒋᑦ. 

ᐃᖅᑲᓇᐃᔭᖅᑎᑖᑲᓐᓂᖅᑐᕕᓵᕐᒪᑦ. ᐄ, ᐊᓕᐊᓇᐃᑦ 

ᐃᖅᑲᓇᐃᔭᖅᑎᑖᒃᑲᓂᖅᑐᕕᓂᖅ ᐊᒻᒪ, 

ᐃᖅᑲᓇᐃᔭᖅᑲᓂᖅᑖᕋᓗᐊᖅᑎᓪᓗᒍ 2009-2010 

ᑳᓐᑐᕌᒧᑦᑕᐅᖅ ᓴᖅᑭᑎᑕᐅᓚᐅᖅᑐᑦ $49,936 

ᑖᒃᑯᓄᖓ ᑳᓐᑐᕌᑎᑕᐅᓚᐅᖅᑐᑦ Aarluk 

Consulting ᑖᒃᑯᓂᖓᐅᑦᑕᖅᐳᖅ. ᓇᓗᓇᐃᕐᒥᓗᒍ 

ᑳᓐᑐᕌᖓ C1448. 

ᐃᖅᑲᓇᐃᔭᖅᑎᑖᖅᓯᒪᒐᓗᐊᖅᑎᓪᓗᒋᑦ ᑖᒻᓇ 

ᖃᓄᐃᒻᒪᑦ ᑳᓐᑐᕌᖅᑎᑕᐅᑲᓐᓂᑕᓚᐅᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᓇᓂᑦᑎᐊᒃᑲᓐᓂᕋᓱᓚᐅᑲᒃᑲᒃᑯ. ᑖᔅᓱᒧᖓ ᑖᓐᓇ 

ᑐᕌᖓᓐᖏᒻᒪᑦ ᓇᓕᐊᓐᓂ Energy Strategy-ᒧᑦ ᓲᕐᓗ 

ᒪᑯᓂᖓ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎᓕᕆᓂᕐᒥᑦ 

ᑐᕌᖓᓗᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ ᓯᕗᓕᖅᑏ. ᒥᔅᑕ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓕᖅᑎ 

ᖁᔭᓐᓇᒦᖅᐸᕋ. ᑖᓐᓇᑦᑕᐅᖅ 2009-2010 

ᐅᖃᐅᓯᕆᖅᑲᐅᔮᓄᑦ ᑖᒃᑯᓄᖓ ᑐᓂᔭᐅᓚᐅᕐᒥᔪᖅ 

$29,850.00 ᑳᓐᑐᓛᑦ. ᑕᐃᒪᓐᖓᒎᖅ Energy Strategy-

ᒧᑦ ᐅᖃᐅᓯᕆᖅᑲᐅᔮᓄᑦ ᑖᓐᓇᒃᑲᓐᓂᐅᖅᑰᕐᒥᒻᒪᑦ ᓱᓕ 

ᑳᓐᑐᓛᖓ C1338 ᖃᑯᒍᓪᓕ ᑖᓐᓇ ᐋᖅᑭᒃᓱᖅᑕᐅᔪᕕᓂᖅ 

ᑕᐃᒃᑯᓇᓐᖓᑦ ᓴᖅᑭᑦᑐᒫᖅᐸᐅᒃ ᒪᓕᒐᓕᐅᕐᕕᐅᑉ ᐃᓗᐊᓂ 

ᑖᓐᓇ ᐊᕐᓇᒍᑦ ᖃᑯᒍᑦ ᓴᖅᑭᒃᑐᒫᖅᐸᐅᒃ ᐊᒻᒪᓗ 

ᖃᓄᐃᒻᒪᑦ ᑖᑦᓱᒪ ᐃᖅᑲᓇᐃᔭᕐᕕᐊᑕ ᐃᓗᐊᓂ ᐃᓛᒃ 

ᐱᓕᕆᐊᖑᓚᐅᓐᖏᒃᑭᕙ ᒥᓂᔅᑑᕕᖓᑕ ᐃᓗᐊᓂ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᓐᓇ ᑖᒃᑯᐊ ᐊᔾᔨᒌᑦᑎᐊᓐᖏᐊᕐᔪᒻᒥᒻᒪᑎᒃ ᑕᐃᓐᓇ 

Energy Strategy Communication-ᓕᕆᓂᕋᖅᑲᐅᒐᒃᑯ 

ᓯᕗᓪᓕᕐᒥ ᐊᐱᖅᑯᑎᒋᖅᑲᐅᔭᐃᑦ. ᑭᒃᑯᓕᒫᓄᑦ 

ᑐᓴᐅᒪᔾᔪᑎᓄᑦ ᑐᕌᖓᓂᖅᓴᐅᒡᓗᓂ ᑕᒪᒃᑯᓂᖓ 

ᐊᑐᓗᐊᖃᑦᑕᖏᓐᓂᕐᒧᑦ ᐆᒻᒪᖅᑯᑎᓄᑦ. ᑖᓐᓇᑦᑕᐅᖅ 

ᐃᑯᒻᒪᑎᑦ ᐊᑐᓕᖅᑎᑕᐅᓂᖓ ᑖᓐᓇ ᑎᑎᕋᖅᓯᒪᔪᖅ 

ᐃᑯᒻᒪᑎᑦ implementation plan-ᖑᔪᖅ ᓲᕐᓗ 

ᖃᓪᓗᓈᑎᑐᑦ ᐃᑯᒻᒪᑏᑦ ᑕᐃᒃᑯᐊ ᑎᑎᖅᑲᑦ ᑕᒪᓐᓇ 

ᐊᑐᓕᖅᑎᑕᐅᕙᓪᓕᐊᓂᖓ ᐊᒻᒪᓗ ᐊᑐᐊᒐᐃᑦ 

ᒥᒃᓵᓅᖓᔪᑦ ᑖᒃᓱᒪ ᐃᑯᒻᒪᑏᑦ ᐊᒻᒪᑦᑕᐅᖅ ᑖᓐᓇ ᓱᓕ 

ᐱᔭᕇᑦᑎᐊᓐᖏᑦᑐᖅ ᑭᓯᐊᓂ ᖁᔭᓕᕗᖓ ᑖᒃᑯᐊ 

ᒐᕙᒪᓕᕆᔨᒃᑯᑦ CGS ᐊᒻᒪᓗᑦᑕᐅᖅ ᐃᒡᓗᓕᕆᔨᒃᑯᑦ 

ᑕᒪᑐᒥᖓ ᐃᓗᓕᒃᓴᖏᑕ ᐃᓗᖏᓐᓂᒃ 

ᖃᐃᑦᑎᓯᒪᒻᒪᕆᒻᒥᒻᒪᑕ ᐅᓄᖅᑐᓂᒃ  

ᑖᓐᓇ ᐱᔭᕇᕆᐊᓯᓕᖅᑑᒐᓗᐊᖅ ᑕᒪᑐᒪᓂ 

ᐅᐱᕐᖔᖑᔪᒥ ᐱᔭᕇᕈᒥᓇᖅᑑᒐᓗᐊᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. 

ᐊᑎᖅᑕᖃᕈᓐᓃᕐᒪᑦ ᐊᐱᕆᔪᒪᔪᓂᒃ. (ᑐᓵᔨᑎᒍᑦ) 

ᐊᖏᖅᐹᑦ ᑕᐃᒪᓐᓇ ᐱᐊᓂᒃᑲᑦᑕ ᑖᒃᑯᐊ 

ᐊᐅᓚᑦᑎᔩᑦ ᒐᕙᒪᐅᖃᑎᒌᓐᓂᒡᓗ, ᐱᐊᓂᑉᐱᑖ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ 

ᐅᖃᓱᖓᐅᑎᒍᒪᕖᑦ? 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑕᖅ 

ᐊᒻᒪᓗ ᑖᒃᑯᐊ ᐊᕙᑎᓐᓃᑦᑐᑦ ᑕᒪᕐᒥᒃ 

ᐃᖅᑲᓇᐃᔭᖅᑏᒃᑲ ᖁᔭᓐᓇᒦᕆᕙᒃᑲ ᒫᑲᔅ ᐊᒻᒪᓗ 

ᓖᑎᐊ ᑕᒪᒃᑯᓃᓐᖓ ᐊᒃᓱᕉᑎᖃᖅᖢᑎᒃ 

ᐱᓕᕆᕕᑦᑎᓐᓂᑎᓐᓂ ᐃᓛᒃ 

ᐃᖅᑲᓇᐃᔭᕐᕕᒋᔭᖏᓐᓂ ᐱᓕᕆᖃᑦᑕᕐᒪᑕ ᓲᖃᐃᒻᒪ  

 

ᑖᓐᓇ ᐱᓕᕆᕝᕕᒋᔭᖓ Intergovernmental 

Affairs ᐊᒻᒪᑦᑕᐅᖅ Executive ᑖᒃᑯᐊ ᐊᓯᖏᓐᓂ 

ᐱᓕᕆᕕᐅᔪᓂᒃ ᐱᓕᕆᐊᖃᑎᖃᐃᓐᓇᐅᔭᓲᖑᒻᒪᑕ 

ᖁᔭᒋᒻᒪᕆᑉᐸᒃᑲ ᐱᓕᕆᕕᒻᒥᐅᑕᐃᑦ ᐊᓯᖏᑦ 

ᐱᓕᕆᖃᑎᒋᖃᑦᑕᖅᑕᖏᑦᑕᐅᖅ 

ᑲᑐᔾᔨᖃᑎᒌᑦᑎᐊᕐᓂᕐᒥᑦ ᑕᒪᓐᓇ 

ᐃᖅᑲᓇᐃᔭᖃᑎᒌᑦᑎᐊᕐᓂᕐᒥᒡᓗ 

ᓴᖅᑭᑦᑎᕙᓪᓕᐊᓯᒪᖃᑦᑕᕐᒪᑦ ᖁᔭᓐᓇᒦᕈᒪᕙᒃᑲ 

ᑕᒪᕐᒥᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ 

ᐃᖅᑲᓇᐃᔭᖅᑎᑎᓪᓗ. ᐃᓱᖅᑏ, ᑖᒃᑯᐊ 

ᐃᑲᔪᑲᐃᓐᓇᕈᓐᓇᕈᕕᒋᑦ.  

 

ᖁᔭᓐᓇᒦᒃ. ᑕᐃᒪ ᐊᐱᕆᒍᒪᔭᕋ ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᒥᔅᑕ ᑰᓕ, ᒪᑐᐃᕈᑎᖃᕐᒪᖔᖅ. 

 

ᐊᖓᔪᖅᑳᖅ ᑰᓕ (ᑐᓵᔨᑎᒍᑦ): ᐄ ᐃᒃᓯᕙᐅᑖᖅ. 

ᑕᐃᒪ ᐱᒋᐊᕐᓂᐊᖅᐳᖓ. ᐃᒃᓯᕙᐅᑖᖅ ᐊᒻᒪᓗ 

ᑲᑎᒪᔩᑦ.  

ᑖᒃᑯᐊ ᐅᖃᐅᓯᕆᓂᐊᖅᑕᒃᑲ ᓯᕗᓕᖅᐹᖅ, 

ᐃᓄᒃᑎᑑᕐᓂᐊᕋᒃᑯ ᖁᓪᓕᖅᐹᖅ.  

 

ᑖᒃᑯᐊ ᖃᓂᒪᓐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᓪᓗ 

2009-2010 ᑐᓂᕐᕈᑕᐅᓚᐅᖅᓯᒪᔪᑦ ᑳᓐᑐᓛᒃ 428 

ᑳᓐᑐᓛᖑᔪᑦ. ᑕᒪᕐᒥᒃ ᐃᒪᓐᓇ ᐊᑭᑐᑎᒋᓪᓗᑎᒃ $36.2 

ᒥᓕᐊᓐ, ᑖᒃᑯᐊ ᐊᑭᑐᓂᖏᑦ ᑳᓐᑐᓛᒃ ᑐᓂᕐᕈᑕᐅᓯᒪᔪᑦ 

ᓄᓇᕗᓪᓕᒫᖅ ᑳᓐᑐᓛᖏᓐᓄᑦ ᑲᑎᑉᐸᑕ 15 

ᐳᓴᖑᒐᔭᖅᑐᑦ ᓄᓇᕗᑦ ᒐᕙᒪᒃᑯᓐᓂ ᑕᒪᒃᑭᓕᒫᖅᑎᓪᓗᒋᑦ. 

ᑖᒃᑯᐊ ᖃᑦᓯᐅᓂᖏᑦ ᑳᓐᑐᓛᑦ ᑐᓂᕐᕈᑕᐅᓚᐅᖅᑐᓪᓕ 

ᐱᓕᕆᕝᕕᒋᔭᕗᑦ ᑖᓐᓇ 24 ᐳᓴᒋᔭᐅᓪᓗᓂ ᒐᕙᒪᒃᑯᑦ 

ᑲᑎᓗᒃᑖᖅᖢᒋᑦ 

 

(ᑐᓵᔨᑎᒍᑦ) 428 ᑳᓐᑐᓛᒃᑕᐅᓚᐅᖅᑐᑦ 2009-2010, 

215 ᑖᒃᑯᐊ ᐊᑕᐅᓯᕐᒧᑦ ᑐᓂᔭᐅᓚᐅᖅᑐᑦ 

ᑳᓐᑐᓛᒃᑎᑕᐅᓚᐅᖅᑐᑦ 72 ᐳᓴᓐ ᑖᒃᑯᐊ ᐱᔾᔪᑎᖃᖅᖢᑎᒃ 

ᐊᖏᕐᕋᕆᔭᐅᔪᓄᑦ ᐊᑐᖅᑕᐅᔪᒃᓴᐃᑦ 

ᑳᓐᑐᓛᑎᑕᐅᓚᐅᖅᑐᖅ ᑖᓐᓇ ᐊᑕᐅᓯᖅ 

ᐱᔨᑦᓯᕋᐅᑎᖃᓚᐅᖅᑐᖅ ᑕᒪᒃᑯᓂᖓ 

ᐋᖓᔮᕐᓇᖅᑐᓕᕆᓂᕐᒧᑦ ᓂᐊᖁᓕᕆᓂᕐᒧᑦ ᐊᒻᒪᓗ 

ᑲᒪᒋᔭᐅᖃᑦᑕᕐᓂᖏᓐᓄᑦ. 

 

ᑖᒃᑯᐊ 215 ᑳᓐᑐᓛᒃᑕᐅᓚᐅᖅᑐᑦ ᐊᑕᐅᓯᕐᒧᑦ ᐃᒪᓐᓇ 

ᒥᒃᖠᒋᐊᕈᑎᒋᔭᐅᓚᐅᖅᐳᑦ $10 ᒥᓕᐊᓂᒃ ᐊᑕᐅᓯᕐᒧᑦ 

ᑳᓐᑐᓛᒃᑕᐅᔪᓂᒃ 2008-2009-ᖑᓚᐅᖅᑐᒥ. ᑖᒃᑯᐊ 30 

ᐳᓴᓐ ᒥᒃᖠᒋᐊᖅᑕᐅᓯᒪᓪᓗᑎᒃ ᑳᓐᑐᓛᓚᐅᖅᑐᑦ $14 

ᒥᓕᐊᓐ 2008-09-ᒥᓗ. ᑖᒃᑯᐊ ᐃᖅᑲᓇᐃᔭᕐᕕᒐ 72 ᐳᓴᓐ 

ᐊᑐᓐᖏᓐᓂᖅᓴᐅᓯᒪᕗᖅ.  

 

ᐃᒃᓯᕙᐅᑖᖅ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐊᒻᒪᓗ ᓄᓇᓕᓐᓂᒃ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᒃᑯᑦ ᐊᖏᖃᑎᒌᑦᑎᑦᓯᓯᒪᔪᑦ ᑕᒪᒃᑯᐊ 

ᐊᑕᐅᓯᐅᓗᑎᒃ ᑳᓐᑐᓛᒃᑕᐅᖃᑦᑕᕐᓂᖏᓐᓄᑦ.  

 

ᐃᒃᓯᕙᐅᑖᖅ, ᑕᕝᕙ ᐱᐊᓂᑉᐳᑦ ᐅᖃᐅᓯᒃᓴᒃᑲ, 

ᐊᐱᖅᑯᑎᒋᔭᐅᔪᓂᒃ ᑭᐅᖃᑦᑕᕈᓐᓇᓂᐊᖅᐳᖓ. ᖁᔭᓐᓇᒦᒃ. 

 



ᐱᖓᑦᓯᖅ, ᔫᓂ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. 

ᐃᑲᔪᖅᑎᒋᓂᐊᖅᑕᕐᓂᒃ ᖃᐃᖁᔨᕖᑦ?  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᑕᐃᒪᓐᓇ 

ᐊᖏᖅᐹᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ 

ᐃᑲᔪᓚᐅᕐᒥᒃᑭᑦ. ᖁᔭᓐᓇᒦᒃ, (ᑐᓵᔨᑎᒍᑦ) ᒥᓂᔅᑕ 

ᑰᓕ, ᐊᑏ ᑖᒃᑯᐊ ᑭᒃᑰᒻᒪᖔᑕ ᐅᖃᐅᓯᕆᓚᐅᒃᑭᑦ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᓕᖅᐱᒐᓃᑦᑐᖅ ᑖᓐᓇ ᒥᔅᑕ ᐲᑕ ᒫ, ᒥᓂᔅᑕᐅᑉ 

ᑐᒡᓕᐊ ᖃᓂᒪᑦᑕᐃᓕᓕᕆᓂᕐᒧᑦ ᐃᓄᓕᕆᔨᒃᑯᓐᓄ, 

ᐊᒻᒪᓗ ᓴᐅᒥᒐᓃᑦᑐᖅ ᑖᓐᓇ ᑮᓇᐅᔭᓕᕆᔨᒋᓪᓗᑎᒍ 

ᑎᐳᕋ ᕌᔅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑐᓐᖓᓱᒋᑦᓯ. ᑕᐃᒪ ᐊᑐᐃᓐᓇᐅᓕᕐᒥᔪᑦ 

ᐊᐱᖅᑯᑎᒃᓴᖅᑕᖃᖅᑐᖅᑕᖃᕐᓂᖅᐸᑦ ᑲᑎᒪᔨᓂᑦ. 

ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᓐᖓᓱᒋᑦ ᒥᓂᔅᑕ ᐱᓕᕆᔨᑎᓪᓗ. ᑲᑎᒪᔨᐅᖃᑎᒃᑲ 

ᐱᓕᕆᐊᖃᖅᓯᒪᒻᒪᑕ ᒪᓕᒐᓕᐅᕐᕕᒻᒥ 

ᐱᔾᔪᑎᖃᖅᑐᓂᑦ ᐋᖓᔮᕐᓇᖅᑐᓂᑦ ᐊᑐᕐᓂᓗᖅᑐᓂᑦ 

ᐋᖅᑭᔾᔪᑎᓂᑦ ᐊᒻᒪᓗ ᐃᓱᒪᓕᕆᓂᕐᒥᒃ. ᐊᓕᐊᓇᐃ 

ᑕᒪᒃᑯᐊ ᐱᓕᕆᐊᖑᕙᓪᓕᐊᒻᒪᑕ ᓄᓇᕘᓕᒫᑎᒍᑦ 

ᐊᒻᒪᓗ ᓇᓗᓇᓐᖏᑦᑐᖅ ᑭᒃᑯᓕᒫᓄᑦ 

ᐃᑲᔪᕈᑕᐅᔪᓐᓇᕐᒪᑕ ᖃᐅᔨᒪᔪᐃᓐᓇᐅᒐᑦᑕ 

ᓄᓇᓕᓐᓃᑦᑐᑦ ᐊᑐᐃᓐᓇᖃᕆᐊᖃᒻᒪᑕ ᑕᒪᒃᑯᓂᖓ. 

 

ᐅᖃᐅᓯᕆᔪᒪᑐᐃᓐᓇᖅᑕᕋ ᐃᒻᒪᖄ ᑲᑎᒪᔨᐅᖃᑎᒃᑲ 

ᐊᐱᖅᑯᑎᒃᓴᖃᒃᑲᓐᓂᕐᓂᐊᕐᒥᒻᒪᑕ ᑭᓯᐊᓂᓕ ᑕᒪᓐᓇ 

ᖃᐅᔨᒪᔭᐅᑎᔭᕆᐊᖃᖅᑰᕋᑦᑎᒍ ᓄᓇᕘᓕᒫᒥ. ᐊᒃᓱᐊᓗᒃ 

ᐊᓕᐊᓇᐃᒋᓪᓗᒍ ᒥᓂᔅᑕᐅᑉ ᒪᑐᐃᕈᑎᖏᓐᓂ 

ᐱᓕᕆᓂᕆᔭᖓᓂᒃ ᑕᒪᒃᑯᓂᖓ ᐋᖓᔮᕐᓇᖅᑐᓂᑦ 

ᐋᖅᑭᐅᒪᒋᐊᕈᑎᓂᑦ ᐊᒻᒪ ᐃᓱᒪᓕᕆᔾᔪᑎᓂᑦ ᐊᒻᒪ 

ᓂᕆᐅᑉᐳᖓ ᖃᓄᖅ ᐅᕙᒍᑦ ᒐᕙᒪᐅᓪᓗᑕ 

ᐃᑲᔪᕈᓐᓇᕋᔭᕐᓂᑎᓐᓂᑦ ᑕᒪᒃᑯᐊ ᓴᖅᑭᖅᑎᑕᐅᓂᖏᓐᓂᑦ, 

ᓲᖃᐃᒻᒪ ᐱᔭᕆᐊᖃᓪᓚᕆᒻᒪᑕ ᓄᓇᕘᓕᒫᒥ.  

 

ᑖᓐᓇ ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐊᐅᐸᓗᒃᑐᖅ. 

ᐊᐱᖅᑯᑎᒃᓴᖃᖅᑐᖅᑕᖃᒻᒪᖔᖅ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) ᒐᕙᒪᒃᑯᑦ 

ᐊᕐᕌᒍᑕᒫᑦ ᐅᓂᒃᑳᖓᑦ ᑭᖑᓪᓕᖅᐹᖅ ᑳᓐᑐᕌᒃᑎᑦᑎᓂᕐᒧᑦ 

ᓇᓗᓇᐃᕈᑎᖃᒻᒪᑕ ᐱᓕᕆᕕᓯ $454,000-ᑐᖅᑐᒥᒃ 

ᑳᓐᑐᕌᒥᒃ ᑲᒻᐸᓂᒧᑦ ᐄᔭᒐᖅᑖᖅᑎᑦᑎᔨᐅᖁᓪᓗᒋᑦ ᐊᒻᒪ 

ᐱᓯᒪᒃᓯᔨᐅᖁᓪᓗᒋᑦ ᐊᓪᓚᖃᑦᑕᕐᓗᒋᑦ ᐄᔭᒐᕐᓂᑦ 

ᕿᑎᕐᒥᐅᓂ 2009-2010-ᒥ. ᒫᑦᓯ 2011-ᒥ, 

ᓇᓗᓇᐃᖅᓯᓚᐅᖅᓯᒪᒐᕕᑦ ᐱᓕᕆᕕᓯ 

ᐊᓯᔾᔩᓂᐊᕐᓇᕋᖅᑐᒋᑦ ᐄᔭᒐᖅᑖᖅᑎᑦᑎᓂᕆᔭᑦᑎᓐᓂᑦ 

ᓄᓇᕘᒥ. ᓂᕆᐅᒋᔭᖃᖅᐲᑦ ᐊᑭᑭᓐᓂᖅᓴᐅᓂᐊᕐᓂᖏᓐᓂᑦ 

ᐄᔭᒐᖅᑖᖅᑎᑦᑎᒍᑎᓄᑦ ᓯᕗᓂᒃᓴᒥ ᐊᒻᒪᓗ ᖃᓄᖅ ᒫᓐᓇ 

ᐊᕐᕌᒍᒧᑦ ᐊᑭᒋᔭᐅᓂᐊᖅᑐᑦ ᕿᑎᕐᒥᐅᓄᑦ 

ᖃᔅᓰᓇᐅᓂᖅᓴᐅᑎᑦᑎᓂᐊᖅᐱᓯ ᑖᒃᑯᓇᓐᖓᑦ 

ᑳᓐᑐᕌᓕᐅᖅᓯᒪᔭᑦᑎᓐᓂᑦ 2009-2010-ᒧᑦ? ᑖᓐᓇ ᑳᓐᑐᕌᒃ 

1758. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᑐᓂᓯᔭᐅᔪᓐᓇᖅᐳᖓᖃᐃ.... ᓇᓗᓇᐃᕋᑖᖅᐱᐅᒃ  

ᑳᓐᑐᕌᑉ ᓈᓴᐅᑎᖓᓂᒃ? ᐅᖃᖅᑲᓐᓂᕈᓐᓇᖅᑲᒍ, 

ᑳᓐᑐᕌᑉ ᓈᓴᐅᑎᖓ ᐱᖃᓯᐅᑎᓗᓂᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑳᓐᑐᕌᑉ ᓈᓴᐅᑎᖓ ᐅᓇ C1758. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑐᖏᓕᓐᓄᑦ ᑭᐅᔭᐅᑎᓂᐊᕋᒃᑯ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐅᑕᖅᑭᑦᑎᐊᕆᔅᓯ. 

ᓇᓂᓇᓱᐊᑐᐃᓐᓇᕋᒃᑯ 1758.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. 

ᑐᑭᓯᒍᓐᓇᖅᑕᒃᑯᓪᓕ ᑳᓐᑐᕌᒃ ᑐᕌᖓᓪᓗᐊᕐᒪᑦ 

ᐊᑕᐅᓯᕐᒧᑦ, ᑲᑎᒪᔨᐅᑉ ᐊᐱᖅᑯᑎᖓ ᒪᓕᓪᓗᒍ 

ᒥᑭᓪᓕᒐᔭᖅᑐᖅ ᑲᔪᓯᕙᓪᓕᐊᓂᖓᓂ. 

ᑕᐃᒪᐃᓕᖅᑰᖃᑖᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᕐᕌᒍᑕᒫᑦ ᖃᔅᓯᕌᖃᑦᑕᖅᐸ ᓄᓇᕘᒥ 

ᐄᔭᒐᖅᑖᖅᑎᑦᑎᒍᑏᑦ ᒐᕙᒪᒃᑯᓐᓄᑦ, ᐊᒻᒪᓗ 

ᓂᕆᐅᒋᔭᖃᖅᐱᓰ 

ᑮᓇᐅᔭᖅᑐᓐᖏᓐᓂᖅᓴᐅᓂᐊᕐᓂᓯᓐᓂ ᐅᑯᑎᒎᓇ 

ᐊᓯᔾᔨᖅᑕᐅᖁᔭᑦᑎᓐᓂᑦ ᐃᓕᖅᑯᓯᕆᕙᒃᑕᖓᓂᒃ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᑐᖏᓕᓐᓄᑦ ᑭᐅᔭᐅᑎᓂᐊᕋᒃᑯ. 

ᐅᑕᖅᑭᑦᑎᐊᕐᓗᓯ ᒥᔅᑕ ᒫ ᓄᑖᖑᒻᒥᒻᒪᑦ ᑐᖏᓕᐅᓂᖓᓂᒃ 

ᑖᒃᑯᓇᓂ ᐱᓕᕆᕕᒻᒥ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᓇᓚᐅᒃᓯᑦᑎᐊᖅᑐᖅ ᓱᒃᑲᓕᓗᐊᓐᖏᑕᐃᓐᓇᕋᒪ ᓄᑖᒥ 

ᐱᓕᕆᕕᒻᒦᓕᕐᒥᒐᒪ. ᑖᓐᓇ ᐃᖅᑲᐅᒪᔫᔮᕋᒃᑯ $2 

ᒥᓕᐊᓂᖓᓂᒃ, ᑭᓯᐊᓂ ᓇᓗᓇᐃᕋᓱᓐᓂᐊᖅᐸᕋ 

ᑐᓂᓂᐊᕐᓗᒍ ᑲᑎᒪᔨᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅ ᐅᒡᔪᒃ. 

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $2-

ᒥᓕᐊᓐᖑᑉᐸᑦ ᓄᓇᕗᓕᒫᒥ, ᖃᑦᓯᐅᓂᐊᖅᐸᒃᑭᐊᑦ ᑖᒃᑯᐊ 

ᐊᑐᓐᖏᓂᖅᓴᐅᒍᑎᑦ ᑮᓇᐅᔭᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᓇᓗᓇᐃᖅᓯᒪᔪᒃᑯᑦ ᑕᒪᓐᓇ 

ᑐᓂᓂᐊᖅᐸᕋ. ᑖᓐᓇ ᑲᑎᒪᔨᐅᔪᖅ ᖃᐅᔨᒪᒋᐊᖃᕐᒪᑦ 

ᐊᑐᓂ ᑳᓐᑐᕌᒋᔭᖅ ᑳᓐᑐᕌᑎᑕᕗᑦ ᑕᕝᕙᓐᖓᑦ ᐱᒋᐊᕐᓗᒍ 

ᑳᓐᑐᕌᑖᖅᑎᑕᐅᔪᒧᑦ ᐊᑐᓂ ᑕᒪᓐᓇ ᓄᓇᓖᑦ 

ᐊᕕᑦᑐᖅᓯᒪᓂᖏᓐᓂ ᐊᖏᔪᖅᑳᖃᕐᕕᐅᔪᓂᑦ ᐃᓱᓕᑉᐸᑕ. 

ᑖᒃᑯᐊ ᐱᐊᓂᑉᐸᑕ ᐃᓱᓕᑉᐸᑕ, ᐋᖅᑭᖅᐹᓪᓕᕐᓂᐊᖅᑐᑦ 

ᑖᒃᑯᐊ ᐄᔭᒐᖅᑖᕐᓂᕐᒧᑦ ᐱᓕᕆᐊᕆᔭᐅᔪᑦ ᐊᒻᒪᓗ 

ᐋᖅᑭᑦᑕᐅᖅᕚᓪᓕᖅᓯᒪᔪᖅ  

ᑕᒪᓐᓇ ᒥᒃᖠᒋᐊᖅᑕᐅᓯᒪᓕᖅᑎᓪᓗᒋᑦ ᕿᑎᕐᒥᐅᓂ, 

ᑭᕙᓪᓕᕐᒥᓗ, ᕿᑭᖅᑖᓗᒻᒥ, ᑕᐃᒃᑯᐊ ᐄᔭᒐᖅᑖᕐᕖᑦ 

ᑕᕝᕙᓂ ᐅᐱᕐᖔᖑᖅᑲᐅᔪᒥ ᐊᑐᐃᓐᓇᐅᔪᓂᑦ 

ᕿᑎᕐᒥᐅᓄᑦ ᑭᕙᓪᓕᕐᒥᐅᓄᓪᓗ 

ᐊᔾᔨᒌᓐᖏᑦᑑᑎᐅᒻᒪᑕ  

 

ᑖᒃᑯᐊ ᓄᓇᓖᑦ ᐊᕕᑦᑐᖅᓯᒪᓂᖏᑎᒍᑦ 

ᐊᖓᔪᖅᑳᖃᕐᕕᐅᔪᑦ.ᑕᐃᒪᓐᓇ ᑖᒃᑯᐊ 

ᓇᓗᓇᐃᔭᖅᓯᒪᔪᒃᑯᑦ ᑐᓐᓂᐅᑎᒋᓂᐊᖅᐸᕗᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅ ᐅᒡᔪᖅ.  

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᒐᕙᒪᒃᑯᑦ ᒫᓐᓇᓵᖑᓚᐅᖅᑐᒥ 

ᐊᕐᕌᒍᑕᒫᖅᓯᐅᑎ ᑖᒃᑯᐊ ᐅᖃᖅᓯᒪᒻᒪᑦ 

ᐃᖅᑲᓇᐃᔭᖅᑎᓯ $474,000 ᑳᓐᑐᕌᑎᑦᑎᓚᐅᕋᔅᓯ 

ᑲᑎᑕᐅᓯᒪᔪᓐᓇᖁᓪᓗᖏᑦ ᑖᒃᑯᐊ 

ᐋᓐᓂᐊᕐᕕᓕᐊᖃᑦᑕᖅᑐᑦ ᑎᑎᖅᑲᖁᑎᖏᑦ EHR-

ᑯᓐᓂ, ᐊᒻᓗ 258 ᑲᓂᕐᓂᑦ ᑖᒃᑯᓄᖓ 

ᑲᒻᐸᓂᔅᓴᐃᓇᕐᒧᑦ ᑳᓐᑐᕌᑎᑎᓪᓗᓯ EHR ᑖᒃᑯᐊ 

ᑲᓐᖑᓇᖅᑐᓕᕆᓂᕐᒥᒃ. ᖃᖓ ᑕᒪᒃᑯᐊ 

ᖃᕆᑕᐅᔭᒃᑯᑦ ᑎᑎᕋᖅᑕᐅᓯᒪᕙᓪᓕᐊᓂᐊᖅᐸᑦ? 

ᐊᒻᒪᓗ, ᖃᓄᑎᒋ ᐱᓕᕆᐊᕆᔭᐅᓯᒪᓕᖅᐸᑦ? ᐊᒻᒪᓗ, 

ᖃᖓ ᐊᑐᓕᖅᑎᑕᐅᓂᐊᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑎᐊᐳᕋ ᕚᔅ-ᒧᑦ 

ᐅᓂᒃᑳᖅᑕᐅᓂᐊᖅᐳᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᔅ.  

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᖃᕆᑕᐅᔭᒃᑯᑦ ᑎᑎᕋᖅᑕᐅᓯᒪᔪᑦ ᐃᖃᓗᓐᓂ  

ᐊᑐᖅᑕᐅᓕᖅᑐᑦ ᐃᖃᓗᒃᑑᑦᑎᐊᕐᒥᓗ ᐊᒻᒪᓗᑦᑕᐅᖅ 

ᑲᖏᖅᖠᓂᕐᒥᒃ ᐊᑐᖅᑕᐅᓕᕐᓂᐊᖅᖢᓂ ᐅᑭᐊᔅᓵᖅ 

ᐊᒻᒪᓗᑦᑕᐅᖅ ᑲᖏᖅᖠᓂᕐᒧᐊᕌᓂᒃᐸᑦ. ᑕᐃᒪᓐᓇ 

ᖃᕆᑕᐅᔭᒃᑰᖅᑎᑕᐅᓕᖅᐸᑕ ᓴᖅᑭᑎᑦᑎᓂᐊᖅᐳᒍᑦ 

ᒪᕐᕉᒃᑲᓐᓃᓐᓂᒃ ᓄᓇᓖᓐᓃᒃ ᐃᓚᓕᐅᔾᔨᖃᑦᑕᕐᓗᑕ 

ᐊᒻᒪᓗᑦᑕᐅᖅ ᓄᓇᓕᓐᓂ ᒐᕙᒪᓕᕆᔨᒃᑯᑦ ᑖᒃᑯᐊ 

ᖃᕆᑕᐅᔭᒃᑯᑦ LAN-WAN ᑖᒃᑯᐊ ᒪᓕᓐᓂᐊᖅᑕᕗᑦ. 

ᑖᒃᑯᑎᒎᓇᖅ ᖃᕆᑕᐅᔭᒃᑯᑦ ᑎᑎᖅᑲᖁᑎᖏᓐᓂ 

ᐋᓐᓂᐊᕐᕕᓕᐊᖅᐸᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᔅ. ᒥᔅ 

ᐅᒡᔪᖅ.  

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑐᑭᓯᐅᒪᒐᒪ ᑕᒪᕐᒥᒃ ᑖᒃᑯᐊ ᐸᓐᓂᖅᑑᕐᒥᐅᑕᐅᔪᑦ 

ᐊᓯᖏᓪᓗ ᐱᐊᓂᒃᐸᑕ, ᒪᕐᕈᒃᑲᓐᓃᒃ ᓄᓇᓖᒃ 

ᐃᓚᓕᐅᔾᔨᖃᑦᑕᓂᐊᕐᒪᑕ ᐊᑐᓂ ᓄᓇᓖᑦ 

ᐊᕕᑦᑐᖅᓯᒪᓂᖏᓐᓂ ᐅᕝᕙᓘᓐᓃᑦ ᓄᓇᕗᓗᑦᑖᒥ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. ᒥᔅ 

ᕚᔅ. 

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᐊᑐᓕᖅᑎᑕᐅᑎᕙᓪᓕᐊᓂᖓᓄᑦ ᑕᐃᒪᓐᓇ ᑖᒃᑯᐊ 

ᓄᓇᓖᑦ ᐊᕕᑦᑐᖅᓯᒪᓂᖏᑦᑕ ᐊᖓᔪᖅᑳᖃᕐᕕᖏᑦ 

ᐱᒋᐊᖅᑳᖅᑎᑕᐅᓚᖓᔪᑦ ᐊᒻᒪᓗ ᑐᖏᓕᐊᓂ ᓄᓇᓕᓐᓂ 

ᐋᓐᓂᐊᕕᕋᓛᑦ ᑕᐃᒪᓐᓇ ᖃᕆᑕᐅᔭᒃᑯᑦ ᓲᕐᓗ ᑕᐃᒪᓐᓇ 

ᑲᑎᑎᑕᐅᓯᒪᓕᖅᐸᑕ ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ LAN-WAN ᖃᕆᑕᐅᔭᖏᑦ 

ᐊᑐᖅᑕᐅᕙᓪᓕᐊᓕᕐᓗᑎᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᔅ. ᒥᔅ 

ᐅᒡᔪᖅ.  

 

ᐅᒡᔪᖅ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. ᑐᑭᕼᐃᑦᑎᐊᕐᓂᖅ 

ᐊᔪᖅᕼᐊᓕᕋᒪ. (ᑐᓵᔨᑎᒍᑦ) ᑕᐃᒪ ᐃᓛᒃ ᓄᓇᓖᑦ 

ᐊᕕᑦᑐᖅᓯᒪᓂᖓ ᐊᖏᔪᖅᑳᖃᕐᕕᖏᑦ ᐸᓐᓂᖅᑑᓗ 

ᐱᐊᓂᒃᐸᑕ ᒪᕐᕉᓐᓂᒃ  

ᓄᓇᕗᒻᒥ ᑕᐃᒪᓐᓇ ᓄᓇᓕᖏᓐᓂ 

ᐃᓚᐅᑎᑦᑎᖃᑦᑕᕐᓂᐊᕋᑦᑕ ᐅᕝᕙᓘᓐᓃᑦ 

ᕿᑎᕐᒥᐅᓂᒃ ᓲᕐᓗ ᒪᕐᕉᒃ ᑕᐃᒪ ᐃᓚᓕᐅᑎᓗᑎᒃ. 

ᕼᐃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᐄ ᒥᔅ ᕚᔅ. 

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 

ᓄᓇᕗᒥ ᓄᓇᓖᑦ ᐊᑐᓂ ᑕᐃᒪᓐᓇ ᒪᕐᕉᒃ 

ᐃᓚᓕᐅᑎᖃᑦᑕᕐᓗᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᕌᔅ. ᒥᔅ 

ᐅᒡᔪᖅ. ᖁᔭᓐᓇᒦᒃ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᒐᕙᒪᒃᑯᑦ ᒫᓐᓇᓵᖑᓚᐅᖅᑐᖅ ᐊᕐᕌᒍᑕᒫᖅᓯᐅᑎᖏᑦ 

ᑳᓐᑐᓛᑦᑎᑦᓯᓚᐅᖅᑕᖏᑦ ᑖᒃᑯᐊ $116,175 

ᐊᑕᐅᓯᖅ ᑳᓐᑐᓛᑦᑎᑕᐅᕐᓂᕐᒪᑦ 2009-2010 

ᑕᒪᒃᑯᐊ ᑮᓇᐅᔭᑦ ᖃᓄᐃᓘᖅᑕᐅᓂᖏᑦ 

ᐱᔾᔪᑎᒋᓪᓗᒍ ᖃᓄᐃᓘᓪᓚᑦᑖᓚᐅᖅᐸᑦ 

ᑮᓇᐅᔭᓕᕆᓂᕐᒧᑦ ᓱᒻᒪᑦ ᐱᓕᕆᑎᑦᓯᓚᐅᓐᖏᑉᐱᓯ 

ᑖᒃᑯᓂᖓ ᑮᓇᐅᔭᓕᕆᔨᑦᓯᓐᓂ ᓇᒻᒥᓂᖅ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ 

ᐃᒃᓯᕙᐅᑕᖅ. ᒥᔅ ᕌᔅ ᑖᑦᓱᒥᖓ ᑭᐅᓂᐊᖅᐳᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅ ᕌᔅ 

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 

ᑮᓇᐅᔭᓂᒃ ᖃᐅᔨᓴᖅᑎᐅᔪᑦ 

ᐃᖅᑲᓇᐃᔭᖅᑎᑖᕆᔭᐅᓚᐅᖅᐳᖅ 

ᑳᓐᑐᓛᑦᑎᑕᐅᒡᓗᓂ ᐋᓐᓂᐊᕐᕕᒻᒥ ᑕᐃᑲᓂ 

ᐋᓐᓂᐊᖅᑐᓕᕆᒡᕕᒻᒥ ᑮᓇᐅᔭᓂᒃ 

ᑲᒪᒋᔭᖃᖃᑦᑕᖅᑐᖅ ᑕᐃᑲᓂ ᓘᑦᑖᓄᑦ ᑕᐃᒪᓐᓇ 

ᓘᑦᑖᑦ $17-ᒥᓕᐊᑖᖅᑐᔅᓴᐅᓪᓗᑎᒃ ᖃᐅᔨᒪᔪᖓ 

ᒥᔅᑕ ᓵᓐᑎ ᒪᒃᑖᓄᑦ ᑕᐃᓐᓇ ᐅᖃᖅᑕᒃᑲ ᐃᓛᒃ  

ᐱᓕᕆᐊᖃᕐᒪᑕ ᒫᓐᓇ ᐃᓛᒃ 

ᐃᖅᑲᓇᐃᔮᕆᔭᐅᔪᓐᓇᕋᔭᖅᑐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᕌᔅ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒫᓐᓇᓵᖑᓚᐅᖅᑐᒥᑦ ᑖᒃᑯᐊ ᑳᓐᑐᓛᒍᑎᒋᓚᐅᖅᑕᖏᑦ 

ᒐᕙᒪᒃᑯᑦ $110,000-ᓂᒎᖅ ᑳᓐᑐᓛᑦᑎᑦᓯᓚᐅᕐᒪᒻᒪᑕ 

ᓄᓇᕗᒻᒥ ᑭᒍᑎᓕᕆᓂᕐᒧᑦ ᐊᑐᖅᑕᐅᒍᓐᓇᕋᔭᖅᑐᓂᒃ 

ᑖᒃᑯᐊ ᐸᕐᓇᐅᑕᐅᓯᒪᔪᑦ ᒪᓕᒐᓕᐅᕐᕕᐅᑉ ᐃᓗᐊᓅᓛᖅᐸᑦ 

ᑖᒃᑯᐊ ᑳᓐᑐᓛᑦ C224. ᖁᔭᓐᓇᒦᒃ, ᐃᒃᓯᕙᐅᑕᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐱᓕᕆᐊᕆᔭᕗᑦ ᒫᓐᓇᐅᔪᖅ. ᑕᐃᒪ 

ᐱᐊᓂᒃᐸᑦ ᓴᖅᑭᑎᓛᖅᐸᕗᑦ ᑖᓐᓇ ᐸᕐᓇᐅᑕᐅᔪᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᒐᕙᒪᒃᑯᓐᓂ 2007-08 ᓂᐅᕕᕈᑎᒥᓂᖏᓐᓄᑦ 

ᐅᖃᖅᓯᒪᒻᒪᑦ ᐱᓕᕆᕕᓯ $3.4-ᒥᓕᐊᓂᑦ 

ᑳᓐᑐᓛᑦᑎᑦᓯᓚᐅᕐᒪᑕ ᐋᓐᓂᐊᓲᖅᑎᓄᑦ ᐊᑐᖅᑐᐊᖅᑕᐅᔪᑦ 

2008-09 ᐅᓂᒃᑳᖅᓯᒪᔪᓂᑦ ᐊᒻᒪᓗ 2009-2010 

ᐱᑕᖃᓐᖏᒻᒪᑦ ᑖᒃᑯᐊ ᐋᓐᓂᐊᓲᖅᑏᑦ 

ᐊᑐᖅᑐᐊᖅᑕᐅᖃᑦᑕᖅᑐᓄᑦ ᑮᓇᐅᔭᐃᓚᐅᕈᑎᒃ 2009-

2010-ᒥ ᖃᑦᓯᓂᒃ ᐊᑐᓚᐅᖅᑭᓯ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᒥᓂᔅᑕᐅᑉ ᑐᒡᓕᐊ 

ᑭᐅᓚᖓᕗᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᒥᔅᑕ ᒫ. 

 

ᒫ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᒪᑉᐱᒐᖅ ᐅᓂᒃᑳᓂᑦ ᓴᖅᑭᑕᐅᓚᐅᖅᑐᖅ ᓄᓇᓕᓐᓂᑦ 

ᒐᕙᒪᓕᕆᔨᒃᑯᓐᓂᑦ. ᒫᓐᓇ ᐅᓂᒃᑳᖑᔪᓂᑦ, 

ᐱᖃᓯᐅᔾᔭᐅᓯᒪᖏᑦᑐᖅ, ᓴᒡᓗᖏᒃᑲᓗᐊᕐᒪᖔᕐᒪ 

ᖃᐅᔨᒋᐊᑲᐃᓐᓇᕐᓚᒍ, ᑕᒻᒪᑐᐃᓐᓇᕆᐊᖃᖅᑐᖓ.  

 

ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅ ᕌᔅ ᐋᖅᑮᒌᕐᒫᖓ 

ᐅᖃᐅᓯᖃᕋᑖᕋᒪ ᓂᐅᕕᕈᑎᒥᓂᕐᓂᑦ ᒪᑉᐱᒐᖅ 6-ᒥ, 

ᑕᒻᒪᕋᑖᕋᒪ ᐋᓐᓂᐊᓯᐅᖅᑎᓂᑦ ᐱᔾᔪᑎᖃᖅᑐᓂᑦ. 

ᑖᓐᓇ ᐊᑯᓂᐅᑎᒋᓂᖓ ᑳᓐᑐᓛ ᐱᒡᓗᒍ. 

ᐊᑯᓂᐅᑎᒋᓂᖓᓄᑦ ᑳᓐᑐᕌᖅ, ᐅᓂᒃᑳᖑᓯᒪᒐᔭᖅᑐᖅ 

ᓇᓗᓇᐃᖅᓯᒪᔪᒥᑦ ᐊᕐᕌᒍᖓᓂᑦ. 

 

ᐃᖅᑲᐅᒪᒐᒪ, ᓴᖅᑭᑎᑦᑎᑲᓐᓂᖅᓯᒪᔪᒍᑦ ᐱᔪᒪᔾᔪᑎᒥᑦ 

ᐋᓐᓂᐊᓯᐅᖅᑎᓂᑦ ᑕᒪᑐᒪᓂ ᐊᕐᕌᒍᒥ, 

ᑕᐃᒪᐃᓐᓂᖓᓄᖅᑲᐃ ᑕᑯᔅᓴᐅᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. 

ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖃᑦᓯᓂᒃ ᒐᕙᒪᒃᑯᑦ ᑮᓇᐅᔭᓂᒃ ᐊᑐᖃᑦᑕᖅᑲᑦ 

ᑕᒪᒃᑯᓄᖓ ᐃᓕᔭᐅᓯᒪᕕᐅᔪᓄᑦ ᐋᓐᓂᐊᓯᐅᖅᑎᓄᑦ 

ᐊᒻᒪᓗ ᖃᓄᖅ ᑐᓂᓯᖃᑦᑕᓲᖑᕙᑦ ᑕᒪᒃᑯᓄᖓ 

ᑳᓐᑐᓛᓂᒃ. ᖁᔭᓐᓇᒦᒃ, ᐃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᓯᕙᐅᑕᖅ. ᑎᐳᕋ ᑭᐅᓂᐊᖅᑕᖓ ᐊᐱᖅᑯᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅ 

ᕚᔅ. 

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇ ᓱᓕ 

ᑲᒪᒋᒐᑦᑎᒍ ᐱᐊᓂᒃᐸᓪᓕᐊᓕᑕᐃᓐᓇᖅᑐᑎᒍ 2009-2010 

ᐊᕐᕌᒎᑉ ᓄᓐᖑᐊᓅᖓᔪᑦ ᑭᓯᐊᓂ ᑖᒃᑯᐊ ᐊᑭᖏᑦ 

ᐃᓕᓯᕕᐅᓯᒪᕕᐅᔪᓂ ᐋᓐᓂᐊᓯᐅᖅᑏᑦ ᑕᒫᓂᒐᓚᒃ 

ᐊᑭᖃᕋᔭᕆᐊᖏᑦ $5 ᒥᓕᐊᓃᑦᑐᓂᒃ. ᖃᓄᖅ 

ᑐᓂᓯᖃᑦᑕᓲᖑᕕᑕ ᑳᓐᑐᓛᓂᒃ? ᐊᖏᖃᑎᒌᒍᑎᑎᒍᑦ 

ᑲᑐᔾᔨᖃᑎᒌᖏᓐᓄᑦ ᓴᖅᑭᐅᒪᑎᑦᓯᖃᑦᑕᓲᖑᔪᒍᑦ 

ᑐᒃᓯᕋᐅᑎᓂᒃ. ᑐᑦᓯᕋᐅᓯᐅᓚᐅᖅᑐᑕᓗ 

ᐊᑭᓖᒍᑎᒋᓇᔭᖅᑕᑎᓐᓂᒃ ᓴᖅᑭᐅᒪᑎᑦᓯᓪᓗᑕ, ᑖᒃᑯᐊ 6-

ᖑᓚᐅᖅᑰᖅᑐᑦ ᑭᐅᔪᑦ ᑕᑲᒃᑯᓇᓐᖓᑦ ᐊᑐᖅᑐᐊᒐᕐᓂᒃ 

ᐋᓐᓂᐊᓯᐅᖅᑎᓂᒃ.  

 

ᑕᐃᒪ ᐊᑕᐅᓯᖅ ᐊᑭᓕᐅᑎᒋᒐᔪᑦᑕᕗᑦ ᐊᑐᖃᑦᑕᖅᑕᕗᑦ, 

ᐊᑕᐅᓯᐅᓐᖏᑦᑐᒧᑦ ᖃᓄᐃᑦᑑᒻᒪᖔᑕ ᐋᓐᓂᐊᓯᐅᖅᑏᑦ 

ᐃᓕᓐᓂᐊᖅᓯᒪᓂᖏᑦ ᒪᓕᑦᑐᒋᑦ ᐊᑭᓕᖅᑐᖅᑕᐅᖃᑦᑕᕐᒪᑕ 

ᓇᓪᓕᐊᖑᒐᓗᐊᖅᐸᑦ ᐋᓐᓂᐊᓯᐅᖅᑎᓂ ᐊᑐᖅᑐᐊᕐᕕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᕚᔅ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 

ᒐᕙᒪᒃᑯᑦ ᐊᕐᕌᒍᓕᒫᒧᑦ ᒫᓐᓇᒧᑦ ᐅᓂᒃᑳᓕᐊᕆᓯᒪᔭᖏᑦ 

ᓂᐅᕕᖅᓯᒪᓂᖏᓐᓄᑦ ᐱᓕᕆᕝᕕᐅᔪᒧᑦ 

ᑐᒃᓯᕋᐅᓯᐊᖑᓯᒪᓚᐅᖅᑐᓂ ᐅᓂᒃᑳᓂ ᐅᖃᖅᓯᒪᒻᒪᑕ 

$261,800-ᓂᒃ ᑳᓐᑐᓛᓂᒃᑐᓂᓯᓚᐅᕐᓂᖓᓂᒃ 2009-

2010 ᑖᒃᑯᓄᖓ ᑕᕝᕙᑲᑐᓗᐊᖅᑎᓯᑦᑕᐃᓕᒪᓂᕐᒧᑦ 

ᐃᓕᓐᓂᐊᑎᑦᓯᓂᕐᒥᒃ. ᑲᒪᒋᔭᐅᓚᐅᖅᑐᒥᒃ 

ᑲᔪᓯᓂᖃᑦᓯᐊᓚᐅᖅᑎᓪᓗᒍ ᓱᖕᒪᓪᓕ ᑖᒃᑯᓂᖓ 

ᐱᓕᕆᕕᓯ ᑕᐃᒪᐃᑦᑐᓂᒃ ᑲᒪᓚᐅᓐᖏᓚᑦ ᑕᒪᒃᓱᒥᖓ 

ᑲᒪᒋᔭᐅᖃᑦᑕᓚᐅᖅᑐᒥᒃ? ᑖᓐᓇ ᑳᓐᑐᓛᒃ ᐅᖃᐅᓯᕆᔭᕋ 

C1703. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᓯᕙᐅᑕᖅ. ᑖᓐᓇ ᒥᓂᔅᑕᐅᑉ ᑐᒡᓕᖓ ᑭᐅᓚᖓᔪᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᐃᓐᓇᐅᒐᓚᒃᑲᑦᓯ ᐱᓕᕆᕝᕕᒃ 

ᐱᓕᕆᐊᖃᕐᓂᖓᓂᒃ ᓄᖅᑲᑎᑦᓯᓇᓱᐊᕈᑕᐅᔪᒥᒃ 

ᑕᕝᕚᑲᑐᖃᑦᑕᓂᕐᒥᒃ ᐊᑐᕋᑦᓴᐅᓇᔭᖅᑐᒥᒃ 

ᐅᕝᕙᓘᓐᓃᑦ ᐋᖅᑭᑦᑕᐅᖅᓯᒪᔪᒃᑯᑦ. 

ᑕᕝᕗᓐᖓᖓᑎᑕᐅᔪᒪᓂᐊᖅᑐᖅ ᑳᓐᑐᓛᖅ 

ᐱᓕᕆᐊᒧᑦ, ᖃᐅᔨᒪᔪᖓ ᐱᑕᖃᒃᑲᓐᓂᓚᐅᕐᓂᖓᓂᒃ 

ᐱᕚᓪᓕᕈᑎᒃᓴᐅᓇᔭᖅᑐᓂᒃ ᓴᓇᔭᐅᔪᖃᓚᐅᕐᓂᖓᓂᒃ 

ᑭᓯᐊᓂ ᐱᓯᒪᓐᖏᑕᒃᑲ ᒫᓐᓇ ᑳᓐᑐᓛᒧᑦ 

ᓇᓗᓇᐃᖅᑐᐃᔾᔪᑕᐅᓯᒪᔪᑦ ᑭᓯᐊᓂ 

ᑕᕝᕗᓐᖓᖓᓱᕆᔭᒃᑲ ᑭᓯᐊᓂ ᓇᓗᓇᐃᕈᓐᓇᖅᑕᕗᑦ 

ᑭᖑᓂᐊᓂ ᑕᑯᑦᓴᐅᔪᒃᑯᑦ ᒪᓕᒐᓕᐅᖅᑎᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪ. 

ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓴᖅᑭᑦᓯᒍᓐᓇᓂᕐᓃᑦ ᓇᓗᓇᐃᖅᓯᒍᓐᓇᖅᑭᑦ, 

ᑎᑎᕋᖅᓯᒪᔪᑦ ᓇᓕᖅᑲᖏᓐᓂᒃ ᐱᓕᕆᕝᕕᐅᔪᒥ 

ᑲᒪᒋᔭᐅᔪᓂᒃ ᑕᕝᕚᑲᑐᓗᐊᑦᑕᐃᓕᒪᔾᔪᑎᒃᓴᓂᒃ 

ᑐᑭᒧᐊᒍᑎᒃᓴᓕᐊᖑᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᓯᕙᐅᑕᖅ. ᑖᒃᑯᐊ ᑐᑭᒧᐊᒍᑎᒃᓴᓕᐊᖑᔪᑦ 

ᐱᐊᓂᒃᑕᐅᑉᐸᑕ ᓴᖅᑭᖅᑕᐅᓗᑎᒃ, 

ᓴᖅᑭᕈᓐᓇᑦᓯᐊᓂᐊᖅᑕᒃᑲ ᒥᓂᔅᑕᐅᑎᑦ 

ᑲᑎᒪᔨᖏᓐᓄᑦᑕᐅᖅ ᓴᖅᑭᖃᓯᐅᑎᓗᒋᑦ ᐊᒻᒪᓗ 

ᑲᒪᒋᔭᐅᒋᐊᖃᕐᓂᖏᑦ ᑲᒪᒋᔭᐅᔭᕇᖅᐸᑕ, 

ᑐᑭᒧᐊᒍᑎᒃᓴᑦ ᓴᖅᑭᖅᑎᒍᓐᓇᑦᓯᐊᕐᓂᐊᖅᑕᕗᑦ 

ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᓯᐊᓪ, ᓱᓖ ᐊᑕᐅᓯᕐᒥᒃ. 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᓚᐅᖅᑐᒋᑦ ᑭᖑᓪᓕᖅᐹᑦ ᒐᕙᒪᒃᑯᑦ 

ᐊᕐᕌᒎᑕᒫᖅᓯᐅᑏᑦ ᐅᓂᒃᑳᓕᐊᕆᓯᒪᔭᖏᑦ ᓂᐅᕕᖅᑕᓂᕐᒧᑦ 

ᐊᐅᓚᓂᕆᓯᒪᔭᖏᓐᓂ, ᓇᓗᓇᐃᖅᑕᐅᓯᒪᔪᖅ 

ᐅᖓᑖᓃᑦᑐᓂᒃ $2.735,000 ᑳᓐᑐᓛᒃᓯᓚᐅᕆᐊᖏᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐱᓕᕆᕝᕕᐊᓂᒃ ᐊᑕᐅᓰᑦ ᑳᓐᑐᓛᒃᑕᐅᓪᓗᑎᒃ 

ᑐᐊᕕᕐᓇᖅᑐᓕᕆᓂᕐᒧᑦ ᑳᓐᑐᓛᓂᒃ, ᓱᒻᒪᑦ 

ᑳᓐᑐᓛᒃᓯᒋᐊᖃᓚᐅᖅᑭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᕚᑦ ᑖᑦᓱᒥᖓ ᑭᐅᓚᖓᔪᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᕚᔅ. 

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᓕᕆᐊᖑᔪᑦ ᐃᓱᒪᓕᕆᓂᕐᒥᒃ ᓴᖅᑭᓲᑦ ᑭᓯᐊᓂ, ᑖᒃᑯᐊ 

ᐊᐅᓪᓚᖅᑎᒋᐊᖃᕈᑦᑎᒍ ᑐᐊᕕᕐᓇᖅᑐᑎᒍᑦ ᑖᒃᑯᐊ 

ᐱᓕᕆᖃᑎᒋᔭᕗᑦ ᖃᓪᓗᓈᑦ ᓄᓇᖏᓐᓂ ᕿᓚᒥᑯᓗᒃ 

ᑕᐅᑐᓐᖓᖅᑎᑦᓯᒍᓐᓇᖅᑐᒍ ᐃᑲᔪᖅᑕᐅᒋᐊᖃᖅᑐᓂᒃ 

ᐃᒪᓐᓇ ᐊᑦᑕᕐᓇᖁᓇᒋᑦ ᐃᖕᒥᓄᑦ ᐊᓯᒥᓄᓪᓘᓐᓃᑦ 

ᖃᑕᓐᖑᑎᒥᓄᓪᓘᓐᓃᑦ ᑕᐃᒪᐃᒻᒪᑦ 

ᐊᐅᓪᓚᖅᑎᒋᐊᖃᑦᑕᖅᑕᕗᑦ, 

ᐊᐅᓪᓚᖅᑎᑦᓴᐅᑎᒋᒋᐊᖃᖃᑦᑕᖅᑕᕗᑦ ᑕᐃᒫᒃ, 

ᐋᓐᓂᐊᕕᖕᒥᖁᓪᓗᒍ ᑕᒪᓐᓇ ᑐᐊᕕᕐᓇᖅᑐᒥᒃ ᑖᓐᓇ 

ᐆᑦᑑᑎᒋᔭᕋ, ᑐᐊᕕᕐᓇᖅᑐᒃᑰᖃᑦᑕᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᔅ. ᒥᔅ ᐅᒡᔪᒃ.  

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᒐᕙᒪᒃᑯᑦ ᐊᕐᕌᒍᑕᒫᑦ ᐅᓂᒃᑳᖏᑦ ᓂᐅᕕᓂᕐᒧᑦ 

ᐱᓕᕆᐊᕆᓚᐅᖅᑕᖏᑦ 2009-2010-ᒥᑦ ᐅᖃᖅᓯᒪᒻᒪᑦ 

ᐱᓕᕆᕕᓯ ᑐᓂᓯᓚᐅᕐᓂᖏᓐᓂ $5 ᒥᓕᐊᓐ ᐅᖓᑖᓂ 

ᑳᓐᑐᓛᓄᑦ ᐊᖏᕋᖏᓐᓂᑦ ᑲᒪᒋᔭᐅᓂᖏᓐᓄᑦ, 

ᐃᓚᐅᑎᑕᐅᒐᑎᑦ ᑕᒪᒃᑯᐊ ᐃᓱᒪᓕᕆᔩᑦ 

ᐊᖓᔮᓇᖅᑐᓂᓪᓗ ᒪᒥᓴᐃᕖᑦ,  

ᐊᒻᒪ ᐅᖓᑖᓂ $12 ᒥᓕᐊᓐ ᐊᔾᔨᐅᖏᑦᑐᓄᑦ 

ᑲᒪᒋᔭᐅᔭᕆᐊᖃᕐᓂᖏᑦ. ᖃᓄᐃᓘᖅᓯᒪᕕᓯ ᑕᒪᓐᓇ 

ᒥᑭᓪᓕᒋᐊᖅᑕᐅᓗᓂ ᓄᓇᕗᑦ ᓯᓚᑖᓄᑦ 

ᑳᓐᑐᕌᖃᑦᑕᖅᑐᑦ ᐊᖏᕋᒥᓐᓂ ᑲᒪᒋᔭᐅᔪᓐᓇᖅᑐᓂᑦ 

ᐊᔾᔨᐅᖏᑦᑐᓂᓪᓘᓐᓃᑦ ᐱᔨᑦᑎᖅᑕᐅᔭᕆᐊᓖᑦ 

ᓄᓇᕗᒻᒥᐅᑕᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᔾᔨᕈᓱᒋᐊᓕᒃ ᒪᓕᒐᓕᐅᖅᑎ. 

ᑕᒪᒃᑯᐊ ᒪᓕᖃᑦᑕᕐᒪᑕ ᖃᓪᓗᓈᑦ ᓄᓇᖏᑕ ᑖᒃᑯᐊ 

ᐃᑲᔪᖅᑕᐅᕕᖏᑦ. ᖃᑦᓯᑲᓪᓚᐃᑦ ᐊᒥᓱᑲᓪᓚᐃᑦ 

ᑳᓐᑐᕌᖅᑕᐅᖃᑦᑕᕆᐊᖃᓲᖑᒻᒪᑕ ᑕᒪᓐᓇ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒥᓂᔅᑕ ᐅᖃᖅᑲᐅᒻᒪᑦ, ᑕᒪᓐᓇ ᑐᓐᖓᓂᖃᕐᒪᑦ 

ᐋᓐᓂᐊᕕᓕᐊᖅᐸᑦᑐᓂᑦ ᐱᔨᑦᑎᖅᑕᑎᓐᓂᓘᓐᓃᑦ. 

ᐅᖃᖅᑲᐅᒥᒻᒪᑦᑕᐅᖅ ᐅᖃᐅᓯᕐᖓᐅᑎᖏᓐᓂᑦ, 

ᑭᓯᐊᓂ ᕿᒥᕈᑎᐊᖅᑕᕗᑦ ᒫᓐᓇᐅᔪᖅ 

ᐱᒻᒪᕆᐅᑎᑦᑐᒍ, ᑐᑭᓯᒋᐊᕈᑎᑐᐃᓐᓇᑯᑦ ᑕᐃᒪ 

ᐊᕐᕌᒍᑕᒫᑦ $20 ᒥᓕᐊᓂᐸᓗᓐᓂᑦ 

ᑮᓇᐅᔭᖅᑑᑎᒃᓴᖃᓂᐊᖅᑐᖅ, ᑕᒪᓐᓇᓗ 

ᓇᓗᓇᖏᑦᑐᖅ ᐅᔾᔨᕆᒃᑲᓐᓂᕆᐊᓕᕗᑦ ᐊᒻᒪ 

ᐅᔾᔨᕆᓕᖅᐸᓪᓕᐊᑐᐃᓐᓇᐸᓪᓚᐃᔭᕗᑦ.  

 

ᖃᑦᓯᑲᓪᓚᓐᓂᑦ ᕿᒥᕈᒐᑦᑕ ᑕᒪᒃᑯᓂᖓ ᖃᓄᖅ 

ᐱᔨᑦᓯᕋᕈᓐᓇᖅᑕᑎᓐᓂᑦ. ᒫᓐᓇ 

ᓇᓗᓇᐃᔭᐃᓗᐊᕈᒪᖏᓐᓇᒪ ᐊᐱᖅᑯᑎᐅᔪᒧᑦ. 

 

ᑕᒪᒃᑯᐊ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ, ᐱᕕᒃᓴᓂᑦ ᕿᓂᕋᑦᑕ, 

ᐃᒻᒪᖃ, ᕿᒥᕈᓗᑕ ᖃᓄᑎᒋ 

ᐱᔨᑦᑎᕋᖅᔭᐅᔾᔪᑕᐅᒋᐊᖃᕐᒪᑦ ᑕᒪᓐᓇ. ᓲᕐᓗ 

ᐱᔨᑦᑎᖅᑕᐅᓂᖏᑦ ᖁᑦᑎᓂᖅᓴᐅᑉᐸᑕ ᑭᓯᐊᓂ 

ᐱᑕᖃᕆᐊᖃᕈᓐᓃᑎᓪᓗᒋᑦ, ᑕᒪᓐᓇ 

ᒥᑭᓪᓕᒋᐊᕐᓂᐊᕋᑦᑎᒍᑦ ᐊᑭᖓ 

 

ᕿᒥᕈᒻᒥᔪᒍᑦᑕᐅᖅ ᑲᑎᓪᓗᒋᑦ ᑕᒪᒃᑯᐊ ᐃᑲᔪᖅᑕᐅᒋᐊᓖᑦ 

ᐋᓐᓂᕕᓕᐊᕆᐊᓖᑦ ᐅᐱᓐᓇᕋᓂ ᑖᒃᑯᐊ ᑳᓐᑐᕌᑦ 

ᓯᐊᒻᒪᒧᓴᖅᓯᒪᒻᒪᑕ ᑲᓇᑕᓕᒫᒥᑦ ᐊᒻᒪ ᐊᒥᓱᒐᓚᐅᔪᑦ 

ᐱᔨᑦᑎᕋᕈᓐᓇᖅᑐᑦ. ᓯᕗᒧᐊᒋᐊᕈᒪᒐᑦᑕ ᐃᒻᒪᖃ ᐱᖓᓱᓂᑦ 

ᑎᓴᒪᑐᐃᓐᓇᓂᓪᓘᓐᓃᑦ, ᐃᓄᐃᑦ ᐅᓄᕐᓂᖏᓐᓄᑦᒃ 

ᐱᔾᔪᑎᒋᓪᓗᒍ ᑕᐅᓇᓃᑦᑐᑦ ᑖᒃᑯᓄᖓ ᐱᓕᕆᐊᖑᔪᑦ, 

ᐋᔩᖃᑎᖃᕈᒪᒻᒥᔪᒍᑦᑕᐅᖅ, 

ᑕᐃᒪᐃᑦᑎᒍᓐᓇᕈᕕᑦ,ᑲᑎᓐᖓᔪᓂᑦ ᖁᕙᓯᓐᓂᖏᑦ.  

 

ᒥᓂᔅᑕ ᐅᖃᖅᑲᐅᒻᒪᑦ ᓱᓕ ᐊᑐᐃᓐᓇᐅᒻᒪᑕ 

ᐊᖏᖃᑎᒌᒍᑎᒃᓴᐃᑦ ᐱᑕᖃᕐᒪᑦ ᑖᒃᑯᐊ 

ᐋᓐᓂᐊᓯᐅᖅᑎᓄᑦ ᐊᑐᖅᑐᐊᕈᑎᔅᓱᓂᑦ ᒥᑭᓪᓕᒋᐊᓂᐊᕐᒪᑦ 

ᑳᓐᑐᕌᖅᑎᒍᑦ ᐊᑕᐅᓯᕐᒨᖓᔪᑦ. ᑕᒪᓐᓇᖅᑦᑕᐅᖅ 

ᕿᒥᕈᔭᕗᑦ.  

 

ᑕᒫᓂᖃᐃ ᑕᒪᑐᒪᓂ ᐊᕐᕌᒍᒥ, ᒥᓂᔅᑕ 

ᑐᑭᓯᒋᐊᖅᑎᑎᒃᑲᓐᓂᕈᓐᓇᓂᐊᖅᑐᖅ ᑕᒫᓂ. ᑭᓯᐊᓂ 

ᒫᓐᓇᐅᔪᖅ ᕿᒥᕈᒐᑦᑎᒍᑦ ᑕᒪᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᕐᓕ 

ᒐᕙᒪᒃᑯᑦ ᕿᒥᕈᖃᑦᑕᖅᑲᑦ ᑖᒃᑯᐊ 

ᐱᔨᑦᑎᕋᖅᑎᐊᓕᕋᓗᐊᕐᒪᖔᑕ ᐱᔨᑦᑎᕋᖅᑎᐅᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅᑉ ᑐᒡᓕᐊᑕ ᑭᐅᓚᖓᔭᖓ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᖅᑲᐅᔭᕋ, ᐱᔾᔪᑎᒋᓪᓗᒋᑦ ᖃᑦᑎᐅᔪᑦ 

ᑳᓐᑐᕌᖑᔪᑦ ᐊᒻᒪᓗ ᑮᓇᐅᔭᐃᑦ, ᑕᒪᒃᑯᐊ ᕿᒥᕈᔭᕗᑦ 

ᑮᓇᐅᔭᕗᑦ ᐊᑐᑦᑎᐊᓕᕋᓗᐊᕐᒪᖔᑕ ᑕᒪᒃᑯᓄᖓ. 

ᑕᒪᒃᑯᐊ ᑳᓐᑐᕌᖅᑎᑕᕗᑦ ᑕᒪᓐᓇ ᕿᒥᕈᔭᕗᑦ. ᑖᒃᑯᐊ 

ᑳᓐᑐᕌᖅᓯᒪᔪᑦ ᐅᕙᑦᑎᓐᓄᑦ 

ᐱᓕᕆᑦᑎᐊᓕᕋᓗᐊᕐᒪᖔᑕ, ᑕᐃᒪᐃᓘᖅᑐᑦ ᑕᐃᒫᒃ 

ᐊᑐᑦᑎᐊᖅᑐᒍᑦ ᑮᓇᐅᔭᓂᑦ.  

 

ᓇᓗᔪᖓ ᖃᓄᖅ ᑕᐃᒋᐊᖓ ᒫᓐᓇᐅᔪᒥᑦ, ᑭᓯᐊᓂ 

ᖁᕝᕙᓯᓐᓂᖏᓐᓂᑦ ᐋᖅᑭᑦᓱᐃᔪᒍᑦ, ᐊᒻᒪ ᑖᒃᑯᐊᓗ 

ᐳᓛᕆᐊᓂᐊᖅᑕᕗᑦ ᐃᑲᔪᖅᑕᐅᕕᐅᖃᑦᑕᖅᑐᑦ 

ᑕᐃᒫᒃ ᑮᓇᐅᔭᐃᔭᕈᑎᕗᑦ ᐊᑐᑦᑎᐊᓕᕋᓗᐊᕐᒪᖔᑕ 

ᑕᒪᒃᑯᓄᖓ ᐅᕙᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅ 

ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᑎᒋ ᑕᒪᒃᑯᐊ ᐃᑲᔪᖅᑕᐅᕕᐅᔪᑦ ᐅᖅᓱᖅᑑᒥ 

ᐊᒻᒪ ᐃᓪᓗᓕᒻᒥ ᑕᒪᓐᓇ ᒥᑭᓪᓕᕚᓪᓕᕈᑕᐅᓯᒪᕙ 

ᑮᓇᐅᔭᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᒫ ᑭᐅᓚᖓᔪᖅ ᑕᒪᑐᒧᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ 

ᐊᖏᓗᐊᖏᑦᑐᖅ ᑭᓯᐊᓂ ᐱᓕᕆᐊᕆᔭᕗᑦ ᐅᖃᐅᑎᓗᒋᑦ 

ᓱᒻᒪᖔᑦ. ᐃᒪᓐᓇ ᐃᖅᑲᓇᐃᔭᖅᑎᖃᓗᐊᖏᓇᑦᑕ ᑕᐃᑲᓂ 

ᐅᖅᓱᖅᑑᒥ ᐊᒻᒪᓗ ᐃᒡᓗᓕᒻᒥ. ᒥᓂᔅᑕ ᐅᖃᖅᓯᒪᖅᑰᕐᒥᔪᖅ 

ᒪᓕᒐᓕᐅᕐᕕᒻᒥ ᐃᒡᓗᓕᒻᒥᑦ 

ᐃᖅᑲᓇᐃᔭᖅᑎᑖᕈᓐᓇᐃᓕᖅᑲᒐᑦᑕ.  

 

ᐃᖅᑲᓇᐃᔭᖅᑎᖃᓕᕋᓗᐊᖅᐸᑦ ᑖᒃᑯᐊ ᖃᑦᓯᑲᓪᓚᐃᑦ 

ᐃᑲᔪᖅᑕᐅᔪᓐᓇᖅᑐᑦ 9-10-ᒨᕋᔭᖅᑐᖅ ᑖᓐᓇ 

ᒥᑭᔪᕈᓘᒐᓗᐊᖅ ᑭᓯᐊᓂ ᑖᓐᓇ 

ᐃᑲᔪᖅᑕᐅᕝᕕᒋᑐᐊᕆᒐᑦᑎᒍ ᒫᓐᓇᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᕿᒥᕐᕈᓪᓗᒋᑦ ᐊᑐᖅᑐᐊᕈᑏᑦ ᐱᓕᕆᐊᕕᓂᒃᓯ 2009-2010 

ᑕᕝᕙᓂ ᒪᑉᐱᒐᖅ 10-ᒥ ᐱᔾᔪᑎᖃᖅᑐᖅ ᑭᕙᓪᓕᕐᒥᑦ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥ, ᑖᓐᓇ ᐃᓱᓕᑦᑕᕐᕕᖃᕐᒪᑦ 

ᒫᑦᓯ 31, 2023. ᐊᕐᕌᒍᑕᒫᑦ ᑮᓇᐅᔭᖅᑐᕐᓂᖓ 

ᑕᑯᒃᓴᐅᔪᖅ ᐊᑐᖅᑐᐊᓂᕐᒧᑦ ᐅᓂᒃᑳᓂᑦ $814,517.04. 

ᓄᓐᖓᐊᓂ ᐊᕐᕌᒍᓄᑦ ᐊᕙᑎᓄᑦ ᐊᑐᖅᑐᐊᓂᕐᒧ, ᒐᕙᒪᒃᑯᑦ 

ᐊᑭᓖᓯᒪᓂᐊᖅᑐᑦ $16,429.09. ᑖᒃᑯᐊ ᒐᕙᒪᒃᑯᑦ 

ᓇᒻᒥᓂᖃᓕᕐᓂᐊᖅᐸᑦ ᑖᑦᓱᒥᖓ ᐃᒡᓗᒥᑦ 

ᐊᑐᖅᑐᐊᖅᑕᐅᔭᕇᖅᐸᑦ ᐊᒻᒪ, ᑕᐃᒪᐃᖏᑉᐸᑦ, 

ᐊᑐᖅᑐᐊᖅᑕᐅᒃᑲᓐᓂᕋᔭᖅᐸᑦ ᑖᒃᑯᓄᖓ ᐊᕐᕌᒍᓄᑦ ᓱᓕ 

ᐊᕙᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑯᖅ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᑎᔨᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐃᑲᔪᖅᑕᐅᑲᓐᓂᕆᐊᖃᖅᑐᒍᑦ.  



ᐱᖓᑦᓯᖅ, ᔫᓂ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

956 

ᓈᓴᐅᑎᒥᑦ ᑐᓂᓯᔪᓐᓇᕈᕕᑦ 

ᐃᑲᔪᕐᓂᖃᕋᔭᖅᑐᖅ.ᑖᓐᓇ ᐃᑲᔪᒃᑲᓐᓂᕈᓐᓇᕈᕕᑦ 

ᓈᓴᐅᑎᓂᒃ ᐅᖃᖃᑦᑕᕈᑦᓯ ᓇᒡᓕᐊᖑᒻᒪᖔᑦ. 428-

ᖑᓗᐊᖅᑐᓂᑦ ᑳᓐᑐᓛᖃᕋᑦᑕ, ᐊᒻᒪ ᑳᓐᑐᕌᑉ 

ᓈᓴᐅᑎᖓᓂᑦ ᐱᓯᒪᒍᕕᑦ ᐊᒻᒪ ᒪᑉᐱᒐᖓ, 

ᑭᐅᔪᓐᓇᕋᔭᖅᑕᕗᑦ. ᓇᓗᓇᐃᖅᓯᒋᐊᒃᑲᓂᖅᑲᖅᑲᐃ 

ᑕᒪᑐᒥᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᐊᐅᐸᓗᒃᑯᖅ.  

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᖅᑲᐅᒐᒪ ᒪᑉᐱᒐᖅ 10-ᒥᑦ 

ᐊᑐᖅᑐᐊᕈᑎᐅᓯᒪᔪᓂᑦ ᐊᒻᒪ ᖃᐅᔨᒋᐊᕐᕕᖓ B62. 

ᐊᑐᖅᑐᐊᕈᑦ LS-600-0001. ᒪᑉᐱᒐᖓᓃᒃᑲᔭᖅᑐᖅ 

10 ᐊᑐᖅᑐᐊᕆᑎᐅᓯᒪᔪᓂᑦ ᐅᓂᒃᑳᓂᑦ, ᑖᓐᓇ 

ᐊᑖᓃᑦᑐᖅ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑯᖅ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ ᑖᓐᓇ ᐱᔾᔪᑎᖃᖅᐸᓪᓚᐃᔪᖅ 

ᑭᕙᓪᓕᕐᒥ ᑐᔪᕐᒥᕕᒻᒥ ᑕᐃᓐᓇ ᐅᐃᓂᐹᒻᒦᑦᑐᖅ 

ᑕᐳᕋᐅᑉ ᐅᓂᒃᑳᕆᐊᒃᑲᓐᓂᕐᓂᐊᕐᒪᑦ 

ᖃᓄᐃᓕᖓᓂᖓᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅ ᕌᔅ.  

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᑳᓐᑐᓛᖑᔪᖅ ᐅᐃᓂᐹᒥᑦ ᑐᔪᕐᒥᕕᐊᓄᑦ 

ᑮᓇᐅᔭᖃᖅᑎᑕᐅᔪᐃᑦ NIHB 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᑲᓇᑕᒥ. ᑲᓐᑐᓛᒃ 

ᐃᓱᓕᑉᐸᑦ ᓇᒻᒥᓂᕆᔾᔮᖏᑕᕗᑦ ᑖᓐᓇ ᐃᒡᓗ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᑦ. 

ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᓱᓕ 

ᐊᑕᐅᓯᕐᒥᑦ  

ᑭᕙᓪᓕᕐᒥ ᐱᔾᔪᑎᒋᓪᓗᒋᑦ ᑕᒪᓐᓇ ᓂᐅᕕᕐᓂᒃᑯᑦ 

ᐱᓕᕆᐊᖑᓚᐅᖅᑐᖅ ᐱᓕᕆᕕᓯ $1-ᒥᓕᐊᓐ ᐅᖓᑖᓄᑦ 

ᑳᓐᑐᓛᓂᒃ ᑐᓂᓯᓚᐅᕐᒪᑕ ᒪᕐᕉᓐᓂᒃ ᑲᖏᖅᖠᓂᕐᒧᑦ. 

ᐃᒃᓯᕙᐅᑖᖅ ᑖᒃᑯᐊ ᑳᓐᑐᕌᒧᑦ ᓈᓴᐅᑎᖏᑦ C1770 

ᐊᒻᒪᓗ C1760. ᑖᒃᑯᐊ ᒪᕐᕉᒃ ᐱᓕᕆᐊᖑᑲᐃᓐᓇᖅᑑᒃ 

“ᐃᑲᔪᖅᓱᐃᔾᔪᑎᑦ ᑕᒪᒃᑯᓄᖓ ᑎᒥᒥᑎᒍᑦ 

ᐱᒡᒐᕈᑎᖃᖅᑐᓄᑦ” ᐊᒻᒪ “ ᐃᑲᔪᖅᓯᓂᖅ ᐃᒻᒥᒃᑯᑦ 

ᐃᓅᓂᕐᒥᑦ.” ᑭᓱᓂᒃ ᐱᔨᑦᑎᕋᐅᑎᓂᒃ 

ᐱᑕᖃᖅᑎᑦᑎᓂᐊᕐᖓᑕ ᑖᒃᑯᐊ ᐊᑖᒍᑦ ᑳᓐᑐᓛᑦ?  

 

ᑕᒡᕗᖓᑲᐃᓐᓇᖅ ᐅᖃᕆᐊᒃᑲᓂᕐᓂᐊᕆᕗᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑯᖅ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᑎᔨᒍ): ᖁᔭᓐᓇᒦᒃ, 

ᐊᐱᕆᒐᕕᑦ. ᑖᓐᓇ ᐲᑕ ᒫ ᑭᐅᒍᓐᓇᖅᑕᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᑳᓐᑐᓛᒃ 

ᐃᓚᖓ ᕿᒥᕐᕈᒐᒃᑯᑦ.  

 

ᑖᓐᓇ ᐱᑕᖃᖅᑎᑦᓯᓚᐅᖅᑐᖅ ᐊᑐᓃᖅᑐᓂᒃ ᑖᒃᑯᐊ 

ᐱᒡᒐᕈᑎᓕᓐᓂᒃ ᑐᕌᒐᖃᕋᑦᑕ ᑖᑦᓱᒪ ᐊᑖᒍᑦ ᐃᓚᖏᑦ 

ᑖᒃᑯᐊ ᐱᓕᕆᖃᑎᒋᓗᒋᑦ ᐱᒡᒐᕈᑎᓖᑦ ᓲᕐᓗ ᐃᑲᔪᕐᓗᒋᑦ 

ᐃᓅᑦᓯᐊᕈᓐᓇᖁᓪᓗᒋᑦ ᓄᓇᓕᓐᓂᑦ.  

 

ᑖᓐᓇ ᐃᓚᖓ ᓇᓂᔭᕋ. ᐱᖃᑖ ᓇᓂᒐᓱᐊᕋᓗᐊᕋᒃᑯ. 

ᑖᓐᓇ ᑕᒡᕗᖓᑲᐃᓐᓇᖅ, ᒪᕐᕉᓚᐅᕐᖓᑎᒃ ᑳᓐᑐᕌᒃ 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ 

ᐊᐅᐸᓗᒃᑐᖅ. 

 



ᐱᖓᑦᓯᖅ, ᔫᓂ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᖅᑕᐅᖁᑐᐃᓐᓇᖅᑐᒋᑦ ᑖᒃᑯᐊ 

C1770, C1760-ᓗ.  

 

ᑖᓐᓇ ᐊᐱᖅᑯᑎᒋᕋᑖᖅᑕᒪ ᐊᐃᑉᐹ ᓄᓇᓕᑦᑕᖃᕆᕚ 

ᓄᓇᓕᓐᓂ ᐊᓯᖏᓐᓂᑦ ᑖᒃᑯᓂᖓ ᑳᓐᑐᕌᖃᖅᑐᓂᒃ 

ᐃᒪᓐᓇ ᐃᑲᔪᖅᓱᐃᔾᔪᓱᐃᓂᐊᖅᑎᓪᓗᑎᒃ 

ᐱᒡᒐᕈᑎᖃᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑰᓕ. 

 

ᐊᖓᔪᖅᑳ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑕᕝᕙᓐᖓᑦ ᐃᓪᓗᓕᒑᕐᔪᒻᒥᐅᑦ 

ᑕᐃᒪᓐᓇᐃᑦᑐᖃᑐᐃᓐᓇᕆᐊᖃᖅᑐᑦ 

ᐱᒡᒐᕈᑎᖃᖅᑐᓂᒃ ᓇᔪᒐᖃᕐᕕᖃᖅᑐᓂᒃ ᐊᒻᒪᓗ 

ᓇᒻᒥᓂᖅ ᐱᓕᕆᕝᕕᖃᖅᑐᓂᒃ ᐱᑕᖃᕆᓪᓗᓂ 

ᖃᓪᓗᓈᑦ ᓄᓇᖓᓐᓂ. ᑕᐃᒪ ᓱᕈᓯᖃᕐᕕᒃ 

ᑲᖏᖅᖠᓂᕐᒥ ᑕᐃᒪᐅᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐊᑎᖃᕈᓐᓃᕋᒪ ᑎᑎᕋᖅᓯᒪᔪᖁᑎᓐᓂᒃ. ᑲᑎᒪᔩᑦ 

ᑕᐃᒪ ᐊᖏᖅᐹᑦ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐱᐊᓂᒻᒪᑕ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑐᒍᑎᒃᓴᖃᖅᐲᑦ, ᒥᓂᔅᑕ ᑰᓕ? 

 

ᐊᖓᔪᖅᑳ ᑕᒑᖅ ᑰᓕ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᖁᔭᓐᓇᒦᒃ. (ᑐᓵᔨᖃᓐᖏᑦᑐᖅ) 

(ᖃᐅᔨᒪᔪᖓ ᐊᖏᔪᒻᒪᕆᓐᓂᑦ 

ᐊᑭᓕᕋᔅᓴᓕᐊᒥᓂᖅᑕᖃᕐᒪᑦ ᐃᓚᐃᓐᓇᖏᑦ 

ᑕᑯᓯᒪᓪᓗᑎᒍ ᖃᐅᔨᓴᕐᓂᕐᒧᑦ 

ᑳᓐᑐᕌᓕᐊᖑᑎᑉᐸᑦᑕᑎᓐᓂᑦ, ᑭᓯᐊᓂ 

ᐅᖃᐅᑎᒍᓐᓇᖅᐸᕋ ᒪᓕᒐᓕᐅᖅᑎ 

ᐱᓕᕆᕙᓪᓕᐊᒐᑦᑕ ᓯᕗᒧᑦ ᑕᑯᓐᓇᖅ 

ᖃᑦᑏᓐᓇᖅᐸᓪᓕᐊᑎᑦᑐᑎᒍ, ᑳᓐᑐᕌᓕᐊᖑᕙᑦᑐᑦ  

ᐊᒥᓱᑲᓐᓂᖅᓯᒪᒻᒪᑕ ᑮᓇᐅᔭᑎᒍᑦ ᐊᕐᕌᒎᓚᐅᖅᑐᒥ. 

ᑲᔪᓯᔪᒪᕗᒍᑦ ᑕᒪᑐᒥᖓ ᖃᐅᔨᓴᖃᑦᑕᕐᓂᑦᑎᓐᓂᑦ. ᐊᒻᒪᓗ 

ᑭᐅᔪᓐᓇᖅᓯᑦᑎᐊᓛᖅᑐᑕᓗ ᑖᒃᑯᓄᖓ ᑲᑎᒪᔨᕋᓛᓄᑦ 

ᐊᐱᕆᓯᒪᒻᒪᑕ ᑐᑭᓯᔪᒪᓪᓗᑎᒃ). ᑕᐃᒪᐃᒻᒪᑦ 

ᖁᔭᓐᓇᒦᑐᐃᓐᓇᓕᖅᐸᔅᓯ, ᐃᕝᕕᓪᓗ ᐃᒃᓯᕙᐅᑖᖅ. ᑕᐃᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ 

ᐊᒻᒪᓗ ᐃᖅᑲᓇᐃᔭᖅᑎᑎᑦ. ᐃᖅᓱᖅᑏᑦ, 

ᐃᑲᔪᑲᐃᓐᓇᕈᓐᓇᕐᒥᒍᕕᒋᑦ ᑖᒃᑯᐊ.  

 

ᖁᔭᓐᓇᒦᒃ. (ᑐᓵᔨᑎᒍᑦ) ᑕᐃᒪ ᐊᐱᕆᒍᒪᔭᕋ ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᒪᑐᐃᖅᓯᖁᓪᓗᒍ ᒪᑐᐃᖅᓯᒍᑎᒥᓂᒃ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓐᓄᓴᒃᑯᓪᓗ ᑖᒃᑯᐊ ᑲᑎᒪᔨᕋᓛᑦ  

ᑲᑎᒪᔨᐅᖃᑕᐅᔪᓪᓗ.  

 

ᑮᓇᐅᔭᓕᕆᔨᒃᑯᑦ ᐱᓕᕆᐊᖃᖃᑦᑕᕐᒪᑕ ᑖᒃᑯᓂᖓ 

ᑳᓐᑐᕌᑦᑎᑦᑎᓗᐊᖃᑦᑕᖏᑦᑐᒍᑦ ᐃᒪᓐᓇᓗ ᐊᖏᔪᐊᓗᓐᓂᑦ 

ᑮᓇᐅᔭᓂᒃ ᐊᑐᖃᑦᑕᖏᑦᑐᒍᑦ. 2009-10 ᑖᒃᑯᐊ 

ᑳᓐᑐᕌᑦᑎᑕᕗᑦ ᑮᓇᐅᔭᓕᕆᔨᒃᑰᓪᓗᑕ 2-ᐳᓴᖑᓚᐅᕐᒪᑕ 

ᑕᒪᐃᓐᓂᒃ ᒐᕙᒪᒃᑯᑦ ᑮᓇᐅᔭᖅᑐᕈᑎᖏᓐᓂᑦ. ᑖᒃᑯᐊ 

ᖃᑦᑎᐅᓂᖏᑦ ᑳᓐᑐᕌᑦᑖᕆᔭᐅᔪᑦ ᑮᓇᐅᔭᓕᕆᔨᒃᑯᑦ 4-

ᐳᓴᒋᔭᖏᓐᓂ ᓄᓇᕗᑦ ᒐᕙᒪᒃᑯᓗᑦᑖᖏᑦᑕ 

ᑮᓇᐅᔭᖁᑎᖏᓐᓂᑦ ᐊᑐᖃᑦᑕᖅᑐᒍᑦ. 

 

69 ᑖᒃᑯᐊ ᑳᓐᑐᕌᖑᓚᐅᖅᑐᑦ 2009-10-ᒥᓗ, 44 

ᐅᕝᕙᓘᓐᓃᑦ 61-ᐳᓴ ᑖᒃᑯᐊ ᒐᕙᒪᒃᑯᓃᓐᖔᓚᐅᕐᒪᑕ 

ᑕᒪᒃᑯᐊ ᐃᒥᐊᓗᐃᑦ ᓂᐅᕕᖅᑕᐅᖃᑦᑕᕐᓂᖏᓐᓄᑦ. ᑖᒃᑯᐊ 

ᒪᕐᕉᒃ ᐱᔾᔪᑎᖃᖅᐴᒃ $1,957,985.96 ᐅᕝᕙᓘᓐᓃᑦ 40-

ᐳᓴᓐ. ᑲᑎᓪᓗᒋᑦ $4,865,651.75 ᑖᒃᑯᐊ ᑳᓐᑐᕌᑦᑕᐅᖅᔪᑦ 

ᑮᓇᐅᔭᓕᕆᔨᒃᑯᓐᓄᑦ.  

ᐊᓯᖏᑦ ᑖᒃᑯᐊ ᑮᓇᐅᔭᓕᕆᔨᒃᑰᓪᓗᑕ 

ᑳᓐᑐᕌᑦᑎᖃᑦᑕᖅᑕᕗᑦ ᓴᓐᖏᓕᖅᐹᓪᓕᖅᑎᑦᑎᓂᖅ 

ᑕᒪᒃᑯᓂᖓ ᑮᓇᐅᔭᓂᒃ ᐊᒻᒪᓗᑦᑕᐅᖅ ᐃᒥᐊᓗᐃᑦ 

ᒥᒃᓵᓄᑦ ᑲᑎᒪᔨᖏᓐᓄᑦ.  

 

ᐃᒃᓯᕙᐅᑖᖅ. ᑕᕝᕙ ᐱᐊᓂᒃᐳᑦ ᐅᖃᐅᓯᒃᓴᒃᑲ. 

ᑭᐅᖃᑦᑕᕈᓐᓇᕐᓂᐊᖅᐳᖓ ᑲᑎᒪᔨᐅᔪᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᖃᐃᖁᔨᓂᐊᖅᐲᑦ ᐱᓕᕆᔨᓐᓂᑦ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐱᓕᕆᔨᖏᑦ 

ᐅᕗᓐᖓᐅᖃᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ 

ᐃᖅᓯᖅᑎᓚᐅᕐᒥᒃᑭᑦ ᑖᒃᑯᐊ ᐃᑲᔪᖅᑎᒋᓂᐊᖅᑕᖏᑦ.  

 

(ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ ᐲᑕᓴᓐ, ᑖᒃᑯᐊ 

ᑭᒃᑰᒻᒪᖔᑕ ᐅᖃᐅᓯᕆᓚᐅᒃᑭᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ, ᑯᕆᔅ ᑖᓯ, ᑖᓐᓇ 

ᑐᖏᓕᕋ, ᐊᒻᒪᓗ ᓴᐅᒥᓐᓂ ᔨᐊᕝ ᓵᓚᓐ, ᑖᓐᓇ 

ᐊᐅᓚᑦᑎᔨ ᑮᓇᐅᔭᓕᕆᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᑐᓐᖓᓱᑦᑎᐊᕆᑉᓯ ᑖᒃᑯᐊᓗ 

ᐃᖅᑲᓇᐃᔭᖅᑎᑎᑦ. ᑕᐃᒪ 

ᐊᐱᖅᓱᐸᓪᓕᐊᒍᓐᓇᕐᓂᐊᓕᖅᐳᒍᑦ ᒥᓂᔅᑕ 

ᑮᓇᐅᔭᓕᕆᓂᕐᒧᑦ. ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᐅᓂᐊᖅᖢᖓ ᒪᑐᐃᕈᑎᒋᖅᑲᐅᔭᖏᓐᓄᑦ ᑖᒃᑯᐊ 

ᒪᓕᒐᕐᓂᑦ ᐱᓕᕆᔨᐅᓪᓗᓂ ᐃᖅᑲᓇᐃᔭᖅᑎᖏᑦ ᑖᒃᑯᐊ 

ᐃᒥᐋᓘᑉ ᒥᔅᓵᓄᑦ ᑖᒃᑯᐊ ᑲᑎᒪᔨᒋᔭᐅᔪᑦ ᐊᐱᕆᒍᒪᒐᒪ, 

ᖃᑦᓯᑦ ᓄᓇᓖᑦ ᐳᓚᕋᖅᑕᐅᓚᐅᖅᐸᑦ? ᖃᑦᓯᓪᓗ 

ᐳᓚᕋᖅᑕᐅᑲᓐᓂᕐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐊᐅᐸᓗᒃᑐᖅ. 

ᓇᓗᓇᐃᔭᖅᓯᒪᔪᓂᑦ ᐱᑕᖃᓐᖏᓐᓇᒪ ᐃᒻᒪᖃ 13, 14-

ᓘᓐᓃᑦ ᐳᓚᕋᖅᑕᐅᓯᒪᔪᑦ, 6-ᖑᓂᐊᓚᐅᖅᑑᒐᓗᐊᑦ 

ᑭᓯᐊᓂ ᓯᓚ ᐱᐅᓐᖏᓐᓂᖓᓄᑦ ᐅᐊᑦᓯᐊᕈᒃᑲᓐᓂᖔᖅ 

ᑕᐃᒪᓐᓇ ᐳᓚᕋᖅᑕᐅᓂᐊᖅᑐᑦ 11-ᓕᕐᒪᑕ ᑖᒃᑯᐊ 

ᐊᒥᐊᒃᑯᑦ ᐳᓚᕋᖅᑕᐅᒋᐊᖃᖅᑐᑦ ᓄᓇᓖᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᒻᒪᓗᑦᑕᐅᖅ ᖃᐅᔨᒪᖁᔭᒃᑲ ᑖᒃᑯᐊ ᑲᑎᒪᔨᐅᔪᑦ 

ᐊᐱᖅᑯᑎᓯ ᑐᕌᖓᓗᒋᑦ ᓴᖅᑭᑎᑕᐅᓯᒪᔪᑦ ᑎᑎᖅᑲᐃᑦ 

ᓵᑦᑎᓃᑦᑐᑦ. ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᕆᒍᓐᓇᑎᖅᑲᐅᒐᕕᓐᖓ. 

ᑐᑭᓯᒋᐊᕈᒪᑐᐃᓐᓇᖅᑲᐅᔪᖓ.  

 

ᑖᓐᓇ ᐊᐱᖅᑯᑎᒋᔭᕋ ᒪᒃᐱᒐᖅ 50-ᒦᑦᑐᖅ 

ᓂᐅᕕᖃᑦᑕᓂᕐᒧᑦ ᐅᓂᒃᑳᓂᑦᐱᔾᔪᑎᖃᖅᑐᑦ ᑳᓐᑐᕌ C233. 

ᐱᓕᕆᕕᓯ ᑐᓂᓯᓚᐅᕐᒪᑕ $147,950-ᓂᑦ ᑳᓐᑐᕌᒥᑦ 

ᐃᓕᓐᓂᐊᓂᕐᒧᑦ ᐅᑭᐅᑕᖅᑐᒥᑦ ᐱᓕᕆᐊᖃᓂᐊᕐᓗᑎᑦ 

ᖃᐅᔨᓴᖅᑕᐅᓂᖓᓂᑦ ᐊᑐᓕᖅᑎᑕᐅᓂᖓᓄᑦ ᐃᓚᒌᓂᑦ 

ᐋᓐᓂᖅᑎᕆᓂᕐᒧᑦ ᓄᖅᑲᑎᑦᑎᒐᓱᐊᓐᓂᖅ ᒪᓕᒐᖅ. 

ᑕᕝᕙᓂ  

ᐅᑭᐅᖅᑕᖅᑐᒥ ᐃᓕᓐᓂᐊᕐᕖᑦ ᑎᒥᖁᑎᒋᔭᐅᔪᖅ 

ᓄᓇᓯ ᑯᐊᐳᕇᓴᒃᑯᓐᓂᑦ. ᑎᒥᐅᔫᑉ ᐅᓂᒃᑳᖏᑦ 

ᓴᖅᑭᑕᐅᕋᑖᓚᐅᖅᑐᑦ ᒪᓕᒐᓕᐅᕐᕕᒻᒧᑦ. 

ᐊᐱᖅᑯᑎᒐᓕ, ᐃᒃᓯᕙᐅᑖᖅ, ᐅᓇ:. ᐅᓪᓗᒥ ᐱᓪᓗᒍ, 

ᖃᑦᑎᑦ ᐅᓂᒃᑳᓂᑦ ᐊᑐᓕᖁᔭᐅᓯᒪᔪᑦ 

ᐊᑐᓕᖅᑎᑕᐅᓯᒪᕙᑦ ᐱᓕᕆᕕᔅᓯᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖ. ᐄ, ᐃᒃᓯᕙᐅᑖᖅ ᖁᔭᓐᓇᒦᖅᐸᕋᑦᑕᐅᖅ 

ᒥᔅᑕ ᐊᐅᐸᓗᒃᑐᖅ. ᑖᓐᓇ ᑳᓐᑐᕌᒋᔭᐅᔪᖅ 

ᒪᓕᒐᓕᕆᔨᒃᑯᓐᓄᑦ ᐱᓕᕆᐊᕆᔭᐅᓚᐅᖅᑐᖅ 

ᑮᓇᐅᔭᓕᕆᔨᒃᑯᓅᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ, ᓇᓗᓇᐃᖅᓯᒐᕕᑦ. ᒥᔅᑕ ᐊᐅᐸᓗᒃᑐᖅ?  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᐄ, 

ᓇᓗᓇᐃᖅᓯᒍᒪᔪᖓᑦᑕᐅᖅ ᑭᐅᑦᓯᐊᖅᑲᐅᔫᒐᓗᐊᖅ 

ᑭᓯᐊᓂ ᑭᐅᔪᓐᓇᕐᒪᖔᑦ ᐱᓕᕆᕕᖃᖅᑐᒧᑦ 

ᑐᕌᖅᑐᒧᑦ, ᑭᐅᔭᐅᒍᒪᒐᓗᐊᖅᑐᖓ, ᑭᐅᔭᐅᓐᖏᒃᑯᒪ 

ᐅᐊᑦᓯᐊᕈᒃᑲᓐᓂᖅ ᑕᐃᒪᓐᓇ 

ᐊᐱᖅᓱᑲᓐᓂᕐᓂᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐊᑎᖅᑕᖃᕈᓐᓃᕋᒪ ᑕᕝᕙᓂ. ᐅᑯᐊ 

ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐱᐊᓂᒃᑲᑦᑎᒍ 

ᑮᓇᐅᔭᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ ᒪᑐᒍᑎᓐᓂᑦ ᐅᖃᐅᓯᒃᓴᖃᖅᐲᑦ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᒃᑲ ᑲᑎᒪᔨᐅᔪᑦ 

ᑖᒃᑯᓂᖓ ᑳᓐᑐᕌᑎᑦᑎᒍᑎᖃᖃᑦᑕᑎᓐᓂ  

ᐊᐱᖅᓱᖅᑲᐅᒻᒪᑕ ᑮᓇᐅᔭᓕᕆᔨᒃᑯᓐᓂ ᐊᓯᖏᓂᓪᓗ. ᑕᐃᒪ 

ᐅᖃᓚᐅᕋᒪ ᑕᐃᒪᓐᓇ ᓵᑕᐅᔪᔅᓴᐅᒋᐊᖃᕋᑦᑕ. 

ᐃᖅᑲᐅᒪᕗᖓ ᒪᓕᒐᓕᐅᖅᑎᐅᓪᓗᖓ ᑐᖏᓕᖓᓂ 

ᒪᓕᒐᓕᐅᖅᑎᒃᑯᓐᓂ ᑕᐃᒪᐃᑦᑐᓂᑦ 

ᐱᑎᑕᐅᖃᑦᑕᓚᐅᖅᓯᒪᒐᑦᑕᑦᑕᐅᖅ. ᖁᕕᐊᓱᑉᐳᒍᑦ 

ᑕᐃᒪᓐᓇ ᓴᖅᑭᑎᑦᑎᒍᓐᓇᕋᑦᑕ ᑖᒃᑯᓂᖓ 

ᑳᓐᑐᕌᑎᑦᑎᒍᑎᖃᑦᑕᑎᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ.  

ᐃᖅᓱᒃᑏ, ᑖᒃᑯᐊ ᐃᑲᔪᑲᐃᓐᓇᐃᕈᓐᓇᓕᕐᒥᒍᕕᒋᑦ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑕᐃᒪ ᐊᐱᕆᒍᒪᔭᕋ 

ᒥᓂᔅᑕ ᐲᑕᓴᓐ ᐱᓕᕆᐊᖃᕐᓂᐊᖅᑎᓪᓗᒍ 

ᒪᓕᒐᓕᕆᔨᒃᑯᓐᓂ, ᒪᑐᐃᕈᑎᔅᓴᖃᕐᒪᖔᑦ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑲᑎᒪᔩᑦ, ᐃᒃᓯᕙᐅᑕᖅ. ᑖᒃᑯᐊ 

ᑳᓐᑐᕌᒍᑎᒋᔭᐅᔪᑦ ᒪᓕᒐᓕᕆᔨᒃᑯᓐᓄᑦ 2009-

2010ᑲᑎᑦᑐᒋᑦ $29.2 ᒥᓕᐊᓐ-ᖑᒻᒪᑕ $26.6 ᒥᓕᐊᓐ 

ᑖᒃᑯᐊ ᑐᓐᓂᐅᑕᐅᓚᐅᖅᐳᑦ ᓴᓂᒐᔭᕐᓂᖓᓄᑦ ᑳᓐᑐᖅᕌᖅ 

NDL ᑲᖏᖅᖠᓂᕐᒥ ᐃᕿᑲᔪᖅᑕᐅᕕᒃᓴᒥᑦ.  

 

ᐱᖃᓯᐅᔾᔭᐅᓇᑎ ᐊᖏᔪᑦ ᐊᑭᑐᔫᑎᓄᑦ ᑳᓐᑐᕌᖅ, ᑖᓐᓇ 

ᑲᓐᑐᕌᒋᔭᐅᔪᖅ ᒪᓕᒐᓕᕆᔨᓕᒃᑯᓐᓄᑦ $2.6-ᒥᓕᐊᓐ-

ᑲᓂᕐᓂᑦ ᐊᕐᕌᒍᒥ ᑕᕝᕙᓂ ᐊᑐᖅᑐᒥ. ᐊᒻᒪᓗᑦᑕᐅᖅ 

ᐊᓯᖏᑦ ᑳᓐᑐᕌᒐᔅᓴᐃᑦ ᑖᒃᑯᓄᖓ ᐃᖅᑲᖅᑐᐃᔨᓄᑦ 

ᖃᖓᑕᖃᑦᑕᕐᓂᖏᓐᓄᓪᓗ, ᖃᕋᓴᐅᔭᓕᕆᔾᔪᑎᓄᑦ, 

ᐊᑐᕐᓂᖏᓐᓄᓪᓗ, ᐃᖅᑲᖅᑐᐃᕕᓐᓂᓪᓗ ᐊᒻᒪᓗᑦᑕᐅᖅ 

ᐊᓄᓪᓚᔅᓰᕕᒻᒥ ᐱᖁᑎᔅᓴᓂᑦ, ᐃᓕᓐᓂᐊᕈᑎᔅᓴᒥᓂᓪᓗ.  

 

ᐃᒃᓯᕙᐅᑖᖅ, ᑕᕝᕗᖓ ᐅᖃᐅᓯᔅᓴᒃᑲ ᐱᐊᓂᑉᐳᑦ 

ᐊᐱᖅᓱᖅᑕᐅᒍᓐᓇᓂᐊᖅᐳᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᐃᖅᑲᓇᐃᔭᖅᑎᓂᑦ ᖃᐃᖅᑯᔨᕖᑦ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᑕᐃᒪ ᑲᑎᒪᔩᑦ ᐊᖏᖅᐹᑦ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑕᐃᑯᓐᖓᐅᑎᑕᐅᓂᐊᕐᒪᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᓚᐅᕐᒥᒃᑭᑦ ᑖᔅᓱᒪ 

ᒥᓂᔅᑕᐅᑉ ᐃᑲᔪᖅᑎᒋᓂᐊᖅᑕᖏᒃ.  

 

(ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ ᐲᑕᓴᓐ, ᑕᐃᒪ 

ᑭᒃᑰᒻᒪᖔᑕ ᑖᒃᑯᐊ ᐅᖃᓚᐅᒃᑭᑦ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ, ᔮᓂᑦ ᓛᑐ, ᑖᓐᓇ 

ᑐᖏᓕᕋ ᒪᓕᒐᓕᕆᔨᒃᑯᓐᓂ, ᐊᒻᒪᓗ ᑯᕆᔅᑏᓐ 

ᐱᐊᓐᔅ, ᑖᓐᓇ ᑮᓇᐅᔭᓕᕆᔨᖅᐳᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᑐᓐᖓᓱᑦᑎᐊᕆᑦ ᐃᖅᑲᓇᐃᔭᖅᑎᑎᓪᓗ. 

ᐊᐱᖅᑯᑎᔅᓴᐃᑦ ᑲᑎᒪᔨᓂᑦ? ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᑐᓐᖓᓱᒋᑦᓯ ᒥᓂᔅᑕ ᐃᖅᑲᖅᑐᐃᓂᓕᕆᔨᒃᑯᓐᓄᑦ. 

ᐅᓇ ᑐᑭᓯᔪᒪᓪᓗᒍ 2009-2010, 

ᑳᓐᑐᕌᑎᑦᑎᓚᐅᖅᓯᒪᓐᓂᕋᔅᓯ $147,950 ᑖᒃᑯᓄᖓ 

Northern Learning Institute, ᑳᓐᑐᕌᑦ C233. 

ᑖᓐᓇ ᓯᕗᓪᓕᕐᒥ ᖃᐅᔨᒋᐊᕌᓪᓚᓚᐅᕐᓚᒍ ᑖᒃᑯᐊ 

ᖃᓄᖅ ᑳᓐᑐᕌᑖᖅᑎᑕᐅᓐᓂᕐᒪᖔᑕ ᐊᒻᒪᓗ ᖃᓄᖅ 

ᖃᓄᑎᒋ. ᐊᑭᑭᓛᖑᓂᕐᒧᓪᓘᓐᓃᑦ ᐅᕝᕙᓘᓐᓃᑦ 

ᒪᓕᒐᒃᓴᓂᑦ ᕿᒥᕐᕈᐊᑦᑎᐊᓛᖑᓂᖓᓄᑦ 

ᑐᑭᓯᔪᒪᔭᕋᓗᐊᕋ ᑖᓐᓇ. ᖃᓄᖅ 

ᑳᓐᑐᕌᖅᑎᑕᐅᓚᐅᕐᒪᖔᖅ, ᐃᒃᓯᕙᐅᑖᖅ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᐹᕐᔪᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᒥᔅᑕ ᑕᐹᕐᔪᒃ 

ᐊᐱᖅᑯᑎᖓᓄᑦ. ᑕᒪᓐᓇ ᐱᓕᕆᐊᕆᔭᐅᓚᐅᖅᑐᖅ 

ᑕᐃᒪᓐᓇ ᐊᑭᑦᑐᕋᐅᑎᒋᔭᐅᓪᓗᓂ ᓄᓇᓕᓐᓂᑦ 

ᒐᕙᒪᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᐊᐱᕆᒐᔭᖅᑰᖅᑕᕋᓗᐊᕋ ᑕᕝᕙᓃᖏᖦᖢᓂᓗ. ᐃᓛᒃ, 

ᑐᑭᓯᔪᒪᖅᑲᐅᔪᖓ ᑖᒃᑯᐊ ᑳᓐᑐᕌᑕᖅᑎᑕᐅᓂᐊᕐᓕᕐᒪᑦ 

ᐅᑯᐊ ᐊᔪᓐᖏᓂᖅᐹᖑᓂᐊᖅᑰᕐᒪᑕ 

ᑳᓐᑐᕌᑖᖅᑎᓐᓂᐊᖅᑕᕗᑦ ᐅᕝᕙᓘᓐᓃᑦ ᐅᑯᐊ 

ᐊᑯᑯᓐᓂᖅᐹᖑᒻᒪᑕ ᑳᓐᑐᕌᑎᑦᑎᓂᐊᖅᑕᕗᑦ.  

 

ᑕᐃᒪᓐᓇᖓ ᐊᒃᑎᒋᔪᒥᒃ ᕿᒥᕐᕈᔪᖃᕐᓂᐊᖅᑎᓪᓗᒍ. 

ᑐᑭᓯᔪᒪᖅᑲᐅᒐᓗᐊᖅᑐᖓ ᑭᓯᐊᓂ ᑕᕝᕙᓃᓐᖏᒻᒪᑦ 

ᐊᐱᕆᓂᐊᕈᓐᓇᕈᒪ, ᐃᒃᓯᕙᐅᑖᖅ ᑖᔅᓱᒪ ᐅᐃᒍᐊᓂ, ᑖᓐᓇ 

ᑐᑭᓯᔪᒪᓐᓇᕐᓂᐊᖅᑑᒐᓗᐊᖅ. ᐊᔪᓐᖏᒻᒪᑖ 

ᑳᓐᑐᕌᖅᑖᓚᐅᖅᐸᑦ ᐅᕝᕙᓘᓐᓃᑦ ᐊᑭᑭᒻᒪᑕ 

ᑳᓐᑐᕌᖅᑖᓚᐅᕐᒪᖔᑕ ᑖᓐᓇ ᑐᑭᓯᔪᒪᖅᑲᐅᓪᓗᒍ?  

 

ᑕᕝᕙᓂᓗ ᐊᑐᓕᖁᔭᖃᐅᕐᒪᑕ ᑎᓕᐅᕈᑎᖃᖅᓯᒪᒻᒪᑕ. 

ᑖᒃᑯᐊᓕᑭᐊᖅ ᖃᓄᖅ ᑎᓕᐅᕈᑎᕕᓂᖏᑦ 

ᐊᑐᓕᖁᔭᕕᓂᖏᑦ ᑲᒪᒋᔭᐅᕙᑦ ᑖᒃᑯᓇᓐᖓᑦ 

ᐃᖅᑲᖅᑐᐃᓂᓕᕆᔨᒃᑯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐹᓗᒃ ᒥᔅᑕ ᑕᐹᕐᔪᒃ ᐊᐱᕆᒻᒪᑦ. 

ᑖᒃᑯᐊ ᓇᓗᓇᐃᔭᖅᓯᒪᔪᓂᒃ ᖃᓄᖅ 

ᐊᑭᑦᑐᕋᐅᑎᓛᕐᒪᖔᑕᓘᓐᓃᑦ 

ᒪᑐᐃᓐᖔᖅᑎᑕᐅᓛᖅᑐᒃᓴᐅᔪᖅ ᑕᖅᑳᓂᒥᐅᑕᐅᔪᓄᑦ 

ᖃᐅᔨᒋᐊᕈᓐᓇᖅᑕᕋ ᖃᓄᖅ ᑳᓐᑐᓛᑎᑖᕆᓛᕐᒪᖔᑎᒍ. 

ᖃᐅᔨᓴᖅᑕᐅᓂᖓᓄᓪᓕ, ᐱᓚᐅᖅᑕᕗᑦ ᕕᕝᕗᐊᕆ 

ᐊᕐᕌᓂᐅᓚᐅᖅᑐᖅ ᕿᒥᕐᕈᓯᒪᒐᑦᑎᒍ ᐊᒻᒪᓗ 

ᐋᖅᑭᒋᐊᖅᓯᒪᓕᖅᖢᑎᒍᓪᓗ ᑖᓐᓇ 

ᐱᖁᔨᕗᖓᕈᑕᐅᔪᖅ ᒪᓕᖦᖢᒋᑦ ᑕᒡᕙᓂ ᐅᓂᒃᑳᓂᑦ. 

ᖁᕕᐊᓱᑉᐳᖓ ᐅᖃᕈᓐᓇᕋᒪ ᑕᒪᓐᓇ 

ᐱᓕᕆᐊᕆᔭᐅᔪᖅ ᐱᐅᓯᕚᓪᓕᖅᐸᓪᓕᐊᒻᒪᑦ 

ᐊᑲᐅᓯᕚᓪᓕᖅᐸᓪᓕᐊᒻᒪᑦ ᑕᐃᒪᓐᓇ ᑳᓐᑐᓛᑦᑎᐅᔪᖅ. 

ᑖᓐᓇ ᖃᐅᔨᓴᖅᑎᒡᓗᒍ ᑖᒃᑯᓂᖓ ᐊᕐᕌᒎᓚᐅᖅᑐᒥᑦ 

ᒫᑦᓯ 2008-ᖑᖅᑰᓚᐅᖅᑐᒥᑦ 

ᖃᐅᔨᓴᕆᐊᓕᓚᐅᖅᓯᒪᒻᒪᑕ ᐅᑭᐊᒃᓵᖑᑎᒡᓗᒍ 

2009-ᖑᓕᕐᒪᑦ ᐊᒻᒪᓗ ᐅᓂᒃᑳᓕᐅᖅᑕᐅᓯᒪᔪᑦ 

ᕖᕝᕗᐊᕆ 2010-ᒥᑦ ᐱᓚᐅᖅᓯᒪᓪᓗᑎᒍ 

ᑕᐃᒪᓐᖓᓂ ᐋᖅᑭᒋᐊᖅᐹᓪᓕᖅᓯᒪᓕᖅᑐᒍᑦ 

ᐱᖁᔨᕗᖔᕈᑎᒋᓯᒪᔭᖏ ᐅᓂᒃᑲᖏᑦ ᒪᓕᖦᖢᒋᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᒃ 

ᑐᑭᓯᔪᒪᓐᓇᕐᓂᐊᖅᑑᒐᓗᐊᖅ ᖃᓄᑎᒋ ᑕᒪᓐᓇ 

ᐊᐅᓪᓚᔾᔭᓯᒪᓕᕐᒪᖔᖅ ᓇᓕᐊᒡᓗ ᑖᒃᑯᐊ 

ᐊᔪᕐᓇᕈᔪᓐᓂᐊᖅᑰᖅᑐᖅ recommendation ᐅᓇ 

ᐱᓕᕆᔭᕆᐊᒃᓴᖅ ᓇᓪᓕᐊ 

ᐊᔪᕐᓇᓂᖅᓴᐅᓂᐊᕐᒪᖔᓪᓘᓐᓃᑦ. 

 

ᐅᓇ, ᐃᒃᓯᕙᐅᑖᖅ, ᐅᖃᐅᓯᕆᑐᐃᓐᓇᕐᓂᐊᖅᑕᕋ 

ᑖᒃᑯᐊ ᕿᒥᕐᕈᔪᕕᓃᑦ ᐅᓂᒃᑳᖏᓐᓂ 

ᑕᑯᓯᒪᒐᓗᐊᖅᑐᒍᑦ ᐃᓛᑎᒍᑦ ᑭᓯᐊᓂ ᑕᐃᒃᑯᐊ 

ᐋᖅᑭᐊᖏᒃᓯᒪᖅᑰᔨᕕᒋᓐᖏᔾᔪᐊᓚᐅᕋᒃᑭᒡᓕ 

ᓇᓗᓇᖅᑰᔨᓚᐅᓐᖏᑦᑐᑦ ᐃᑲᔪᖅᑕᐅᓗᐊᕋᑎᒃ ᑖᒃᑯᐊ 

ᑳᓐᑐᓛᑦᑕᖅᑎᑕᐅᓚᐅᕐᓂᖏᓐᓂ. 

 

ᑖᓐᓇ ᑐᑭᓯᐅᒪᓐᓇᒻᒪᕆᓕᖅᑑᒐᓗᐊᖅ 

ᒫᓐᓇᐅᖏᑦᑑᒐᓗᐊᖅ ᑭᓯᐊᓂ ᑖᒃᑯᐊ $148,000-ᒥᑦ 

ᑳᓐᑐᓛᖑᑎᒡᓗᒍ ᖃᐅᔨᔪᒪᓐᓇᕋᓗᐊᕐᒪᑦ 

ᖃᓄᑎᒋᐅᒻᒪᖔᖅ ᑖᓐᓇ 

ᐊᑐᓕᖅᑎᑕᐅᓇᓱᓐᓂᐊᖅᑐᖅ 

ᐅᑕᖅᑭᑐᐃᓐᓇᕐᓂᐊᖅᐸᕋ ᐃᒃᓯᕙᐅᑕᖅ, 

ᑭᐅᓂᐊᕐᓂᕋᖅᑰᒻᒪᑦ ᖃᓄᑎᒋ ᑖᒃᑯᐊ 

ᐊᑐᓕᖅᑕᐅᕙᓪᓕᐊᒻᒪᖔᑕ ᑎᓕᐅᕈᑕᐅᓚᐅᖅᑐᕕᓃᑦ  

ᑖᒃᑯᓇᓐᖓᑦ ᑳᓐᑐᓛᒃᑐᒥᑦ. ᑕᐃᒫᑲᓚᐅᖅᑐᖓ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. (ᑐᓵᔨᑎᒍᑦ) 

CGS-ᑯᓐᓄᑦ ᑲᒪᒋᔭᐅᓂᕋᖅᓯᒪᖅᑲᐅᔪᐃᒡᓗ 

ᑐᑭᓯᓇᖅᓯᑎᑦᑎᓪᓗᐊᖅᑐᓪᓗᐊᕈᒥᓇᔭᖅᑐᐃᑦ ᑖᒃᓱᒪ 

ᒥᒃᓵᓄᑦ ᓂᓪᓕᕈᒪᒻᒪᖔᖅ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᒥᔅᑕ ᑕᐹᕐᔪᒃ. ᑕᐃᒃᑯᐊ 

ᑐᑭᓯᒋᐊᕈᑎᒃᓴᐃᑦ ᐱᒍᓐᓇᕐᓂᐊᖅᑕᒃᑲ ᑲᑎᒪᔨᓄᑦ 

ᐅᖃᓕᒫᖅᑕᐅᒍᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᑕᓴᓐ. 

ᐊᑎᖁᑎᖃᕈᓐᓃᕋᒪ ᑖᒃᑯᐊ ᑲᑎᒪᔩᑦ ᐊᖏᖅᐹᑦ ᑖᓐᓇ 

ᐱᐊᓂᒃᑲᑦᑎᒍ ᒪᓕᒐᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ 

ᐅᖃᐅᓯᒃᓴᖃᒃᑲᓂᖅᐲᑦ ᒪᑐᒍᑎᒃᓴᓂᒃ?. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. 

ᖁᔭᓐᓇᒦᕈᒪᒋᒃᑭᑦ ᑖᒃᑯᐊᓗ ᑲᑎᒪᔨᐅᔪᑦ ᐊᐱᖅᓲᑎᓄᑦ. 

ᑕᐃᒪ ᐅᖃᓚᐅᕋᑦᑕ, ᑕᐃᒪᓐᓇ ᑐᑭᓯᒋᐊᕈᑎᒃᓴᓂᑦ 

ᑳᓐᑐᓛᒥᑦ ᐊᐱᖅᑯᑕᐅᖅᑲᐅᔪᒥᑦ ᑐᓂᓯᓂᐊᖅᑐᖓ.  

 

ᖁᔭᓐᓇᒦᕈᒪᒡᓗᒋᒡᓗ ᐃᖅᑲᓇᐃᔭᖅᑎᒃᑲ. ᐅᒡᓗᒥ 

ᐊᔾᔨᐅᖏᑦᑑᒻᒪᑦ ᑯᕇᔅᑏᓐ ᓯᕗᓪᓕᖅᐹᒥ ᑲᑎᒪᑐᐃᓐᓇᕈᑏᑦ 

ᑲᑎᒪᑐᐃᓐᓇᖅᑎᒡᓗᑕ ᑳᓐᑐᕌᓂᑦ.  

 

ᑕᐃᒪ ᐅᖃᕈᒪᓪᓗᖓᓗ ᐊᐱᕆᒍᒪᒡᓗᖓᓗ 

ᖁᔭᓐᓇᒦᕐᓂᐊᕐᓗᒍ ᒥᔅᑕ ᑎᐊᑦ ᑕᐃᒡᒍ. ᓄᖅᑲᕕᓛᓕᕐᒪᑦ 

ᔫᓂ 17-ᖑᖅᑰᖅᑐᒥ. ᐃᓕᓐᓂᐊᖅᑎᑦᑎᓚᐅᖅᓯᒪᒻᒪᑦ 

ᑯᕆᔅᑏᓐᒥᑦ. ᐊᒻᒪᓗ ᓄᑲᖓ ᕕᐊᓐᑎ 

ᐃᓕᓐᓂᐊᖅᑎᓯᒪᒡᓗᓂᐅᒃ.  

ᑕᐃᒪᓐᓇ ᐊᕐᕌᒍᖃᑦᓯᐊᖅᓯᒪᒐᑦᑕ 

ᐃᑲᔪᕐᓂᖃᑦᓯᐊᖅᓯᒪᒡᓗᓂᓗ 

ᐃᑲᔪᖅᑕᐅᑦᑎᐊᖅᓯᒪᒡᓗᑎᒡᓗ ᐅᐃᓐᑎᓗ ᑯᕆᔅᑎᓐᓗ 

ᓴᓐᖏᓂᖅᓴᒃᑯᑦ ᑮᓇᐅᔭᓕᕆᔪᓐᓇᖅᓯᓪᓗᑎᒡᓗ. 

ᑖᓐᓇ ᑎᐊᑦ ᐊᑏ ᑕᐃᒪᓐᓇ ᐃᓕᓴᕆᔭᐅᑦtᐊᓚᐅᕐᓕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ ᐊᒻᒪᓗᑦᑕᐅᖅ ᖁᔭᓐᓇᒦᖅᐸᒃᑲ 

ᐃᖅᑲᓇᐃᔭᖅᑎᑎᑦ ᐊᒻᒪᓗ ᑕᐃᓐᓇᑦᑕᐅᖅ 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ, ᑖᒃᑯᐊ 

ᐃᑲᔪᑲᐃᓐᓇᕈᓐᓇᕈᕕᒋᑦ.  

 

(ᑐᓵᔨᑎᒍᑦ) ᖁᔭᓐᓇᒦᒃ. ᑕᐃᒪ ᐊᐱᕆᒍᒪᓂᐊᓕᖅᐸᕋ 

ᒥᓂᔅᑕ ᐊᕙᑎᓕᕆᓂᕐᒧᑦ ᒪᑐᐃᖅᓯᒍᑎᒥᓂᒃ 

ᐅᖃᐅᓯᖃᕈᓐᓇᖁᓪᓗᒍ, ᒥᓂᔅᑕ ᓯᐊᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑖᖅ ᐊᕐᕌᒍᖓᓂ 

2009-2010, ᐊᕙᑎᓕᕆᔨᒃᑯᑦ ᑲᒪᒋᔭᖃᓚᐅᕐᒪᑕ 

47-ᓂᒃ ᑳᓐᑐᓛᓂᒃ ᑲᑎᓪᓗᒋᑦ $1,807,361-

ᕌᖅᖢᑎᒃ. ᐊᓯᖏᑦ ᑖᒃᑯᐊ ᑳᓐᑐᓛᒋᔭᐅᔪᑦ 

ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 

ᑲᒪᒋᔭᐅᓚᐅᖅᐳᑦ ᐊᑐᖃᑦᑕᖅᖢᑕ ᐊᑕᐅᓯᕐᒥᒃ 

ᓂᐅᕕᖅᑎᐅᓂᐊᖅᑐᒥᒃ ᑐᒃᓯᕋᖅᖢᑕᓗ 

ᑳᓐᑐᓛᒃᑐᒃᓴᒥᒃ. 20 ᑳᓐᑐᓛᒋᔭᐅᔪᑦ $412,943 

ᑐᓂᔭᐅᓚᐅᖅᐳᑦ ᐊᑕᐅᓯᕐᒧᑦ ᐊᒻᒪᓗ 

ᐊᑭᓖᓚᐅᖅᐳᒍᑦ $639,341.23 ᑖᒃᑯᐊ 

ᓄᓇᒥᐅᑕᓕᕆᔨᒃᑯᓐᓄᑦ ᑲᓇᑕᒥ ᓇᓄᕐᓂᒃ 

ᖃᐅᔨᓴᖅᑎᓪᓗᒋᑦ ᐅᓯᖃᑦᑕᓚᐅᖅᓯᒪᒻᒪᑕ 

ᐅᑭᐅᖅᑕᖅᑐᒥ ᖃᐅᔨᓴᖅᑎᓄᑦ. ᑳᓐᑐᓛᒃᑎᒋᔭᐅᔪᑦ 

ᑖᒃᑯᓄᖓ ᑮᓇᐅᔭᓕᐅᕈᑎᖃᓐᖏᑦᑐᓄᑦ 

ᒐᕙᒪᑐᖃᒃᑯᓐᓄᓪᓗ, ᓯᓚᑦᑐᖅᓴᕐᕕᖕᒧᓪᓗ, 

ᓇᖕᒥᓂᖃᖅᑐᓄᓪᓗ ᑐᓂᐅᑕᐅᓚᐅᖅᑐᑦ. 

 

ᐊᒻᒪᓗᑦᑕᐅᖅ ᐊᑐᖅᑕᐃᓕᒪᖃᑦᑕᖅᑐᒍᑦ ᐊᑕᐅᓯᕐᒥᒃ 

ᑳᓐᑐᓛᒃᑎᒥᒃ. ᒫᓐᓇᓵᖑᓚᐅᖅᑐᒥ 

ᑐᒃᓯᕋᐅᑎᖃᖅᑎᑦᓯᖁᔨᑎᓪᓗᑕ ᑳᓐᑐᓛᒃᑎᒥᒃ  

ᑎᑎᕋᖅᓯᒪᓚᐅᕐᒪᑕ ᑖᒃᑯᐊ ᐱᔨᑦᓯᕋᕈᓐᓇᖅᑐᑦ 

ᐊᕐᕌᒍᒐᓚᓐᓄᑦ. ᑕᒪᓐᓇ ᑐᓂᓯᒍᓐᓇᑎᑦᑎᓂᐊᖅᑐᖅ 

ᑲᑐᔾᔨᖃᑎᒌᓂᑦ ᐃᓄᓐᓂᓘᓐᓃᑦ  

ᑐᓂᓯᓗᑎᑦ ᐱᔪᒪᔾᔪᑎᖏᓐᓂᑦ ᐱᔨᑦᑎᕋᕈᓐᓇᖅᑕᖏᓐᓂᑦ 

ᐊᒻᒪ ᑳᓐᑐᕌᖅᑎᑕᐅᔪᓐᓇᖅᑐᑦ ᐱᔪᒪᔭᐅᓕᕋᐃᒍᑎ. 

 

ᐃᖅᑲᓇᐃᔭᕐᕕᒐ ᐱᔨᑦᓯᕋᖅᑎᖃᑦᑕᕐᒪᑕ ᐊᔾᔨᐅᖏᑦᑐᒥᒃ 

ᑕᒪᒃᑯᐊ ᖃᐅᔨᒪᔪᓄᑦ ᑭᓯᐊᓂ ᐱᔭᐅᔪᓐᓇᖅᑐᓂᒃ 

ᐃᓛᓐᓂᒃᑯᓪᓗ ᐱᔨᑦᓯᕋᕈᑕᐅᔪᑦ ᓄᓇᕗᒦᖃᑦᑕᖏᒻᒪᑕ 

ᐃᓛᓐᓂᒃᑯᓪᓗ ᑲᓇᑕᒦᓐᖏᒻᒪᕆᖅᖢᑎᒃ ᐃᖅᑲᓇᐃᔭᕐᕕᒐ 

ᑳᓐᑐᓛᒃᓯᖃᑦᑕᕆᐊᖃᖅᖢᓂ ᓯᓚᕐᔪᐊᕐᒥᐅᓂᒃ,  

 

ᐃᒃᓯᕙᐅᑖᖅ, ᖁᔭᓐᓇᒦᒃ, ᑕᐃᒪᓐᓇ ᕿᒥᕐᕈᖃᑎᖃᕈᓐᓇᕋᒪ 

2009-2010 ᑳᓐᑐᓛᒍᑎᒋᔭᐅᓚᐅᖅᑐᓂᒃ 

ᐊᕙᑎᓕᕆᔨᒃᑯᓐᓅᖓᔪᓂᒃ ᑭᐅᖃᑦᑕᓂᐊᖅᐳᖓ 

ᐊᐱᖅᑯᑎᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ, 

ᖃᐃᖁᔨᓯᒪᓂᐊᖅᐲᑦ ᐃᖅᑲᓇᐃᔭᖅᑎᓐᓂᒃ?  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒃᑯᐊ ᑲᑎᒪᔩᑦ 

ᐊᖏᖅᐹᑦ ᑖᒃᑯᐊ ᐱᓕᕆᔨᖏᑦ ᑕᐅᓄᓐᖓᕈᓐᓇᕐᓂᐊᕐᒪᑕ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᖅᑏ, ᐃᓯᖅᑎᓚᐅᕐᒥᒃᑭᑦ ᑖᒃᑯᐊ 

ᒥᓂᔅᑕᐅᑉ ᐃᑲᔪᖅᑎᖏᑦ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ ᐊᑏ ᑭᒃᑰᒻᒪᖔᑕ 

ᐅᖃᐅᓯᕆᓚᐅᒃᑭᑦ. 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ 

ᐊᕙᑎᓕᕆᔨᒃᑯᓐᓂ ᑐᒡᓕᕋ, ᑕᐃᕕᑦ ᐊᕿᐊᕈᖅ 

ᐊᒻᒪᓗ ᑕᓕᖅᐱᓐᓂ ᑐᑭᒧᐊᒃᑎᑦᑎᔨ 

ᑮᓇᐅᔭᓕᕆᓂᕐᒧᑦ, ᑲᒦᓕᐊᔅ ᐃᒋᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ. ᐊᐱᖅᑯᑏᑦ ᑲᑎᒪᔨᓂᑦ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ 

ᑐᓐᖓᓱᒋᑦᓯ ᒥᓂᔅᑕ. ᑖᒃᑯᓇᓂ ᒪᑐᐃᕈᑎᒋᓵᖅᑕᕐᓂ 

ᐅᖃᐅᓯᕐᓂ ᑕᕝᕙᓂ ᑳᓐᑐᓛᖃᑦᑕᓂᕐᒧᑦ 

ᓇᓗᓇᐃᖅᓯᓯᒪᒐᕕᑦ ᑖᒃᑯᐊ 

ᑳᓐᑐᓛᖃᑦᑕᖏᓐᓂᖅᓴᐅᔪᒪᔪᒪᓪᓗᓯ ᐃᓱᒪᒐᑦᓯ, 

ᐊᓱᐃᓪᓛᓪᓕᒎᖅ ᖃᐅᔨᒪᔪᒻᒪᕆᓐᓂᒃ ᐊᑎᕐᓂᒃ 

ᖃᐅᔨᒪᔪᒻᒪᕆᓐᓂᒃ ᐊᑎᕐᓂᒃ 

ᑲᑎᖅᓱᐃᕙᓪᓕᐊᓂᐊᕋᑦᓯ ᐃᓕᓐᓂᐊᖅᓯᒪᓂᕐᒥᒍᑦ 

ᖃᐅᔨᒪᔪᕐᔪᐊᓂᒃ. 

 

ᐅᓇ ᑐᑭᓯᑦᑎᐊᖏᓐᓇᒃᑯ ᑕᒪᒃᑯᐊ 

ᖃᐅᔨᒪᔪᕐᔪᐊᖑᔪᑦ ᐃᓕᓐᓂᐊᖅᓯᒪᓂᕐᒥᒍᑦ ᑕᕝᕙᓂ 

ᖃᓪᓗᓈᑐᑦ ᐅᖃᓯᕆᔭᖏᓐᓂ 

ᑕᐅᑐᖅᑰᓕᖅᑎᑦᑐᓐᓇᖅᑖᖓᓕᖃᐃ ᑭᒃᑰᓇᔭᕐᒪᖔᑕ 

ᐃᓛᒃ ᑭᓱᑦ ᑕᐃᒪ ᑕᒪᒃᑯᐊ ᖃᐅᔨᒪᔪᒻᒪᕆᐅᕙᑦ 

ᐊᕙᑎᓕᕆᔪᓐᓇᖅᑐᑦ ᐊᖑᓇᒍᓐᓇᖅᑐᑦ ᓂᕐᔪᑎᓂᒃ 

ᖃᐅᔨᒪᑦᑎᐊᖅᑐᑦ ᑕᒪᑐᒪᓂ ᐊᕙᑎᑦᑎᓐᓂ, ᑖᓐᓇ 

ᑐᑭᓯᔪᒪᑦᓴᕋᓗᐊᖅᐸᕋ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᐹᕐᔪᒃ. ᑖᒃᑯᐊ ᒪᑐᐃᕈᑎᒋᔭᐅᖃᐅᔪᑦ 

ᐱᔾᔪᑎᒋᓪᓗᒋᑦ. ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᒻᒪᑦ. 

ᑖᒃᑯᐊ ᑭᐅᑦᑎᐊᕈᒪᓪᓗᒋᑦ. ᐊᕙᑎᓕᕆᔨᒃᑰᓪᓗᑕ 

ᑕᐃᒪᓐᓇ ᐃᓕᓐᓂᐊᖅᓯᒪᒻᒪᕆᑦᑐᓂᑦ ᖃᐅᔨᓴᕐᓂᕐᒧᑦ 

ᐱᓕᕆᔨᑖᖃᑦᑕᕆᐊᖃᕋᑦᑕ  

ᑕᒪᒃᑯᐊ ᐆᒪᔪᕐᓂᑦ ᖃᐅᔨᓴᖅᑏᑦ ᓲᕐᓗ ᑕᒪᒃᑯᐊ ᓲᕐᓗ 

ᑭᒍᑎᖏᓐᓂᑦ ᓇᓄᐃᑦ ᖃᐅᔨᓴᕈᓐᓇᖅᑐᑦ ᐊᓯᖏᓐᓂᓪᓗ 

ᓇᓄᐃᑦ. ᑕᐃᒪᐃᑦᑐᓂᑦ ᐱᔨᑦᑎᕋᐅᑎᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ 

ᑐᑭᓯᓇᖅᓯᑎᑦᑎᑦᐊᕋᕕᐅᒃ. ᐊᐱᖅᑯᑎᔅᓴᖃᕐᓇᐸᒻᒪᑦ 

ᑐᑭᓯᐅᒪᑦᑎᐊᖏᖦᖢᒍ. ᑕᒪᓐᓇ ᓄᓇᕗᒻᒥᐅᓂᓪᓘᓐᓂᒎᖅ 

ᐱᑕᖃᓐᖏᒻᒪᑦ ᐃᓚᖏᓐᓂ ᑲᓇᑕᒥᓘᓃᒡᒎᖅ 

ᐱᑕᖃᓐᖏᒃᐸᓵᖅᖢᓂᓘᓐᓃᑦ.  

 

ᓇᓗᓕᓇᐃᒃᑲᓐᓂᕈᓐᓇᖅᐱᐅᒃ 

ᑕᐅᑐᖅᑰᓕᖅᑎᑕᐅᔪᓐᓇᕈᑦᑕᓘᓐᓃᑦ ᑲᓇᑕᒥ ᑕᐃᒪ ᑭᓱ 

ᑭᓱᓕᕆᔩᑦ, ᓄᓇᕗᒻᒥ ᑭᓱᓕᕆᔨ ᐊᑐᖅᑕᐅᔭᕆᐊᖃᖅᐸ 

ᑲᓇᑕᒥᓗ ᐱᑕᖃᓐᖏᐊᓗᖦᖢᓂ? ᑖᓐᓇ 

ᑐᑭᓯᒃᑲᓐᓂᓚᐅᕐᓚᒍ. ᑖᒃᑯᓇᓂ ᑳᓐᑐᕌᖑᑎᕕᓂᕐᓂᑦ 

ᑎᑎᕋᖅᓯᒪᓐᖏᑦᑑᒐᓗᐊᖅ ᑭᓯᐊᓂ 

ᒪᑐᐃᕈᑎᒋᖅᑲᐅᔭᖏᓐᓂ ᑐᑭᓯᐅᒪᖃᑕᐅᔪᒪᓪᓗᖓ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒪᑐᐃᕈᑎᒋᖅᑲᐅᔭᓐᓂ ᑖᓐᓇ ᐊᐱᖅᑯᑎᖃᕐᒪᑦ, ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑳᓐᑐᕌᒐᔅᓴᐅᓚᐅᖅᑐᖅ 

ᓇᓂᓯᒍᓐᓇᓚᐅᓐᖏᓇᑦᑕ ᑲᓇᑕᒥ ᐅᑯᐊ ᑕᒪᒃᑯᐊ ᑐᑦᑐᐃᑦ 

ᐊᒻᒪᓗ ᐅᒥᒻᒪᐃᑦ ᐃᓂᒋᖃᑦᑕᖅᑕᖏᑦ ᐱᔾᔪᑎᒋᓪᓗᒋᑦ. 

ᐋᖅᑭᓱᐃᒋᐊᖃᓚᐅᕐᒪᑕ ᖃᓄᑎᒋ ᐳᖅᑐᑎᒋᔪᓂᑦ 

ᖃᖓᑕᔫᒃᑯᓪᓗ ᖃᐅᔨᓴᖅᑕᐅᓗᑎᑦ ᐃᓂᖃᕐᒪᖔᑕ. 

ᑕᐃᒪᓐᓇᐃᓕᐅᕆᐊᖃᓚᐅᕐᒪᑕ ᑲᓇᑕᒥᐅᑕᐅᓐᖏᑦᑐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒥᔅᑕ ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒐ C1241. ᒪᑉᐱᒐᖅ 83-ᒥᑦ ᑖᒃᑯᐊ 

ᓂᐅᕕᕈᑕᐅᓚᐅᖅᑐᓂᑦ ᐱᓕᕆᔾᔪᑎᕕᓃᑦ 

ᐱᔾᔪᑎᖃᖅᑐᖅ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᐱᓕᕆᔾᔪᑕᐅᓂᐊᖅᑐᑦ. ᒥᓂᔅᑕᖃᐃ ᑖᓐᓇ 

ᐅᓂᒃᑳᕈᓐᓇᖅᐸ ᓱᓇᒥ ᑖᓐᓇ ᐱᔾᔪᑎᖃᕐᒪᖔᑦ? 

ᑕᐃᒪᖃᐃ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᓚᐅᖅᑕᖓᓄᑦ ᓇᒧᑦ ᐃᖃᓗᓐᓄᑦ 

ᑐᕌᖓᓚᐅᕋᓗᐊᕐᖓᑦ? ᑕᐃᒪ ᑕᒪᓐᓇ 

ᖃᐅᔨᒍᒪᒐᓗᐊᕋᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᑕᐃᓐᓇ 

ᑳᓐᑐᕌ ᓈᓴᐅᑎᖓ ᐱᑲᐃᓐᓇᕐᓚᒍ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

C1241. 83-ᒦᑦᑐᖅ ᒪᒃᐱᒐᕐᒥᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑳᓐᑐᕌᖑᔪᖅ 

ᐱᔾᔪᑎᖃᓚᐅᖅᑐᖅ ᑎᑎᕋᖅᑕᐅᑲᓐᓂᕆᐊᖃᕐᓂᖏᑦ 

ᐊᑐᓚᐅᖅᑕᕗᑦ ᐱᓕᕆᐊᖑᓚᐅᖅᑐᑦ ᑖᒃᑯᐊ. ᑖᒃᑯᐊ 

ᓄᓇᓕᓐᓂ ᐊᑐᓂ ᐃᓚᐅᑎᑦᑎᒋᐊᖃᓚᐅᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᓯᔾᔨᖅᑕᐅᓚᐅᖅᐹᑦ ᐃᖃᓗᓐᓄᑦ 

ᐸᕐᓇᐅᑎᐅᔪᖅ ᐅᕝᕙᓘᓐᓃᑦ ᐋᖅᑭᒋᐊᖅᑐᒋᑦ 

ᑕᐃᒃᑯᐊ ᑕᒪᕐᒥᒃ ᐊᑐᖅᑕᐅᓂᖅ  

ᐱᓕᕆᔾᔪᑕᐅᓂᐊᖅᑐᑦ? ᐃᖅᑲᐅᒪᓇᓱᒃᑲᓗᐊᕋᒪ ᒥᓂᔅᑕᐃᑦ 

ᓇᓪᓕᐊᓐᓂ ᓄᓇᓕᓐᓃᓚᐅᕐᒪᖔᑕ; ᐃᖃᓗᒃᑑᑦᑎᐊᕐᒥ, 

ᐃᒡᓗᓕᒃ, ᐊᕐᕕᐊᑦ, ᐊᒻᒪ ᐃᖃᓗᐃᑦ. ᑖᒃᑯᓄᖓ 

ᐃᓘᓐᓇᖏᓐᓄᑦ ᓄᓇᓕᓐᓅᑦ ᐊᑕᐅᓯᑐᐃᓐᓇᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᓘᓐᓇᖏᓐᓄᑦ ᓄᓇᓕᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓗ 

ᐱᔾᔪᑎᒋᓪᓗᒋᑦ, ᐃᓂᓪᓚᐸᓪᓕᐊᔾᔪᑕᐅᓂᐊᖅᑐᑦ ᑖᒃᑯᐊ 

ᓄᓇᓕᓕᒫᑦ, ᐊᑐᕐᓂᐊᖅᑐᑦ ᑕᒪᑐᒥᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᓕᕆᔾᔪᑎᒃᓴᓂᑦ ᐱᖃᕈᒪᔪᒍᑦ 

ᓄᓇᓕᓕᒫᓄᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓖᓛᒃ 

ᑕᒪᒃᑯᐊ ᐊᑐᖅᓯᒪᒐᑦᑎᒍᑦ ᓄᓇᓖᑦ ᐱᖃᑎᒋᓪᓗᒋᑦ. 

ᖃᐅᔨᒪᓂᖃᓕᖅᐱᑖ ᑖᒃᑯᐊ ᐱᓕᕆᕕᐅᔪᖅ ᓇᓗᒍᓐᓃᖅᑲ 

ᓇᒻᒥᓂᖅ ᐱᓕᕆᐊᖃᕈᓐᓇᓂᐊᕐᓗᓂ ᐅᕝᕙᓘᓐᓃᑦ 

ᑳᓐᑐᕌᖅᑖᕆᐊᖃᕐᓂᐊᕆᕙᑦ ᑖᒃᑯᐊ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᐊᑑᑎᖃᑦᑎᐊᖅᑰᓚᐅᖅᑐᖅ ᐅᕙᑦᑎᓐᓄᑦ ᑕᐃᒪᓐᓇ 

ᐃᑲᔪᖅᑕᐅᑎᓪᓗᑕ ᓯᓚᑖᓃᓐᖔᖅᓯᒪᔪᓂᑦ ᑭᓯᐊᓂ 

ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᐊᑐᕐᓂᖅᓴᐅᖃᑦᑕᕈᒪᓂᐊᖅᑕᕗᑦ ᑕᒪᑐᒧᖓ 

ᐸᕐᓇᐃᕙᓪᓕᐊᑎᓪᓗᑕ ᑕᒪᒃᑯᓂᖓ 

ᐱᓕᕆᔾᔪᑎᒃᓴᓂᑦ. ᐃᓛᓐᓂᒃᑯᑦ 

ᑳᓐᑐᕌᖃᑦᑕᑐᐃᓐᓇᕆᐊᖃᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᒃᓴᐃᓐᓇᖅ ᒐᕙᒪᒃᑯᑦ ᑎᑎᖅᑲᑯᑎᖏᓐᓂᑦ 

ᒪᑉᐱᒐᕐᒥᑦ 95-ᒥᑦ, ᐱᔾᔪᑎᖃᖅᑐᑦ ᑳᓐᑐᕌᒥᑦ ᓈᓴᐅᑖ 

1584, ᑖᓐᓇ ᐱᓕᕆᕕᓯ ᑐᓂᓯᓚᐅᕐᒪᑦ $93,493-

ᓂᑦ ᑳᓐᑐᕌᒧᑦ ᑖᒃᑯᓄᖓ EDA Engineering-ᑯᓐᓄᑦ 

ᐱᓕᕆᐊᖃᕐᓂᐊᑎᓪᓗᒋᑦ ᓴᓗᒪᐃᓕᖅᓯᒪᔪᓂᑦ 

ᐅᐊᓐᓇᖓᓂ ᐅᑭᐅᑕᖅᑑᑉ ᓱᓇᒥᑦ ᑖᓐᓇ 

ᐱᔾᔪᑎᖃᓚᐅᕐᖓᑦ? ᓴᓗ;ᒪᐃᑦᑐᖃᕐᖔᑦ? 

ᐅᕝᕙᓘᓐᓃᑦ ᐊᕙᓗᐊᓂ ᐊᕙᓗᖓᓐᓂᑦ DEW 

LINE-ᖃᕐᕕᒥᓃᑦ ᐅᕝᕙᓘᓐᓃᑦ ᑕᒪᓐᓇ 

ᓇᓗᓇᐃᕆᐊᒃᑲᓐᓂᕈᓐᓇᕈᕕᐅᒃ ᓱᓇᐅᓚᐅᕐᒪᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᒡᓕᕋ 

ᑭᐅᑎᓐᓂᐊᕋᒃᑯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ. ᒥᔅᑕ ᐊᕿᐊᕈᖅ. 

 

ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓄᓇᕗᑦ ᐃᓗᐊᓃᑦᑐᐃᑦ ᖃᐅᔨᓴᖅᑕᐊᓂᐊᖅᑐᑦ  

ᑲᒪᓴᓅᑉ ᓄᓇᖁᑎᖏᑦᑕ ᑕᒪᒃᑯᐊ ᓱᕈᖅᓯᒪᔪᓂᑦ 

ᓇᓃᒻᒪᑕᑭᐊᖅᑦ ᖃᐅᔨᓇᓱᑦᑕᐅᖅᓯᒪᔪᐃᑦ ᑖᒃᑯᓄᖓ 

ᑐᕌᖓᔪᑦ. ᓄᓇᓕᓐᓅᖏᑦᑐᑦ ᑭᓯᐊᓂ ᑲᒥᓴᓇᐅᑉ 

ᓄᓇᖁᑖᓂᑐᓄᑦ ᐃᓗᐊᓃᑦᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᑦᑕᐅᖅ ᐱᔾᔪᑎᒋᓪᓗᒍ ᓈᓴᐃᓂᐅᓚᐅᖅᑐᖅ ᑖᒃᑯᐊ 

ᑐᓴᕈᓐᓇᖅᑕᕘᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑭᓇᑐᐃᓐᓇᐅᑉ ᑕᑯᒍᓐᓇᖅᑕᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓴᖅᑭᓐᓂᐊᖅᐱᒋᑦ ᒪᓕᒐᓕᐅᕐᕕᒻᒥ? ᐃᓱᒪᒐᒫᓯᑦ 

ᓱᓗᒪᐃᕐᓕᖅᓯᒪᔪᖃᖅᑲᑦ, ᑕᐃᒫᒃ ᐊᖑᓇᓱᑦᑎᕗᑦ 

ᐊᖑᓇᓱᒋᐊᖃᑦᑕᕐᖓᑕ ᐊᒻᒪ ᐃᓚᒌᑦ ᐊᐅᓪᓛᖃᑦᑕᖅᑐᑎᑦ 

ᑕᒫᓂ ᐊᐅᔭᒃᑯᑦ, ᖃᐅᔨᒪᓗᒋᑦ ᐱᐅᓇᔭᕐᒪᑦ ᑐᓂᔭᐅᓗᑎᑦ 

ᐆᒪᔪᕐᓂᐊᑎᒃᑯᓐᓄᑦ ᖃᐅᔨᒪᓂᐊᕋᑦᑎᒍᑦ ᓇᒦᒻᒪᖔᑕ 

ᑕᒪᒃᑯᐊ ᓴᓗᒪᐃᓪᓕᖅᓯᒪᔪᑦ. ᓄᓇᓖᑦ ᖃᐅᔨᒪᕚᑦ 

ᓇᒦᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓲᖃᐃᒻᒪ ᓄᓇᓖᑦ ᖃᐅᔨᒪᔪᑦ 

ᐃᓚᐅᓂᖃᓚᐅᕐᒪᑕ ᑕᒪᓄᒃᑯᓄᖓᓕᒫᖅ. ᐅᑉᐱᕈᓱᒃᑲᒪᓗ  

ᑐᑭᓯᒋᐊᕈᑎᒃᓴᑦ ᖃᐅᔨᒋᐊᒃᑲᓂᕐᓂᐊᖅᐳᖓ 

ᐱᔭᐅᓯᒪᓕᖅᑐᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ. ᐊᑎᖁᑎᖃᕈᓐᓃᕋᒪ 

ᑎᑎᕋᖅᓯᒪᔪᖁᑎᒃᑲᓂᑦ. ᐊᖏᖅᐱᓰ ᑖᒃᑯᐊ 

ᐱᐊᓂᒃᑲᑦᑎᒍ ᑖᒃᑯᐊ ᐊᕙᑎᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ ᒪᑐᓯᔾᔪᑎᖃᕈᒪᕖᑦ? 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᐃᖃᑎᒃᑲ 

ᖁᔭᓐᓇᒦᕈᒪᒐᒃᑭᑦ. ᐄ, ᑖᓐᓇ ᒐᕙᒪ 

ᓵᑕᒃᓴᐅᓂᖅᓴᐅᒍᒪᒻᒪᑦ ᑕᒪᒃᑯᓄᖓ ᑳᓐᑐᕌᖑᔪᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐊᒻᒪᓗ ᖁᔭᓐᓇᒦᖅᐸᒃᑲ 

ᑲᑎᒪᔨᕋᓛᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ ᐊᒻᒪᓗ ᐊᖓᔪᖅᑲᐅᑎᖁᑎᑎᑦ. 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ ᑖᒃᑯᐊ 

ᐃᑲᔪᑲᐃᓐᓇᕈᓐᓇᓕᕐᒥᒍᕕᒋᑦ.  

 

ᖁᔭᓐᓇᒦᒃ. (ᑐᓵᔨᑎᒍᑦ) ᐊᐱᕆᒍᒪᒐᒃᑯ ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒪᑐᐃᖅᓯᒍᑎᖅᐸᑦ 

ᒪᑐᐃᖅᓯᒍᑎᖃᕐᓗᓂ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ 

ᓯᕗᕋᔅᓯᓐᓃᒍᓐᓇᕋᒪ ᑖᒃᑯᐊ 2009-10-ᒥ 

ᑳᓐᑐᕌᑦᑎᑦᑎᔪᕕᓃᑦ ᐅᓂᒃᑳᖏᑦ ᐱᔾᔪᑎᒋᓪᓗᒋᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ ᓇᓗᓇᐃᖅᓯᒪᔪᑦ 

ᒐᕙᒪᒃᑯᓐᓄᑦ ᐱᓕᕆᐊᒃᓴᒥᓐᓂᒃ ᓵᑕᒃᓴᐅᔪᒪᓪᓗᑎᒃ  

ᑕᑯᔅᓴᐅᑦᑎᐊᖁᓪᓗᒋᓪᓗ ᐊᐅᓚᓂᖏᑦ ᐋᖅᑭᐅᒪᓗᒋᑦ 

ᑕᒪᒃᑯᐊ ᐃᓄᐃᑦ ᓄᓇᖁᑎᖏᓐᓂᑦ. 

 

ᐃᒃᓯᕙᐅᑖᖅ, ᐃᖅᑲᓇᐃᔭᖅᑐᓕᕆᔨᒃᑯᑦ ᐅᑯᓂᖓ 

ᐱᓕᕆᐊᖃᕈᒪᔪᑦ ᑳᓐᑐᕌᑦ ᒪᓕᓪᓗᒋᑦ ᒪᓕᒐᖏᑦ 

ᑮᓇᐅᔭᓕᕆᓂᕐᒧᓪᓗ ᑮᓇᐃᔭᑦ ᐊᒻᒪᓗ ᐊᑐᖃᑦᑕᕐᓗᒋᑦ 

ᑳᓐᑐᕌᓂᒃᑯ ᐱᓇᓱᐊᖅᑎᓪᓗᒋᑦ ᐱᔨᑦᓯᕋᐅᑎᓂᓪᓗ 

ᑖᒃᑯᓄᖓ. ᑖᒃᑯᐊ ᐃᓚᖃᖅᑐᑦ ᑐᒃᓯᕋᐅᑎᓂᒃ 

ᑐᓂᓯᖁᑎᓂᖅ, ᑖᒃᑯᐊ ᐊᑕᐅᓯᕐᒧᓪᓗ 

ᑳᓐᑐᕌᒍᑕᐅᒍᓐᓇᖅᑐᑦ ᐃᖅᑲᓇᐃᔭᖅᑎᓕᕆᔩᑦ 

ᐃᓱᓕᑦᑕᐃᑎᓖᑦ ᐊᑕᐅᓯᕐᒧᑦ ᑳᓐᑐᕌᑦᑎᑦᑎᖃᓂᕐᒥᑦ 

$5,000 ᐅᖓᑖᓃᑦᑐᓂᒃ. ᐊᑕᐅᓯᕐᒧᑦ ᑳᓐᑐᕌᑦᑎᑦᑎᓂᖅ 

ᐅᔾᔨᖅᑐᖅᑕᐅᑦᑎᐊᖅᑐᖅ.  

 

ᐊᒥᓲᓂᖅᓴᐅᔪᑦ ᐊᑕᐅᓯᕐᒥᑦ ᑳᓐᑐᕌᑦᑎᑦᑎᖃᑦᑕᕐᓂᖅ 

ᐋᔩᔾᔾᔪᑕᐅᔪᑦ ᑭᒡᒐᖅᑐᕐᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒪᕐᕈᐃᓕᖓᒻᒪᑕ. ᐃᖅᑲᓇᐃᔭᖅᑎᓅᖓᔪᑦ ᑖᒃᑯᓄᖓ 

ᐊᑕᐅᓯᕐᒧᑦ ᑳᓐᑐᕌᑦᑎᒍᑕᐅᖃᑦᑕᖅᑐᑦ 

ᒪᓕᒐᖅᑎᒍᓪᓘᒋᐊᖃᖅᑐᑦ, ᐃᓕᓐᓂᐊᕈᑎᖃᕆᐊᖃᖅᑐᑦ 

ᐊᔾᔨᐅᓐᖏᑦᑐᓂᑦ ᐊᒻᒪᓗ ᐊᔾᔨᐅᓐᖏᑦᑐᒃᑯᑦ 

ᖃᐅᔨᓴᖅᑕᐅᒋᐊᓖᑦ. ᐊᓯᖏᓪᓕ ᐃᓕᓐᓂᐊᕈᑕᐅᖃᑦᑕᖅᑐᑦ 

ᐱᕙᓪᓕᐊᑎᑦᑎᓂᖏᑦ ᑳᓐᑐᕌᒍᑕᐅᖃᑦᑕᕐᒥᔪᑦ ᐊᑕᐅᓯᕐᒧᑦ 

ᑖᒃᑯᐊ ᐃᓱᒪᓂᖅ, ᐃᓕᓐᓂᐊᕐᓂᕐᒥᑦ ᑖᒃᑯᐊ 

ᑳᓐᑐᕌᑦᑎᑕᐅᓚᐅᖅᑐᑦ ᐃᓕᓐᓂᐊᕈᑕᐅᒍᒪᓂᖓᓄᑦ.  

 

ᐃᒃᓯᕙᐅᑖᖅ, ᖁᔭᓐᓇᒦᒃ. ᐃᓱᒪᔅᓴᖅᓯᐅᕈᑎᖃᕈᓐᓇᕋᔅᓯ 

ᖁᕕᐊᓱᑉᐳᖓ ᓇᓪᓕᐊᓐᓂᑐᐃᓐᓇᖅ ᑭᐅᒐᓱᐊᕐᓂᐊᕐᓂᕐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐱᖃᑎᒃᓴᖃᖅᐲᑦ ᑕᕝᕗᖓ ᐱᖃᑎᒋᒍᒪᔭᕐᓂᑦ 

ᐊᐱᖅᓱᖅᑕᐅᕕᒻᒨᖁᔭᕐᓂᑦ? 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ. ᑖᒃᑯᐊ ᑲᑎᒪᔨᕋᓛᑦ ᐊᖏᖅᐹᑦ ᑖᒃᑯᐊ 

ᐃᓚᒃᓴᖏᑦ ᑕᑲᓄᓐᖓᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ ᐃᑲᔪᓚᐅᕐᒥᒃᑭᑦ 

ᐃᑲᔪᖅᑎᒋᓂᐊᖅᑕᖏᑦ ᒥᓂᔅᑕ ᓯᐅᑦᓴᒃ. ᖁᔭᓐᓇᒦᒃ. 

ᒥᓂᔅᑕ ᓯᐅᑦᓴᒃ, ᓇᓗᓇᐃᑲᐃᓐᓇᒃᑭᑦ ᑖᒃᑯᐊ 

ᐃᓚᑎᑦ. 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᒐᓄᑦ ᓗᐃᔅ 

ᕕᐊᓴᓐ, ᑖᓐᓇ ᒥᓂᔅᑕᐅᑉ ᑐᒡᓕᐊ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᓴᐅᒥᓐᓄᑦ ᑕᐃᕕᑦ 

ᑰᓛᑦ ᑖᓐᓇ ᑮᓇᐅᔭᓕᕆᓂᕐᒧᑦ ᐊᖓᔪᖅᑳᖑᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ. ᑐᓐᖓᓱᓪᓕᑦ ᐊᖓᔪᖅᑲᐅᑎᑎᑦ. ᐊᐱᖅᑯᑏᑦ 

ᒪᓕᒐᓕᐅᖅᑎᓂᑦ? ᐊᐱᖅᓱᖅᑎᒃᓴᖅᑕᖃᓐᖏᒻᒪᑦ. 

ᐊᑎᕐᓂᓪᓗ ᐱᓯᒪᓇᖓᓗ. ᑲᑎᒪᔩᑦ ᐊᖏᖅᐹᑦ ᑖᓐᓇ 

ᐱᐊᓂᒃᑲᑦᑎᒍᑦ ᐃᖅᑲᓇᐃᔭᖅᑐᓕᕆᔩᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐸᐃᕐᓇᖅ!  

 

>>ᐸᑦᑕᑐᖅᑐᑦ 

 

ᒥᓂᔅᑕ ᓯᐅᑦᓴᒃ, ᒪᑐᓯᔾᔪᑎᒃᓴᖃᖅᑮᑦ?  

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᓕᒋᐊᒃᓴ 

ᓇᓗᓕᑦᑎᐊᖅᑐᖓ. ᖁᔭᓐᓇᒦᑐᐃᓐᓇᓕᖅᑐᖓ. 

ᖁᕕᐊᓱᑦᑐᖓ ᐊᖏᕈᑎᖃᕋᔅᓯ ᑖᒃᑯᐊ 

ᑕᑯᔅᓴᐅᑎᑦᑎᑎᐊᕐᓂᑎᓐᓂ 

ᑳᓐᑐᕌᑎᑦᑎᒍᑕᐅᖃᑦᑕᖅᑐᓂᑦ  

ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ, 

ᐊᖏᔪᖅᑲᐅᑎᑎᓪᓗ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, 

ᐃᑲᔪᓚᐅᕐᒥᒃᑭᑦ ᑖᒃᑯᐊ. ᐃᖅᓱᒃᑎᕗᓪᓕ ᑲᓐᓇ 

ᓴᓐᓂᓕᕐᓂᐊᑐᔅᓴᐅᓕᖅᑐᖅ.  

 

ᖁᔭᓐᓇᒦᒃ. (ᑐᓵᔨᑎᒍᑦ) ᐊᐱᕆᒍᒪᓕᕐᒥᒐᒃᑯ ᒥᓂᔅᑕᖓ 

ᐃᓕᖅᑯᓯᓕᕆᔨᒃᑯᑦ ᒪᑐᐃᖅᓯᖁᓪᓗᒍ ᐅᖃᐅᓯᔅᓴᒥᓂᒃ. 

ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᖁᕕᐊᓱᑉᐳᖓ ᑕᒪᐅᖓ ᓵᔅᓯᓐᓅᕆᐊᔅᓴᖅ 

ᑖᒃᑯᓄᖓ ᐅᓂᒃᑳᔅᓴᖃᕐᓗᖓ ᐊᒻᒪᑦᑕᐅᖅ 

ᐊᐱᖅᑯᓯᕆᔭᓐᓂ ᑭᐅᖃᑦᑕᕈᒪᓪᓗᖓ 

ᐊᐱᖅᑯᓯᔅᓴᖅᑕᖃᑳᓪᓚᑉᐸᑦ ᑕᕝᕙᓐᖓᑦ ᑖᒃᑯᐊ 

ᐱᔾᔪᑎᒋᓪᓗᒋᑦ ᐃᓕᖅᑯᓯᓕᕆᔨᒃᑯᑦ ᑳᓐᑐᕌᓂᑦ 

ᐊᐅᓚᑦᑎᓂᕆᓚᐅᖅᑕᖏᑦ 2009-2010-ᒧᑦ.  

 

ᑕᕝᕙᓂ 2009-2010, ᐃᓕᖅᑯᓯᓕᕆᔨᒃᑯᑦ 7-ᓂᑦ 

ᑳᓐᑐᕌᓂᑦ ᐊᑐᖅᑎᑦᑎᓚᐅᖅᐳᑦ $5,000 ᐅᖓᑖᓃᑦᑐᓂᑦ. 

16-ᖑᓪᓗᑎᑦ ᑖᒃᑯᐊ ᐱᖅᑯᓯᔾᔪᐊᕈᑕᐅᓇᑎᑦ Sole 

source-ᑕᐅᓪᓗᑎᑦ, ᑖᓐᓇ 10%-ᒥᒃ 

ᖃᔅᓰᓐᓇᕈᕆᐊᖅᓯᒪᔪᑦ ᑕᐅᕙᓐᖓᑦ 2008-09-ᒥᑦ. ᑖᒃᑯᐊ 

ᑕᐃᒪᐃᓕᐅᖅᑕᐅᓂᑯᑦ.  

 

ᑖᒃᑯᐊ ᑳᓐᑐᕌ ᑐᓂᔭᐅᓂᑯᑦ ᑕᒪᒃᑯᓄᖓ 

ᑐᕌᖓᓪᓚᕆᑦᑕᖃᖅᓄᑦ ᓲᕐᓗ 

ᖃᐅᔨᒪᔭᐅᒋᐊᖃᓪᓚᕆᑦᑐᓄᑦ ᐊᒻᒪᑦᑕᐅᖅ 

ᖃᐅᔨᒪᔭᐅᔭᕆᐊᖃᓪᓚᕆᑦᑐᓄᑦ Professional and 

Technical Requirements. ᑖᒃᑯᐊ ᐅᑯᓄᖓ 

ᐃᓚᖃᖅᑐᓂᑦ ᖃᖓᑕᓲᒥᒃ ᐊᑭᓕᖅᓯᓯᒪᓂᕐᒥᒃ, 

ᓂᐅᕕᕐᓂᕐᓂᑦ ᐊᒻᒪᑦᑕᐅᖅ ᖃᕋᓴᐅᔭᕐᓄᑦ ᑐᕌᖓᔪᓂᑦ 

ᑐᕌᖓᔪᓅᖓᔪᓂᑦ, ᐃᓕᓐᓂᐊᑎᑦᑎᔨᓄᓪᓗ ᑑᓵᔨᔅᓴᐅᔪᓂᑦ 

ᑐᓵᔨᐅᔪᓂᓪᓗ.  

 

ᑕᐃᒫᒃ ᑭᐅᔪᓐᓇᖅᑕᓐᓂ ᑭᐅᖃᑦᑕᕋᓱᓐᓂᐊᖅᐳᖓ 

ᐊᐱᖅᑯᓯᔅᓴᖅᑕᖃᑳᓪᓚᑉᐸᑦ ᑕᕝᕙᓂ 

ᓂᕈᐊᖅᑕᐅᓯᒪᖃᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐱᖃᑎᒋᓂᐊᖅᑕᕐᓂᑦ ᐊᐱᖅᓱᖅᑕᐅᕕᒻᒨᖃᑎᖃᕈᒪᕕᑦ?  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐋᕆᐊᒃ. ᑖᒃᑯᐊ ᑲᑎᒪᔩᑦ ᐊᖏᖅᐸᑦ ᑖᒃᑯᐊ 

ᐊᐱᖅᓱᖅᑕᐅᕕᒻᒧᐊᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᖅᓱᒃᑏ, ᐃᑲᔪᓚᐅᒥᒃᑭᑦ 

ᒥᓂᔅᑕ ᐋᕆᐊᒃ ᐃᑲᔪᖅᑎᒋᓂᐊᖅᑕᖏᓪᓗ.  

 

ᖁᔭᓐᓇᒦᒃ, (ᑐᓵᔨᑎᒍᑦ) ᒥᓂᔅᑕ ᐋᕆᐊᒃ. 

ᓇᓗᓇᐃᑲᐃᓐᓇᒃᑭ ᑖᒃᑯᐊ ᐱᖃᑎᒋᔭᑎᑦ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᑦ, ᓴᐃᒪᓐ ᐊᕙ, 

ᑐᒡᓕᕋ ᑕᕝᕙᓂ ᒥᓂᔅᑑᓂᓐᓂ, ᐊᒻᒪ ᓴᐅᒥᓐᓃᑦᑐᖅ 

ᓂᑭ ᓂᐅᕕ, ᑮᓇᐅᔭᓕᕆᔨᓄᑦ ᐊᐅᓚᑦᑎᔨ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᑖᒃᑯᐊᓗ 

ᑕᕝᕗᓐᖓᖃᑎᒋᓯᒪᔭᓯ ᑐᓐᖓᓱᒋᔅᓯ. 

ᐊᐱᖅᑯᑎᔅᓴᓅᓕᕐᒥᔪᒍᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᕋᒪ ᑖᓐᓇ ᐱᔾᔪᑎᖃᖅᑐᖅ 

ᑳᓐᑐᕌᓂᕐᒧᑦ 48 ᒪᒃᐱᒐᖓ, C165. ᑕᕝᕗᖓ 

$21,875,000 ᑳᓐᑐᕌᑕᐅᔪᖅ ᖁᓪᓕᖅ ᑯᐊᐳᕇᓴᒃᑯᑦ 

ᓴᓇᔭᐅᓂᖓᓄᑦ ᑖᓐᓇ ᐱᖅᑯᓯᓕᕆᕝᕕᔅᓴᖅ 

ᑲᖏᖅᑐᒑᐱᒻᒥ. ᑭᖑᓪᓕᖅᐹᒥ ᐊᑭᖏᑦ 

ᖃᑦᓯᕈᓚᐅᖅᑲᑦ ᑖᓐᓇ ᓴᓇᔭᐅᓂᖓᓄᑦ 

ᐱᖅᑯᓯᓕᕆᕝᕕᔅᓴᖅ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒫᓃᓚᐅᖅᑐᖅ ᑖᓐᓇ $25.5-

ᒥᓕᐊᓐᓂᑦ  

ᑕᒪᐅᓐᖓᖓᓚᐅᖅᑐᖅ ᑕᐃᔅᓱᒪ ᐱᖅᑯᓯᕆᕕᐅᑉ 

ᓴᓇᔭᐅᓂᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓱᓕ 

ᑖᒃᑯᐊ ᒪᑐᐃᖅᓯᓂᖃᓚᐅᕐᒪᑕ ᒪᐃᖑᑎᒡᓗᒍ ᑖᒃᑯᐊ 

ᐱᐊᓂᒃᓯᒪᑦᑎᐊᓕᖅᐹᑦ ᑕᒡᕙᓂ ᐃᒡᓗᕐᔪᐊᒥ ᐱᐊᓂᒋᐊᓖᑦ 

ᐅᒡᕙᓘᓐᓃᑦ ᐃᓚᖓ ᓱᓕ ᐱᐊᓂᐊᕐᔪᖅᓯᒪᓐᖏᓚᖅ ᐊᒻᒪᓗ 

ᐃᓕᓐᓂᐊᕈᓐᓇᕐᓂᐊᓕᖅᐸᑦ ᑕᒪᒃᑯᐊ ᐃᓕᓐᓂᐊᕈᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ 

ᖁᔭᓐᓇᒦᒃᑕᐅ ᒥᔅᑕ ᐃᐊᓕᐊᑦ. ᐄ ᑕᐃᓐᓇ ᐃᒡᓗᒃ 

ᐱᔭᕇᖅᑕᐅᑦᑎᐊᖅᓯᒪᓕᖅᑐᖅ 

ᓴᓇᔭᐅᒃᑲᓐᓂᕆᐊᖃᖅᑐᖃᕈᓐᓃᖅᑐᖅ ᑭᓯᐊᓂ ᑕᐃᒪ 

ᖃᕋᓴᐅᔭᑦ ᐃᓕᔭᕆᐊᓖᑦ ᐊᐱᔾᔭᐃᒃᑯᑎᒥᑦ 

ᐋᖅᑭᒃᓯᔪᖃᕆᐊᖃᕆᒡᓗᓂ ᑖᒃᓱᒧᖓ 

ᐊᐳᔾᔭᐅᓗᐊᔾᔭᐃᒃᑯᑎᒃᓴᖓᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᒥᔅᑐ ᐃᐊᓕᐊᑦ. 

  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪᑦᑕᐅᖅ ᐊᐱᖅᑯᑎᒪ ᐃᓚᖓ. ᑖᒃᑯᐊ 

ᓇᒻᒪᓈᖅᑕᖅᓯᒪᕙ ᐃᓕᓐᓂᐊᕈᓐᓇᖅᓯᕚ ᑕᒪᒃᑯᐊ 

ᐃᓕᓐᓂᐊᕈᒪᔪᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᒡᓗ? 

ᓰᑏᑉᐱᕆᒥ ᒪᑐᐃᕈᓐᓇᕐᓂᐊᖅᑑᔮᖅᑲ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᐃᐊᓕᐊᑦ. 

ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐄ ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ ᑖᓐᓇ ᐱᔭᕇᖅᓯᒪᓕᖅᑎᓪᓗᒍ ᑕᒪᒃᑯᐊ 

ᐸᕐᓇᑦᑕᐅᖅᔪᑦ ᐱᕐᓇᒌᖅᑕᐅᕙᓪᓕᐊᑦᑎᐊᕐᒪᑕ  

ᑕᐃᒪ ᑕᐃᒃᑯᐊ ᐃᓕᓐᓂᐊᖅᑎᓄᑦ 

ᑐᓐᖓᓱᑦᑎᑦᑎᔾᔪᑎᒃᓴᕗᑦ. ᐃᓛᒃ ᖃᓄᖅ 

ᐃᓕᓐᓂᐊᕈᒪᔪᓄᑦ ᐱᓇᓲᑎᒃᓴᑦ ᐱᔭᕇᕐᓂᐊᓕᖅᑐᑦ 

ᑕᒫᓂ ᐱᓇᓱᐊᕈᓯᐅᓂᐊᖅᑐᒥᑦ ᔫᓂ 13-ᒥ ᑕᒫᓂ 

ᐱᔭᕇᖅᓯᒪᓕᕐᓂᐊᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᑎᓕᐅᖅᓯᒪᔪᖁᑎᖃᕈᓐᓃᕐᒥᕋᒪ. (ᑐᓵᔨᑎᒍᑦ) 

ᐊᖏᖅᐱᓯ ᑖᓐᓇ ᐱᐊᓂᒃᑲᑦᑎᒍ ᐃᓕᖅᑯᓯᓕᕆᔨᒃᑯᑦ 

ᐱᓕᕆᕕᐊᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᓂᔅᑕ ᐋᕆᐊᖅ, ᒪᑐᔨᔪᑎᒃᓴᓐᓂᑦ 

ᐅᖃᐅᓯᔅᓴᖃᕐᒪᖔᖅᐱᑦ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐄ. ᖁᔭᓐᓇᒦᒃ 

ᐃᒃᓯᕙᐅᑕᖅ ᖁᔭᓐᓇᒦᒻᒪᕆᐊᓗᒃ ᑕᒫᓂ 

ᖃᐅᔨᔪᒪᓯᒪᒐᒃᑭᑦ ᑖᒃᑯᐊ ᑮᓇᐅᔭᐃᑦ ᐅᕙᑦᑎᓐᓄᑦ 

ᐊᐅᓚᖁᔭᐅᓯᒪᔪᑦ ᐊᐅᓚᑦᑎᐊᖅᓯᒪᒐᓗᐊᕐᒪᖔᑕ 

ᐊᒻᒪᑦᑕᐅᖅ ᖁᔭᓐᓇᒦᒃ ᐅᑉᐱᕈᓱᒃᓯᒪᒐᔅᓯ ᑕᐃᒫᒃ 

ᑕᐃᒪᐃᑦᑐᓂᒃ ᐊᒻᒪᑦᑕᐅᖅ ᑖᒃᑯᐊ ᑕᒫᓃᖃᑎᒋᔮᒃᑲ 

ᐃᖅᑲᓇᐃᔭᖅᑎᕗᑦ ᖁᔭᓐᓇᒦᒻᒪᕆᑉᐹᒃᑲ. ᐄ 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ ᐊᒻᒪ 

ᖁᔭᓐᓇᒦᒃ ᑖᒃᑯᐊ ᐃᖅᑲᓇᔭᐃᖅᑏᒃᑭᒃ. ᐃᖅᓱᖅᑏ 

ᒫᓐᓇ ᐃᑲᔪᑲᐃᓐᓇᕈᓐᓇᓕᕐᒥᒍᕕᒋᒃ. ᖁᔭᓐᓇᒦᒃ. 

(ᑐᓵᔨᑎᒍᑦ) ᐊᐱᕆᒍᒪᒐᒃᑯᑦ ᒥᓂᔅᑕᖓ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᒡᓗ 

ᒪᑐᐃᖅᓯᔾᔪᑎᖃᕐᒪᖔᑦ. ᒥᓂᔅᑕ ᑕᑉᐴᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᕝᕙ ᒪᑐᐃᖅᓯᔾᔪᑎᒃᑲᓂ ᐊᒻᒪ 

ᒪᑐᓯᔾᔪᑎᒃᑲᓂᑦ ᐱᓯᒪᔪᖓ, ᑭᓯᐊᓂ 

ᒪᑐᐃᖅᓯᒍᑎᓐᓂᑦ ᐱᒋᐊᖅᑳᓂᐊᖅᑐᖓᐅᖑ.  

 

ᖁᕕᐊᓱᑦᑐᖓ ᓯᕗᕋᑦᓯᓐᓃᒍᓐᓇᕋᒪ 

ᐅᖃᐅᓯᖃᕐᓂᐊᖅᑎᓪᓗᑕ ᑖᒃᑯᓂᖓ 

ᓂᐅᕕᕈᑎᒥᓂᕐᓂᑦ  

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᒡᓗ.  

 

ᑖᒃᑯᐊ ᓂᐅᕕᕈᑕᐅᓚᐅᖅᑐᑦ ᐱᔾᔪᑎᖃᖅᑐᖅ 

ᖃᖓᑕᔫᒃᑯᕕᒻᒥᑦ ᐋᖅᑭᐅᒪᒋᐊᖃᕐᓂᖏᓪᓗ ᐊᒻᒪᓗ 

ᓄᓇᓕᓐᓂᑦ ᓈᓚᐅᑎᖃᕐᕕᓐᓂᑦ.  

 

ᑖᓐᓇ ᐱᓕᕆᕕᐅᔪᖅ ᐱᑕᖃᖅᑎᑦᓯᔪᖅ ᐋᒃᑳᕈᓐᓇᖅᓱᓂ 

ᑳᓐᑐᓛᒋᔭᐅᔪᓂᒃ ᕼᐊᒻᒪᓚᒃᑯᓐᓄ ᑖᒃᑯᐊ 

ᓇᓗᓇᐃᖅᑕᐅᓯᒪᔪᑦ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᓂᒃ 

ᑖᒃᑯᐊ ᒪᓕᒃᓯᒪᔪᑦ ᖃᓄᐃᑦᑑᓂᖏᓐᓂ ᓄᓇᓕᒡᓂᑦ ᐊᒻᒪᓗ 

ᑲᑐᔾᔨᖃᑎᒌᖏᑦ ᐱᔪᓐᓇᕐᓂᖏᓐᓂ ᑳᓐᑐᓛᑦ ᑭᓯᐊᓂ 

ᖃᓄᖅᑑᕈᓐᓇᖅᑐᒍᑦ ᐊᓯᐊᒎᕈᑕᐅᔪᓐᓇᖅᑐᓂᒃ 

ᐱᔨᑦᓯᕋᐅᑎᓄᑦ. ᑭᐅᔾᔪᑎᒋᒡᓗᒋᑦ ᕼᐊᒻᒪᓚᒃᑯᑦ 

ᐱᓕᕆᒍᓐᓇᖏᑉᐸᑕ ᐊᒻᒪᓗ ᐱᓕᕆᐊᖃᕈᒪᓐᖏᑉᐸᑕ 

ᑖᒃᑯᐊ.  

 

ᐱᓕᕆᕕᐅᔪᑦ ᑳᓐᑐᓛᑎᑕᐅᖃᑦᑕᖅᑐᑦ Nav Canada 

ᐊᐅᓚᑦᓯᖁᔭᐅᓪᓗᑎᒃ ᓈᓚᐅᑎᖃᕐᕕᓐᓂᑦ ᑕᒪᒃᑯᐊ 

ᓯᓚᓐᓂᐊᕐᕖᑦ ᑲᒪᒋᔭᐅᑦᓯᐊᖁᓪᓗᒋᑦ. ᑖᒃᑯᐊ 22-ᓂᒃ 

ᓄᓇᓕᕘᒥ ᓄᓇᓕᖏᑦ ᑳᓐᑐᓛᖃᖅᑎᑕᐅᔪᑦ ᑖᒃᑯᐊ 

ᓯᓚᓐᓂᐊᖅᑎᐅᒡᓗᑎᒃ ᐊᕐᕌᒎᑉ ᐃᓗᐊᓂ. ᕼᐊᒻᓚᑦᑯᑦ 

ᑳᓐᑐᓛᓂᒃ ᐱᒍᒪᓐᖏᑉᐸᑕ ᐱᓕᕆᕕᐅᔪᖅ 

ᓴᖅᑭᑦᓯᖃᑦᑕᖅᑐᖅ ᐊᑭᑦᑐᕋᐅᑎᒍᑎᓂᒃ 

ᓴᖅᑭᐅᒪᑎᑕᐅᔪᒃᓴᓂᒃ ᑳᓐᑐᓛᒃᑕᐅᒍᑎᒃᓴᖏᓐᓂᒃ 

ᓇᖕᒥᓂᖅᓱᖅᑐᓂᒃ ᐱᓯᓂᓯᐅᔪᓂᒃ ᑲᒪᒍᓐᓇᖅᑐᓂᒃ.  

 

ᐊᓯᖏᓐᓂᒃ ᖃᖓᑕᔫᒃᑯᕕᖕᓄᑦ ᐊᐅᓚᑦᓯᔾᔪᑕᐅᔪᓂᒃ 

ᐊᒻᒪᓗ ᐋᖅᑭᐅᒪᑦᓯᔾᔪᑎᒃᓴᓂᒃ ᐊᒻᒪᓗ ᖃᖓᑕᔫᒃᑯᕕᓐᓂ 

ᓈᓚᑦᑎᐅᔪᓂᒃ ᑳᑐᓐᓛᑦ, ᐅᓄᖅᑐᓂᒃ ᐱᓕᕆᕝᕕᐅᔪᑦ 

ᐊᑕᐅᓯᕐᒨᖓᔪᓂᒃ ᑳᓐᑐᓛᒃᑎᑦᓯᖃᑦᑕᕆᐊᖃᓲᖑᔪᑦ 

ᐱᑕᖃᕆᐊᖃᓪᓚᕆᑦᑎᓪᓗᒍ ᖃᖓᑕᔫᒃᑯᕕᖕᓄᑦ 

ᑕᐃᒪᐃᓚᐅᓪᓚᖃᑦᑕᕆᐊᖃᓲᖑᔪᒍᑦ, 

ᐊᑐᓪᓚᕆᒋᐊᖃᓲᖑᓪᓗᒍ ᐱᑕᖃᓪᓚᑦᑖᕆᐊᖃᕐᓂᖓᓄᑦ 

ᑭᖑᕙᕆᐊᖅᑕᐅᖏᓪᓗᓂ.  

 

ᓈᖕᒪᒐᔭᕋᓱᒋᔭᕋ ᖁᔭᓐᓇᒦᕆᐊᖏᑦ ᐱᓕᕆᔨᖏᓐᓂᒃ 

ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓂᒃ  

ᑲᑎᖅᓱᐃᓚᐅᕐᓂᖏᓐᓂᒃ ᑖᒃᑯᓂᖓ ᐅᓂᒃᑳᑦ, 

ᓄᓇᓕᓐᓄᑦ ᐃᑲᔫᑎᖃᑦᓯᐊᓚᐅᕐᒪᑕ. ᑭᓯᐊᓂ 

ᐅᔾᔨᕈᓱᒃᑲᒪ ᑖᒃᑯᐊ ᐱᖓᓱᑦ ᑕᒻᒪᖅᓯᒪᓚᐅᕐᒪᑕ 

ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 

ᓂᐅᕕᕐᓂᕐᒧᑦ ᐊᐅᓚᒍᑕᐅᔪᓄᑦ ᐅᓂᒃᑳᓂ.  

 

ᓯᕗᓪᓕᖅ B61 ᑖᓐᓇ ᑐᓂᔭᐅᓚᐅᖅᑐᖅ 

ᐊᑭᑦᑐᕋᐅᑎᒍᑕᐅᔪᑎᒍᑦ ᐊᖏᖃᑎᒌᒍᑕᐅᓪᓗᓂ, 

ᑐᒡᓕᐊ B 325 ᐊᒻᒪᓗ B390 ᓄᓇᓕᖕᓂ 

ᓯᓚᓕᕆᔨᐅᔪᓄᑦ ᑳᓐᑐᓛᒃᑕᐅᓚᐅᖅᑐᑦ ᐊᒻᒪᓗ 

ᖃᖓᑕᔫᒃᑯᕖᑦ ᐊᐅᓚᑕᐅᔾᔪᑎᖏᓐᓄᑦ 

ᐋᖅᑭᐅᒪᔾᔪᑎᓄᓪᓗ ᑳᓐᑐᓛᓄᑦ, ᑕᒪᒃᑮᒃ ᑖᒃᑯᐊ 

ᑐᓂᔭᐅᓚᐅᖅᑑᒃ ᕼᐊᒻᓚᑦᓄᑦ. ᐊᓯᓕᒫᖏᑦ 

ᓄᓇᓕᓐᓂ ᓈᓚᑦᑎᓄᑦ ᐊᒻᒪᓗ ᖃᖓᑕᔫᒃᑯᕖᑦ 

ᐊᐅᓚᓂᖏᓐᓄᑦ ᐋᖅᑭᐅᒪᔾᔪᑎᒃᓴᖏᓐᓄᓪᓗ ᑳᓐᑐᓛᑦ 

ᑐᓂᔭᐅᔪᑦ ᕼᐋᒻᓚᑦᓄᑦ ᓂᐅᕕᖅᑕᓂᕐᒧᑦ 

ᐊᐅᓚᓂᕆᔭᐅᔪᓄᑦ ᑲᒪᒋᔭᐅᔪᑦ 

ᐊᑕᐅᓯᕐᒨᖅᑕᐅᖃᑦᑕᖅᓱᑎᒃ ᐃᓚᖏᑦ. ᑖᒃᑯᐊ 

ᑕᒪᒃᑮᒃ ᐊᔾᔨᒌᒥᒃ ᐊᒡᒍᖅᓯᒪᓂᖃᖅᑐᑦ  

 

ᓇᓗᓇᐃᕈᒪᕗᖓ ᑲᑎᒪᔨᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐃᓱᓕᑦᑕᕐᕕᖃᓕᖅᑐᑦ 

ᑖᒃᑯᓄᖓ ᐊᑕᐅᓯᕐᒧᑦ ᑳᓐᑐᓛᒃᑎᑦᓯᖃᑦᑕᓂᕐᒧᑦ 

ᑕᐃᒫᒃ ᐱᖁᑎᒋᔭᐅᒋᐊᖃᖅᑐᓄᑦ 

ᐱᔨᑦᓯᕋᐅᑕᐅᒋᐊᖃᖅᑐᓂᓗ ᑐᐊᕕᕐᓇᖅᑐᓄᓪᓗ 

ᓈᒻᒪᖏᑉᐸᑦ ᐊᓯᖏᑎᒍᑦ ᐊᑐᕈᓐᓇᖅᑐᑦ.  

 

ᖁᔭᓐᓇᒦᖅᐸᒃᑲ ᑲᑎᒪᔨᕋᓛᓂᒃ 

ᐅᑕᖅᑭᒍᓐᓇᖅᑲᐅᒻᒪᑕ ᐊᒻᒪᓗ ᑭᐅᒐᓱᐊᕐᓂᐊᖅᐳᖓ 

ᐊᐱᖅᑯᑎᒃᓴᖃᕐᓂᖅᐸᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑕᑉᑑᓇ. ᖃᐃᖁᔨᕖᑦ ᐃᑲᔪᖅᑎᒋᓂᐊᖅᑕᕐᓂᒃ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑲᑎᒪᔩᑦ ᐊᖏᖅᐹᑦ ᐃᓯᕈᓐᓇᖁᓪᓗᒋᑦ ᐃᑲᔪᖅᑎᖏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᐃᑲᔪᓚᐅᕐᒥᒍᑦ 

ᒥᓂᔅᑕ ᑕᑉᑑᓇ ᐊᒻᒪᓗ ᐃᑲᔪᖅᑎᒋᓂᐊᖅᑕᖓ. 

 

(ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ ᑕᑉᑑᓇ ᐊᑏ 

ᑭᓇᐅᒻᒪᖔᖅ ᐃᑲᔪᖅᑎᒋᓂᐊᖅᑕᑦ ᓇᓗᓇᐃᓚᐅᕈᒃ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᑲᔪᖅᑎᒋᓂᐊᖅᑕᕋ ᒥᓂᔅᑕᐅᑉ 

ᑐᒡᓕᐊ, ᐹᑉ ᓛᖕ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᑐᓐᖓᓱᒋᑦ 

ᑲᑎᒪᑐᐃᓐᓇᖅᑐᓄᑦ. ᐊᐱᖅᑯᑎᒃᓴᑐᐊᓄᑦ ᓈᓴᐅᑎᓂ, ᒥᔅᑕ 

ᓂᓐᖓᒃ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᕆᕙᕋ ᒥᓂᔅᑕ ᑕᑉᑑᓇ ᐊᖏᔪᖅᑲᐅᑎᖁᑎᐊᓗ 

ᓯᕗᕋᑦᑎᓐᓅᕈᓐᓇᕐᒪᑦ ᐃᒃᓯᕙᐅᑖᖅ, ᑕᐃᒪ ᑐᓴᕈᒪᔭᕋ 

ᑖᒃᑯᐊ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑏᑦ, ᑕᒪᓐᓇ 

ᑐᓴᕈᒪᒐᒃᑯ.  

 

ᐃᒃᓯᕙᐅᑖᖅ, 2009-2010-ᒥ ᐱᓕᕆᕕᓯ, ᒥᔅᑕ ᒥᓂᔅᑕ 

ᑐᓂᓯᓚᐅᕐᒪᑦ $96,000 ᑳᑐᓐᓛᑦᑐᒋᑦ ᑲᒻᐸᓂᐅᔪᑦ 

ᐊᐅᓚᑦᓯᖁᓪᓗᒋᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑏᑦ 

ᐊᑐᖅᑕᐅᑦᓯᐊᕆᐊᖃᕐᓂᖏᓐᓄᑦ ᖃᐅᔨᓴᖅᑎᑦᓯᓪᓗᑎᒃ 

ᑕᒻᒪᖅᓯᒪᔪᖅᓯᐅᖅᑎᓂᒃ, ᑖᓐᓇ ᑳᓐᑐᓛᒃ C217, 

ᖃᓄᐃᓕᐅᓚᐅᕐᒪᑕ ᑕᒪᒃᑯᐊ ᓈᓴᐃᓂᐅᔪᑦ ᐊᒻᒪᓗ 

ᖃᐅᔨᓴᕐᓂᐅᔪᑦ, ᑭᓱᓂᒃ ᖃᐅᔨᓚᐅᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᒃ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᓇᓗᓇᐃᕋᑖᕋᕕᐅᒃ  



ᐱᖓᑦᓯᖅ, ᔫᓂ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑳᓐᑐᓛᒃ ᓈᓴᐅᑖ. ᐱᓯᒪᓚᐅᓐᖏᓇᑦᑎᒍ 

ᑐᑭᓯᑎᑦᓯᒋᐊᕈᑎᓕᐊᕆᓚᐅᖅᑕᑎᓐᓂ ᑳᓐᑐᓛᒃ 

ᑐᓂᔭᐅᓚᐅᕐᒪᑦ ᐊᑭᑦᑐᕋᐅᑎᑎᒍᑦ 

ᓴᖅᑭᐅᒪᑎᑦᓯᑎᓪᓗᑕ, ᑭᓯᐊᓂᓕ ᐹᑉ 

ᓇᓗᓇᐃᖅᓯᑎᒋᐊᒃᑲᓂᕐᓂᐊᖅᑕᕋ ᐊᐱᖅᑯᑕᐅᔪᒥᒃ 

ᑭᐅᒋᐊᒃᑲᓐᓂᖁᓪᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑕᑉᑑᓇ. ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓈᓴᐃᓂᐅᓚᐅᖅᑐᖅ, ᖃᐅᔨᒐᓱᐊᓚᐅᕐᖓᑕ 

ᒪᓕᑦᑐᖃᕋᓗᐊᕐᒪᖔᑦ. ᑕᒪᒃᑯᐊ ᓇᒻᒥᓂᖃᖅᑕᐃᑦ 

ᒪᓕᑦᑎᐊᕋᓗᐊᕐᒪᖔᑕ ᓄᓇᕗᒻᒥᐅᖑᓂᕋᖅᑕᓄᑦ 

ᐃᑲᔫᑎᓂᒃ. ᑲᒻᐸᓂᒃ ᑕᐃᓐᓇ ᑳᓐᑐᕌᑦᑕᐅᖅᓚᐅᖅᑐᖅ 

ᓈᓴᐃᔨᐅᔪᑦ ᑖᒃᑯᓂᖓ ᑎᑎᖅᑲᖁᑎᖏᓐᓂᑦ 

ᕿᒥᕐᕈᓚᐅᖅᑐᑦ ᓄᓇᕗᒻᒥ. ᑕᒪᒃᑯᐊ 

ᐃᓱᒫᓗᓐᓇᓗᐊᖅᑐᒥᑦ ᐱᑕᖃᕐᒪᖔᑦ 

ᒪᓕᑦᑎᐊᕋᓗᖃᕐᒪᖔᑕ ᑖᒃᑯᓂᖓ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᓂᒃ. ᑖᒃᑯᐊ 

ᓴᖅᑭᑎᑕᐅᓯᒪᓕᖅᑰᖅᑐᑦ ᒪᓕᒐᓕᐅᕐᕕᒻᒥ. 

ᑕᐃᒪᐃᒻᒪᑦ ᒫᓐᓇ 

ᐃᖅᑲᓇᐃᔭᖅᑎᑖᖅᐸᓪᓕᐊᓕᖅᑐᒍᑦ ᐃᒪᓐᓇ 

ᒪᓕᑦᑕᐅᖅᒐᓗᐊᕐᒪᖔᑕ ᑖᒃᑯᐊ ᐊᑐᐊᒐᐃᑦ 

ᖃᐅᔨᓴᖅᑎᐅᓂᐊᖅᑐᓂᒃ. ᑕᒪᓐᓇ ᑲᔪᓯᔭᐅᓂᐊᕐᓗᓂ 

ᕿᒥᕐᕈᔭᐅᖃᑦᑕᕐᓂᖏᑦ ᓯᕗᓂᒃᓴᒥᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᖕ. 

ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᖃᑖ ᐊᐱᖅᑯᑎᒪ. ᑕᒪᓐᓇ ᓄᓇ 

ᐃᓂᐅᖃᑦᑕᖅᑐᑦ ᖃᐅᔨᓴᖅᑕᐅᑎᓪᓗᒋᑦ ᐊᕐᕌᒍᐊᓄᑦ 

2009-10. ᒥᓂᔅᑖ, ᐱᓕᕆᕕᓯ $150,000-ᓂᒃ 

ᑐᓂᓯᓚᐅᕐᒪᑕ ᐊᑕᐅᓯᕐᒧᑦ 

ᐱᓕᕆᐊᖃᕐᓂᐊᖅᑎᓪᓗᒍ, ᐃᖃᓗᐃᑦ 

ᐃᓂᒋᖃᑦᑕᖅᑕᖏᓐᓂᑦ ᖃᐅᔨᓴᖅᑎᓪᓗᒍ ᑳᓐᑐᕌᖓ 

ᓈᓴᐅᑎᓕᒃ C243. ᑭᓱᓂᑦ ᑕᒪᓐᓇ ᖃᐅᔨᓴᕐᓂᖅ 

ᖃᐅᔨᓚᐅᖅᑲ ᐊᒻᒪᓗ ᓱᒻᒪᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᑕᒪᑐᓂᖓ 

ᐱᓕᕆᐊᖃᖁᔨᓚᐅᖅᐸᑦ? ᑖᓐᓇ 

ᐊᕙᑎᓕᕆᔨᒃᑯᓐᓅᖓᓐᖏᒻᒫᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᕆᒻᒪᑦ ᖁᔭᓐᓇᒦᖅᐸᕋ ᑖᓐᓇ 

ᒪᓕᒐᓕᐅᖅᑎ. ᑖᒃᑯᐊ ᐃᖃᓗᐃᑦ ᐃᓂᖏᑦ 

ᖃᐅᔨᓴᖅᑕᐅᓂᖏᑦ ᐱᑕᖃᕆᐊᖃᕐᒪᑦ. ᓲᕐᓗ ᑕᒪᒃᑯᓂᖓ 

ᑐᓚᑦᑕᕐᕕᓕᐅᕐᓂᐊᖅᑎᓪᓗᑕ ᐅᖅᑯᐊᓕᓂᒃᓴᓂᓪᓗ 

ᐃᒪᕐᒥᐅᑕᓕᕆᔨᒃᑯᓄᓪᓗ ᐃᖃᓗᓕᕆᔨᒃᑯᓐᓄᑦ 

ᑕᐃᒪᐃᒋᐊᖃᖅᑎᑕᐅᒐᑦᑕ. ᑕᒫᓂ ᓯᔾᔭᒥᓘᓐᓃᑦ 

ᐃᒪᕕᒻᒥᓘᓐᓃᑦ ᑕᒪᒃᑯᐊ ᐃᖃᓗᐃᑦ ᐃᓂᒋᕙᑦᑕᖏᑦ 

ᐃᓚᓕᐅᑎᒋᐊᖃᕋᑦᑎᒍ ᖃᐅᔨᓴᕐᓂᖃᖅᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐ, ᓱᒻᒪᓪᓕ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᑳᓐᑐᕌᑦᑎᑦᑎᖁᔨᓚᐅᖅᑲᑦ, ᐃᓛᒃ 

ᓴᖅᑭᑦᑎᓚᐅᖅᐸᑦ? ᐃᓱᒪᒐᔭᕋᒪ ᑖᒃᑯᐊᓕ ᐊᕙᑎᓕᕆᔨᒃᑯᑦ 

ᐱᓕᕆᐊᒃᓴᓪᓗᐊᕆᓚᐅᕋᓗᐊᕐᒪᔾᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇᑦᑕᐅᖅ ᖁᔭᒋᕙᕋ ᐊᐱᕆᔪᖅ. ᐄ, 

ᐊᓯᖏᓐᓄᑦ ᐱᓕᕆᕕᓐᓄᑦ ᐊᑭᓕᖅᑕᐅᑉᐸᑦ 

ᐱᐅᒐᔭᓚᐅᖅᑑᒐᓗᐊᖅ. ᐃᒫᒃ ᐅᖃᕆᐊᖃᕋᒪ ᑕᒪᓐᓇ 

ᐱᑕᖃᕆᐊᖃᕐᒪᑦ, ᒪᓕᒐᑎᒎᕐᒪᑦ ᒪᓕᒋᐊᖃᕋᑦᑎᒍ. ᑖᓐᓇ 

ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᐃᕆᐊᖃᕋᑦᑕ ᑕᒪᒃᑯᓄᖓ 

ᖃᐅᔨᓴᐅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᔅᑕ ᓯᐅᓪ. 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒪᑐᐃᕈᑎᖏᓐᓅᕐᓂᐊᖅᑐᖓ. ᑕᕝᕙᓂ 

ᐱᖓᔪᖓᓐᓂᑦ, ᐅᖃᖅᓯᒪᒻᒪᑦ “ᐱᓕᕆᕕᐅᔪᖅ 

ᐋᒡᒑᕈᓐᓇᕐᒪᑕ ᑲᖓᑕᓲᒃᑯᕕᒻᒥᑦ ᐊᐅᓚᓂᖏᓐᓄᑦ 

ᐊᒻᒪ ᒪᑭᒪᐅᑎᖏᓐᓄᑦ ᑳᓐᑐᕌᓂᑦ 

ᕼᐋᒻᒪᓚᒃᑯᓐᓄᑦ...” ᐊᐱᖅᑯᑎᒋᕙᕋᓕ: ᑕᐃᒪ 

ᓄᓇᓕᓐᓂ ᓇᓂᑐᐃᓐᓇᖅ, ᑳᓐᑐᕌᒐᒃᓴᖃᖅᐸᑦ 

ᐱᓕᕆᒍᓐᓇᖅᑐᓂᒃ ᓱᒻᒪᑦ ᑳᓐᑐᕌᖅᓯᒪᓴᔪᖅ 

ᐊᑭᑦᑐᕋᐅᑎᖃᑕᐅᔪᓐᓇᖏᓚᖅ? 

ᐊᑭᑭᓐᓂᖅᓴᐅᑐᐃᓐᓇᕆᐊᓕᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑕᐃᒪ ᐊᐱᖅᑯᑎᒋᔭᐅᔪᖅ ᑖᓐᓇ 

ᒪᑐᐃᕈᑎᒋᔭᐅᖅᑲᐅᔪᒦᓐᖔᖅᑐᖅ. 

ᐊᐱᖅᓱᖅᑕᐅᑎᓐᓂᐊᖅᐸᕋ. ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᓐᓂᐅᑎᒋᓂᐊᖅᐸᕋ 

ᑐᓂᖏᕋᓄᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑕᑉᐴᓇ. ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑕᐅᓯᒪᔪᒥᑦ ᕼᐋᒻᒪᓚᒃᑯᑦ 

ᑖᒃᑯᐊ ᓯᕗᓪᓕᖅᐸᐅᑎᑕᐅᖃᑦᑕᕐᒪᑕ ᕼᐋᒻᓚᒃᑯᑦ. 

ᐊᖏᖃᑎᒌᒍᑎᒋᓚᐅᖅᓯᒪᒐᑦᑎᒍ ᑕᒪᓐᓇ 24-ᓂᑦ 

ᓄᓇᓕᓐᓂ ᑕᒪᓐᓇ ᐱᓕᕆᐊᕆᖃᑦᑕᕋᑦᑎᒍ. 

ᑕᐃᒪᓐᓇ ᐊᑭᖏᑦ ᑕᐃᒪᓐᓇ ᓈᒻᒪᒋᐊᖃᖃᑦᑕᕐᒪᑕ 

ᐊᒻᒪᓗ ᕼᐊᒻᒪᓚᒃᑯᑦ ᐱᒍᒪᓐᖏᑉᐸᑕ 

ᑳᓐᑐᕌᒍᒪᓐᖏᑉᐸᑕ ᑳᓐᑐᕌᒐᔅᓴᒥᑦ ᑕᐃᒪ ᐊᓯᑦᑎᓐᓄᑦ 

ᐊᓯᖏᓐᓅᕆᐊᖃᖃᑦᑕᕋᑦᑕ ᓇᒻᒥᓂᖃᖅᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᖕ. 

ᑕᐃᒪ ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᔪᒻᒪᕆᐋᓗᓐᓂᑦ ᑳᓐᑐᕌᑎᑦᑎᓚᐅᖅᓯᒪᒐᔅᓯ 

2009-2010 ᒥᑦᑕᕐᕕᓐᓂ  

ᓄᓇᓕᓐᓂ ᑖᒃᑯᐊ ᓈᓚᐅᓯᓕᕆᔨᐅᖃᑦᑕᖅᑐᑦ 

ᐊᒥᓱᐃᖅᑕᖅᖢᑎᑦ ᓄᓇᓕᓐᓂ ᑕᐃᒪᓐᓇ 

ᐱᓕᕆᑎᑦᑎᖃᑦᑕᕋᔅᓯ ᖃᓄᖅ ᑖᒃᑯᐊ ᖃᐅᔨᓴᖃᑦᑕᖅᐱᓯ 

ᐊᕐᕌᒍᑕᒫᖅᓯᐅᑎᐅᓂᐊᖅᑐᓂᑦ ᑳᓐᑐᕌᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑐᖏᓕᕋ ᑭᐅᑎᓐᓂᐊᖅᐸᕋ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑳᓐᑐᕌᑎᑦᑎᖃᑦᑕᕋᑦᑕ ᒐᕙᒪᒃᑰᓪᓗᑕ Nav Canada-

ᑯᓐᓄᑦ ᑕᐃᒪᓐᓇ ᐱᔨᑦᓯᕋᖁᔭᐅᓪᓗᑕ 22-ᓂᑦ 

ᒥᑦᑕᕐᕕᖃᖅᑐᓂᑦ ᓄᓇᓕᓐᓂ. ᑖᒃᑯᐊ ᐊᑭᖏᑦ 

ᐋᖅᑭᑦᑕᐅᖅᕙᒌᖃᑦᑕᕐᒪᑕ ᓈᓚᐅᓯᓕᕆᔨᒃᑯᓐᓄᑦ Nav 

Canada-ᑯᓐᓄᑦ ᐋᖅᑭᑦᑕᐅᖅᕙᒌᖃᑦᑕᖅᖢᑎᒃ ᑖᒃᑯᐊ 

ᓈᓴᐅᑎᑦ ᐊᑐᖃᑦᑕᖅᑕᕗᑦ ᕼᐊᒻᒪᓚᒃᑯᑦ ᐱᖃᑎᒋᓪᓗᒋᑦ. 

ᑕᐃᒪᓐᓇ ᑕᕝᕙ ᕼᐊᒻᒪᓚᒃᑯᓐᓂ ᐱᓕᕆᖃᑎᒋᖃᑦᑕᖅᑕᕗᑦ 

ᑳᓐᑐᕌᑎᐅᖃᑦᑕᖅᑐᒥᓪᓗ ᐊᓯᖏᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐆᒃᑑᑎᖃᕐᓗᖓ ᑖᒃᑯᓂᖓ ᓄᓇᓕᓐᓂ ᒪᕐᕉᓐᓂᒃ 

ᐊᓯᖏᓐᓂ ᐅᖃᐅᓯᖃᓐᖏᓪᓗᖓ, ᑖᒃᑯᐊ 

ᐃᓚᐃᓐᓈᕋᓱᓐᖏᑕᕋᓗᐊᒃᑲ ᑖᒃᑯᐊ ᖃᐅᔨᒪᒐᒃᑭ 

ᓴᓂᑭᓗᐊᖅ $115,000-ᓂᑦ ᖃᑦᑎᓴᓯᓂᓪᓗᑭᐊᖅ, 

ᐃᒡᓗᓕᒑᕐᔪᒻᒥᐅᑦ $273,000 ᐊᒻᒪ ᖃᑦᑎᓴᓐᓯᑭᐊᖅ. 

$115,000 ᑖᒃᑯᐊ ᐊᔾᔨᒌᓐᖏᓐᓂᖃᕐᒪᑎᒃ $150,000-

ᓂᑦ. ᐃᒡᓗᓕᒑᕐᔪᒃ 24-ᓂᑦ ᐃᑲᕐᕋᓂᑦ  

ᒪᑐᐃᖓᖃᑦᑕᖅᑰᖏᒃᑲᓗᐊᕐᒪᑕ ᖃᓂᑦᑐᑎᓪᓗ 

ᓄᓇᓕᕐᔪᐊᖃᖅᑐᒧᑦ. ᓱᒻᒪᑦ ᐊᔾᔨᒌᓐᖏᔾᔪᑎᖃᖅᐸᑦ 

ᑕᐃᒪᓐᓈᓗᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᖁᔭᓐᓇᒦᖅᐸᕋ ᑖᓐᓇ ᐊᐱᖅᑯᑎᒋᔭᐃᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᖏᓕᕋᓐᓄᑦ ᑐᓂᓂᐊᖅᐸᕋ 

ᑭᐅᓂᐊᕐᒪᐅᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑕᑉᑑᓇ. ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐋᖅᑭᑦᑕᐅᖅᓯᒪᓂᕆᔭᖏᑦ ᑖᒃᑯᐊ ᓈᓴᐅᑎᑦ 

ᑕᐃᒪᓐᓇ ᖃᓄᑎᒋ ᓈᓚᐅᑎᒋᓚᐅᕐᒪᖔᑕ. ᑕᐃᒪᓐᓇ 

ᑖᒃᑯᐊ ᖃᑦᓰᑕᖅᖢᑎᒃ ᑕᐃᒪᓐᓇ 

ᓈᓚᐅᑎᓕᕆᔪᕕᓂᐅᓂᖏᓐᓄᑦ ᑕᐃᒪᓐᓇ 

ᑮᓇᐅᔭᖅᑖᖅᑎᓯᒪᔭᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᖕ. 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᖃᐃ ᒥᔅᑕ ᓛᖕ ᐊᐱᕆᔪᓐᓇᖅᐹ ᖃᓄᖅ 

ᖃᐅᔨᓴᕐᓂᖏᑦ ᐱᔾᔪᑎᒋᓪᓗᒋᑦ ᑖᓐᓇ ᑐᑭᖃᕐᒪᑦ 

ᖃᓄᖅ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᓯᓚᒥ ᐱᔾᔪᑎᖃᖃᑦᑕᕐᖓᑦ ᑖᓐᓇ 

ᓈᓚᐅᑎᓕᕆᓂᕐᒥᓪᓗ ᖃᖓᑕᔫᓄᑦ. ᑕᐃᒪᖃᐃ 

ᑕᐃᒪᓐᓇ ᓯᓚᓕᕆᖃᑦᑕᕐᒪᑕ ᖃᑦᓰᑕᖅᖢᑎᒃ 

ᖃᐃᖁᔭᐅᖃᑦᑕᖅᓯᒪᒻᒪᖔᑕ ᒥᑦᑕᕐᕕᒻᒧᒃ ᐃᒪᓐᓇ 

ᖃᖓᑕᔫᖅᑕᖃᕐᓂᐊᓕᕌᖓᑦ 

ᖁᓚᐅᑦᑐᖃᕐᓂᐊᓕᕌᖓᓪᓗ ᑕᐃᒪᓐᓇ 

ᐱᓕᕆᐊᖃᖃᑦᑕᕐᖓᑦ. Nav Canada-ᑯᓐᓄᑦ  

ᐱᓕᕆᒍᔾᔨᓪᓗᑎᑦ ᑕᐃᒪᓐᓇᓗ 

ᐊᑭᓕᖅᑐᖅᑕᐅᒋᐊᖃᖅᖢᑎᒃ ᐱᒻᒪᑕ. ᐊᑭᓕᓗᔅᓴᑎᓐᓂ 

ᑐᓐᓂᐅᑦᑕᐅᖅᖃᑦᑕᕋᑦᑕᓴ. ᑕᐃᒪ ᑕᐃᒪᓐᓇ ᒪᓕᓐᖏᑦᑐᑦ 

ᑕᐃᒪᓐᓇ ᐊᑭᓖᑎᑕᐅᖃᑦᑕᕆᓪᓗᑎᑦᑕᐅᖅ ᐱᒻᒪᑕ. ᑖᒃᑯᐊ 

ᐅᓄᕐᓂᖏᑦ ᑮᓇᐅᔭᑦ ᓲᕐᓗ ᐊᑭᓕᖃᑦᑕᖅᑕᕗᑦ 

ᑐᒃᓯᕋᖅᕕᐅᓂᕗᑦ ᒪᓕᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥ ᑕᐃᒫᔅᓴᐃᓇᑦᑕᐅᖅ ᐊᐱᕆᓂᐊᖅᐳᖓ ᒥᔅ 

ᕋᒻᐴᑦᑎᑐᑦ. ᐅᐃᒪᔮᕈᑎᒋᓕᕐᒥᒐᒃᑯᑦ ᑖᓐᓇ ᕿᒥᕐᕈᓪᓗᒋᑦ 

ᑳᓐᑐᓛᑦᑎᑕᐅᓯᒪᒍᑏᑦ 101-ᒥᑦ ᑕᑯᒋᐊᕈᑦᑕ $386,000-

ᓂᒃ ᑳᓐᑐᓛᑦᑎᑕᐅᓚᐅᕐᒪᑕ ᓴᒡᓕᕐᒥᑦ C1744 ᓈᓴᐅᑖ. 

ᐊᒻᒪᓗ ᒪᑉᐱᕈᕕᐅᒃ 102-ᒥ C1777 $1.6 ᒥᓂᐊᓂᒃ 

ᐊᑭᓕᖅᑕᐅᓚᐅᕐᒪᑕ ᑕᐃᑲᓂ ᓈᓚᐅᑎᓕᕆᔨᒃᑯᑦ. 

ᓴᒡᓕᐅᒻᒫᑦ ᑖᓐᓇ ᑕᐃᒪᓐᓇ ᐃᓛᒃ ᑎᒻᒥᓲᓕᕆᖃᑦᑕᕐᒪᑕ 

ᓯᓚᓕᕆᖃᑦᑕᖅᖢᑎᒡᓗ ᐊᖏᓂᖅᓴᒥᑦ ᓴᒡᓕᕐᒥᑦ? 

ᖁᔭᓐᓇᒦᒃ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᐊᐱᖅᑯᑎᒋᔭᐃᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᖁᕕᐊᓲᑎᒋᒃᑲᓂᖅᑲᕋ ᐊᐱᖅᑯᑏᑦ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᖑᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᑐᖏᓕᕋᓄᑦ ᑐᓂᓂᐊᖅᐸᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ 

ᒥᓂᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 

ᑕᒡᕙᓂ ᑕᒻᒪᖅᓯᒪᖅᑰᒻᒧᑦ $386,000 ᑖᓐᓇ 

ᑳᓐᑐᓛᑦᑕᐅᖅᓚᐅᖅᑐᖅ ᑖᓐᓇ ᓈᓚᐅᑎᓕᕆᔨᒃᑯᓐᓄᑦ 

$1,600,000 ᑖᓐᓇ ᓴᓗᒻᒪᖅᓴᖅᑕᐅᓂᖓᓄᑦ ᒥᒡᕕᒃ. 

ᑕᐃᒪᓐᓇ ᐊᔾᔨᒌᒻᒪᑕ ᑭᓯᐊᓂ ᑖᓐᓇ  

ᑕᒻᒪᖅᓯᒪᓐᓂᕐᒧᑦ ᑎᑎᕋᖅᓯᒪᓂᐊ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᖕ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑭᓯᐊᓂ ᑕᒡᕙᓂ 101-ᒥ ᑎᑎᕋᖅᓯᒪᒻᒪᑦ ᑳᓐᑐᓛᑦ 

C1757 ᓴᒡᓕᕐᒥᑦ ᑖᒃᑯᐊ ᐊᐅᓚᑦᓯᓂᖏᑦ ᒥᑦᑕᕐᕕᒻᒥ 

$447,000-ᑖᖃᑦᑕᕐᒪᑕ ᓴᒡᓕᕐᒥ ᑲᑎᒡᓗᒋᑦ ᑕᐃᒪ 

ᑖᒃᑯᐊ ᑲᑎᒪᔩᑦ ᐊᐱᖅᓱᕈᒪᔪᒃᓴᐅᒻᒪᑕ ᖃᓄᖅ 

ᑳᓐᑐᓛᑦᑎᑦᓯᖃᑦᑕᕐᒪᖔᔅᓯ 

ᐊᔾᔨᒌᓐᖏᓐᓂᖃᖅᑐᔾᔪᐊᒻᒪᕆᐊᓘᒻᒪᑕ ᓄᓇᓖᑦ 

ᐊᔾᔨᒌᓐᖏᑦᑐᑦ. ᓲᕐᓗ ᐊᐳᑕᐃᔭᐃᓂᕐᒧᑦ, ᐊᒻᒪᓗ 

ᓈᓚᐅᑎᓕᕆᓂᖏᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᐊᓕᐊᑦ. ᒥᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᑖᒃᑯᐊ $447,000 

ᑳᓐᑐᓛᒋᔭᐅᓚᐅᖅᑐᖅ ᐲᖅᑕᐅᓂᖓᓄᑦ ᒥᑦᑕᕐᕕᒻᒥ 

ᐅᑕᖅᑭᕝᕕᑐᖃᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᖕ. 

ᑖᓐᓇ ᒥᓂᔅᑕ ᑕᑉᑑᓇ ᐅᖃᐅᓯᕆᒃᑲᓐᓂᕈᒪᕕᐅᒃ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᒃᑯᐊ ᐅᖃᐅᓯᕆᒃᑲᓂᕐᓂᐊᖅᐸᕋ ᐄ 

ᑖᒃᑯᐊ ᐃᓚᖏᑦ ᑐᑭᑖᕈᑎᒋᔭᐅᓯᒪᔪᑦ 

ᓱᓕᓪᓚᕆᓐᖏᒻᒪᑕ ᑎᑎᕋᖅᓯᒪᓂᖏᑦ ᑕᐃᒪᓐᓇ 

ᒪᑐᐃᕈᑎᓐᓂᑦ ᐅᖃᐅᓯᕆᖅᑲᐅᒐᒃᑭᑦ ᑖᓐᓇ ᓲᕐᓗ 

ᐲᓴᖅᑕᐅᓂᖓ ᑕᐃᓐᓇ ᒥᑦᑕᕐᕕᒻᒥ ᐅᖃᖅᑭᒡᕕᒥᓂᖅ 

ATB ᐃᓛᒃ ᑕᐃᑲᓂ ᒥᑦᑕᕐᕕᒻᒥᓂᑐᖃᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑕᑉᑑᓇ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ 

ᖁᔭᓐᓇᒦᖅᐸᕋ ᐅᓂᒃᑳᑦᓯᐊᕐᒪᑦ. ᒪᑉᐱᒐᖅ 102-ᒥ ᑳᓐᑐᓛᒃ 

C1782 ᑖᓐᓇ ᐅᔾᔨᕆᑦᓯᐊᕋᒃᑯ ᐃᓛᒃ ᒥᕝᕕᒃ 

ᓴᓗᒻᒪᓴᖅᑕᐅᓂᖓᓄᑦ ᐃᖃᓗᑦᑑᑦᓯᐊᕐᒥ $3.1 

ᒥᓕᐊᑖᖅᑎᑕᐅᓚᐅᕐᒪᑦ ᐊᐳᑕᐃᔭᐃᓂᕐᒧᑦ. ᕿᒥᕐᕈᓪᓗᒋᑦ 

ᑖᒃᑯᐊ ᑎᑎᖅᑲᐃᑦ ᓇᓂᓯᒍᓐᓇᖅᑲᐅᖏᓐᓇᒪ 

ᐃᖃᓗᑦᑑᑦᓯᐊ ᐃᓛᒃ ᐊᐳᑎᖃᕐᓂᖅᓴᐅᕙᓪᓚᐃᒻᒪᑦ 

ᖁᑦᓯᑦᑐᕐᒥᐅᖑᖃᑕᐅᒻᒪᑦᑕᐅᖅ ᑲᖏᖅᖠᓂᕐᒥ, ᐃᖃᓗᐃᑦ 

ᐊᒻᒪᓗ ᐊᓯᖏᑦ ᑖᒃᑯᐊ ᓇᓂᖅᑲᐅᓐᖏᓐᓇᒃᑭᑦ.  

 

ᐅᓂᒃᑳᕈᓐᓇᖅᐲᑦ ᓱᒻᒪᑦ $3 ᒥᓕᐊᓐᑖᓚᒧᑦ ᐊᑐᖅᓯᒪᕙᑦ 

ᑖᒃᑯᐊ ᐃᖃᓗᑦᑑᑦᓯᐊᕐᒥᐅᑦ ᐊᓯᖏᑦ ᑖᒃᑯᐊ ᓄᓇᓖᑦ 

ᓇᓗᓇᐃᔭᖅᑕᐅᓯᒪᓐᖏᒻᒪᑕ 

ᐃᖅᑲᓇᐃᔭᖅᑎᖃᐃᓐᓇᕋᓗᐊᖅᑎᓪᓗᒋᑦ ᐃᖃᓗᓐᓂ 

ᑕᒡᕙᓂ ᑐᑭᓯᓐᓂᖅᓴᐅᔪᓐᓇᕐᓂᐊᕋᒃᑭᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᑲᑎᒪᔨᐅᔪᖅ. ᑕᐃᒪ 

ᐅᑎᕐᕕᒋᒋᐊᖃᕐᓂᐊᖅᑕᕗᑦ ᑲᑎᒪᔨᐅᔪᖅ ᐊᐱᖅᓱᖅᑐᖅ 

ᑕᒪᑐᒥᖓ. ᑕᐃᒪ ᐅᖃᖅᑲᐅᒐᒪ ᑖᒃᑯᐊ 

ᑎᑎᕋᖅᓯᒪᓂᕆᔭᖏᑦ ᖃᑦᓯᐅᓂᖏᓐᓄᑦ 

ᐅᓂᒃᑳᖅᑕᐅᓯᒪᓂᖏᓪᓗ ᑕᒻᒪᖅᓯᒪᑐᐃᓐᓇᕆᐊᖃᕐᒪᑕ. 

ᐅᑎᕐᕕᒋᔪᓐᓇᕐᓂᐊᖅᐸᕋ ᐅᖃᐅᓯᖃᕐᕕᒋᓗᒍ ᓱᓇᒧᑦ 

ᑮᓇᐅᔭᑦ ᐊᑐᖅᑕᐅᓚᐅᕐᒪᖔᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᔅᑕ ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ 102 ᒪᒃᐱᒐᖓᓂ, ᑳᓐᑐᕌ C1773, ᒥᔅᑕ 

ᑰᓕ ᑖᓐᓇ ᑕᑯᒍᒪᔪᔅᓴᐅᒻᒪᐅᒃ. ᖃᑦᑎᓴᓐᓯᖃᓐᖏᒻᒪᑦ 

$1-ᒥᓕᐊᓐᑐᐃᓐᓇᐅᒻᒪᑦ. ᑖᓐᓇ ᓇᓂᓯᕕᒻᒥ 

ᓄᑦᑎᖅᑕᐅᓂᖓᓄᑦ ᓈᓚᐅᑎᖃᕐᕕᒃ 

ᐃᒃᐱᐊᕐᔪᒻᒧᐊᖅᑕᐅᓂᖓᑦ, ᖃᓄᐃᓕᐅᓚᐅᖅᑐᑦ $1-

ᒥᓕᐊᓐᓄᑦ ᖃᓄᐃᓕᐅᖅᑐᐊᓘᓚᐅᖅᑐᒃᑭᐊᖅ $1-

ᒥᓕᐊᓐᑐᐃᓐᓇᐅᒻᒪᑦ. $954,000 

ᖑᓂᐊᕋᓱᒋᓚᐅᕋᓗᐊᕋᒃᑯ. ᓱᒻᒪᑦ $1 

ᒥᓕᐊᓐᖑᓚᐅᖅᑯᑦ? Nav Canada-ᑯᑦ ᑕᐃᒪᓐᓇ 

ᓄᑦᑎᖁᔨᓚᐅᕐᒪᑖ? ᐃᒻᒪᖃ 

ᐅᓂᒃᑳᖅᕕᐅᒃᑲᓐᓂᕈᓇᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᑕᐃᒪ ᑕᐃᒪᓐᓇᖃᐃ 

ᑲᑎᒪᔨᐅᖃᑎᑎᖅᑲᐃ ᑕᐃᒪᓐᓇ. ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᓐᓂᒃᑯᑦ ᑕᐃᒪᓐᓇ 9-ᖑᓲᖑᒻᒪᑕ 

ᐃᖃᓗᕋᓛᑦ ᐃᐳᐃᑦᑐᒥ ᖃᑦᑕᐅᖅᔭᓛᒥ, ᑖᓐᓇ 

ᑐᖏᓕᕋ ᑭᐅᑎᓐᓂᐊᖅᐸᕋ ᐅᖃᐅᓯᕆᔭᒃᑲ 

ᐅᐃᒍᕆᐊᕐᓂᐊᕐᒪᒋᑦ ᐊᐱᖅᑯᑎᒋᔭᐅᔪᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑕᑉᑑᓇ. ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

Nav Canada-ᑯᑦ ᖃᐅᔨᒪᓂᖅᓴᐅᒻᒪᑕ ᐅᕙᑦᑎᓐᓂ. 

ᐃᓕᐅᖅᑲᐃᓚᐅᕐᒪᑕ ᑖᔅᓱᒥᖓ ᓄᑦᑎᕆᓪᓗᑎᒃ 

ᒪᑐᔭᐅᓯᒪᓕᖅᑐᒥᒃ ᓄᑖᒧᑦ ᒥᑦᑕᕐᕕᒻᒧᑦ. 

ᑕᐃᒪᓐᓇᑎᒋ ᑕᐃᒪᓐᓇ ᑮᓇᐅᔭᖅᑖᕈᒪᓚᐅᕐᒪᑕ $1-

ᒥᓕᐊᓐᓂᑦ. ᐅᕙᒍᑦ ᐊᖏᓚᐅᕋᑦᑎᒍ ᑖᔅᓱᒧᖓ 

ᐊᑭᓕᖅᓱᒋᓪᓗ ᐱᓕᕆᓪᓗᑎᓪᓗ. ᐃᒪᓐᓇ 

ᑳᓐᑐᕌᑕᐅᔪᔅᓴᐅᓚᐅᓐᖏᑦᑐᖅ. ᑐᒃᓯᕋᓚᐅᓐᖏᑦᑐᒍᑦ.  

ᑖᒃᑯᐊᑐᐊᑦ ᑕᐃᒪᓐᓇ ᐱᓕᕆᔪᓐᓇᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖅ 

102-ᒥ ᑕᕝᕙᓂᔅᓴᐃᓐᓇᖅ ᒪᒃᐱᒐᕐᒥ. ᑳᓐᑐᕌᑎᑕᐅᓯᒪᔪᓂᑦ 

2009-2010. ᑳᓐᑐᕌᒋᔭᐅᔪᖅ C1775. 

ᐅᓂᒃᑳᕈᑎᖃᖅᖢᓂ ᑖᒃᑯᐊ ᓈᓴᐅᑎᓕᕆᔨᒃᑯᑦ ᒥᑦᑕᕐᕕᒻᒥ 

ᐃᓕᓐᓂᐊᖅᑎᑕᐅᓂᖏᑦ Nav Canada-ᑯᓐᓄᑦ. ᑮᓇᐅᔭᑦ 

ᓄᓇᕗᒻᒥ ᓯᓚᑦᑐᖅᓴᕐᕕᓕᕆᔨᒃᑯᑦ ᑳᓐᑐᕌᓚᐅᕐᒪᑕ 

ᑲᑎᓪᓗᒋᑦ $1.4-ᒥᓕᐊᓐ ᑕᕝᕗᖓ ᑳᓐᑐᕌᒧᑦ. 

ᖃᓄᐃᓕᐅᓚᐅᕐᒪᑕᐅᑯᐊ 

ᐃᓕᓐᓂᐊᖅᑎᑦᑎᓂᕋᖅᑕᐅᓪᓗᑎᓪᓗ ᓄᓇᕗᑦ 

ᓯᓚᑦᑐᖅᓴᕐᕕᓕᕆᔨᒃᑯᖏᓐᓅᖅᑕᐅᓯᒪᔪᑦ ᑖᒃᑯᐊ? 

ᓱᓇᓕᕆᓚᐅᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᑲᑎᒪᔨᐅᔪᖅ 

ᐱᒻᒪᕆᐅᔪᒥᒃ ᐱᒻᒪᑦ. ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ 

ᓈᓚᐅᑎᓕᕆᔨᔅᓴᓂᑦ ᑲᖏᖅᖠᓂᕐᒥ. 

ᐃᓕᓐᓂᐊᑎᑦᑎᖃᑦᑕᕐᒪᑕ ᐃᒪᓐᓇ Nav Canada-ᑯᓐᓂ 

ᑮᓇᐅᔭᖅᑖᖃᑦᑕᕋᑦᑕ ᑖᒃᑯᓄᖓ ᐊᑭᓕᐅᑎᔅᓴᓂᑦ 

ᐃᓕᓐᓂᐊᑎᑦᑎᑎᓪᓗᒋᑦ ᓄᓇᕗᒻᒥᐅᑕᐅᔪᓂᑦ 

ᓈᓚᐅᑎᓕᕆᔨᐅᓂᕐᒧᑦ ᖃᖓᑕᔫᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓪᓗᒥᒃᑲᓐᓂ ᑲᑎᒪᔨᐅᓂᕐᒧᑦ ᐅᖃᐅᓯᖃᖅᑲᐅᒐᒪ 

ᐊᐱᖅᑯᑎᖃᖅᖢᖓᓗ ᐊᐱᖅᓱᕐᓇᐅᑎᒡᓗᒍ ᐅᖃᐅᓯᒃᑯᑦ 

ᒪᕐᕉᓐᓂᒃ ᐃᑉᐱᐊᕐᔪᒻᒥ ᒥᑦᑎᒪᑕᓕᒻᒥᓪᓗ ᑕᒪᓐᓇ 

ᐱᓕᕆᐊᕆᔭᐅᑦᓯᐊᖅᖢᓂ ᐃᓚᒃ ᒥᑦᑎᒪᑕᓕᒻᒥ ᑕᐃᒃᑯᐊ 

ᐃᓕᓐᓂᐊᖅᑐᑦ. ᑕᐃᑲᓂ ᑐᖏᓕᖓᓂ  

ᐃᓕᓐᓂᐊᕆᐊᕈᒪᒃᑲᓐᓂᓚᐅᕐᒪᑕ ᐊᐱᕆᔪᖓ $1.4 

ᒥᓕᐊᓐᑖᓚᐃᑦ ᑖᒃᑯᐊ ᐃᓕᓐᓂᐊᕈᑎᔅᓴᐅᓯᒪᔪᑦ 

ᓈᓚᐅᑎᓕᕆᔨᓄᑦ ᒥᑦᑕᕐᕕᒻᒥ ᖃᑦᓯᓂᑦ 

ᓈᓚᐅᑎᓕᕆᕖᑦ ᑖᒃᑯᐊ ᖃᖓᑕᔫᓄᑦ 

ᖃᑦᑎᐅᓚᐅᖅᐸᑦ 22-ᖑᒻᒪᑕ ᓄᓇᓖᑦ. ᑕᒪᕐᒥᓗᑦᑖᖅ 

ᓈᓚᐅᑎᓕᕆᔨᖃᖅᑰᒻᒪᑕ ᐊᕐᕌᒍᒥ ᐊᑕᐅᓯᕐᒥᑦ $1.4 

ᒥᓕᐊᑦᑖᓚᑦ ᑖᒃᑯᐊ ᐊᑐᖅᑕᐅᔪᑦ, ᖃᑦᓯᓂᒃ 

ᐃᓕᓐᓂᐊᑎᑦᓯᒐᔭᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᑐᒡᓕᕋ ᑭᐅᑎᓐᓂᐊᕋᒃᑯ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑲᖏᖅᖠᓂᕐᒥ ᖃᐅᔨᓴᕐᕕᖃᕋᑦᑕ ᓯᑕᒪᓂᖅᑲᐃ 

ᐃᓕᓐᓂᐊᑎᑦᓯᖃᑦᑕᖅᑐᖅ ᐊᑕᐅᑦᑎᒃᑯᑦ ᑕᒪᒃᑯᐊᓗ 

ᐃᓕᓐᓂᐊᕈᑕᐅᔪᑦ ᐊᐅᓚᑕᐅᖏᓐᓇᖅᓱᑎᒃ ᑕᐃᒫᒃ 

ᐊᑐᕆᐊᖃᕌᖓᑕ ᐱᖓᓲᔪᖅᑐᒧᑦ ᐱᓇᓱᐊᕈᓯᓄᑦ 

ᐃᓕᓐᓂᐊᖃᑦᑕᖅᑲᐅᔪᑦ ᖃᑦᓯᓪᓚᕆᐅᓂᖏᓐᓂ 

ᐅᖃᐅᑎᒍᓐᓇᖏᒃᑲᓗᐊᖅᑕᒋᑦ ᑭᓯᐊᓂ Nav 

Canada-ᑯᓐᓄᑦ ᐊᑭᓕᖅᑕᐅᖃᑦᑕᕋᑦᑕ ᑖᒃᑯᐊ 

ᑮᓇᐅᔭᖏᓐᓂ ᐊᑐᖃᑦᑕᖅᑐᒍᑦ ᑖᒃᑯᓂᖓ 

ᐃᓕᓐᓂᐊᑎᑦᓯᕙᓪᓕᐊᓪᓗᖓ ᒪᓕᖃᑦᑕᖅᑐᑦ ᑖᒃᑯᐊ 

ᖃᑦᓯᐅᓂᖏᒡᓗ ᐃᓕᓐᓂᐊᐸᓪᓕᐊᔪᑦ ᐊᑭᖏᓐᓂᓪᓗ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓛᖕ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᑭᖑᓪᓕᕐᒥ ᐊᐱᖅᑯᑎᒃᓴᕋ ᒪᓕᑉᐱᒐᖅ 76-ᒥ 

ᑖᒃᑯᐊ ᓂᐅᕕᕈᑕᐅᓚᐅᖅᑐᓂᒃ 2009-2010. 

ᒪᑉᐱᒐᖅ 76-ᒥᑦ ᑳᓐᑐᓛᑦᑕᖃᕐᒪᑦ C1056. ᑖᓐᓇ 

ᑳᓐᑐᓛᖑᔪᖅ LPS ᖃᖓᑕᔫᓕᕆᔨ 

ᑳᓐᑐᓛᑦᑎᑕᐅᓚᐅᖅᓱᓂ ᐃᓄᓕᕆᔨᑐᖃᒃᑯᑦ  

ᑖᒃᑯᓄᖓ ᑎᑎᖅᑲᓂᐊᕐᕕᒃᑯᑦ ᓂᕿᑦᑎᐊᕙᓕᕆᓂᖅ 

ᕿᒥᕐᕈᔭᐅᓂᖓᓕ ᑭᓱᓂᑦ ᐃᓚᐅᑎᑦᓯᓚᐅᕐᖓᑦ ᑕᒡᕙᓂ 

ᕿᒥᕐᕈᓂᐅᔪᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᕆᕙᕋ ᐊᐱᕆᔪᖅ. ᑕᐃᒃᑯᐊ 

ᕿᒥᕐᕈᔭᐅᒋᐊᖃᓚᐅᕐᒪᑕ ᑎᑎᖅᑲᑎᒍᑦ ᓂᕿᓂᒃ 

ᑎᑭᓴᐃᒍᑕᐅᖃᑦᑕᖅᑐᑦ ᐅᖃᐅᔾᔭᐅᒋᐊᖃᓚᐅᕋᑦᑕ 

ᖃᐅᔨᒪᔪᓄᑦ ᖃᓄᖅ ᑕᒪᒃᑯᐊ ᐊᔾᔭᖅᓱᐃᓗᓂ 

ᐊᑭᑐᓂᐊᓗᖏᑦ ᖃᐅᔨᓴᖅᑕᐅᖁᓪᓗᒋᑦ ᑖᒃᑯᐊ ᐊᑕᐅᓯᕐᒧᑦ 

ᑲᓐᑐᓛᑦᑖᖅᑎᑕᐅᓚᐅᖅᑐᑦ ᑖᒃᑯᐊ ᓴᖅᑭᑦᓯᖁᓪᓗᒋᑦ 

ᖃᓄᖅ ᐊᑐᖅᑕᐅᔪᓐᓇᖅᑐᓂᒃ ᑖᒃᑯᓄᖓ ᐃᑲᔫᑎᓄᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓴᖅᑭᒍᓐᓇᖅᑭᐅᒃ ᑖᓐᓇ ᐅᓂᒃᑳᖅ ᒪᓕᒐᓕᐅᕐᕕᒻᒥ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᒃᑯᐊ ᑎᑎᖅᑲᐃᑦ ᐱᐊᓂᒃᑕᐅᓯᒪᓕᖅᐸᑕ 

EI-ᑯᑦ ᑖᒃᑯᐊ ᐊᐅᓚᑦᑎᔩᑦ ᒐᕙᒪᐅᖃᑎᒋᓕᕆᔩᓪᓗ 

ᕿᒥᕐᕈᓚᐅᕐᓗᑎᒃ ᓴᖅᑮᑕᐅᒍᓐᓇᖅᓯᑉᐸᑦ 

ᓴᖅᑭᑎᑕᐅᓛᖅᐳᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓇᓗᓕᕆᐊᓪᓚᑐᐃᓐᓇᕆᕗᖓ ᑕᒪᓐᓇ 

ᓴᖅᑭᑎᑕᐅᓚᐅᕐᒪᑕ 2009-2010 ᑕᒪᓐᓇ 

ᐱᓕᕆᐊᒃᓴᕐᓗ ᐱᓕᕆᐊᕆᔭᐅᓚᐅᖅᓱᓂ ᐊᒻᒪ ᒫᓐᓇ 

2011-12-ᒦᓕᖅᑐᑕ. ᖃᓄᑭᐊᖅ ᑖᒃᑯᐊ 

ᐱᐊᓂᒃᓯᒪᓪᓗᐊᓕᖅᑑᒐᓗᐊᑦ ᑎᑎᕋᖅᓯᒪᔪᑦ. 

ᑐᑭᓯᓐᖏᑦᑐᖓᖃᐃ ᖃᓄᐃᓕᓂᕆᔭᐃᑦ 

ᒥᓂᔅᑕᓅᖅᑳᕆᐊᖃᕐᓂᕋᐃᖅᑲᐅᒐᕕᑦ 

ᓴᖅᑭᑎᑕᐅᓂᐊᖅᑎᓪᓗᒍ. ᑕᐃᒪᓐᓇᐃᑉᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᒐᓱᐊᓚᐅᕐᓚᒍᐊᐃ, ᐃᒃᓯᕙᐅᑖᖅ. 

ᑖᒃᑯᐊ ᐃᓚᖏᑦ ᑎᑎᖅᑲᐃᑦ 

ᐱᐊᓂᒃᑕᐅᒐᓱᕝᕕᖃᕆᐊᖃᕐᒪᑕ, 

ᐱᐊᓂᑲᐅᑎᒋᒍᓐᓇᖏᒻᒪᑕ ᖃᐅᔨᒪᒐᔅᓯ. ᐃᓚᖏᑦ 

ᐊᕐᕌᓂᓂᑕᕐᓂᑦ ᓴᖅᑭᑦᑎᕙᓪᓕᐊᒐᑦᑕ ᑕᒪᒃᑯᐊ 

ᐱᕕᔅᓴᖃᕆᐊᖃᕐᒪᑕ ᐱᓕᕆᕕᑦᑎᓐᓂᑦ ᐃᓚᖏᑦ 

ᐊᑯᓂᐅᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑕᑉᑑᓇ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖅ 51-ᒥ ᑳᓐᑐᕌᑦᑕᖃᕐᒥᒻᒪᑦ C248, 

ᑖᔅᓱᒧᖓᓕ LPS Aviation-ᑯᑦ ᓱᓕ. ᑖᒃᑯᐊ 

ᕿᒥᕐᕈᓂᐊᖅᑎᓪᓗᒋᑦ ᖁᑦᑎᑦᑐᒥᑦ ᐃᖏᕐᕋᔭᒐᕐᓂᕐᒧᑦ. 

ᐱᓕᕆᖃᑎᒋᖃᑦᑕᖅᓯᒪᒐᔅᓯ ᐱᓕᕆᕝᕕᓯ ᑕᒪᓐᓇ 

ᐱᔾᔪᑎᒋᓪᓗᒍ, ᒪᕐᕈᐊᖅᑎᖅᑐᒍᖃᐃ 

ᖃᐅᓱᐃᑦᑐᕐᒨᖅᑐᑕ ᒪᕐᕈᐊᑎᖅᓱᑕ ᑖᒃᑯᓄᖓ 

ᐱᖓᓱᓄᑦ ᓄᓇᓕᖁᑎᑦᑎᓐᓄᑦ. ᑖᓐᓇ ᐱᔾᔪᑎᖃᖅᐹ 

ᖁᑦᑎᑦᑐᒥᑦ ᐃᖏᕐᕋᔭᒐᕐᓂᕐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑐᑭᓯᒋᐊᖅᑎᒃᑲᕕᓐᖓ. ᖃᐅᔨᒪᒐᒪ ᒫᓐᓇᒫᖅ 

ᑲᑎᒪᖃᑎᖃᓚᐅᕋᑦᑕ ᕕᕝᕗᐋᕆᒥ, ᒫᓐᓇᒫᖅ 

ᑐᓴᓕᓚᐅᕐᒥᒐᒪ ᐱᓕᕆᕕᓯ ᑕᑉᐸᐅᖓᐅᓂᐊᕐᓂᖓᓂ 

ᑖᒃᑯᓄᖓ ᐱᖓᓱᓄᑦ ᓄᓇᓕᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᖁᔭᒋᕙᕋ ᐊᐱᕆᔪᖅ. ᐄ, ᑕᐃᒫᒃ 

ᖃᐅᑉᐸᑦ ᐅᖃᐅᓯᕆᓂᐊᖅᑕᕋᓗᐊᕋ ᑖᓐᓇ ᒥᓂᔅᑕᐅᓪᓗᖓ. 

ᖃᐅᑉᐸᑦ, ᓇᒡᒐᔾᔭᐅᒥᓘᓐᓃᑦ. ᐃᖅᑲᓇᐃᔭᖅᑎᓐᓂᑦ 

ᐃᖏᕐᕋᔮᖅᑐᖃᕐᓂᐊᖅᑐᖅ ᑖᒃᑯᓄᖓ ᐱᖓᓱᓄᑦ 

ᓄᓇᓕᓐᓄᑦ ᖁᑦᑎᑦᑐᒦᑦᑐᓄᑦ ᖃᐅᓱᐃᑦᑐᖅ, ᐃᑉᐱᐊᕐᔪᒃ 

ᐊᒻᒪᓗ ᐊᐅᓱᐃᑦᑐᖅ.  

 

ᑕᐃᒪ ᐊᑲᐅᓐᖏᓕᐅᕈᑎᒋᔭᕗᑦ ᖃᐅᔨᒪᒐᕕᑦ 

ᐋᔩᖃᑎᖃᕐᓂᖅ ᓄᓇᓕᓐᓂᑦ. ᑖᒃᑯᐊ ᓄᓇᓖᑦ 

ᐃᓱᒪᓕᐅᕐᓂᐊᕐᖓᑕ ᓇᓪᓕᐊᓐᓂᑦ ᐊᑐᕐᓂᐊᕐᒪᖔᑦᑕ. ᐄ, 

ᑖᒃᑯᐊᓕᒫᑦ ᒪᓂᒪᓕᖅᐸᑕ ᑐᑭᓯᒋᐊᕈᑎᒃᓴᓕᒫᑦ 

ᑐᓴᖅᑎᒍᒫᖅᑲᕋ ᑖᓐᓇ ᑲᑎᒪᔨᐅᖃᑕᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐱᖓᑦᓯᖅ, ᔫᓂ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑕᑉᑑᓇ. ᐊᑎᖁᑎᖃᕈᓐᓃᕋᒪ ᑎᑎᕋᖅᓯᒪᔭᒃᑲᓂᑦ. 

ᐊᖏᖅᐱᑖ ᑲᑎᒪᔩᑦ ᐱᐊᓂᒃᑲᑦᑎᒍ ᑖᒃᑯᐊ 

ᐱᕙᓪᓕᐊᔪᓕᕆᔩᑦ ᐃᖏᕐᕋᔪᓕᕆᔩᓪᓗ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᑉᑑᓇ 

ᒪᑐᓯᔾᔪᑎᖃᕈᒪᕖᑦ? 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓱᓖᓛᒃ ᖁᔭᓐᓇᒦᖅᐸᒃᑲ 

ᑲᑎᒪᔨᕋᓛᓂᑦ ᑲᑎᒪᔩᑦ ᕿᒥᕐᕈᑦᑎᐊᖅᓯᒪᒻᒪᑕ 

ᑳᓐᑐᕌᑦᑎᑦᑎᒍᑎᒋᖃᑦᑕᖅᑕᑦᑎᓐᓂᑦ. 

 

ᑕᐃᒪᑦᑕᐅᖅ ᐅᖃᐅᓯᕆᒍᒪᒐᒃᑯ ᑕᒪᒃᑯᐊ ᐃᓚᖏᑦ 

ᑳᓐᑐᕌᑦ ᐊᑕᐅᓯᕐᒧᑦ ᑐᓂᖃᑦᑕᖅᑕᕗᑦ 

ᑐᐊᕕᕐᓇᕋᔪᑦᑐᐃᑦ, ᑐᐊᕕᕐᓇᖅᑐᖃᖅᑎᓪᓗᒍ ᑖᒃᑯᐊ 

ᓴᖅᑭᒐᔪᑦᑐᐃᑦ. ᓲᕐᓗ ᕼᐊᒻᒪᓚᒃᑯᓐᓂᓗ 

ᐋᖅᑭᐅᒪᑎᑕᐅᒋᐊᖃᕐᓂᖏᓐᓂᑦ ᑖᒃᑯᐊ 

ᖃᖓᑕᔫᒃᑯᕖᑦ.  

 

ᑕᐃᒪᑦᑕᐅᖅ ᐃᖅᑲᓇᐃᔭᖅᑎᒃᑲ ᐅᖃᐅᑎᒃᑲ 

ᑳᓐᑐᕌᑦᑎᑦᑎᔨᐅᖃᑦᑕᖅᑐᑦ, ᑕᒪᓐᓇ ᐊᑕᐅᓯᕐᒧᑦ 

ᑳᑐᓐᕌᖅᑎᑦᑎᖃᑦᑕᕐᓂᖅ ᑭᓯᐊᓂ ᑐᐊᕕᕐᓇᖅᑐᒃᑯᑦ 

ᐊᑐᖅᑕᐅᖃᑦᑕᖁᓪᓗᒍ. ᑕᒪᓐᓇ 

ᑕᑯᔅᓴᐅᑎᓐᓂᖅᓴᐅᒐᓱᒃᑲᑦᑎᒍ ᐊᒻᒪᓗ 

ᑭᐅᓂᖅᓴᐅᖃᑦᑕᕈᒪᓪᓗᑕ ᓄᓇᕗᒻᒥᐅᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑕᑉᑑᓇ. ᖁᔭᓐᓇᒦᕆᕙᕋ ᑖᓐᓇ ᑐᒡᓖᑦ. 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᐊᒃᓴᑦᑎᓐᓂᑦ ᒫᓐᓇ 

ᐱᔭᕇᖅᓯᕙᓪᓕᐊᓯᒪᒐᑦᑕ. (ᑐᓵᔨᑎᒍᑦ) 

ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᕋᒻᐹᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓄᖅᑲᕈᒪᓕᕋᒪ ᒫᓐᓇᒃᑯᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐱᒋᐊᖅᑎᑦᑎᔪᖃᕐᒪᑦ ᓄᖅᑲᖁᓪᓗᑕ ᐋᔩᕈᑕᐅᔪᓐᓇᕋᓂᓗ. 

ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. ᑲᔪᓯᕗᖅ. 

ᓇᖏᖅᓯᓂᐊᓕᕋᒪ ᓄᖅᑲᕐᓂᐊᓕᕋᑦᑕ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᓄᑦ. 20. 

ᑲᑎᒪᑐᐃᓐᓇᖅᑐᑦ ᐅᓂᒃᑳᖓᑦ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑲᑎᒪᔨᕋᓛᖁᑎᑎᑦ ᑲᑎᒪᐅᑎᖃᖅᑲᐅᒻᒪᑕ ᓴᖅᑭᑕᐅᓯᒪᔪᑦ 

ᑎᑎᖅᑲᐃᑦ 248-3(2), 249-3(2) ᐊᒻᒪᓗ 251-3(2). 

ᐅᓂᒃᑳᕈᒪᕗᖓ ᓴᖅᑭᑕᐅᓯᒪᔪᑦ ᑎᑎᖅᑲᐃᑦ 248-3(2), 

249-3(2) ᐊᒻᒪᓗ 251-3(2) ᐱᔭᕇᖅᑕᐅᒻᒪᑕ. ᐅᖃᖅᑏ 

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᖅᑐᑦ ᐅᓂᒃᑳᖓᑦ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᒥᔅᑕ ᕋᒻᐴᑦ. 

ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. 

ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᑲᑎᒪᓛᕐᒪᑕ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᑦ ᖃᐅᑉᐸᑦ ᐅᓪᓛᒃᑯᑦ 9:00-ᒧᐊᖅᐸᑦ ᓇᓄᕐᒥ.  

 

ᔫᓂ 9-ᒥᑦ ᑲᑎᒪᔾᔪᑎᔅᓴᐃᑦ: 

 



ᐱᖓᑦᓯᖅ, ᔫᓂ 8, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑏᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᐊᒥᖏᓪᓗ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

 ᒪᓕᒐᒃᓴᖅ 8 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᓄᖅᑲᓚᐅᓐᖏᓂᑦᑎᓐᓂ ᖃᐅᔨᒍᒥᓇᓛᖅᑐᖅ ᖃᐅᑉᐸᑦ 

ᑭᒃᑯᑦ ᓴᐃᒪᓗᑎᑦ ᑕᕝᕗᖓᓛᕐᒪᖔᑕ, ᐃᒻᒪᖄ ᒥᓂᔅᑕ 

ᓯᐅᑦᓴᒃ ᐅᕝᕙᓘᓐᓃᑦ ᒥᓂᔅᑕ ᐲᑕᓴᓐ. ᖁᔭᓐᓇᒦᖅᐸᒃᓯ 

ᑕᒪᑦᑎ. ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ ᕿᑎᖅᑰᒥ ᔫᓂ 9-

ᖑᓇᓱᓐᓂᖓᓂ 1:30-ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:04ᒧᐊᖅᑎᓪᓗᒍ



 

 

 


